
Malove Lambone lamwamba Yesu Kilisto
lalembwije na

Matayo
Ulongoledi

Chitabu achino cha Malove Lambone lamwéamba Yesu Kilisto lalem-
bwije na Matayo, nni chitabu chimo mmitabu ncheche vya Lilailano lya

Hambi vitdnga maisha langa Yesu Kilisto. Kila chitabu mmitabu anevyo
ncheche chichemwa “Injili,” mana lake, “Malove Lambone lamwamba
Yesu.” Vitabu anevyo vilembwije bada ya kuhwa kwanga Yesu. Vanalem-
bile vitabu anevyo nni Matayo na Mako na Luka na Yohana. Vatalamu va
Bibiliya nanga pavamaite uhiku ulembwije chitabu cha Matayo, henga
inahululika kuva chilembwije mmwaka fulani, kutandikila mmwaka wa 50
mpaka wa 90 kutandikila mwaka wavelekwejije Yesu Kilisto. Valoma
vandongenge imanga ya Yelusalemu na Ing'ande ya Nnungu mmwaka
wa 70, na vanu vanji vatenda kuva Matayo &lembile chitabu achino
bada ya kwondongwa kwa imanga na Ing'ande ya Nnungu, na vanji
vatenda kuva alembile kabla vikanambikwondongwa. Na pachinu panavele
Matayo walemba Malove alano Lambone pakdmaikana saana, henga
vanu vohe vatenda kuva lalembwije nchilambo cha Isilaeli, na inahululika
kuva chilembwije muimanga ya Yelusalemu.

Alembile chitabu achino nni Matayo. Matayo kabla akanambichemwa
kuva nkuhundwa wanga Yesu, Matayo &vele nkutwala kodi na dnimaikana
namene kwa lina lya Lawi. Matayo dvele yumo wa mitume kumi
na mbili, na alembile malove lake wavalonda akudsoma va Chiyahudi.
Anelyo linamaikana ing'anya atumidile namene malemba la manabii
vao, yani malemba la Nnilailano lya Kala. Matayo atumidile malemba
anelo malinga myanda 60 nchitabu achino uchinga alanguje kuva
Yesu njo Masiya, yani Kilisto uvachinnolela kuva ambekwida. Vayahudi
valolela kumpwechela mpohi kuhaloka kwa Nnungu. Mpohi aneyo kwa
Chieblaniya vanchema “Masiya,” na kwa Chigiliki vanchema “Kilisto,”
manalake “atandolwejije na Nnungu.” Uchocho, Matayo alembile vituku-
tuku vyohe viydmba Ufalume wanga Kulihunde. Vayahudi vatenda kuva
aneyo Masiya ambekuva nfalume wa utawala wa kisiasa. Bahi Matayo
kwa kulyongolela namene, dnitindana na achila chivachilolela Vayahudi
kwa kuuelesija saana Ufalume wanga Kulihunde, yani Ufalume wa
Nnungu.

Bahi kwa kuva Vayahudi vdlolela kumwona Masiya wa utawala
wa kisiasa, Yesu nkwamula aulonjelele Ufalume wa Nnungu na
makudungilo la Nnungu kwa aneyo Masiya kwa namuna ya sili. Kwa
kuva, kuikave wavahaulila chihi mwandu kuva nang'e njo Masiya,
yani Kilisto, Vayahudi avala vanatandilike kunkulupila na kupilikanila
mahundo lake vakanitamwa namene van'juhe kuva nfalume wavo
apano pachilambo uchinga avapohe muutawala wa Valoma. Njo mana
palonjeledile kwamba Kilisto au Mwana wa Munu alonjeledile muchi
amwamba chihi munu yunji, kumbe dlyamba mwene. Atendile uchocho
uchinga apate wasa wa kuvahunda vanu kwamba makudungilo la uhiu
la Nnungu. Kwa kuva, Yesu nanga panaidile apano pachilambo uchinga

ajuhwe kuva nfalume, henga aniida uchinga ahwe na kufufuka kwajili
ya vanu vammalele.

Malemba Lambone lalembwije na Matayo ni chitabu chifala kuva
ntandiliko wa Lilailano lya Hambi ing'anya ya kutumila malove lake
lohe kuhaloka Nnilailano lya Kala. Chitabu cha Matayo ni chilundilo
chikatapele kati ya Lilailano lya Kala nalya Hambi. Vatalamu va Bibiliya
vaonite kuva, panjika Matayo dlinga kuuyeja nfumo wa vitabu vya Musa,
vitabu nnyano vitandi vya Lilailano lya Kala. Hutuba yanga Yesu
panavele nnichinga (Matayo 5-7) inahululika kulandanywa na chitendo
cha Nnungu kumwing'a Musa Sheliya panavele kulichinga (Makum-
buso 19:3-23:33).

Uinjipihi wa chitabu cha Matayo
1. Sula ya 1-4, Matayo atandilika Malemba Lambone kwa kutanga ha-
bali dya kuvelekwa kwanga Yesu Kilisto na ntandiliko wa madengo
langa Yesu.
2. Sulaya 5-25, Matayo atanakwamba madengolanga Yesu na kwamba

mahundo lake lohe.
3. Sula ya 26-28, Nnitunji alino lya ntululilo Matayo atanga kwamba

ukamilifu wa madengo langa Yesu wonekana kukuhwa kwake na
kufufuka kwake.

Litawa lyavelekwejije Yesu Kilisto
(Luka 3:23-38)
1 Auno njo n'dododo wa malina la vanu va nnitawa lyavelekwejije

Yesu Kilisto™, n'dukuluwe Nfalume Daudi, n'dukuluwe Iblahimu.
2 Iblahimu dmmaleke Isaka,
Isaka nkummaleka Yakobo,
Yakobo nkummaleka Yuda chalumo na akuluvake na anung'unuvake.
3Yuda nkummaleka Pelesi na Sela, na amamayavo avele Tamali,
Pelesi nkummaleka Esiloni,
Esiloni nkummaleka Alamu.
4 Alamu nkummaleka Aminadabu,
Aminadabu nkummaleka Nashoni,
Nashoni nkummaleka Salumoni,
5 Salumoni nkummaleka Boasi, na anyokwe Boasi dvele Lahabu.
Boasi nkummaleka Obedi, na anyokwe Obedi avele Lutu.

Obedi nkummaleka Yese.
6 Yese nkummaleka Nfalume Daudi. L )
Daudi nkummaleka Selemani, na anyokwe Selemani njo anavele n'jawe

Uliya kabla akanambimmaleka Selemani.
7Selemani nkummaleka Lehoboamu,
Lehoboamu nkummaleka Abiya,
Abiya nkummaleka Asa,

8 Asa nkummaleka Yehoshafati,
Yehoshafati nkummaleka Yolamu,
Yolamu nkummaleka Usiya.

9 Usiya nkummaleka Yosamu,
Yosamu nkummaleka Ahasi,
Ahasi nkummaleka Ezekiya,

10 Ezekiya nkummaleka Manase,

%
1:1 Kilisto mana lake, “atandolwejije na Nnungu.” Na Nnungu aniahidi myanda yohe kwa
indila ya manabii vake kuva achiavapohe vanu vake kupitila aneyo Kilisto.

Manase nkummaleka Amoni,

Amoni nkummaleka Yosiya,

11Yosiya nkummaleka Yekoniya chalumo na anung'unuvake,
mmaduva alald lavachitwaliwa Vayahudi kupelekejwa kumidi, aneko

ku Babeli.

12vayahudi pavapelekejijwe kumidi, aneko ku Babeli,

Yekoniya nkummaleka Shealitieli,

Shealitieli nkummaleka Selubabeli,

13 Selubabeli nkummaleka Abiudi,

Abiudi nkummaleka Eliakimu,

Eliakimu nkummaleka Asoli,

14 Asoli nkummaleka Sadoki,

Sadoki nkummaleka Akimu,

Akimu nkummaleka Eliudi,

15 Eljudi nkummaleka Eleasali,

Eleasali nkummaleka Matani,

Matani nkummaleka Yakobo,

16 Yakobo nkummaleka Yusufu ntwave Maliya, na Maliya njo ammaléke
Yesu, uvanchema Kilisto.

17 Bahi kutandikila Iblahimu mpaka Nfalume Daudi, pavele na
vivélekwa kumi na ncheche, na vivélekwa kumi na ncheche kutandikila
Nfalume Daudi mpaka pavachitwaliwa Vayahudi kupelekejwa kumidi
aneko ku Babeli, na vivélekwa vinji kumi na ncheche kutandikila kut-
waliwa kwa Vayahudi mpaka kuvelekwa kwanga Kilisto.

Kuvelekwa kwanga Yesu
(Luka 2:1-7)

18 Aino njo habali ya kuvelekwa kwanga Yesu Kilisto. Maliya
anyokwe Yesu dposwa na munu yumo uvanchema Yusufu. Henga kabla
vakanambikwikalana, na Maliya kabla akanambikummala nnume, donekene
avele na chitumbo kwa dimongo dya Umumu Wanaswe. 19 Na Yusufu
kwa kuva dvele munu wambone pameho pa Nnungu na akanatamwije
untaya dihoni Maliya, bahi nkukudungila anneke kwa sili bila vanu
vanji kumala.

20 Bahi pachikumbukilanya anelo, malaika wa Nang'olo nkumwidila
muindoto nkunnyaulila kuchidoni, “Wako Yusufu n'dukuluwe Nfalume
Daudi, unayope kuntwala Maliya aave n'jalo, kwa kuva, chitumbo chake
chihalokene na dimongo dya Umumu Wanaswe. 21 Nang'e ambemmeleka

mwana wa chilume, koka uncheme lina lyake Yesu,T kwa kuva, nang'e
njo ambevapoha vanu vake n'disambi dyavo.”

22 Anelo lammalele lanitendeka uchinga latimile malove lanatangwele
Nang'olo Nnungu kupitila kwanga nabii wake kuva,
23 “Nkongwe akdmmaite nnume ambekuva na chitumbo,
na ambemmaleka mwana wa chilume,
na vambenchema Imanueli,”t
mana lake, Nnungu avele pamo na hwetu.
24 Bahi Yusufu patakatwike, nkuhwena unatenda muchi malaika wa
Nang'olo channaijije, nang'e nkuntwala Maliya kuva n'jawe. 25 Henga
nanga panalele nawe mpaka pammaleke mwana wa chilume, na Yusufu
nkunchema lina Yesu.

T 1:21 Yesu nni lina lya Chigiliki, na kwa Chieblaniya lina anelyo nni Yoshuwa, mana lake nni
“Nang'olo apoha.” i 1:23 Isaya 7:14

2

Vanu kuhaloka m'bali wa kumanga

1Yesu &velekwejije muimanga ya Betelehemu, nchilambo cha Yudeya,
mmaduva alald Helode lanavele nfalume. Bahi Yesu pavelekwejije,
nkuhalokanga vanu kuhaloka m'bali wa kumanga, vanu vavéle na
elimu ya kumala lambehumila kwa kuloleha dinondwa, nkuhwika ku
Yelusalemu. 2 Vanu anevo nkuuja kuchidoni, “Avele kwachi Nfalume wa
Vayahudi avelekwejije? Tuniyona inondwa yake patunavele m'bali wa
kumanga, na hwetu tuidile unamwabudu.”

3 Nfalume Helode papilikene anelo, nang'e pamo na vanu vam-
malele va pa Yelusalemu nkuva na lipamba. ¢4 Bahi Helode nku-
vachema makuhani vakulu vammalele na vakuhunda Sheliya yanga
Musa, nkuvauja kuchidoni, “Kilisto ambevelekwa kwachi?” 5 Vanang'o
nkunnyang'ula kuchidoni, “Ambevelekwa ku Betelehemu, nchilambo cha
Yudeya, kwa kuva njo chalembile nabii kuva,

6 ‘Henga wako Betelehemu, uvéle chilambo cha ku Yudeya,
wako nanga puvele n'joko n'dimanga ding'ulu dya ku Yudeya,
kwa kuva, kwakuwe ambehaloka nkutawala

ambevatawala vanu vangu Vaisilaeli.’ ”*

7Bahi Helode nkuvachema chitinya-tinya avala vanu vavéle na elimu
ya kumala lambehumila kwa kuloleha dinondwa, uchinga avauje aila
inondwa ihumidile duvani. 8 Anepo Helode nkuvatuma vahwene aneko
ku Betelehemu wahaula kuchidoni, “Hweneng'ana mukatumbame kun-
taha aneyo mwana. Mukamwona, uyang'ana munguhaulile, uchinga
nanani nguhwene nikamwabudu.”

9 Pavampilikanidile nfalume, vanang'o nkuhweneng'ana. Na aila
inondwa ivaiwene pavanavele m'bali wa kumanga nkuvalodya, na
vanang'o nkuilondola mpaka paiimidile pachinu apala pavele ayula
mwana. 10 Pavaiwene aneyo inondwa nkuhangalala namene. 11 Anevo
vanu nkuinjila nng'ande, nkumwona mwana chalumo na Maliya
anyokwe, nkutindivala malundi nkumwabudu ayula mwana. Anepo
nkuhungula vihapu vyao nkumwing'a ayula mwana dinujo dya sahabu
na ubani na mahuta lagalika la manemane.

12 Anevo vanu nkuuyang'ana kukaya kwavo kwa kupitila chihi indila
inji ing'anya Nnungu dnivakalipila muindoto vanauyile kavila kwanga
Helode.

Kutukutila ku Misili

13 Avala vanu pavaukile, malaika wa Nang'olo nkunnyumila Yusufu
muindoto nkunnyaulila kuchidoni, “Takatuka, ntwale mwanalo
pamo na anyokwe, mutukutile ku Misili. Ikalanga aneko mpaka
panimbekuhaulila uuye, kwa kuva, Helode antaha mwana uchinga

ammwalale.”
14 Bahi chilo anecho Yusufu nkutakatuka, nkuntwala mwana pamo

na anyokwe mwana, nkuhwena ya ku Misili. 15 Nkuikala aneko mpaka
Helode pahwile. Chinu anecho chinitendeka uchinga litimile lilove
lyanatangwele Nang'olo Nnungu kupitila kwanga nabii wake kuva,

“Ninchemile Mwanangu, auye kuhaloka ku Misili.”t
Kuwalalwa kwa vavana

* 2:6 Mika5:2 T 2:15 Oseya11:1

16 Helode pamaite kuva avala vanu vavéle na elimu ya kumala
lambehumila kwa kuloleha dinondwa vaninnambila, nkutunduwila
namene. Nkulaija vavana vammalele va chilume va ku Betelehemu
na vannyenje, kutandikila vakanunu mpaka vavéle na myaka mivili,
vawalalwe. Helode &vatondwele vavana va changa anecho kupapatana
na uhiku aula uvanaiwene inondwa avala vanu vavéle na elimu ya
kumalalambehumila kwa kuloleha dinondwa. 17 Anepo njo palatimidile
malove lanatangwele nabii Yelemiya kuva,

18 “Lidi linipilikanika aneko ku Lama,
kukuta na kulikutangila.

Laheli wavakutila vana vake,

wala anatamwe kutujwa ntima,

ing'anya vammalele vanihwa.”}

Kuuya kuhaloka ku Misili

19 Pahwile Helode, malaika wanga Nang'olo Nnungu nkunnyu-
mila Yusufu muindoto akula ku Misili. 20 Nkunnyaulila kuchidoni,
“Takatuka, ntwale mwana pamo na anyokwe, uuye navo ku chil-
ambo cha Isilaeli, kwa kuva, avala vachilambela kummwalala mwana,
vanihwa.,” 21 Bahi Yusufu nkutakatuka, nkuntwala mwana pamo na
anyokwe mwana, nkuuya ku chilambo cha ku Isilaeli.

22 Henga Yusufu papilikene kuva Alikelao, mwanawe Helode, ajukile
kuva nfalume wa chilambo cha Yudeya, pachinu pachitawala atatake,
aniyopa kuhwena aneko. Henga Yusufu padumwije muindoto, nkuh-
wena kuchilambo cha ku Galilaya, 23 nkunaikala kuimanga ya ku
Nasaleti, uchinga latimile malove lavanatangwele manabii kumwamba
Kilisto kuva,

“Vambenchema Nnasaleti.”

3
Yohana Nkubatisa avahubilila vanu
(Mako 1:1-8, Luka 3:1-18, Yohana 1:19-28)

1 Mmahiku anelo, Yohana Nkubatisa dhumilidile kulilanga lya ku
Yudeya, nkutandilika kuvahubilila vanu, 2 wachidoni, “Lekanga ku-
tenda masambi, kwa kuva, Ufalume wa Nnungu Uvele pepi.” 3 Aneyo
Yohana njo wachimwamba nabii Isaya pachihaula kuchidoni,

“Munu anonoha lidi kulilanga, wachidoni,
‘Nkatapajije Nang'olo indila yake,
nyoshanga dihengo dyambepita.’ »*

4 Yohana 4wete inguwo ikatapajijwe kwa maleha la ungamila na
nchikundu mwake dhungile nkanda wa limbende. Chakulya chake
chivele chihi mahiya na uchi wa munnyitu. 5 Vanu vohe kuhaloka
imanga ya ku Yelusalemu na chilambo chammalele cha ku Yudeya
na va vilambo vyammalele vivéle nnyenje luhunde lwa Yoludani,
vanimmwenela. 8 Nkulitangolanga masambilavo, na Yohana nkuvabatisa

nnuhunde lwa Yoludani.
7Yohana pavawene Mafalisayo na Masadukayo vohe uvammwenela

uchinga avabatise, nang'e nkuvahaulila kuchidoni, “Mwenu nni mmana
mma nachihungo! Nnani an'duménge mwenu muitile gasabu ya
Nnungu iida? 8 Tendanga matendo lalanguja kuva munilekanga

¥ 2:18 Yelemiya31:15 * 3:3 Isaya40:3

masambilenu. 9 Munatende kuva munahulula kulisingila kuva Iblahimu
nni anakulwenu! Lola, nangu ninnyaulilanga kuva, Nnungu anahulula ku-
lapindikulanya mayanga alano laave udukulu wanga Iblahimu. 10 Bahi
vino imbedo inivikwa tayali kucheketa mahina la milandi. Kila nnandi
ukdpa vihepo vikatapéle umbecheketwa na kuyahwa mmoto. 11 Nangu
nim'batisa mwenu kwa medi kulanguja kuva munileka masambi lenu.
Henga aida nnyuma mwangu avele na dimongo ungupunda nangu, na
nangu nikdfala kuntumikila kananga kwa kuhungula mididi ya vilatu
vyake. Nang'e ambem'batisa mwenu kwa Umumu Wanaswe na kwa moto.
12 Nang'e anyakwile chihelo cha kupembulila mmakono mwake uchinga
apepetele ngano yake. Ambeilapola ngano na kuivika nnikangala, henga
mahahi dmbelayocha mmoto ukadimika.”

Kubatiswa kwanga Yesu
(Mako 1:9-11, Luka 3:21-22)

13 Anepo Yesu nkuuka ku Galilaya, nkuhwena kuluhunde lwa Yolu-
dani, uchinga Yohana am'batise. 14 Henga Yohana nkulinga unnimbija
Yesu wachidoni, “Nangu ngulembelewa ngubatiswe na wako, mwadachi
wako uida kwang'une?” 15 Yesu nkunnyang'ula kuchidoni, “Kwa vino,
leka iive chihi uchocho, kwa kuva njo chiilembelewa tulatende lam-
malele lalalembela Nnungu.” Bahi Yohana nkukubali.

16 Yesu pamalidile kubatiswa, nkuhuma mmedi, upala kulihunde
nkuhunukuka, nkumwona Umumu wa Nnungu achionekana muchi
umunda, wasulupuka na kutulila muha mwake. 17 Lidi nkupilikanika
kuhaloka kulihunde ulichidoni, “Ayuno njo Mwanangu unguntamwa,
nnikatapaliwa nawe.”

4

Kulingwa kwanga Yesu
(Mako 1:12-13, Luka 4:1-13)
1Bahi Yesu nkulojwa na Umumu Wanaswe mpaka kulilanga uchinga
akalingwe na Ibilisi. 2 Yesu nkufunga maduva alubaini chilo na muhi,
pamalidile maduva anelo nkwona indala. 3 Bahi Ibilisi, ayula avalinga
vanu nkumwidila Yesu nkunnyaulila kuchidoni, “Ikava wako Mwana
wanga Nnungu lahaulile mayanga alano laave mikate.” 4 Yesu nkun-
nyaulila kuchidoni, “Inilembwa Mmalemba Lanaswe kuva,
‘Munu akambelama, kwa kulya chihi nkate,
ila kwa kulikamula kila lilove lyatangola Nnungu.
5 Ibilisi nkuntwala Yesu mpaka ku Yelusalemu, imanga yanaswe,
nkunammika kuchisweswe cha muha namene cha Ing'ande ya Nnungu,
6 nkunnyaulila kuchidoni, “Tkava wako Mwana wa Nnungu, liyahe pahi,
kwa kuva, inilembwa Mmalemba Lanaswe kuva,
‘Nnungu ambevalaija malaika vake kwajili yako.
Vanang'o vambekunyakula mmakono lavo,

uchinga unalihumbule kananga madodo lako mmayanga.’ ”f

7 Yesu nkunnyang'ula kuchidoni, “Inilembwa kavila Mmalemba
Lanaswe kuva,
‘Unanninge Nang'olo, Nnungu wako.’ 7}

3 ”*

* 4:4 Makumbuso 8:3 T 4:6 Sabulio1:11,12 i 4:7 Makumbuso 6:16

8 Anepo Ibilisi nkuntwala kavila Yesu mpaka kudedu lichinga lilehu,
nkunnanguja ufalume wa kila chilambo na ukulu wake. 9 Ibilisi
nkunnyaulila Yesu kuchidoni, “Ukatindivala malundi na kungwabudu,
nakwing'a anevyo vyammalele.” 10 Henga Yesu nkunnyaulila kuchi-
doni, “Uka, Nanchindenga! Kwa kuva, inilembwa Mmalemba Lanaswe
kuva,

‘Mwabudu Nang'olo Nnungu wako,
na kuntumikila chihi nang'e weka.’ 8
11 Anepo Ibilisi nkunneka Yesu, nkuhaloka malaika nkunnyudumila.

Yesu atandilika kuvahubilila vanu ku Galilaya
(Mako 1:14-15, Luka 4:14-15)

12 Bahi Yesu papilikene kuva Yohana vantadile nnilungu, nkuhwena
chijiji cha ku Nasaleti, chilambo cha ku Galilaya. 13 Yesu nkuuka
kuimanga ya Nasaleti, nkuhwena unaikala imanga ya ku Kapelinaumu,
imanga ivéle pepi na Litanda lya ku Galilaya, vilambo vya vanu va
litawa lya Sabulonina litawa lya Nafutali. 14 Yatendeke uchocho uchinga
latimile malove lanatangwele nabii Isaya kuva,

15 “Vilambo vya vanu va litawa lya Sabuloni na litawa lya Nafutali,
nni vilambo vivéle nndila ilodya kubahali na m'bali wavili wa luhunde

Iwa Yoludani. ) )
Anevyo njo vilambo vya ku Galilaya, vivaikala vanu vohe vakavele

Vayahudi.
16 Vanu anevo vaikala nnupi,
vaniwona nng'anje nkulu.
Na anevo vaikalanchilambo chihinikwije kwa chimbwehedi cha kuhwa,

nng'anje univahimbukila!”**

17 Na kutandikila mahiku ulolo, Yesu nkutandilika kuvahubilila vanu
ujumbe wake wachidoni, “Lekanga kutenda masambi, kwa kuva,
Ufalume wa Nnungu uvele pepi!”

Yesu avachema aktiupa dihomba ncheche vaave vakuhundwa vake
(Mako 1:16-20, Luka 5:1-11)

18 Bahi Yesu pdnavele nkwonga nnyenje Litanda lya ku Galilaya,
nkuvona akuupa dihomba vavili uvayela dinjau dyavo nnitanda, Si-
moni uvanchema Petulo chalumo na nnung'une uvanchema Anduleya.
19 Yesu nkuvahaulila kuchidoni, “Ngupapate, nangu nguchinintende
mwenu kuva mmanu mma kuvaupila vanu kwa Nnungu.” 20 Upala,
nkudilekanga dinjau dyavo, nkumpapata Yesu.

21 papite muyo kadiki, nkuvona vanu vanji vavili munu na
nnung'une, Yakobo na Yohana vana vanga Sebedayo. Vanang'o vavelenge
muingalava pamo na atatawavo Sebedayo uvakatapaja dinjau dyavo.
Yesu nkuvachema, 22 upala, nkuileka ingalava pamo na atatawavo,
nkumpapata Yesu.

Makuwa lohe la vanu lampapata Yesu
(Luka6:17-19)

23 Bahi Yesu nkwonga chilambo chammalele cha ku Galilaya,
wavahunda vanu n'ding'ande dya kunnyuwila Nnungu na kuvahubilila
vanu Malove Lambone laydmba Ufalume wanga Nnungu na kulamya
kila namuna ya ugonjo na kila namuna ya kuhuvanga. 2¢ Imbili

§ 4:10 Makumbuso 6:13 > 4:16 Isaya9:1-2

yake nkupilikanika nchilambo chammalele cha ku Siliya.  Bahi
vanu nkumpelekejija Yesu vanu vammalele védnavele na magonjo la
kila namuna na vachihuvanga na vabanihwa na anamindenga, na
vénavele na chihundahunda, na vadidiménge miili, nang'e nkuvalamya
vammalele. 25 Makuwa lohe la vanu kuhaloka kudimanga kumi
dichemwa Dikapoli, na kuhaloka ku Yelusalemu na chilambo cha ku
Galilaya na ku Yudeya na kung'ambo luhunde lwa Yoludani, lammalele
lanimpapata.

5

Yesu avahubilila vanu kwamba kuhangalala
(Luka 6:20-23)

1Bahi Yesu pauwene mmuluku wa vanu, nkukwela nnichinga, nku-
naikala. Vakuhundwa vake nkummwenela, 2 nang'e nkutandilika ku-
vahunda wachidoni,

3 “Wasa vanu avala valisingila chihi Nnungu weka,

kwa kuva, Ufalume wa Nnungu nni wavo.

4Wasa vanu avala valikutangila,

kwa kuva, Nnungu achiavatuje ntima.

5 Wasa vanu avala valisulupiiha,

kwa kuva, chilambo chimbekuva mapala lavo.

6 Wasa vanu avala vavéle na indala na inyota ya kutenda lalalembela
Nnungu,

kwa kuva, Nnungu ambevasibiha.

7Wasa vanu avala vavéle na chididi,

kwa kuva, Nnungu achiavavikile chididi.

8 Wasa vanu avala vavéle na disungu dihahwike,

kwa kuva, vambemwona Nnungu.

9Wasa vanu avala vavapatanisa vanu,

kwa kuva, vambevalangiwa kuva vana va Nnungu.

10 Wasa vanu avala valagihwa ing'anya ya kutenda lalalembela Nnungu,

kwa kuva, Ufalume wa Nnungu nni wavo.

11 Wasa mwenu, vanu vakantangolela malove lahakalenge na
kum'baniha na kunnambilila lahakalenge, kwajili yangu. 12 Hangalala
na kululutila, kwa kuva, inujo yenu ing'ulu inivikwa kulihunde.
Uvila njo chivanananihijwe manabii vanapwawije, kabla mwenu
mukanambipwawa.”

Munyu na nng'anje
(Mako 9:50, Luka 14:34-35)

13 “Mwenu muvele muchi munyu kwa vanu vammalele. Henga inowi
ya munyu ikahang'uka, dachi, Umbetaywa chamani uchinga inowi yake
iuyile kavila? Ukdlembelewa kwa chinu chohecho, ila uuyaha chihi
pawelu na kuluvatwa na vanu.

14 Mwenu muvele muchi nng'anje kwa vanu vammalele, nng'anje
ukahululika kupihika, malinga chuukapihika nng'anje wa imanga
idengwije muha lichinga. 15 Nanga munu achacha chibatali
koka nkuchihinika lidebe, ila vachivika muha chipanda, uchinga
chivamulikile vanu vammalele vavele nng'ande. 16 Uchocho, na mwenu
nng'anje wenu ulangaje muyo mwa vanu, uchinga valone alald lambone
lamutenda, koka vannombolele Atata wenu wa kulihunde.”

Mahundo layamba Sheliya ya Musa

17 “Munatende kuva nangu nguidile unaipukutanga Sheliya ya Musa
aumahundo la manabii. Nangu nikaidile unaipukutanga, henga nguidile
unaitimilisa. 18 Nangu ninnyaulilanga uhiu kuva, mpaka anepo chilambo
na lihunde pavimbepita, wala nanga pachinu kananga pajoko pa lilove
mu Sheliya yanga Musa pambe(ika mpaka lammelele latimile. 19 Munu
woheyo akambeiyonela mana kananga amuli inyoko mu Sheliya adino
na kuvahunda vanu vanji vatende uchocho, aneyo ambevalangiwa kuva
n'joko mu Ufalume wa Nnungu. Henga ayula ambekamfila Sheliya na
kuvahunda vanu vatende uchocho, aneyo ambevalangiwa kuva nkulu mu
Ufalume wa Nnungu. 20 Nangu ninnyaulilanga uhiu kuva, ikava nanga pa-
mutenda alald lalalembela Nnungu kupunda chivatenda Mafalisayo na
vakuhunda Sheliya yanga Musa, mukdmbeinjilamu Ufalume wa Nnungu.”

Kuwalala
(Luka 12:57-59)

21 “Mwenu munipilikana amuli ihatila kuva, ‘Unawalale, na munu
woheyo ambewalala alembelewa ahukumiwe asabu.”™ 22 Henga nangu
ninnyaulilanga uhiu kuva, munu woheyo amvisija nnyake, alembelewa
ahukumiwe asabu. Na munu antangoléla nnyake malove lahakalenge,
nang'e dmbehukumiwa asabu ku Lukumbi Lukulu lwa Vayahudi. Na
munu annyaulila nnyake kuva, ‘Ukdvele na ding'ano’ nang'e alembelewa
ayahwe mmoto wa Jihannamu.

23 Tkava Uhwena unannyumija Nnungu sadaka pachitala, upala
nkukumbukila kuva nnyako avele na lituku na wako, 24 bahi ileke
sadaka yako pachitala, uhwene ukapatane na nnyako hoti, koka uuye
unnyumije Nnungu sadaka yako.

25 Piyanyija kupatana na munu akusitéke, tenda uchocho kabla
mukanambihwika kulukumbi. Ukanatende uchocho, munu akusitéke
ambekupelekeja kwa nkuhukumu, koka nkudhukumu akupelekeje kwa
litiyala, koka litiyala akuchimile nnilungu. 26 Nangu nikuhaulila uhiu
kuva, anemwo ukambehuma mpaka paumbemalilila ulipa senti ya
ntululilo.”

Kulala ugoni

27 “Mwenu munipilikana amuli ihatila kuva, ‘Unalale ugoni.’f 28 Hambi
nangu ninnyaulilanga kuva, ambenndéla mmahe kwa kunng'unukila,
aneyo anilala nawe ugoni mwisungu mwake. 29 Ikava liso lyako lya
kunkono likutenda utende sambi, lidabole uliyahe kulehu na wako!
Wasa unaave na imbande imo, kuliko mmili wako wammalele kuyahwa
mmoto wa Jihannamu. 30 Na ikava nkono wako wa kunkono ukutenda
utende sambi, uchekete uuyahe kulehu na wako! Wasa unaave na
imbande imo, kuliko mmili wako wammalele kuyahwa mmoto wa
Jihannamu.”

Kulekana
(Matayo 19:9, Mako 10:11-12, Luka 16:18)
31“Vanu vanji vahaula kuva Sheliya ihaula kuva, ‘Munu woheyo annéka

n'jawe, alembelewa amwing'e talaka. 32 Henga nangu ninnyaulilanga
kuva, munu woheyo annéka n'jawe, ikanave chihi kwa ing'anya ya kulala

* 5:21 Kuuka 20:13, Makumbuso 5:17 T 5:27 Kuuka 20:14 I 5:31 Makumbuso 24:1

ugoni, antenda mmahe aneyo kuva n'goni, na nnume ambennémba
mmahe aneyo, nanang'e alala ugoni.”

Kuapila

33 “Uchocho, munipilikana chivanavahaulidile vanyakala kuva, ‘Mu-
navike nasili ya kulambila, henga ulembelewa utimise nasili yunavikile
kwanga Nang'olo Nnungu’ 34 Henga nangu ninnyaulilanga kuva,
wala munaapile kwa kutambulanga kulihunde, kwa kuva, aneko njo
kwaikala Nnungu nchiteng'u chake cha chifalume. 35 Na wala mu-
naapile kwa kutambulanga chilambo, kwa kuva, anepo njo pach-
inu pakuvika madodo lake, na wala munaapile kwa kutambulanga
Yelusalemu, kwa kuva, aneyo njo imanga ya Nnungu, Nfalume Nkulu.
36 Na wala unaapile kwa kutambulanga muti wako, kwa kuva, nanga
pauhulula kananga kuutenda ulindo wako umo ulve wanaswe au
wanapi. 37 Mwenu mukahaula, ‘Elo,” muhiu iive elo, na mukahaula,
‘Nanga,” muhiu iive nanga, kwa kuva, malove latongoléwa kupunda
anepo lahaloka kwa Nanchindenga.”

Kupindikula
(Luka 6:29-30)

38 “Munipilikana kuva inihaulwa kuva, ‘Antumbiila nnyake liso nanang'e
atumbulwe liso, na an'gong'6la nnyake lino nanang'e agong'olwe lino.’$
39 Hambinangu ninnyaulilanga kuva, munu akutendedile lahakalenge un-
ampindikule. Na munu akakuhebula kwa kukupanya likofi nnibuda lya
kunkono, nnekele akupindikulile na lya kunchinda. 49 Na ikava munu
alembela akusitaki kulukumbi uchinga atwale nkogo wako, bahi nnekele
atwale na likoti lyako mwalehu. 41 Munu akakunamatija unyakula chi-
hapo chake kilomita imo, wako nnyakulile kilomita dimbili. 42 Munu
akakuyuwa mwing'e, na munu ambekuyadika chinu unamwime.”

Kuvatamwa amongo
(Luka 6:27-28,32-36)
43 “Mwenu munipilikana chiinahaulike kuva, ‘Ntamwe nnyako, na
ummenge mmongo mwalo.”** 44 Henga nangu ninnyaulilanga kuva,
vatamwange amongo mwenu na kuvayuwila avala vam'baniha mwenu,

45 kwa kutenda uchocho muuva mmana mmahiu mma Atata wenu
wa kulihunde. Kwa kuva, nang'e avalangajija liduva vanu vaténda la-

hakalenge na vanu vambone, na kuvatonyele imbula vanu vaténda
lalalembela Nnungu na vanu vakéatenda lalalembela Nnungu. 46 Ikava
muvatamwa chihi vanu vantamwanga mwenu, dachi, mumbepata inujo
ntwani kwa Nnungu? Kwa kuva, ata vakutwala kodi na vanang'o
vatendanga uchocho! 47 Ikdva muvasalimila chihi vakukulupila avenu,
dachi chinu ntwani chinji chimuchitenda kupunda vanu vanji? Ata
vanu vakdmmaite Nnungu vatenda uchocho. 48 Bahi mulembelewa mutve
mmanu mmakukamilika malinga Atata wenu wa kulihunde chakami-
like.”

6

Kuvayangata amahuvani

§ 5:38 Kuuka 21:24, Valawi 24:20, Makumbuso 19:21 o 5:43 Valawi 19:18

1 “Lyongolelange uyopa munatenda lambone pameho pa vanu
uchinga vannolange. Mukatenda uchocho, Atata wenu wa kulihunde
nanga pambemwing'a dinujo.

2 Bahi paunnyangata mmahuvani, unalihaulange kwa vanu kwa
kwombela lipenga muchi vakulilambilila chivatenda n'ding'ande dya
kunnyuwila Nnungu na mmadila uchinga valombolewe na vanu.
Nangu ninnyaulilanga uhiu kuva, vanang'o tayali vanipata inujo yavo.
3 Henga wako paunnyangata mmahuvani, ilembelewa kananga nkono

wako wa kunchinda unamale chiutenda nkono wako wa kunkono.
4Paunnyangata mmahuvani, nnyangate kwa sili, na Atatako alona alala

laulatenda kwa sili achiakwing'e dinujo.”

Kuyuwa
(Luka 11:2-4)

5 “Pamuyuwa munatende muchi vakulilambilila chivatenda.
Vanang'o vananowelwa kwimila na kuyuwa n'ding'ande dya
kunnyuwila Nnungu na nnyenje dindila uchinga vanu vavone. Nangu
ninnyaulilanga uhiu kuva, vanang'o tayali vanipata inujo yavo. 8 Henga
wako puyuwa, injila nchumba chako, uchime nnango, koka unnyuwe
Atatako akdoneka. Na Atatako, achona anecho chutenda kwa sili
achiakwing'e inujo yako.

7 Pamuyuwa, munatangole malove lohe ldkuuila-uila muchi vanu
vakdmmaite Nnungu chivatenda. Vanang'o vatenda kuva Nnungu
achiavapilikane ing'anya ya malove lavo lohe. & Munatende muchi
vanang'o, kwa kuva, Atata wenu anilamala lamusikikidile kabla mwenu
mukanambinnyuwa. 9 Bahi mwenu yuwanga uvila,

‘Atata wetu uvéle kulihunde,
lina lyako litumbyangwe.

10 Ufalume wako uide. o ' i
Na apano pachilambo, latendeke alala lulalembela wako, malinga chila-

tendeka aneko kulihunde.
11 Utwing'e nelo chakulya chimbetutoleja kwa nelo.

12 Utusamehe makosa letu,

muchi hwetu chituvasamehe vanu vatukoséla.
13 Na patulingwa, unatuleke ututenda masambi,

henga utupohe mmakono mwanga Nanchindenga. [Kwa kuva, Ufalume
na dimongo na ukulu nni vyako, vyaka na vyaka. Amina.]™
14 Mukavasamehe vanu vankoséla mwenu, uchocho na Atata
wenu wa kulihunde achiansamehe mwenu makosa lenu. 15 Henga
mukanavasamehe vanu vankoséla mwenu, na Atata wenu wa kulihunde
akambensamehe mwenu makosa lenu.”

Mahundo layamba kufunga

16 “Pamufunga, munayundale muchi vakulilambilila chivatenda.
Vanang'o vakungunyaja kumeho kwavo uchinga vapate kwonekana na
vanu kuva vanafunga. Nangu ninnyaulilanga uhiu kuva, vanang'o tayali
vanipata inujo yavo. 17 Henga wako paufunga, kalava medi kumeho
na ulipakale mahuta mmuti, 18 uchinga vanu vanamale kuva wako
unifunga, ila umaikane chihi na Atatako akdoneka. Na Atatako alona
anelo laulatenda kwa sili achiakwing'e inujo yako.”

* 6:13 Mmalemba lanji matandi-matandi, malove alano lakdpali, “Kwa kuva, Ufalume na
dimongo na ukulu nni wako, vyaka na vyaka. Amina.”

Tandilika kuukambi-kambila Ufalume wanga Nnungu nahoti
(Luka 12:22-36, Luka 16:13)

19 “Munalikondeje dimali dyohe apano pachilambo. Apano pachil-
ambo vakoko vanaondonganga na ing'ange inaondonganga, na vakwiva
vanatutumula nkwiva. 20 Mwenu likondeje dimali dyenu kulihunde,
aneko vakoko vakdondonganga na ing'ange ikdondonganga, na wala vak-
wiva vakdhulula kututumula, nkwiva. 21 Kwa kuva, apala padivele
dimali dyako njo padimbeloleha ding'ano dyako.

22 Meho njo chibatali cha mmili. Bahi meho lako lakava lumi,
mmili wako wammalele umbeumbala nng'anje. 23 Henga meho lako
lakdondongeka, mmili wako wammalele Umbekuva nnupi. Bahi ikava
nng'anje uvéle nkati mwako unipindikuka kuva lupi, bahi anelwo nnilupi
Iwa kuyohal!

24 Nanga munu ahullla kuvatumikila anang'olo vavili. =~ Kwa
kuva, akatenda uchocho ambemmenga yumo na kuntamwa yunji, au
ambekamulana na yumo na kunhebula yunji. Mwenu mukambehulula
kuntumikila Nnungu akuno umuditumikila na dimali.

25 Bahi nangu ninnyaulilanga kuva, munaave na lipamba ing'anya
ya maisha lenu, kuva mumbekulya chani au mumbekumbila chani, au
kuyamba miili yenu, kuva mumbewala chani. Kwa kuva, maisha lenu nni
la mana namene, akee chihi kwajili ya chakulya weka. Na miili yenu
nni ya mana namene, akee chihi kwajili ya dinguwo weka. 26 Valolange
vyuni. Vanang'o nanga pavapanda walananga pavafuna, nawalananga
pavakondya chinu chohecho nnichehe. Pamo na anelo, Atata wenu wa
kulihunde anavalisa. Dachi, mwenu mukee mmamana namene kupunda
vyuni? 27 Alida mmwenu kwa kulikambya-kambya namene anahulula
kuyenjeja kananga lisaa limo mmaisha lake?

28 Mwadachi muuva na lipamba ing'anya ya dinguwo? Lolanga
mauwa la kunnyitu chilakulumuka. Wala nanga palakola madengo na
wala nanga palalitotela lene dinguwo. 29 Henga nangu ninnyaulilanga
kuva, ata Nfalume Selemani pamo na ukulu wake wanavele nawo,
henga nanga panawahite kuwajwa saana muchi liuwa limo mmauwa
anelo. 30 Mwenu mmanu muvéle na ing'ulupa inyoko, ikava Nnungu
alawaja uchocho mauwa la kumawelu, lapwawa chihi nelo, nundu
nkuyahwa mmoto, dachi Nnungu akambepunda kummwajanga
mwenu saana?

31 Bahi munaave na lipamba, umuchidoni, ‘Tumbekulya chani,’ au
‘Tumbekumbila chani,” au ‘Tumbewala chani!” 32 Kwa kuva, anelo lam-
malele njo lavatdha vanu vakdmmaite Nnungu. Henga Atata wenu wa
kulihunde animala kuva munisikikila anevyo vyammalele. 33 Henga tandi-
lika kuukambi-kambila Ufalume wanga Nnungu na alald lalalembela
Nnungu hoti, nanang'e achiamwing'ange anelo lammalele. 34 Bahi
munaave na lipamba kwajili ya liduva lya nundu, kwa kuva, mambo
la nundu nni la nundu, na la nelo nni la nelo. Kulikambya-kambya na
mambo la nelo kunatosa kwa nelo.”

7

Kuvahukumu vanu vanji
(Luka 6:37-38,41-42)

1 “Munavahukumu vanu vanji ili Nnungu anannyukumu mwenu.
2Malinga chimuvahukumu vanu vanji, nni uchocho Nnungu chamben-
nyukumu mwenu, na chipimo chimutumila kuvahukumila vanu vanji
njo uchocho chambetumila Nnungu kunnyukumu mwenu. 3 Mwadachi
uuloleha nswani uvéle nniso lya nnung'uno, akuno lukongolo luvéle
nniso lyako ukalwond? 4 Umbehulula dachi kunnyaulila nnung'uno
kuchi, ‘Nnung'unwangu, nahoti nikuuse chipatu chivéle nniso lyako,’
akuno umwene uveéle na lukongolo nniso lyako? 5 Nkulilambilila wako!
Tandilika kuluusa lukongolo luvéle nniso lyako nahoti, na anepo njo
pumbelola saana na kuchiusa chipatu chivéle nniso lya nnung'uno.

6 Munaveng'e vitukutuku vyanaswe vanu vakdvele vanaswe, uyopa
vanampindikukila na kunnumanga muchi chivaluma ang'avanga. Na
wala munavayelele vitukutuku vyambone vanu vakavele vambone, uy-
opa vanavikadamba kwa madodo lavo muchi anguluve chivakadamba
vitukutuku.”

Yuwa, taha, hodika
(Luka11:9-13)

7 “Yuwanga, na Nnungu achiamwing'ange, tahanga na mwenu
muchimupate, hodikanga na mwenu muchimuchimuliwe. 8 Kwa kuva,
kila munu ayQiwa anapewa, na ataha anapata, na ahodika anachimuliwa.
9 Alida mmwenu, mwanawe akannyuwa nkate, nang'e amwing'a liyanga?
10 Au akannyuwa uhomba, nang'e amwing'a nnyongo? 11 Ikava mwenu
mmakutenda masambi, munimala kuveng'a vavana venu vitukutuku
vikatapele, dachi Atata wenu wa kulihunde akambepunda namene
kuveng'a vitukutuku vikatapele avala vannytwa?

12 Chimulembela vanu vantendele mwenu, na mwenu vatendele
vanang'o uchocho, kwa kuva, aino njo mana ya mahundo la Sheliya ya
Musa na manabii.”

Nnango uhonene na nnango udambalwike
(Luka 13:24)

13 “Injilanga kwa kupitila nnango uhonene, kwa kuva, nnango na
indila il6ja kukuondongwa inidalambuka na vanu vapitila indila aneyo,
nni vohe. 14Henga nnango wa kwinjilila kuumi unihonana na indila il6ja
aneko Inihonana, na vanu vayona indila aneyo vavele chihi kadiki.”

Nnandi na vihepo vyake
(Luka 6:43-44, 13:25-27)

15 “Lyongolelange na manabii va kulambila. Vamwidila akuno
uvaonekana muchi angandolo kwa pawelu, henga nkati mwavo nni
mahoha lakalipa. 16 Bahi muchimuvamale kwa vihepo vyavo. Dachi,
vanu vahepa sabibu n'diheya au vahepa tini mmbigili? 17 Bahi kila nnandi
wambone Upa vihepo vyambone, na kila nnandi ukee wambone upa
vihepo vikee vyambone. 18 Nnandi wambone uképa vihepo vikee vyam-
bone, na nnandi ukee wambone nanga paupa vihepo vyambone. 19Kila
nnandi ukédpa vihepo vyambone umbecheketwa na kuyahwa mmoto.
20 Bahi muchimuvamale manabii va kulambila kwa alald 1avatendanga.

21 Akee kila munu anguchéma nangu, ‘Nang'olo, Nang'olo,” ambek-
winjila mu Ufalume wa Nnungu, henga vambekwinjila nni avala vaténda
alald lalalembela Atatangu avéle kulihunde bahi. 22 Nniduva anelyo
lya hukumu, vanu vohe vambenguhaulila kuchidoni, ‘Nang'olo, Nang'olo!

Kwa lina lyako twanihumya unabii, na kwa lina lyako twanivahumya
vanu anamindenga na kutenda masaibu!” 23 Anepo njo panimbeva-
haulila kuchidoni, ‘Mwiko nangu nikdnkamekenge mwenu! Ukananga
apano pang'une, mwenu mmanu muténda lahakalenge!” ”

Vakudenga vavili
(Luka 6:47-49)

24 “Bahi kila munu apilikanila mahundo langu na kutenda muchi
chahundwije, aneyo alandana na munu avéle na ding'ano adengile
ing'ande yake nniyanga likulungwa. 25 Imbula nkutonya, livambwe
nkuida, lipungo nkupunga nkuiguma ing'ande aneyo. Henga nanga
painayangwike kwa kuva nsingi wake udengwije muha liyanga liku-
lungwa.

26 Henga kila munu apilikdna mahundo langu, koka anatende muchi
chahundwije, aneyo alandana na munu walivelu, adengile ing'ande
yake pannima ulongo. 27 Imbula nkutonya, livambwe nkuida, lipungo
nkupunga na kuiguma aila ing'ande, nkuyanguka na kubamoka
mwalehu.”

Mamulaka langa Yesu
28 Bahi Yesu pamalidile kutangola anelo lammalele, makuwa la vanu
nkukangana namene namuna chachivahunda, 29 kwa kuva, dvahunda
n111u€hi munu avéle na mamulaka, na akee muchi vakithunda vao va
Sheliya.

8

Yesu annamya munu avéle na mangundula
(Mako 1:40-45, Luka 5:12-16)

1 Yesu pasulupwike nnichinga, makuwa makulungwa la vanu
lanimpapata. 2 Nkuida munu yumo avéle na mangundula, nkutindivala
malundi muyo mwanga Yesu nkunnyaulila kuchidoni, “Nang'olo,
ukalembela Unahulula chihi unguhahulanga kwa kungulamya.” 3 Yesu
nkunyoloja nkono wake, nkun'gusa aneyo munu, nkuhaula kuchidoni,
“Elo nalembela, lama.” Upala ayula munu, nkulama mangundula lake.
4Bahi Yesu nkunnyaulila ayula munu kuchidoni, “Kaleha, unannyaulile
munu woheyo, henga wako hwena ukalilanguje kwanga kuhani, na
ukahumye sadaka muchi chalaijije Musa, uchinga vanu vamale kuva
Unihahulwa.”

Yesu annamya ntumishi wa nkulu wa matiyala myamoja
(Luka 7:1-10)

5 Yesu painjidile muimanga ya Kapelinaumu, nkulu wa matiyala
myamoja la Valoma nkummwenela Yesu, nkunnyuwa annyangate.
6 Nkunnyaulila kuchidoni, “Nang'olo, ntumishi wangu anilala kukaya,
anididimanga na dnauula namene.”

7Yesu nkunnyaulila kuchidoni, “Nguchinguide nikannamye.” 8 Nkulu
aneyo nkunnyaulila Yesu kuchidoni, “Nang'olo, kwa kuva wako ni
nkulu, nangu nikafala wala kadiki kukupwechelela wako nng'ande
mwangu. Henga wako tangola chihi lilove, na ntumishi wangu
achialame. 9 Kwa kuva, ata nangu nimwene nni munu nguvéle pahi
pa mamulaka la vakulu, na pavele na matiyala vavéle pahi pangu.
Nikannyaulila yumo kuchi, ‘Hwena!,” dnahwena, na nikannyaulila yunji

kuchi, ‘Ida!,’ anaida, na nikannyaulila ntumishi wangu kuchi, ‘Tenda
achino!,” anatenda.”

10 Yesu papilikene anelo nkukangana namene, nkuvahaulila
avala vachinnondola kuchidoni, “Nangu ninnyaulilanga uhiu kuva,
nikdnambimwona munu muvanu va Isilaeli avéle na ing'ulupa
ing'ulungwa malinga ayi. 11 Nangu ninnyaulilanga kuva, vanu vohe vakee
Vayahudi vambeida kuhaloka kumanga na kundonde, vambeikala na
kulya paing'ole chalumo na Iblahimu na Isaka na Yakobo mu Ufalume
wa Nnungu. 12 Henga Vayahudi vohe, avala vachilembelewa vaave
mu Ufalume wa Nnungu vambeyahwa pawelu, nnupi, aneko vambekuta
na kuhaya meno.” 13 Bahi Yesu nkunnyaulila ayula nkulu wa matiyala
kuchidoni, “Hwena kukaya, na itendeke kwakuwe muchi chukulupidile.”
Upala ntumishi wake nkulama.

Yesu avalamya vanu vohe
(Mako 1:29-34, Luka 4:38-41)
14 Yesu painjidile nng'ande mwa Petulo, nkumwona nkawake Petulo
alelé pachinanda, wauula chidumba. 15 Yesu nkun'gusa munkono wake
na chidumba nkunneka, nanang'e nkuimila nkutandilika kunnyudu-

mila Yesu.
16 pPalihwikile lyulo, vanu nkumpelekejije Yesu vanu vohe vavéle

na anamindenga, nang'e nkuvausa anamindenga kwa kutangola chihi
lilove na kuvalamya vagonjo vammalele. 17 Anelo lanitendeka uchinga
latimile malove lanatangwele nabii Isaya kuva,

“Mwene atwete idabadangi yetu na kulitika magonjo letu lammalele.”™

Galama ya kunnondola Yesu
(Luka 9:57-62)
18 Yesu paliwene likuwa likulungwa lya vanu lin'dingwike, nku-

vaamulisa vakuhundwa vake ahwene navo m'bali wavili wa litanda.
19 Bahi nkthundwa yumo wa Sheliya ya Musa, nkummwenela Yesu,

nkunnyaulila kuchidoni, “Nkuhunda, nimbekulondola kwoheko kumbe-
hwena.” 20 Yesu nkunnyang'ula kuchidoni, “Macheta lavele na vivava
na vyuni vivele na vitehi, henga Mwana wa Munu, akavele na pachinu
pakuyewelela.”

21 Nktthundwa wake yumo nkuchidoni, “Nang'olo, nguleke hoti nguh-
wene nikansike atatangu.” 22 Henga Yesu nkunnyaulila kwa nfano
wachidoni, “Ngupapate, valeke vanu vavéle muchi vanihwa vavasike
vahwile avao.”

Yesu anyalaja chimbunga
(Mako 4:35-41, Luka 8:22-25)

23 Anepo Yesu nkwenda muingalava, nkupapatana na vakuhundwa
vake. 24 Upala nkulindamuka chimbunga chikulungwa amula nni-
tanda, medi nkulindamuka kwinjila muingalava, na Yesu avele alele
luwono. 25 Vakuhundwa vake nkummwenela, nkumwimula, uvachi-
doni, “Nang'olo, tupohe, tuvenkuhwa!” 26 Yesu nkuvayang'ula kuchidoni,
“Mwenu mmanu muvéle na ing'ulupa inyoko, mwadachi munayopa?”
Bahi Yesu nkutakatuka, nkuliamulisa lipungo na mawimbi vitunga-
mane, navinang'o nkutungamana na kunyalalika nduu. 27 Vanu vam-
malele nkukangana, uvachidoni, “Dachi, ayu munu wa namuna ntwani?
Ata lipungo na mawimbi lanampilikana!”

k
8:17 Isaya 53:4

Yesu avausa anamindenga
(Mako 5:1-20, Luka 8:26-39)

28 Yesu pahwikile m'bali wavili wa litanda, nchilambo cha Vagadala,f
nkukojana na vanu vavili vavéle na anamindenga, uvahaloka ya ku-
misati. Vanu anevo vdnayopwa namene, na nanga munu analingile
kupita indila aneyo. 29 Upala, nkulindamuka unonoha malidi uvachi-
doni, “Undambela chani wako Mwana wa Nnungu? Dachi, wako widile

unatubaniha kabla lakdnambihwika maduva letu?”
30 Pepi na pachinu anepo, pavele na likuwa likulungwa lya dinguluve

dichilitahija vilyo. 31 Anevo anamindenga nkunnyuwa namene Yesu
uvachidoni, “Ukatuhumya, tuhaulile tukadyende dinguluve.” 32 Yesu
nkuvahaulila kuchidoni, “Hweneng'ana!” Bahi nkuvauka, nku-
nadyenda dinguluve, na dinguluve dyammalele nkuhelelekela kumako-
bikobi makulungwa, nkutubukila nnitanda na vammalele nkuhwa
mmedi.

33 Bahi vachunga va dinguluve nkutukuta mpaka kumanga, nkuva-
haulila vanu alald lammalele, na kila chinu chivakojije avala vanu
vavéle na anamindenga. 34 Bahi vanu vammalele nkuhwena uchinga
vakakojane na Yesu. Na pavakojene nawe, nkunnyuwa namene auke
nchilambo chavo.

9

Yesu annamya munu adidimenge
(Mako 2:1-12, Luka 5:17-26)

1 Yesu nkwenda muingalava, nkuyomboka litanda, nkuhwika
kuimanga yachiikala. 2 Aneko vanu nkumpelekejija munu yumo
adidiménge, akuno alajijwe nchinanda. Yesu paiwene ing'ulupa yavo,
nkunnyaulila ayula munu adidiménge kuchidoni, “Likamye ntima
mwanangu! Unisamehewa masambi lako.” 3 Upala, vakihunda vanji va
Sheliya ya Musa nkutandilika kutangola chimundamunda uvachidoni,
“Ayu munu ankufulu Nnungu!”

4Yesu anilamala lavachiliuja, nkuhaula kuchidoni, “Mwadachi muliuja
lahakalenge mmitima mwenu? 35 Lilida lipeyapeya namene, kuhaula
kuva, ‘Unisamehewa masambi lako,” au kuhaula kuva, ‘Imila uhwene?’
6 Henga kwa kunnamya munu ayuno, nangu ngulembela ngumaihe kuva,

Mwana wa Munu avele na mamulaka la kuvasamehe vanu masambi
lavo apano pachilambo.” Bahi nkunnyaulila ayula munu adidiménge

kuchidoni, “Imila, utwale chinanda chako, uhwene kukaya kwako.”

7 Anepo ayula munu nkuimila, nkuhwena kukaya kwake. 8 Likuwa lya
vanu pavalawene latendeke, nkukangana na kuyopa, nkunnombolela
Nnungu avapéle vanu mamulaka anelo.

Yesu anchema Matayo
(Mako 2:13-17, Luka 5:27-32)

9 Yesu nkuuka anepo, na panavele nkuhwena, nkumwona nkutwala
kodi yumo uvanchema Matayo, aikélé paing'ande ya kulipila kodi. Yesu
nkunnyaulila kuchidoni, “Ngupapate.” Matayo nkutakatuka, nkumpa-
pata Yesu.

T 8:28 Malemba lanji la kala vanji valembile Vagadala na vanji valembile Vagelasi na vanji
valembile Vagelagesi.

10Yesu pédnavele nkulya kuing'ande yanga Matayo, vakutwala kodi vohe
na vanu vanji vahaulika kuva nni vanu vavéle na masambi, vaniida
nkulya pamo na Yesu na vakuhundwa vake. 11 Mafalisayo pavalawene
anelo, nkuvauja vakuhundwa vake kuchidoni, “Mwadachi nkthunda
wenu alya pamo na vakutwala kodi na vanu vavéle na masambi?”

12 Yesu papilikene uchocho, nkuvahaulila kuchidoni, “Vanu vakduula
nanga pavannembela n'ganga, ila vanu vautila njo vannembéla n'ganga.
13Henga hweneng'ana mukalihunde manala Malemba Lanaswelahatila
kuva, ‘Ngulembela muvalanguje vanji chididi, akee unguhumija chihi
sadaka.’™ Nangu nikdidile unavachema vanu vaténda alal4 lalalembela
Nnungu, ila nguidile unavachema vanu vavéle na masambi.”

Kufunga
(Mako 2:18-22, Luka 5:33-39)

14 Anepo vakuhundwa vanga Yohana Nkubatisa nkuhwena unamuja
Yesu kuchidoni, “Mwadachi, hwetu na Mafalisayo tunafunga, henga
vakuhundwa vako vakafunga?” 15 Yesu nkuvayang'ula kuchidoni, “Vanu
vakumbuliwije kuing'ole ya ulombi vambeyundala dachi, mwene nnombi
avelé pamo na vanang'o? Ikdhululikal Henga uhiku uchiukamole
nnombi pambetwaliwa muvanang'o, anepo njo pavambefunga.

16 Nanga munu atotéla chilaka cha inguwo yahambi nnipindi. Kwa
kuva, chilaka anecho chahambi chimbekungunyala na kuhalija kupamola
anelyo lipindi, na pachinu panapomweke pambeyenjejeka. 17 Uchocho,
wala nanga munu atdya divayi dyahambi mmipatila ya tangu ya lim-
bende. Akatenda uchocho, aila mipatila inapwapuka ing'anya ya kuhaha
kwa divayi, na divayi dinamwadilika, na mipatila nkwondongeka. Henga
vanu vataya divayi dyahambi mmipatila yahambi, na vyammalele vivili
vinachungika.”

Yesu annamya mmahe yumo na kunfufula nahaku wanga nkulu yumo
(Mako 5:21-43, Luka 8:40-56)

18 Yesu pachitangola malove anelo, nkuhaloka nkulu yumo wa
ing'ande ya kunnyuwila Nnungu, nkutindivala malundi muyo mwanga
Yesu, nkuhaula kuchidoni, “Nahaku wangu anihila uvino. Vino tuhwene
ukammikile nkono wako, nanang'e achifufuke.” 19 Yesu pamo na
vakuhundwa vake nkutakatuka, nkupapatana nawe.

20 Mmahe yumo dnavele na ugonjo wa kuhuma myadi kwa vyaka kumi
na mbili, nkunnyidila Yesu kwa kumongo, nkugusa lupepe lwa lijoho
lyawete Yesu. 21 Aneyo mmahe nkulitangolela chimundamunda kuva,
“Nikagusa chihi lijoho lyake nguchingulame.” 22 Yesu nkupindikuka,
nkummwona aneyo mmahe, nkunnyaulila kuchidoni, “Mwanangu,
likamye ntima! Ing'ulupa yako inikulamya.” Upala, ayula mmahe nku-

lama.
23 Yesu painjidile nng'ande mwa ayula nkulu, nkuvona vakwo6mba

vimbeta vya kulikutangila, pamo na likuwa lya vanu uvalikutangila.
24 Yesu nkuvahaulila kuchidoni, “Humang'ana! Mwana akahidile, alelé
chihi luwono.” Vanang'o nkunnyeka. 25 Henga likuwa lya vanu pali-
humanenge, Yesu nkwinjila kuchumba kwavele nahaku, nkunkamula
nkono, ayula nahaku nkuimila. 26 Habali aneyo nkuyanjala nchilambo
anecho chammalele.

* 9:13 Oseya 6:6

Yesu avalamya vanu vavili vaputéle meho

27 Bahi Yesu nkuuka anepo, na pénavele nndila, vanu vavili vaputéle
meho nkumpapata uvanonoha lidi, uvachidoni, “N'dukuluwe Nfalume
Daudi, tuvikile chididi!” 28 Yesu painjidile nng'ande, vanu vavili vaputéle
meho nkummwenela, Yesu nkuvauja kuchidoni, “Dachi, munakulupila
kuva nangu nahulula kunnamya?” Vanang'o nkunnyang'ula kuchidoni,
“Elo, Nang'olo.” 29 Anepo Yesu nkuvagusa meho lavo, nkuhaula kuchi-
doni, “Itendeke muchi chimukulupila.” 30 Meho lavo nkukusumbuka.
Yesu nkuvaduma wachidoni, “Lyongolelange munannyaulile munu
woheyo.” 31 Henga vanang'o nkuukananga, nkuhwena unayanjaja
habali dya Yesu nchilambo achila chammalele.

Yesu ammusa nanndenga mmunu anavele bubu

32Vanu avala vavili pavachiukananga, bahi vanu vanji nkumpeleke-
jija Yesu munu bubu avéle na nanndenga. 33 Bahi Yesu pammusije
ayula nanndenga, ayula munu &navele bubu nkutandilika kutangola.
Makuwa la vanu nkukangana, nkuhaula kuchidoni, “Chitendo malinga
achi chikdnambikwoneka nchilambo achino cha Isilaeli!” 3¢ Henga Mafal-
isayo nkuhaula kuchidoni, “Nanchindengat, nkulu wa anamindenga njo
annyululiha nang'e kuvausa anamindenga.”

Vakukola madengo vavele kadiki

wavahunda vanu n'ding'ande dyavo dya kunnyuwila Nnungu na
kuvahubilila Malove Lambone laydmba Ufalume wanga Nnungu, na
kulamya kila namuna ya ugonjo na kila namuna ya kuhuvanga. 36 Yesu
palawene makuwa la vanu, nkuvavikila chididi ing'anya vdnibanika
namene na kuyuvala muchi angandolo vakavele na nchunga. 37 Anepo
Yesu nkuvahaulila vakuhundwa vake kuchidoni, “Mafuno lavele lohe,
henga vakufuna vavele kadiki. 38 Bahi nnyuwange Nang'olo wa mafuno
avatume vakukola madengo vanji, mmwelu wake.”

10

Mitume kumi na mbili
(Mako 3:13-19, Luka 6:12-16)

1 Bahi Yesu nkuvachema vakuhundwa vake kumi na mbili, nku-
veng'a mamulaka la kuvausa anamindenga na kulamya magonjo la
kila namuna na ihuvangi ya kila namuna. 2 Alano nni malina la
vakuhundwa kumi na mbili vanga Yesu, vanavachemile Yesu kuva
mitume, ntandi Simoni uvanchema Petulo, na nnung'une uvanchema
Anduleya, na Yakobo mwana wanga Sebedayo pamo na nnung'une
uvanchema Yohana, 3 na Filipo, na Batolomayo, na Tomaso, na Matayo
dnavele nkutwala kodi, na Yakobo mwana wanga Alufayo, na Sadayo,

4 na Simoni &navele nnikuwa lya Vaselote,” pamo na Yuda Isikaliote
dnantengeleke Yesu.

Yesu avatuma mitume kumi na mbili
(Mako 6:7-13, Luka 9:1-6)

*
T 9:34 Matayo alembile Belisabuli, lina litumike kumwamba Nanchindenga. 10:4 Vaselote
livele likuwa lya Vayahudi vachichitamwa namene chilambo chavo na vakachitamwa kutawaliwa
na Valoma.

5 Yesu nkuvatuma anevo mitume kumi na mbili wavahaulila kuchi-
doni, “Munahwene kwa vanu vakavele Vayahudi, na wala munain-

jile n'dimanga dya chilambo cha Samaliya. ¢ Henga mwenu hwe-
neng'ana kwa vanu va Isilaeli, anevo vavéle muchi angandolo vayahike.
7 Pamuhwena vahubilile uvila, ‘Ufalume wa Nnungu uvele pepi’
8 Valamyange vagonjo na kuvafufula vanu vahwile na valamyange
vavele na mangundula na kuvausa anamindenga. Mupewije bule,
bahi humyanga bule. 9 Munanyakule hela yoheyo mmitondo mwenu.
10 Munanyakule mpatila wa mwanda, wala nkogo wa akiba, wala vi-
latu wala isimbo. Kwa kuva, akdla madengo alembelewa apate alala
lalasikikidile.

munu avéle tayali kumpwechelanga, muikale kwanga nange mpaka
pamumbeukananga. 12 Pamumbeinjila muing'ande aneyo, vayuwile
vanu va kaya aneyo Nnungu avabaliki. 13 Na vanu va kaya aneyo
vakampwechelela saana, bahi vapwechelele balaka dya amani dimu-
vayuwidile, henga vakanampwechelele saana, balaka anedyo dya
amani dimmuile mwenu mmene. 14 Na munu akahita umpwechelela
wala upilikanila malove lenu, pamumbeuka pakaya anepo au paimanga
aneyo, vakanange vanu anevo kwa kulipumunanga litutunga lya
mmadodo lenu ilangule kuva, vene vanitandola kulahita malove la
Nnungu.t 15 Nangu ninnyaulilanga uhiu kuva, liduva lya hukumu, vanu
va imanga aneyo vambepata asabu ing'ulu namene kupunda vanu va ku
Sadoma na ku Gamola.

Kubanika kwa Mitume

(Mako 13:9-13, Luka 21:12-17)

16 Lola, nangu nintumanga mwenu muchi angandolo ching'ati vanu
vaybha muchi mahoha. Bahi mulembelewa mukalamuke muchi mi-
hongo, na munaambike ching'ati vanu anevo. 17 Lyongolelange na
vanu. Kwa kuva, vanang'o vambenkamulanga mwenu na kumpelekejanga
kulukumbi na kunsulubulanga n'ding'ande dya kunnyuwila Nnungu.
18 Mumbepelekejwa kwa vatawala na kwa vafalume ing'anya yang'une,
uchinga mupate kuva mmashahidi vangu kwa vanang'o na kwa vanu
vakéavele Vayahudi. 19 Henga pavambempelekeja kulukumbi, munaave
na lipamba namuna chimumbenatangola au chinu chimumbenatan-
gola, kwa kuva, upala, muchimupewe chinu chakutangola. 20 Kwa
kuva, mukambetangola mwenu, ila Umumu wa Atata wenu Nnungu njo
ambetangola kupitila mwenu.

21 Munu ambentengeleka nnung'une awalalwe, na atata ambentengeleka
mwanawe awalalwe, na vavana navanang'o vambevapindikuka

vavavaléke na kuvatenda vawalalwe. 22 Na vanu vammalele
vambemmenganga mwenu ing'anya yang'une. Henga ambepililila mpaka

kuntululilo, aneyo njo ambepdhwa.

23 Pamumbebanihwa muimanga imo, tukutila imanga inji. Nangu
ninnyaulilanga uhiu kuva, mukambemalila kupita n'dimanga dyam-
malele dya Isilaeli, kabla Mwana wa Munu akanambikwida.

24 Nkdhundwa akdva nkulu kumpunda nkuihunda wake, wala ntumishi
akdvankulu kumpunda nang'olo wake. 25 Henga inatosa nkiuhundwa kuva

T 10:14 Chitendo achino cha Vayahudi kulipumunanga litutunga mmadodo, chilandana na
nnyambo wa Vamakonde pavahaula kuva, nangu nnikalava mwalehu.

muchi nkuhunda wake, na ntumishi kuva muchi nang'olo wake. Ikava
vanu vanji vanguchemile nangu nkulu wa ing'ande kuva Nanchindenga,t
dachi vanu va nng'ande mwangu vakambehalija kuchemwa malina
lahakalenge namene?”

Alembeléwa kuyopwa
(Luka 12:2-9)

26 “Bahi munavayope vanu anevo, kwa kuva, kila chinu chihinikwije
chimbehunukuliwa na kila chinu chipihijwe chimbepisuliwa.
27 Chininnyaulila mwenu nnupi, mwenu chihaulange panng'anje,
na achila chimupilikana kwa manyinyi, chiyanjajange kwa vanu
vammalele. 28 Munavayope avala vahulllla chihi kuuwalala
mmili, henga vakdhulula uiwalala isungu. Henga nnyopange ayula
aondonganga mmili pamo na isungu, mmoto wa Jihannamu. 29 Dachi,
vyuni vivili vijoko vikdsumiswa chihi kwa dihela kadiki? Henga wala
nanga chuni chimo chihwa bila Atata wenu Nnungu kutamwa. 30 Henga
mwenu ata isabu ya ulindo wa myuti yenu Nnungu aniimala. 31 Bahi
munayope, kwa kuva, mwenu nni mma maana namene kupunda vyuni
vyohe.

32 Munu woheyo anguyambukila nangu muyo mwa vanu kuva, nang'e
nni wang'une, na nangu nguchininnyambukile muyo mwa Atatangu
avéle kulihunde. 33 Henga munu woheyo ambengukéna nangu muyo
mwa vanu, na nangu nguchininkane muyo mwa Atatangu avéle kuli-
hunde.”

Yesu aida na kuhapukana
(Luka 12:51-53, 14:26-27)

34 “Munatende kuva nangu nguidile unapelekeja amani pachilambo.
Nanga, nangu nikdaidile unapelekeja amani ila ihapukani. 35 Kwa kuva,
nangu nguidile unavatenda vanu vahapukane.

‘Mwana wa chilume ambehapukana na atatake,

mwana wa chimahe ambehapukana na anyokwe,

na nkangalombwa ambehapukana na nkawake.

36 Na amongo va munu vambekuva avala va nng'ande mwake.’S

37 Munu woheyo antamwa atatake au anyokwe kupunda
changutamwa nangu, aneyo akdlembelewa kuva nkuhundwa wangu.
Na munu woheyo antdmwa mwanawe kupunda changutamwa
nangu, aneyo akalembelewa kuva nkdhundwa wangu. 38 Na munu
woheyo akitamwa kuunyakula nsalaba wake na kuva tayali kuhwa
ing'anya yang'une, aneyo akdafala kuva munu wangu. 39 Na munu
woheyo autdmwa namene umi wake kupunda changutamwa nangu,
akambekuva na umi ukee na ntululilo, henga munu akubali kuhwa
ing'anya yang'une, achiave na umi ukee na ntululilo.”

Dinujo
(Mako 9:41)

40 “Ampwecheldnga mwenu, angupwechelela nangu, na ayula angup-
wecheléla nangu, ampwechelela ayula dngutumile. 41 Munu ampwecheléla
nabii, ing'anya ya kuva nang'e nni nabii, ambepata dinujo diland&na

I 1025 Matayo alembile Belisebuli, lina litumike kumwamba Nanchindenga. Nchitabu cha
Matayo 12:24 na Mako 3:22 na Luka 11:15, yonekana kuva vanu vanji vdhawile kuva Yesu atumila

dimongo dyanga Belisebuli. § 10:36 Mika 7:6

na dya nabii ayula, na munu ampwechéla munu aténda lalalembela
Nnungu, ing'anya ya kuva nang'e nni munu aténdalalalembela Nnungu,
ambepata dinujo diland&na na dya munu aténda lalalembela Nnungu.
42 Nangu ninnyaulilanga uhiu kuva, munu woheyo ambemwing'a yumo
wa ava vajoko, chikombe cha medi ladidimila, ing'anya ya kuva nang'e
nni nkihundwa wangu, munu aneyo ambepata dinujo dyake.”

11

Yesu na Yohana NKtibatisa
(Luka 7:18-35)

1Yesu pamalidile uvalaija vakuhundwa vake kumi na mbili, nkuuka
anepo nkuhwena unahunda na kuvahubilila vanu kudimanga dya chil-
ambo cha ku Galilaya.

2 Yohana Nkubatisa panavele nnilungu, nkupilikana lachitendanga
Yesu Kilisto, bahi Yohana nkuvatuma vakuhundwa vake kwanga Yesu,
3 vakammuje kuchidoni, “Dachi, wako njo ayula Mpohi ahaulika kuva
avenkwida au tunnolele yunji?” 4 Yesu nkuvayang'ula kuchidoni,
“Uyang'ana, hwena mukannyaulile Yohana alald lamupilikene na ku-
lona, 3 vanu vaputéle meho vavenkulola na vikwava vavenkuhwena na
vavéle na mangundula vanalama na mimwidi vavenkupilikana na vanu

vahwile vanafufuka na amahuvani vanahubiliwa Malove Lambone. ¢ Wasa
munu ayula akdleka kungukulupila nangu ing'anya ya alald langula-

»

7 Vakuhundwa vanga Yohana pavachiuka, Yesu nkutandilika kula-
haulila makuwa la vanu habali dyanga Yohana wachidoni, “Dachi,
pamupite kulilanga unannola Yohana, mulolela muchone chani? Dachi,
mutenda ambekuva muchi imbalu itikinywa na mpapa? Nanga! & Bahi
ikanave uchocho, vino mwapite unalola chani? Munu awéte dinguwo
dikatapele? Nanga, akee uchocho! Vanu vawéla dinguwo dikatapele
vaikala n'ding'ande dya chifalume. 9 Bahi nguhaulile, mwapite un-
alola chani? Dachi, mwapite unannola nabii? Elo! Henga nangu
ninnyaulilanga kuva, umummwene ni nkulu kumpunda nabii.

10 Yohana njo n'jumbe achiyambwa Mmalemba Lanaswe, Nnungu
pachihaula kuchidoni,

‘Nangu nimbentuma n'jumbe wangu akulongolelee,

aneyo njo ambekukatapajija indila yako.™

11 Nangu ninnyaulilanga uhiu kuva, muvanu vavelekwejije na mmabhe,
nanga munu nkulu kumpunda Yohana Nkubatisa. Henga ayula
avalangiwa kuva n'joko kupunda vammalele mu Ufalume wa Nnungu,
aneyo njo nkulu kumpunda Yohana Nkubatisa. 12 Kutandikila maduva
lachihubili Yohana Nkubatisa mpaka hambi, vanu vanautahuka namene
Ufalume wa Nnungu, na vanu vakdlee isungu vanalinga kuuhavila kwa
dimongo. 13 Kwa kuva, kabla Yohana Nkubatisa akanambikamola, Sheliya
ya Musa na manabii vénilauja kuyamba mahiku alano. 14 Na ikava
munahulula kukulupila, bahi Yohana njo Eliya uvachinnyaula manabii
kuva ambeida. 15 Avéle na makutu la kupilikana, apilikane!

16 Dachi, nivalandanye na chani vanu va chivelekwa achino? Valandene
na vavana vaikalénge kusakoni uvavahaulila vavana avao kuva,
17“Twanimwombelanga vimbeta, henga nanga pamunavinite!

* 11:10 Malaki 3:1

Twaniimba dihimu dya kulikutangila, henga nanga pamunakutile!’

18 Kwa kuva, Yohana Nkubatisa aniida, nang'e ajukile chihi munu wa
kufunga-funga na wala akdkumbila divayi, henga vanu vahaula kuva,
‘Yohana avele na nanndenga.” 19 Henga Mwana wa Munu aniida, walya
na kukumbila, henga vanu vahaula kuva, ‘Ayu munu nni nkulya uwamba
na nkukalewa, nnyanjawavo vakutwala kodina vanu vavéle na masambi!’
Henga lunda lwa Nnungu lumaihwa kuva lwambone kupitila vitendo vya
vanu vavéle na linda anelwo.”

Dimanga dya vanu vakdkulupila
(Luka 10:13-15)

20 Anepo Yesunkutandilika kuvaduma vanu va dimanga dyanatendile
masaibu lohe, ing'anya nanga pavanalekile kutenda masambi wachi-
doni, 21 “Ole wenu mwenu mmanu mma kuimanga ya Kolasini! Ole
wenu mwenu mmanu mma imanga ya Betisaida! Kwa kuva, ikachiva
masaibu latendéke kwenu mwenu, ulatendeka kuimanga ya Tilo na ku
Sidoni, vanu vake vakaniwala magunila na kulipakalanga liu, kulanguja
kuva vanileka kutenda masambi. 22 Henga nangu ninnyaulila kuva,
liduva lya hukumu, mwenu mumbepata asabu ing'ulu namene kupunda
vanu va ku Tilo na ku Sidoni. 23 Na mwenu mmanu mma imanga
ya Kapelinaumu, dachi mutenda kuva mumbekwejwa mpaka muha kuli-
hunde? Nanga, mumbesulupuhwa mpaka pachinu pavanu vahwile!
Kwa kuva, kuikave masaibu latendéke kwenu mwenu, lakachitendeka
ku Sadoma, vanu va imanga aneyo vakavechinkupwawa mpaka nelo.
24Henga ninnyaulila kuva, liduva lya hukumu, mwenu mumbepata asabu
ing'ulu namene kupunda vanu va imanga ya ku Sadoma.”

Idang'ana kwang'une nguchininnyeweleje
(Luka 10:21-22)

25 Upala Yesu nkutangola kuchidoni, “Atata, Nang'olo wa kulihunde
na pachilambo, nakulombolela kwa kuva, vitukutuku anevyo uvapihite
vanu vavéle na lunda na vavéle na elimu, nkuvahunukulila vanu vavéle
na mitima ivéle muchi vana vajoko. 26 Elo Atata, kwa kuva njo chukata-
paliwije wako.”

27Yesu nkuvahaulila vanu kuchidoni, “Atatangu angupele vitukutuku
vyammalele. Nanga munu ammaite Mwana ikanave chihi Atata, na
wala nanga munu ammaite Atata ikanave chihi Mwana chalumo na
munu woheyo wantandwele Mwana kunnyunukulila. 28 Idang'ana
kwang'une mmanu mmammalele muhopedile namene na kutemwa
na misigo iidopa, nangu nguchinimpumulije. 29 Mukubali kulojwa na
nangu malinga chalojwa ung'ombe akahungwa likongwa, na mulapapate
mahundo langu kwa kuva nangu nni mpole na nguvele na ntima wa
kulisulupuha, na mwenu muchimupumulijwe mmitima yenu. 30 Kwa
kuva, likongwa lyangu likdpwateka, na nsigo wangu unapeyapeya.”

12

Yesu njo Nang'olo avéle na mamulaka ata Nniduva lya Kuyewelela
(Mako 2:23-3:6, Luka 6:1-11)
1 Liduva limo lya Kuyewelela, Yesu 4pita n'dindila dya mmawelu la
ngano. Na vakuhundwa vake vdvele na indala, nkutandilika kupulula
ngano na kutang'una. 2 Mafalisayo pavalawene anelo, nkunnyaulila

Yesu kuchidoni, “Lola, vakuhundwa vako vatenda alala lakdluhusiwije na
Sheliya ya Musa kutendwa Nniduva lya Kuyewelela.”

3 Yesu nkuvayang'ula kuchidoni, “Dachi, mwenu nanga pamusomile
chanatendile Nfalume Daudi nang'e pamo na vavake pavanavele na
indala? 4Nang'e dingidile pa Ing'ande yanga Nnungu. Nang'e na vavake
nkulya mikate ihumijwe kwanga Nnungu, ikanava nanga painaluhusi-
wije na Sheliya ya Musa kuliwa na munu yunji ila makuhani weka.
5 Dachi, mukanambisoma mu Sheliya yanga Musa kuva Liduva lya
Kuyewelela makuhani vanailumula Sheliya kwa kukola madengo mu
Ing'ande yanga Nnungu? Henga nanga munu avasitaki kuva vailumwile
sheliya ya Liduva lya Kuyewelela. 8 Hambi ninnyaulila kuva, apano pavele
munu nkulu kupunda Ing'ande yanga Nnungu. 7 Malemba Lanaswe
lahaula kuva, ‘Ngulembela muvalanguje vanji chididi, akee unguhumija
chihi sadaka.” Mukachimala mana la malove anelo, mukénavahukumu
vanu vakavele na makosa. 8 Kwa kuva, Mwana wa Munu njo Nang'olo
avéle na mamulaka ata Nniduva lya Kuyewelela.”

9 Yesu nkuuka anepo, nkuinjila muing'ande yavo ya kunnyuwila
Nnungu, 10 anemwo muvele na munu yumo dnavele na nkono udidi-
menge. Vanu nkummuja Yesu kuchidoni, “Dachi, Sheliya ya Musa
inaluhusu unnamya munu Liduva lya Kuyewelela?” Vanu vdmmujije
uchocho uchinga vapate ing'anya ya kunsitaki.

11 Yesu nkuvahaulila kuchidoni, “Munu ntwani mmwenu
akdmbenkamula na kunnyumya ungandolo wake, akainjila nnipondo,
Nniduva lya Kuyewelela?” 12 Bahi munu njo wa mana namene kupunda
ungandolo! Na Sheliya yetu inatuluhusu tutende lambone Nniduva lya
Kuyewelela. 13 Anepo nkunnyaulila ayula munu kuchidoni, “Nyoloja
nkono wako.” Nang'e nkuunyoloja, naunang'o nkulama, nkuva umi
muchi unji. 14 Henga avala Mafalisayo nkuhuma pawelu, nkuva
uvaujana namuna chivambemmwalala Yesu.

Ntumishi atandolwejije na Nnungu

15 Akuno Yesu amaite anelyo livakudungidile, nkuuka anepo pachinu,
na vanu vohe nkumpapata. Na nang'e nkuvalamya vagonjo vam-
malele. 16 Nkuvalimbija vanannyaulile munu woheyo habali dyake.
17 Atendile uchocho uchinga latimile malove lanatangwele Nnungu kupi-
tila kwanga nabii Isaya kuva,
18 “Ayuno njo ntumishi wangu unintondwele,
unguntamwa, na ntima wangu unikatapaliwa nawe.
Nimbemmika Umumu wangu nkati mwake,
nanang'e ambevayanjajija hukumu yangu vanu va vilambo vyammalele.
19 Akdmbepwatana na munu, na wala akdmbenyokonya,
na nanga munu ambepilikéna lidi lyake mmadila.
20 Akdmbevabaniha avala vadabadanga,
na wala kuvapweteha avala vakavele na dimongo,
ambetenda uchocho mpaka pambeitenda haki itawale.

21 Na vanu va vilambo vyammalele vambelisingila nang'e.”t

* 12:7 Oseya6:6 | 12:21 Apano Matayo alembile “vambelisingila mulina lyake.” Kwa vanu
va mahiku anelo aneyo yavele itangodi ya kawaida kuhaula kuva, munu atenda chinu mulina
lya nkulu fulani. Na ivele na mana kuva anilundana na aneyo nkulu na atenda mambo kwa niaba
yake na kwa mamulaka lake. Bahi kulisingila mulina lyake ivele na mana ya kulisingila mwene,
na akee chihi kulisingila lina.

Yesu na Nanchindenga
(Mako 3:20-30, Luka 11:14-23)

22 Anepo vanu nkumpelekejija Yesu munu anavele na nanndenga
anantendile aputale meho na kuva bubu. Yesu nkummusa nanndenga
kwanga ayula munu, nkuhulula kutangola na kulola. 23 Makuwa lam-
malele la vanu nkukangana uvachidoni, “Dachi, inahululika kuva ayu nni
N'dukuluwe Nfalume Daudi, utuchinnolela?” 24 Henga Mafalisayo pava-
pilikene anelo, nkuhaula kuchidoni, “Munu ayu avausa anamindenga

kwa kuhululihwa na Nanchindenga, nkulu wa anamindenga.”

25 Akuno Yesu alamaite lavachiliuja mmitima yavo, nkuvahaulila
kuchidoni, “Ufalume wohewo ulumbina wene kwa wene, Umbematoka,
na imanga yoheyo au kaya yoheyo ililumbéanya yene ikambekwimila.
26 Tkava Nanchindenga ammusa nanndenga, bahi nang'e alilumbanya
mwene. Dachi, ufalume wake umbekwimila dachi? 27 Mwenu muhaula
kuva nangu nguvausa anamindenga kwa kuhululihwa na Nanchin-
denga$, dachi, nnani avéng'a vanu venu dimongo dya kuvausa anamin-
denga? Bahi vanu venu mmene njo vambennyukimu mwenu ing'anya
ya malove lamutangwele. 28 Henga ikava nangu nivausa anamindenga
kwa dimongo dya Umumu wa Nnungu, bahi mumale kuva Ufalume wa
Nnungu unimwidilanga.

29 Nanga munu ahuldla kuinjila muing'ande ya munu avéle na di-
mongo nkumpakanyola vitukutuku vyake, mpaka atandilike kunnyunga
mididi hoti. Anepo njo pambehulula kumpakanyola vitukutuku vyake.

30 Munu woheyo akavele pamo na nangu, aneyo anangutahuka, na
munu woheyo akdkunganya pamo na nangu, aneyo anamwadilihanya.
31 Bahi nangu ninnyaulilanga kuva, vanu vachivasamehewe masambi
lavo na kufulu dyavo dinji, henga munu ambenkufilu Umumu
Wanaswe, akambesamehewa. 32 Munu woheyo ambentangoléla malove
lahakalenge Mwana wa Munu achiasamehewe, henga ambenkufilu
Umumu Wanaswe akambesamehewa, mmaduva alano na laida.”

Nnandina vihepo vyake
(Luka 6:43-45)

33 “Nnandi Umaikana kwa vihepo vyake. Kwa kuva, nnandi wambone
upa vihepo vyambone, na nnandi ukee wambone Upa vihepo vikee
vyambone. 3¢ Mwenu nni mmana mma nachihungo! Muhulula dachi
kutangola malove lambone akuno mitima yenu ikavele yambone? Kwa
kuva, munu atongola alald laumbéle muntima mwake. 35 Munu avéle
na ntima wambone ahumya vitukutuku vyambone kuhaloka muvyam-
bone vyakondije muntima wake wambone, na munu akavele wambone
ahumya vitukutuku vikee vyambone kuhaloka muvitukutuku vikee
vyambone vyakondije muntima wake ukee wambone.

36 Henga nangu ninnyaulila kuva, liduva lya hukumu, vanu
vambeyang'ula ing'anya ya kila lilove likdvele lyambone livatangwele.
37 Kwa kuva, kila munu ambevalangiwa kuva wambone au kuhukumiwa
asabu kupapatana na malove lake.”

Mafalisayo na vakuhunda Sheliya yanga Musa valembela valangujwe

chimaiho
(Mako 8:11-12, Luka 11:29-32)

I 12:24 Mana la Belisabuli, lola Matayo 10:25. § 12:27 Mana la Belisabuli, lola Matayo 10:25.

38 Anepo Mafalisayo na vakuihunda Sheliya yanga Musa nkunnyaulila
Yesu kuchidoni, “Nkuhunda, hwetu tulembela utulanguje chimaiho cha
lisaibu.” 39 Yesu nkuvayang'ula kuchidoni, “Mwenu nni mmanu mma
chivelékwa cha vanu vakdkulupika kwa Nnungu na cha vanu vakutenda
masambi, njo mana mulembela ninnangujange chimaiho, henga nanga
pamumbelangujwa chimaiho chohecho ikanave chihi achila cha nabii
Yona. 40 Malinga nabii Yona chanaikele maduva matatu chilo na muhi
nnitumbo lya uhomba nkulungwa, nni chiilembekuva kwanga Mwana
wa Munu, ambeikala maduva matatu chilo na muhi, pahi chilambo.
41 Nniduva anelyo lya hukumu, vanu va ku Ninawi vambeimila na kuv-
asitaki vanu va chivelekwa achino kuva vanikosela. Kwa kuva, vanu va
ku Ninawi vénilekanga kutenda masambi ing'anya ya mahubili la nabii
Yona, na apano pavele munu yumo nkulungwa kumpunda nabii Yona!
42 Na liduva lya hukumu, malukiya wa kusini, wa chilambo cha Sheba

ambeimila na Kuvasitaki vanu va chivelékwa achino kuva vanikosela. Kwa
kuva, nang'e dniida kuhaloka chilambo cha kulehu kwida unapilikanila

malove la lunda la Nfalume Selemani, na apano pavele munu yumo
nkulungwa kumpunda Nfalume Selemani.”

Kuuya kwa nanndenga
(Luka 11:24-26)

43 “Nanndenga pammuka munu, apita wadinguka-dinguka pachinu
pakavele medi wataha pachinu pakuyewelela, henga nanga papata.
44 Anepo alihaulila mwene muntima kuva, ‘Nimbeuya kuing'ande yangu
inguilekile’ Na pduya, aikoja ikaikaliwa, ipyailiwijé na kila chinu
chivikwijé saana. 45 Anepo anauka nkunavatwala anamindenga avake
saba vabaya kumpunda nang'e, na vammalele vanahwena nkumwenda
aneyo munu. Na hali ya kuntululilo ya munu aneyo iiva ibaya kupunda
hali yake inandi. Uvila njo chiimbekuva kwa vanu vachivelékwa achino
chihakalenge.”

Ayuvake na vanung'unuvake Yesu
(Mako 3:31-35, Luka 8:19-21)

46 Yesu pachitangola na likuwa lya vanu, anyokwe pamo na va-
nung'unuvake vdimidile pawelu uvanninda valonjele nawe. 47 Munu
yumo nkunnyaulila Yesu kuchidoni, “Anyoko pamo na vanung'unuvako
vaimidile pawelu, valembela valonjele na wako.” 48 Yesu nkunnyang'ula
kuchidoni, “Kwani nnyuwangu njo nnani na anungunuvangu ni
vanani?” 49 Anepo Yesu nkuvaolotela nkono vakuhundwa vake,
nkuhaula kuchidoni, “Avano apano njo ayuvangu na vanung'unuvangu!
50 Kwa kuva, munu aténda lalalembela Atatangu avéle kulihunde, aneyo
njo nnung'unwangu na nnumbwangu na nnyuwangu.”

13

Nfano wa nktipanda
(Mako 4:1-9, Luka 8:4-8)

1 Liduva ulyolyo Yesu pahumidile pawelu, nkuuka nkuhwena un-
aikala kunyenje litanda. 2 Makuwa makulu la vanu nkumwombalanila,
bahi Yesu nkubidi akwele muingalava inavele nnitanda, nkuikala. Na
vanu nkuva vaimidile kunnyangi. 3 Anepo Yesu nkuvahaulila vituku-
tuku vyohe kwa mifano wachidoni,

“Pilikanila! Nkupanda apite unapanda dimbeyu. 4 Panavele nkumyaya
dimbeyu, dinji nkumatokela nndila, vyuni nkuhaloka nkudidadola.
5Na dimbeyu dinji nkumatokela pachinu pavéle na mayanga-mayanga,
pakavele na ulongo wohe. Anedyo dimbeyu nkupiyanya kumela kwa
kuva ulongo uvele kadiki. ¢ Liduva palivadile, aneyo mitipu nkunyala,
na kwa kuva dinyiya dikanatadile pahi namene, bahi nkuyumanga.
7 Dimbeyu dinji nkumatokela pachinu pavéle miva, nkumela, miva
nkukulumuka na kuidingila aila mitipu. 8 Na dimbeyu dinji nkuma-
tokela paulongo wa matapata, na ulongo anewo nkupundya kuhumya
mafuno myanda myamoja au sitini au salasini, kupunda dimbeyu adila
dipandwije. 9 Avéle na makutu la kupilikana, apilikane!”

Ing'anya ya kutumila mifano
(Mako 4:10-12, Luka 8:9-10)

10 Vakuhundwa vake nkummwenela Yesu, nkummuja kuchidoni,
“Mwadachi ulonjela na vanu kwa kutumila mifano?” 11 Yesu nku-
vayang'ula kuchidoni, “Mwenu munijaliwa kudimala disili dya Ufalume
wa Nnungu, henga vanang'o nanga pavanajaliwije. 12 Kwa kuva, munu
avéle na chinu ambeyenjejwa dave na vyohe, henga ayula akévele na
chinu, ata achila kadiki chavenacho ambepokonyolwa. 13 Njo mana
ngltangola navo kwa mifano, kwa kuva kulola vanalola, henga nanga
chivachona, na kupilikanila vanapilikanila, henga nanga pavapilikana
na wala kwelewa. 14 Kwa vanang'o, kuva uchocho nni kutimisa malove
lanatangwele nabii Isaya kuva,

‘Kupilikana mumbepilikana, henga mukambekwelewa.
Na kulola mumbelola, henga mukambekameka.

15 Kwa kuva, mitima ya ava vanu ininonopa,

na makutu lavo lanaidopa kupilikana,

na meho lavo vanionija.

Kuikavele ikava uchocho, vakanilola kwa meho lavo,
na vakanipilikana kwa makutu lavo,

na vakanikameka kwa mitima yavo,

na vakaningulaukila,

nanani nikanivalamya.’

16 Henga wasa mwenu, kwa kuva meho lenu lanaloleha saana, na
makutu lenu lanapilikaniha saana. 17 Nangu ninnyaulilanga uhiu kuva,
manabii vohe na vanu vdachiténda lalalembela Nnungu, vanilembela ku-
lona lamulona mwenu, henga nanga pavanalawene, na vénilembela ku-
lapilikana alano lamupilikana mwenu, henga nanga pavanalapilikene.”

Yesu atana chiulanda nfano wa nktipanda
(Mako 4:13-20, Luka 8:11-15)

18 Yesu nkuvahaulila kuchidoni, “Mwenu pilikanila chiulanda nfano
wa nkupanda. 19 Vanu vapilikéna lilove liyAmba Ufalume wa Nnungu
bila kwelewa, avano valandanywa na amula nndila mudimatokedile
adila dimbeyu. Nanchindenga anaida na kuchiusa achila chipandwije
mmitima yavo. 20Na pachinu pavéle mayanga-mayanga padimatokedile
adila dimbeyu, anepo palandanywa na vanu valipwecheléla lilove kwa
kulihangalalila, 2! henga kwa kuva anelyo lilove nanga palyenda
mmitima yavo muchi chidikatita dinyiya pachinu pavéle mayanga, vanu

anevo valikamulila chihi kwa uhiku kadiki alila lilove liydmba Ufalume wa
Nnungu, na kukaida kulaga au kubanika ing'anya ya alila lilove, upala
vanahochejwa. 22 Na pachinu pavéle miva, apala padimatokedile adila
dimbeyu, anepo palandanywa na vanu valipilikana anelyo lilove, henga
lipamba lya pachilambo na kukumbika na dimali, anevyo vinalidingila
anelyo lilove lipandwije mmitima yavo, nkuva chihi nanga kuhumya
mafuno. 23 Na pachinu pavéle ulongo wa matapata, apala padima-
tokedile adila dimbeyu, anepo palandanywa na vanu valipilikéna lilove
anelyo na kulyelewa, vanu anevo vanapundya kuhumya mafuno, yumo
myanda myamoja na yunji myanda sitini na yunji myanda salasini,
kupunda dimbeyu adila dipandwije.”

Nfano wa lukwekwe

24 Yesu nkuvahaulila vanu kavila nfano unji wachidoni, “Ufalume
wa Nnungu ulandana na munu apandile dimbeyu dyambone mmwelu
mwake. 25 Henga vanu pavanalele luwono, nkuida mmongo wake
nkupanda lukwekwe ching'ati ngano, nkuuka. 26 Ngano paitandilike
umela na kutumbuka dinumbu, nkwonekana na lukwekwe amula

mmwelu. 27 Bahi vatumishi va mwene welu nkummwenela mwene
welu, nkunnyaulila kuchidoni, ‘Nang'olo, tenda Upandile dimbeyu dyam-

bone mmwelu wako? Hambi lukwekwe luhaleke kwachi?” 28 Nang'e
nkuvayang'ula kuchidoni, ‘Mmongo wangu njo atendile uchocho.” Vatu-
mishi vake nkummuja kuchidoni, ‘Dachi, unalembela tuhwene tukalud-
abole?’ 29 Nang'e nkuvayang'ula kuchidoni, ‘Nanga, munadabole, uyopa
munadabola kumo na ngano. 30 Vilekange vyammalele vikulumuke
pamo mpaka lichela. Anepo njo panimbevahaulila vakufuna kuva,
tandilika kudabolanga lukwekwe na kuluhunga matunji na mulutaye
mmoto, koka muilokotanye ngano na kuivika nnikangala lyangu.’ ”

Nfano wa imbeyu ya haladali na nfano wa hamila
(Mako 4:30-34, Luka 13:18-21)

31 Yesu nkuvahaulila kavila nfano unji wachidoni, “Ufalume wa
Nnungu ulandana na imbeyu ya haladali yanatwete munu yumo,
nkuipanda mmwelu mwake. 32 Imbeyu yéne, nni inyoko upunda dim-
beyu dyammalele, henga nnandi wake paukulumuka uiva nkulungwa
kupunda milandi yammalele ya imbowa ya mmwelu wa bustani, ata
vyuni vanahulula chihi kudenga vitehi n'dinavi dyake.”

33 Yesu nkuvahaulila nfano unji kavila wachidoni, “Ufalume wa
Nnungu ulandana na hamila yanatwete mmahe yumo, nkuikundanya na
uhu wohe wa ngano, na lidonji lyammalele nkuumuka.”

34 Alano lammalele, Yesu dnilahaulila makuwa la vanu kwa mifano. Na
nanga chinu chanavahaulidile bila kutumila nfano, 35 uchinga litimile
lilove lyanatangwele nabii kuva,

“Nimbetangola navo kwa mifano,
na nimbevahaulila mambo lapihike, kutandikila kuumbwa kwa chil-
ambo.”

Yesu atana chiulanda nfano wa lukwekwe
36 Anepo Yesu nkulaleka makuwa la vanu, nkuinjila nng'ande.
Vakuhundwa vake nkummwenela, nkunnyaulila kuchidoni, “Tuhaulile
chiulanda aula nfano wa lukwekwe mmwelu.”

37 Yesu nkuvayang'ula kuchidoni, “Ayula apandile adila dimbeyu
dyambone nni Mwana wa Munu. 38 Aula welu ni chilambo, na adila
dimbeyu dyambone ni vanu va mu Ufalume wa Nnungu, na alula luk-
wekwe ni vanu vanga Ibilisi, ayula nkutendalahakalenge. 39 Na mmongo
apandile alula lukwekwe ni Ibilisi, na lichela ni ntululilo wa chilambo,
na vakudfuna ni malaika. 40 Bahi malinga chiludobolewa lukwekwe na
kuyochwa mmoto, nni chiimbekuva ntululilo wa chilambo. 41 Mwana

wa Munu ambevatuma malaika vake vause kuhaloka mu Ufalume wake
kila chinu chiténda vanu vatende sambi, pamo na vanu vammalele

vatendanga lahakalenge, 42 na kuvayaha nnitungulu lya moto, aneko
nni kuvambekuta na kuhaya meno. 43 Anepo njo vanu véchitenda
lalalembela Nnungu pavambeng'anyima muchi liduva mu Ufalume wa
Atatawavo. Avéle na makutu la kupilikana, apilikane!”

Nfano wa dimali dipihijwe na nfano wa lulu
44 “Ufalume wa Nnungu ulandana na lichehe lya dimali dya isabu
ing'ulu linapihijwe mmwelu. Munu yumo paliwene, nkulipiha kavila.
Nkuuka anepo wahangalala, nkuhwena unasumisa vitukutuku vyam-
malele vyavenavyo, nkunausuma aula welu.
45Kavila, Ufalume wa Nnungu ulandana na nkuchuusa yumo, ataha lulu
dyambone. 46 Payonite lulu ya samani ing'ulu, nkuhwena unasumisa
vitukutuku vyammalele vyavenavyo, nkunaisuma aila lulu.”

Nfano wa lwau

47 «“Kavila, Ufalume wa Nnungu ulandana na lwau luvatadile m'bahali,
nkuupa dihomba dya kila namuna. 48 Dihomba padyombele nnwau,
vanu nkuutangila lwau kunnyangi, nkuikalanga, nkuditandolela di-
homba dikatapele mmakalala, na adila dihakalenge nkudiyaha. 49 Uvila
njo chiimbekuva ntululilo wa chilambo. Vambehaloka malaika na ku-
vahapula vanu vachiténda lahakalenge kuhaloka kwa vanu vachiténda
lalalembela Nnungu. 50 Anepo anevo vanu vdachiténda lahakalenge
vambeyahwa nnitungulu lya moto, aneko njo kuvambekuta na kuhaya
meno.”

Vitukutuku vyahambi na vyakala
51 Yesu nkuvauja kuchidoni, “Dachi, munivimala vitukutuku anevyo
vyammalele?” Vanang'o nkunnyang'ula kuchidoni, “Elo.” 52 Yesu
nkuvahaulila kuchidoni, “Bahi kila nkuhunda Sheliya ya Musa aava
nkuhundwa mu Ufalume wa Nnungu, aneyo alandana na munu, mwene
ing'ande ahtimya vitukutuku vyahambi na vyakala kuhaloka nnichehe
lyake lya kukondidya dimali dya isabu ing'ulu.”

Vanu va ku Nasaleti vannyita Yesu
(Mako 6:1-6, Luka 4:16-30)

53 Yesu pamalidile kuhaula mifano aneyo, nkuuka pachinu anepo,
vanu muing'ande yavo ya kunnyuwila Nnungu, na vanu nkukangana
uvachidoni, “Ayu munu apéte kwachi linda alu na dimongo dya kutenda
masaibu? 55 Kwani ayu akee ayula mwana wanga fundi selemala?
Na anyokwe akee ayula uvanchema Maliya na anung'unuvake akee
anga Yakobo na Yusufu na Simoni na Yuda? 56 Dachi, na alumbuvake
vammalele akee vatuikanavo apano petu? Dachi, alapete kwachi alano
lammalele?” 57 Bahi vanang'o nkunsunalila. Henga Yesu nkuvahaulila

kuchidoni, “Nabii nanga kwakapata eshima ikanave chihi nkaya yake
na kwa alangavake.” 58 Bahi Yesu nanga panatendile masaibu lohe,
ing'anya nanga pavanankulupidile.

14

Kuhwa kwanga Yohana NKktlbatisa
(Mako 6:14-29, Luka 9:7-9)

1 Mmaduva anelo, Nfalume Helode anipilikana habali dyanga Yesu.
2 Nkuvahaulila vatumishi vake, “Munu ayu nni Yohana Nkubatisa,
anifufuka kuhaloka kwa vanu vahwile, njo mana dimongo dya masaibu
dikola madengo nkati mwake.”

3 Helode njo analaijije Yohana akamulwe na kutaywa nnilungu,
ing'anya yanga Helodiya, n'jawe Filipo, nnung'une wake mwene.
4 Kwa kuva, Yohana annyaulidile Helode kuchidoni, “Ikaluhusiwa wako
kwikalana na mmahe aneyo!” 5 Helode dlembela ammwalale Yohana,
henga avayopile vanu, kwa kuva, kwa vanang'o Yohana avele nabii.

6 Paikamwele sikukuu ya kuvelekwa kwanga Helode, mwali wanga
Helodiya anivina muyo mwa vayeni nkunhangalaja Helode. 7 Bahi
Helode nkumwahidi ayula mwali kuva achiamwing'e chohecho cham-
beyuwa. 8 Anyokwe ayula mwali nkunnyaulila chinu chakuyuwa. Ayula
mwali nkunnyaulila Nfalume Helode kuchidoni, “Idanawo nsahani
muti wanga Yohana Nkubatisa.” 9 Nfalume nkuva nnihindambi, henga
kwa kuva aniahidi na ing'anya ya avala vayeni apala paing'ole, nkulaija
vamwing'e. 10 Bahi Nfalume Helode nkulaija Yohana acheketwe muti
nnilungu. 11 Nkuida na muti wanga Yohana nsahani, nkumwing'a
ayula mwali, nang'e nkumpelekejija anyokwe. 12 Vakuhundwa vanga
Yohana nkuida, nkuutwala mmili wake, nkuusika. Anepo, nkuhwena
unannyaulila habali aneyo Yesu.

Yesu aveng'a chakulya vanu vapundile alufu nnyano
(Mako 6:30-44, Luka 9:10-17, Yohana 6:1-14)

13 Yesu papilikene habali dyanga Yohana, &niuka apala, nkukwela
muingalava, nkuhwena weka pachinu pakdvele na vanu. Na vanu
pavapilikene, nkummwenela kwa madodo uholoka kudimanga. 14 Yesu
pasulupwike muingalava, nkulyona likuwa likulungwa lya vanu, nku-
vavikila chididi, nkuvalamya vagonjo vavo.

15 Pachikamwele chinalyulo, vakuhundwa vake nkummwenela,
nkunnyaulila, “Apano patuvele ni palilanga na hambi liduva liniswa.
chakulya.” 16 Yesu nkuvahaulila kuchidoni, “Vanang'o vakalembelewa
vahweneng'ane. Veng'e mwenu chakulya.” 17 Vanang'o nkunnyaulila
kuchidoni, “Hwetu tuvele chihi na mikate nnyano na ahomba vavili.”
18 Yesu nkuvahaulila kuchidoni, “Idanavyo apano.” 19 Nkuvahaulila
vanu vaikalange muukoka. Nkutwala aila mikate nnyano na avala
ahomba vavili, nkulola muha kulihunde, nkunshukulu Nnungu.
Nkuimeyanya aila mikate, nkuveng'a vakuhundwa vake, vakuhundwa
nkuvayavanyija vanu. 20 Vanu vammalele nkulyanga na kusiba.
Vakuhundwa nkulokotanga maisalilo, nkwombaja makalala kumi na
mbili. 21 Vanu vanalile vavele valume alufu nnyano, bila kuvavalangila
vamahe na vavana.

Yesu donga muha medi
(Mako 6:45-52, Yohana 6:15-21)

22 Upala, Yesu nkuvahaulila vakuhundwa vake vakwelange muin-
galava, valongolele kung'ambo litanda, akuno nang'e walalaila makuwa
la vanu. 23 Pavalaidile vanu, nkukwela nnichinga weka unayuwa. Chi-
nalyulo, nang'e avele chihi weka aneko, 24 na uhiku anewo ingalava
ivele ihwikilé ching'ati litanda, akuno mawimbi ulaipanya aila ingalava,
ing'anya lipungo linapunga kuholokela muyo mwavo. 25 Kulyamba,
Yesu nkuvahwenela vakuhundwa vake akuno waonga muha medi.
26 Vakuhundwa vake pavammwene waonga muha medi, vaniyopa
namene, nkuhaula kuchidoni, “Ali lindelya!” Nkukuta ding'uto kwa
kuyopa. 27 Upala, Yesu nkuhaula, “Likamye ntima, munayope nni
nangu!” 28 Petulo nkunnyaulila Yesu, “Nang'olo, ukava njo wako,
nguhaulile ngwonge muha medi nguide ukwokwo.” 29 Yesu nkun-
nyaulila, “Ida.” Bahi Petulo nkuhuma muingalava, nkwonga muha
medi, nkummwenela Yesu. 30 Henga palyonite alila lipungo ulipunga
namene nkuyopa, nkutandilika kutitimila, nkukuta ding'uto wachidoni,
“Nang'olo, ngupohe!”

31 Upala, Yesu nkunyoloja nkono wake, nkunkamula nkunnyaulila
kuchidoni, “Wako uvele na ing'ulupa inyoko. Mwadachi, ukéakulupila
kuva nahulula ukutenda wonge muha medi?” 32 Apala, nkukwelanga
muingalava na lipungo nkunyalala. 33 Na vammalele vdnavélé muin-
galava nkuntindivalila malundi, nkuhaula kuchidoni, “Muhiu wako nni
Mwana wanga Nnungu.”

Yesu avalamya vagonjo ku Genesaleti
(Mako 6:53-56)
34Yesu na vakuhundwa vake pavayombweke litanda, nkuhwika chil-

ambo cha ku Genesaleti. 35 Vanu va pachinu anepo pavammaite kuva
ayu nni Yesu, nkuyanjaja habali nchilambo chammalele cha ku Gene-
saleti. Vanu nkumpelekejija Yesu vagonjo vammalele, 36 nkunnyuwa
namene van'guse kananga lupepe lwa lijoho lyake. Na vammalele
vanan'gusije vanilama mwalehu.

15

Mambo lanténda munu aave najisi
(Mako 7:1-23)
1 Bahi Mafalisayo vanji na vakuhunda Sheliya ya Musa uholoka ku
Yelusalemu, nkummwenela Yesu nkummuja kuchidoni, 2 “Mwadachi

vakuhundwa vako vakdlakamula mahundo la mihambo ivatulekedile
anyakala vetu? Kwa kuva, nanga pavakalava medi mmakono kabla ya

kulya!” 3 Yesu nkuvayang'ula kuchidoni, “Mwadachi na mwenu muleka
kudikamula amuli dya Nnungu ing'anya ya mahundo la mihambo yenu
mmene? 4 Kwa kuva, Nnungu &tele kuchidoni, ‘Mweshimu atatako na
anyoko,” na ‘Munu antongoléla atatake au anyokwe malove lahakalenge
alembelewa awalalwe’. 5 Henga mwenu muhaula kuva akee lasima munu
kumweshimu atatake, na muhunda kuva munu anahulula chihi kun-
nyaulila atatake au anyokwe kuva ‘Chinu chichichi chikwing'e faida,
nguchihumije sadaka kwa Nnungu.’ ¢ Anecho nni chimuleka lilove lyanga
Nnungu ing'anya ya kupapata mahundo la mihambo yenu mmene.

7 Mmakulilambilila mwenu! Nabii Isaya dlaujije saana kumwamba
mwenu, panalembile malove la Nnungu lahatila kuva,

8 ‘Ava vanu vangweshimu chihi pakanya,

henga mitima yavo ivele kulehu na nangu.

9 Kungwabudu kwavo kukee mana,

kwa kuva, mahundo lavo nni malaijo chihi la vanu.” ”

10 Bahi Yesu nkulichema alila likuwa lya vanu nkuvahaulila kuchi-
doni, “Pilikaniha saana, mumale! 11 Chinu chinténda munu kuva najisi
muyo mwa Nnungu chikévele achila chénda pakanya, ila malove lahuma
nkati mwanga munu njo lanténda kuva najisi.”

12 Vakuhundwa vake nkummwenela, nkummuja kuchidoni, “Dachi,
ivi unimala kuva Mafalisayo vanivisa pavapilikene malove anelo?”
13 Yesu nkuvayang'ula kuchidoni, “Kila nnandi wakaupandile Atatangu
wa kulihunde, umbedobolewa. 14 Valekange! Vanang'o nni vakulodya
vaputéle meho, vavalddya vakuputala avao. Munu aputéle meho
akannodya wakuputala nnyake, vammalele vavili vamatokela nnipondo.”
15 Petulo nkuhaula kuchidoni, “Tuhaulile mana la nfano anewo.”
16 Yesu nkuvauja kuchidoni, “Dachi, mpaka hambi na mwenu nkdmaite?
17Dachi, mukdamaite kuva kila chinu chénda nkanya, chihwena nnitumbo
na lukoto nkunachiyapuka? 18 Henga malove lahlima nkanya, lahaloka
muntima, na anelo njo lantdya munu unajisi. 19 Kwa kuva, muntima
mwanga munu muhuma mawaso lahakalenge na kuwalala na kulala
ugoni na usalati na kwiva na ushahidi wa kulambila na kuntongolela
munu lahakalenge. 20 Anelo njo lanténda munu aave najisi. Henga kulya
chakulya bila kukalava makono kukantenda munu aave najisi.”

Ing'ulupa yanga mmahe wa ku Kanaani
(Mako 7:24-30)

21 Bahi Yesu nkuuka pachinu anepo, nkuhwena kuchilambo chivéle
pepi na dimanga dya ku Tilo na ku Sidoni. 22 Bahi nkuhaloka mmahe
yumo Nkanaani achiikala chilambo anecho, nkukuta, akuno wachi-
doni, “Nang'olo, N'dukuluwe Nfalume Daudi, nguvikile chididi! Kwa
kuva, nanndenga anannagiha namene mwali wangu.” 23 Henga Yesu
nanga panayangw'ile chinu. Bahi vakuhundwa vake nkummwenela
Yesu nkunnyaulila kuchidoni, “Nnyaulile ahwene, mana anyakonya
chihi watupapata hwetu.” 24 Yesu nkuvayang'ula kuchidoni, “Nangu
ngutumwije chihi kwa vanu vaIsilaeli vavéle muchi angandolo vayahike.”

25 Bahi ayula mmahe nkuida, nkuntindivalila Yesu malundi, nkuchi-
doni, “Nang'olo, nguyangate.” 26 Yesu nkunnyang'ula kuva, “Ikdkatapala
kutwala chakulya cha vavana nkuvayelela ang'avanga.” 27 Ayula
mmahe nkuchidoni, “Elo Nang'olo, henga ata ang'avanga vanalya
makombo lamatwéke pamesa ya nang'olo wavo.” 28 Apala Yesu nkun-
nyaulila ayula nkongwe kuchidoni, “Mama, ing'ulupa yako nni ing'ulu!
Bahi utendewe muchi chulembela.” Udisaa udila nanndenga nkum-
muka ayula mwali, nkulama.

Yesu avalamya vanu vohe
29 Bahi Yesu nkuuka anepo nkuhwena kunyenje Litanda lya ku
Galilaya, nkukwela nnichinga, nkuikala aneko. 30 Makuwa maku-
lungwa la vanu nkummwenela uvampelekejija vanu valaméle na va-
putéle meho na vikwava na mabubu na vanu vanji vohe, nkuvavika

muyo mwanga Yesu, nanang'e nkuvalamya. 3! Vanu nkukangana
namene pavavonite mabubu uvatangola na vikwava uvalama na
valamele uvahwena na vaputéle meho uvalola, vanu nkunnombolela
Nnungu wa Vaisilaeli.

Yesu aveng'a chakulya vanu vapiinda alufu ncheche
(Mako 8:1-10)

32 Anepo Yesu nkuvachema vakuhundwa vake, nkuvahaulila kuchi-
doni, “Nangu nivavikila chididi ava vanu ing'anya vaikele na nangu
maduva matatu vino, na hambi chakulya chinivahilila. Nanga paikat-
apala nivaleke vahweneng'ane akuno vadobile, uyopa vanadilika
nndila.” 33 Vakuhundwa nkunnyaulila kuchidoni, “Apano patu-
vele palilanga. Dachi, timbepata kwachi mikate ya kuvatoleja vanu
ava vammalele?” 34 Yesu nkuvauja kuchidoni, “Muvele na mikate
mingapi?” Vanang'o nkunnyang'ula kuchidoni, “Saba na ahomba
kadiki vadikidiki.” 35 Yesu nkuvahaulila vanu vaikalange pahi.
36 Anepo nkuitwala aila mikate saba na avala ahomba, nkunshukulu
Nnungu, nkuvimeyanya, nkuveng'a vakuhundwa vake vavayavile
vanu. 37 Vammalele nkulyanga na kusiba, vakuhundwa nkulokotanya
maisalilo, nkwombaja makalala saba vikulungwa. 3% Na vanalile
vavele vanu valume alufu ncheche, bila kuvavalangila akongwe na va-
vana. 39 Anepo Yesu nkuvalaila vanu, nkuinjila muingalava, nkuhwena
kuchilambo cha ku Magadani.

16

Mafalisayo na Masadukayo valembela valangujwe chimaiho cha lisaibu
(Mako 8:11-13, Luka 12:54-56)

1 Mafalisayo na Masadukayo nkummwenela Yesu nkunninga avalan-
guje chimaiho cha lisaibu chimaiha kuva dimongo dyake dihaloka
muha kulihunde. 2 Yesu nkuvayang'ula kuchidoni, “Pachikamola chi-
nalyulo, muhaula kuva, ‘Uhiku wa nundu ulembekuva wambone, kwa
kuva kumahunde kwanahuvi.”’ 3 Na ulyamba paucha muhaula kuva,
‘Nelo imbetonya imbula ing'ulungwa ya lipungo kwa kuva kumahunde
kunikunduvala na mahunde lanidimbya” Mwenu munahulula kulauja hali
ya hewa kwa kuloleha kumahunde, henga nanga pamuhulula kumala
vimaiho vya mahiku alano. 4 Mwenu nni mmanu mma chivelékwa cha
vanu vakakulupika kwa Nnungu na cha vakudtenda masambi, njo mana
mulembela ninnangujange chimaiho, henga nanga pamumbelangujwa

chimaiho chohecho cha lisaibu ikanave chihi achila cha nabii Yona.”
Anepo Yesu nkuvaleka, nkulihwenela.

Hamila ya Mafalisayo na Masadukayo
(Mako 8:14-21)
5Vakuhundwa pavayombweke litanda, nkuhimukila kuva, vaniluvalila
unyakula mikate. 6 Yesu nkuvahaulila kuchidoni, “Lyongolelange na
mulinyemye na hamila ya Mafalisayo na Masadukayo.” 7 Vanang'o
nkuva uvahaulanila kuchidoni, “Atangola uchocho ing'anya itukanyak-
wile mikate.” 8 Yesu d&nimala chivachiliuja, nkuvahaulila kuchidoni,
“Mwenu mmanu muvéle na ing'ulupa inyoko, mwadachi muujana
ing'anya imukavele na mikate? 9 Mpaka hambi mukanamala? Dachi,
mukdkumbukila aila mikate nnyano innavayavidile vanu vapiinda alufu

nnyano? Dachi, mwdmbajije makalala mangapi la maisalilo? 10 Na
aila mikate saba innavayavidile vanu vap(inda alufu ncheche, dachi,
mulokotanyije makalala mangapi la maisalilo? 11 Mwadachi mwenu
mukamaite kuva nangu nikachiiyamba mikate? Henga lyongolelange na
hamila ya Mafalisayo na Masadukayo!” 12 Anepo vakuhundwa nkumala
kuva Yesu nanga pachivahaulila valyongolele na hamila ya mikate, ila
valyongolele na mahundo la Mafalisayo na Masadukayo.

Yesu njo Kilisto, na nni lasima abanihwe na kuhwa
(Mako 8:27-9:1, Luka 9:18-27)

13 Yesu pakamwele pepi na imanga ya Kaisaliya Filipi, nkuvauja
vakuhundwa vake kuchidoni, “Dachi, vanu vachidachi, Mwana wa
Munu nni nnani?” 14 Vanang'o nkunnyang'ula kuchidoni, “Vanu vanji
vahaula kuva wako nni Yohana Nkubatisa, na vanji Eliya, na vanji
Yelemiya au yumo wa manabii.” 15 Yesu nkuvauja kuva, “Dachi, na
mwenu muchidachi, nangu nnani?” 16 Simoni uvanchema Petulo
nkuyang'ula kuchidoni, “Wako nni Kilisto, Mwana wanga Nnungu
mumi.” 17 Yesu nkunnyang'ula kuva, “Wasa wako Simoni mwana wanga
Yona, kwa kuva akee munu akuhunukulidile, ila mwene Atatangu
avéle kulihunde. 18 Wako Petulo, wako nni liyanga likulungwa na
muha liyanga alino nimbetandiliha na kuhweneha likuwa lya vanu van-

gukulupila, na kuhwa kukambelilema likuwa anelyo.” 19 Nimbekwing'a
wako mitukulo ya Ufalume wa Nnungu, na lyohelyo lyumbelihunga
pachilambo, limbehungwa na kulihunde, na lyohelyo lyumbelihungula
pachilambo, limbehunguliwa na kulihunde.” 20 Anepo Yesu nkuvalimbija
vakuhundwa vake vanannyaulile munu woheyo kuva nang'e njo Kilisto.

21Bahi kutandikila anepo, Yesu nkutandilika uvahaulila vakuhundwa
vake kuva, alembelewa ahwene ku Yelusalemu, na aneko vasele
va Vayahudi na makuhani vakulu na vakuhunda Sheliya ya Musa
vambem'baniha namene, vambemmwalala na liduva lya tatu lya kuhwa
kwake ambefufuka. 22 Anepo Petulo nkuntwala Yesu kunyenje,
nkutandilika kuntahuka wachidoni, “Mwiko Nang'olo, anelyo wala
likambekukoja wako!” 23 Yesu nkulauka nkunnyaulila Petulo
kuchidoni, “Uka muyo mwangu, Nanchindenga! Wako nni lutambo
kwang'une, kwa kuva, mawaso lako lakee la chinnungu ila la chimunu
chihi.”

24 Bahi Yesu nkuvahaulila vakuhundwa vake kuchidoni, “Munu
woheyo akalembela kungupapata nangu, lasima alishukulu mwene, al-
itike nsalaba wake koka angupapate. 25 Na munu woheyo autdmwa
namene umi wake upunda changutamwa nangu, akambekuva na umi
ukee na ntululilo, henga munu akubéli kuhwa ing'anya yang'une achi-
ave na umi ukee na ntululilo. 26 Dachi, munu ambepata faida ntwani
akapata kila chinu cha pachilambo, akuno auyahité umi ukee na ntul-
ulilo? Au pavele chinu ntwani apano pachilambo munu chambebadi-
lana uchinga apate umi ukee na ntululilo? 27 Kwa kuva, Mwana wa
Munu ambekwida muukulu wa Atatake pamo na malaika, na anepo nni
pambennipa kila munu kupapatana na vitendo vyatendile. 28 Nangu

* 16:18 Munsitali auno Matayo alembile kuva “milango ya Hades.” Vanu va maduva anelo
vakulupila kuva, Hades pévele pachinu pavachihwena vanu vahwile, bahi nsitali auno uvele na
mana kuva, ata kuhwa kukambehulula kulilema likuwa lya vanu vankulupila Yesu. Likuwa
anelyo limbehweneha chihi kupwawa, vyaka na vyaka.

ninnyaulilanga uhiu kuva, vanu vanji vaimidile apano vakambekuhwa
mpaka pavambemwona Mwana wa Munu waida mu Ufalume wake.”

17

Kubadilika kwanga Yesu aneko kulichinga
(Mako 9:2-13, Luka 9:28-36)

1Bada ya maduva sita, Yesu nkuntwala Petulo na Yakobo na Yohana
nnung'une Yakobo, nkuhwena navo weka muhalichingalilehu namene.
2 Aneko Yesu nkubadilika muyo mwavo, lyenye lyake nkuchenga muchi
liduva na dinguwo dyake nkung'anyima muchi nng'anje wa ing'uva.
3 Anepo nkuhumila Musa na nabii Eliya nkuva uvatangola na Yesu.
4 Petulo nkunnyaulila Yesu kuchidoni, “Nang'olo, nni chinu chambone
hwetu kupwawa apano! Ukalembela, nguchingudenge migongwe mi-
tatu, umo wako na umo wa Musa na umo wa Eliya.”

5 Petulo pachitangola anelo, lihunde lyakuchenga namene nku-
vahinika, na lidi nkupilikanika kuhaloka mualila lihunde ulichidoni,
“Ayuno nni Mwanangu unintamwa, ungukatapaliwa nawe, mpilikanile
nang'e.” 6 Avala vakuhundwa pavalipilikene anelyo lidi, nkuhunama
na kuyopa namene. 7 Henga Yesu nkuhwena, nkuvagusa, nkuhaula
kuchidoni, “Imilanga, munayope!” & Na pavakusumbwile meho nanga
pavanamwonite munu yunji, nkumwona chihi Yesu weka.

9 Bahi pavachisulupuka nnichinga, Yesu nkuvaamulisa wachidoni,
“Munannyaulile munu woheyo achila chimuchiwene, mpaka Mwana
wa Munu pambefufuka kuhaloka kwa vanu vahwile.” 10 Vakuhundwa
vake nkummuja uvachidoni, “Mwadachi, vakdhunda Sheliya yanga
Musa vahaula kuva nabii Eliya lasima alongolele kwida kavila hoti?”
11 Yesu nkuvayang'ula kuchidoni, “Muhiu, Eliya ambekwida hoti unakat-
apaja lammalele, 12 henga nangu ninnyaulilanga kuva, Eliya tayali aniida
kavila, na wala vanammale, nkuntendela chihi chivalembedile vene.
Uvila njo chivambem'baniha Mwana wa Munu.” 13 Bahi vakuhundwa
nkumala kuva amwamba Yohana Nkubatisa.

Yesu annamya nnemba avéle na nanndenga
(Mako 9:14-29, Luka 9:37-43)

14 pavakamwele kulikuwa lya vanu, munu yumo nkummwenela Yesu
nkutindivala malundi muyo mwa Yesu, 15 nkuchidoni, “Nang'olo, mmik-
ile chididi mwanangu. Nang'e avele na chihundahunda, na anabanika
namene, kwa kuva, myanda yohe amatokela pamoto na myanda inji

mmedi. 16 Nnimpelekeja kwa vakuhundwa vako, henga nanga pavahul-
wile kummusa aneyo nanndenga.” 17 Yesu nkuyang'ula kuchidoni,
“Mwenu mmanu mma chivelekwa chikdkulupila na chihochedile! Dachi,
nimbeikala na mwenu mpaka chakani na nimbempililila mpaka chakani?
Idanawe apano mwanalo.” 18 Bahi Yesu nkunkalipila ayula nanndenga,
na nanndenga nkummuka, na ayula nnemba nkulama upala.

19 Anepo vakuhundwa nkummwenela Yesu paweka, nkummuja
kuchidoni, “Mwadachi, hwetu nanga patunahulwile kummusa ayula
nanndenga?” 20 Yesu nkuvayang'ula kuchidoni, “Ing'anya ing'ulupa
yenu inyoko. Nangu ninnyaulilanga uhiu kuva, mukava na ing'ulupa in-
yoko malinga imbeyu ya haladali, muchimuhulule kulihaulila lichinga
alino, ‘Uka apano uhwene apala,” na linang'o lichiliuke. Nanga chinu
chohecho chikachichichihululike kwenu mwenu. [ 21 Henga nanndenga

malinga ayu ikdhululika kummusa ikanave chihi kwa kuyuwa na ku-
funga.”]*

Yesu atangola kavila kwamba kuhwa na kufufuka kwake
(Mako 9:30-32, Luka 9:43b-45)

22 Pavanavele pamo aneko ku Galilaya, Yesu nkuvahaulila
vakuhundwa vake kuchidoni, “Mwana wa Munu avele pepi uhwena
unakamujwa mmakono la vanu. 23 Vambemmwalala na liduva lya
tatu lya kuhwa kwake ambefufulwa.” Bahi vakuhundwa vake nkuva
nnihindambi.

Kulipa kodiya Ing'ande yanga Nnungu

24Yesu na vakuhundwa vake pavahwikile ku Kapelinaumu, vakutwala
kodi ya Ing'ande ya Nnungu nkummwenela Petulo, nkummuja kuchi-
doni, “Dachi, nkihunda wenu analipa kodi ya Ing'ande ya Nnungu?”
25 Petulo nkuyang'ula kuchidoni, “Elo, analipa.” Bahi Petulo painjidile
nng'ande, Yesu nkuva ntandi ummuja Petulo kuchidoni, “Petulo, wako
wona dachi? Vafalume va pachilambo vatwala ushulu au kodi kwa vanu
ntwani? Kuhaloka kwa vanu vao au kwa vayeni?” 26 Petulo nkuyang'ula
kuchidoni, “Kuhaloka kwa vayeni.” Yesu nkuchidoni, “Ikava uchocho,
bahi vanu vao vakalembelewa kulipa. 27 Henga uchinga tunavasunaje,
hwena kulitanda ukayele indowana mmedi, na uhomba ambekiva
ntandi kutanjika, nnyahamule kanya unakoja hela nkati mwake. Wako
itwale ukalipe kodi yangu na yako.”

18
Alida nkulu?
(Mako 9:33-37,42-48, Luka 9:46-48, 17:1-2)

1Upala vakuhundwa nkummwenela Yesu, nkummuja kuchidoni, “Al-
ida nkulu mu Ufalume wa Nnungu?”

2 Yesu nkunchema mwana n'joko nkumwimija paching'ati pavo,
3 nkuchidoni, “Nangu ninnyaulilanga uhiu kuva, mukanapindikuke
nkuva muchi vavana vajoko, mwiko mukambeinjila mu Ufalume wa
Nnungu. 4 Bahi munu woheyo alisuluptisa nkuva muchi mwana ayuno,
aneyo nni nkulu mu Ufalume wa Nnungu. 5 Na munu woheyo amp-
wecheléla mwana n'joko muchi ayuno ing'anya yang'une, aneyo angup-
wechelélanangu.”

6 “Henga munu woheyo ambenténda yumo wa avano vajoko van-
gukulupila nangu alikuvale kwa kutenda masambi, ikavele wasa munu
aneyo ahungiwe liyanga likulungwa lya kuhayila muukoti na kutitim-
ijjwa ching'ati medi lohe la m'bahali. 7 Ole wavo vanu va pachil-
ambo ing'anya ya mambo lavakuvéja vanu kutenda masambi! Mambo
lavakuvéja vanu kutenda masambi lasima laide, henga ole wake munu
ambetendiha laide!”

8 “Tkava nkono au ludodo lwako lunakukuvaja kutenda masambi,
luchekete uluyahe kulehu. Wasa wingile muumi ukee na ntululilo
akuno ukaveélé na nkono umo au ludodo lumo, kuliko kwenda mmoto

ukadimika akuno uvelé na makono mavili na madodo mayili. 9 Na ikava
liso lyakolinakukuvaja kutenda masambi, bahilidabole uliyahe kulehu!

* 17:21 Mmalemba lanji la kala malove lalembwije nsitali wa 21 lakapali.

Wasa uinjile muumi ukee na ntululilo akuno uvélé na liso limo kuliko
kuyahwa mmoto wa Jihannamu akuno uveleé na meho mavili.”

Nfano wa ungandolo ayahike
(Luka 15:3-7)

10-11 “Lyongolelange munanhebule yumo wa avano vajoko. Nangu
ninnyaulilanga kuva, aneko kulihunde malaika vao vaava muyo mwa
Atatangu wa kulihunde maduva lammalele.” 12 Ikava munu avele na
angandolo myamoja, na yumo nkuhochela, dachi ambetenda dachi?
Ambevaleka avala tisini na tisa kumachinga nkuhwena unannembela
ayula ahochedile. 13 Nangu ninnyaulilanga uhiu kuva, akamwona,
ambennyangalalila kupita avala tisini na tisa vakdhochedile. 14 Uchocho,
Atata wenu avéle kulihunde akatamwa kananga yumo wa avano vajoko
ahochele.”

Kun'duma munu atendile sambi

15 “Nkukulupila nnyako akakutendela lahakalenge, hwena ukan'dume,
wako na nang'e weka. Akakupilikana imbekuva Unimpata kavila nnyako.
16 Henga akanakupilikane, ntwale munu yumo au vavili uhwene navo,
uchinga iive muchi Malemba Lanaswe chilahaula kuva, kila lilove limai-
hwe kwa mashahidi vavili au vatatu. 17 Akalema kuvapilikana vanang'o,
bahi lihaulile likuwa lya vanu vangukulupila, na akalema kulipilikanila
likuwa lya vanu vangukulupila, lekana nawe malinga chimutenda kwa
munu akdmmaite Nnungu au nkutwala kodi.

18 Nangu ninnyaulilanga kavila kuva, lyohelyo limumbelihunga pachil-
ambo limbehungwa na kulihunde, na lyohelyo limumbelihungula pachil-
ambo limbehunguliwa na kulihunde. 19 Nangu ninnyaulilanga uhiu kavila
kuva, vanu vavili mmwenu vakayambukilana pachilambo kuyuwa chinu
chohecho, Atatangu wa kulihunde achiavatendele. 20 Kwa kuva, pach-
inu pohepo pavakojana vanu vavili au vatatu ing'anya yang'une, nangu
mbeépamo na vanang'o.”

Nfano wa ntumishi akdnsamehe nnyake

21 Bahi Petulo nkummwenela Yesu, nkummuja kuchidoni, “Nang'olo,
nnungunwangu akangutendela lahakalenge, ninsamehe myanda min-
gapi? Dachi mpaka myanda saba?”

22Yesu nkunnyang'ula kuchidoni, “Nikdhaula chihi myanda saba bahi,
henga ata saba mala sabini. 23 Kwa kuva, Ufalume wa Nnungu ulandana
na nfalume anakudungidile kutenda isabu ya dihela dyachivalonga
vatumishi vake. 24 Patandilike kutenda isabu ya madeni lachilonga,
vanu vanji nkuida na munu yumo wachinnonga dihela dyohe namene.
25 Nang'e kwa kuva nanga pédnavelé na cha kulipa, nfalume nkwamula
asumiswe, nang'e pamo na n'jawe na vanavake na kila chinu chavena-
cho, uchinga valipe lideni.

26 Bahi ntumishi aneyo nkutindivala malundi muyo mwake, nkun-
nyaulila kuchidoni, ‘Ngupililile, nguchinikulipe lideni lyako lyam-
malele.” 27 Bahi nfalume wake nkummikila chididi, nkunsamehe alila
lideni, nkunneka auke.

28 Henga munu aneyo nkukojana na ntumishi nnyake wachinnonga
sendi kadiki. Nkunkamula, nkunnikiha pang'ulo, wachidoni, ‘Ngulipe

*
18:10-11 Mmalemba lanji matandi-matandi lalembwije malove alano, “Kwa kuva, Mwana wa
Munu éidile Unavapoha avala vayahike.”

dihela dyangu!” 29 Ntumishi nnyake nkutindivala malundi nkunnyuwa
namene wachidoni, ‘Ngupililile, nguchinikulipe.’ 30 Henga nang'e
nkuhita, nkunnyunga nnyake nnilungu, mpaka anepo pambelipa alila
lideni.

31 Vatumishi vanji pavachonite achila chitendeke, nkuhinginika
namene, nkuhwena unannyaulila nfalume wavo kila chinu chitendéke.
32 Bahi nfalume wavo nkunchema ayula ntumishi, nkunnyaulila

kuchidoni, ‘Wako nni ntumishi uténda lahakalenge. Nnikusamehe lideni
lyammalele kwa kuva uninguyuwa ngutende uchocho. 33 Dachi,
ukachilembelewa ummikile chididi ntumishi nnyako muchi nangu
chinikuvikidile wako chididi?’

34 Bahi nfalume nkutunduwila namene, nkunnyunga nnilungu
abanike mpaka alipe lideni lyammalele. 35 Uvila njo chambentendela
mwenu Atatangu wa kulihunde, ikdva wako nanga paunsamehe
nkukulupila nnyako kuhaloka muntima.”

19

Kulekana
(Mako 10:1-12)

1Yesu pamalidile kutangola habali anedyo, nkuuka chilambo cha ku
Galilaya nkuhwena nchilambo cha ku Yudeya, pang'ambo luhunde lwa
Yoludani. 2 Makuwa makulu la vanu nkumpapata, aneko nkuvalamya
avala vanavele vagonjo.

3Mafalisayo vanji nkummwenela Yesu uchinga vanninge, nkummuja
kuchidoni, “Dachi Sheliya ya Musa inaluhusu nnume unneka n'jawe kwa
ing'anya yoheyo?” 4 Yesu nkuvayang'ula kuchidoni, “Dachi, nanga
pamusomile Mmalemba Lanaswe kutandikila patandi kuva, ‘Nnungu
Nkuumba, &mmumbile munu nnume na mmahe?’ 35 Bahi Nnungu nku-
tangola kuchidoni, ‘Ing'anya ya anelyo, nnume ambenneka atatake na
anyokwe, koka alundane na n'jawe, na anevo vavili vambekuva mmili
umo?’ 6 Kupapatana na anelyo, vanang'o akee vavili kavila, henga nni
mmili umo. Bahi vavalundanyije Nnungu, munu anavahapulanye.”

7 Anepo Mafalisayo nkummuja Yesu kuchidoni, “Mwadachi Musa
dniamulisa kuva nnume alembelewa amwing'e n'jawe talaka na kunneka?”
8 Yesu nkuvayang'ula kuchidoni, “Musa &ninnuhusu muvaleke vamahe
venu ing'anya ya kukamajanga kwa mitima yenu. Henga kutandikila
anepo patandi ikdnavele uchocho. 9 Nangu ninnyaulilanga kuva, munu
woheyo annéka n'jawe ikanave chihi kwa ing'anya ya kulala ugoni,
nkunannomba mmahe yunji, aneyo alald ugoni.”™

10 Vakuhundwa vake nkunnyaulila kuchidoni, “Ikava uvila njo chiiva
kwa nnume na n'jawe, wasa kuikala chihi bila kulomba.” 11 Yesu
nkuvahaulila kuchidoni, “Akee kila munu ahulila kuikala chihi bila ku-
lomba, ila avala vahululihwa na Nnungu. 12 Kwa kuva, pavele vanu vanji
vakdhulula kulomba ing'anya vavelekwejije chihi akuno vavelé mikuda,
na vanji vatendwije na vanu kuva mikuda, na vanji vaniamula chihi
vanalombe ing'anya ya kuutumikila Ufalume wa Nnungu. Henga munu
ahulila kuikala chihi bila kulomba, analombe.”

* 19:9 Malove alano lahatila kuva, “Na ayula anndmba ayula alekwije nanang'e alala ugoni,”
lakapali Mmalemba lanji la kala.

Yesu avabadliki vavana vajoko
(Mako 10:13-16, Luka 18:15-17)

13 Anepo vanu nkumpelekejija Yesu vavana vajoko uchinga avavikile
makono na kuvayuwila, henga vakuhundwa vake nkuvakalipila avala
vanu. 14 Yesu nkuhaula kuchidoni, “Valekange vana vajoko vaidang'ane
kwang'une, wala munavadivile, kwa kuva, Ufalume wa Nnungu nni wa
vanu vavéle muchi vavana ava.” 15 Bahi Yesu pamalidile kuvavikila
makono na kuvabaliki, nkuuka apala pachinu.

Kijana nkupata
(Mako 10:17-31, Luka 18:18-30)

16 TLola, munu yumo nkumwidila Yesu, nkummuja kuchidoni,
“Nkuthunda, dachi, ngutende lilida lyambone, uchinga ngupate umi ukee
na ntululilo?” 17 Yesu nkunnyang'ula kuchidoni, “Mwadachi Unguuja
kuyamba lyambone? Nnungu weka njo wambone bahi. Na ukalembela
kuupata umi ukee na ntululilo, dikamule amuli dya Nnungu.”

18 Ayula munu nkuuja kuchidoni, “Amuli ntwani?” Yesu nkuyang'ula
kuchidoni, “Unawalale, unalale ugoni, unaive, unahumye ushahidi wa
kulambila, 19 mweshimu atatako na anyoko, na ntamwe nnyako malinga

chiulitamwa umwene.” i o _
20 Ayula kijana nkunnyaulila Yesu kuchidoni, “Anedyo amuli dyam-

nkunnyang'ula kuchidoni, “Wako ukalembela ukamilike, hwena uka-
sumise vitukutuku vyako koka dihela uveng'e amahuvani. Na wako
uchiuve na dimali kulihunde, koka uuye ungupapate.” 22 Ayula kijana
papilikene uchocho, nkuuka akuno apoyweke ing'anya dvele na dimali
dyohe namene.

23 Anepo Yesu nkuvahaulila vakuhundwa vake kuchidoni, “Nangu
ninnyaulilanga uhiu kuva, inikamajanga namene nkupata kuinjila mu
Ufalume wa Nnungu. %4 Ninnyaulilanga kavila kuva, inipeyapeya namene
nnyama uvanchema ungamila kupita nchitonono cha isindano kuliko
nkupata kuinjila mu Ufalume wa Nnungu.” 25 Vakuhundwa vake pavapi-
likene malove anelo nkukangana namene, nkummuja Yesu kuchidoni,
“Nnani bahi ambehulila kupohwa?” 26 Yesu nkuvapalambahija meho,
nkuvahaulila kuchidoni, “Kwa dimongo dya chimunu ikdhululika, henga
Nnungu anahulula kulatenda lammalele.”

27 Anepo Petulo nkummuja Yesu kuchidoni, “Lola, hwetu tulekile vi-
tukutuku vyammalele nkukupapata wako! Dachi, tumbepata chamani?”
28 Yesu nkuvayang'ula kuchidoni, “Nangu ninnyaulilanga uhiu kuva,
nchilambo chiida, Mwana wa Munu pambeikala nchiteng'u chake cha
Ufalume, na mwenu mungupapete nangu mumbeikala mmiteng'u kumi
na mbili vya chifalume umuvahukumu vanu va matawa kumi na mbili
la Isilaeli. 29 Na kila munu ailekile ing'ande yake au alumbuvake
au akuluvake au atatake au anyokwe au vavana au mawelu ing'anya
yang'une, nang'e ambepunda kupata anelo lammalele na kuyenjejwa
myanda myamoja na kupata umi ukee na ntululilo. 30 Henga vanu
vohe vaonekana hambi kuva vakulu, vambekuva va pahi, na vanu vohe
vaonekana hambi kuva va pahi, vambekuva vakulu.”

20

Nfano wa amadengo va mmwelu wa misabibu

1 “Bahi Ufalume wa Nnungu ulandana na munu d&navele na welu
wa misabibu, anaukile ulyamba na mambumbu, uhwena unavataha
vanu vakakole madengo mmwelu mwake. 2 Nkupatana navo avalipe
nshahala wa kawaida wa malipo la liduva limo, anepo nkuvapelekeja
mmwelu wake wa misabibu. 3 Malinga satatu ya ulyamba nkuuka
kavila, nkuvona vanu vanji vakavele na madengo vaimidilé kusakoni.
4 Nang'e nkuvahaulila kuchidoni, ‘Hweneng'ana mmwelu wangu wa
misabibu mukakole madengo, nanani nguchinimwing'ange haki yenu.’
5 Vanang'o nkuhweneng'ana. Ayula mwene welu nkuuka kavila sa-
sita na satisa, nkutenda uchila. ¢ Sakumi na moja ya lyulo nkuuka
kavila, nkuvona vanu vanji vaimidilé pasakoni, nkuvauja kuchidoni,
‘Mwadachi mwimidile chihi apano waulyamba mukavele na madengo?’
7 Avala vanu nkunnyang'ula kuchidoni, ‘Ing'anya nanga munu atupéle
madengo la kukola’ Nang'e nkuvahaulila, ‘Hweneng'ana mukakole
madengo mmwelu wangu wa misabibu.’

8 Liduva palichiswa, mwene welu nkunnyaulila ayula nkwimilila wake
kuchidoni, ‘Vacheme vakukola madengo vammalele uveng'e nshahala
wavo, tandilika na wantululilo mpaka ntandi’ 9 Pavakamwele avala
va sakumi na moja, navanang'o nkupwechela nshahala wa kawaida
wa malipo la liduva limo. 10 Paikamwele samu ya avala vatandi,
vanang'o vatenda muchi vambepata dihela dyohe kuvapunda avao,
henga navanang'o nkupwechela chihi kila munu nshahala wa kawaida
wa malipo la liduva limo. 11 Avala vanu vatandi kukola madengo
pavapwechedile, nkutandilika kuntongodika mwene welu, 12uvahaula
kuchidoni, ‘Ava vanu va kuntululilo vakodile chihi madengo kwa lisaa
limo, hambi mwadachi Utupele chihi uchimo navanang'o, wakati hwetu
tunipililila kukola madengo lakamajije waulyamba mpaka chinalyulo, na

kutuvalila liduva?’ o
13 Mwene welu nkunnyang'ula yumo wa avala vanu kuchidoni,

‘Nnyanjawangu, nangu nanga panikukumbile. Dachi, tukanapatene
nshahala uula wa kawaida wa malipo la liduva limo? 14 Twala chivéle
chako uuke. Nangu ngulembela nimwing'e wa kuntululilo chinu uchimo
na wako. 15 Dachi, nangu nikéluhusiwa kutumila dimali dyangu malinga
chingulembeéla nimwene? Au wako Uvele na wiu ing'anya nangu nni

munu wambone?’ ” o ) .
16 Yesu nkuhweneha kutangola kuchidoni, “Bahi vanu vaonekéna

hambi kuva va pahi, vambekuva vakulu, na vanu vaonekana hambi kuva
vakulu, vambekuva va pahi.”

Yesu atangola kavila kuyamba kuhwa na kufufuka kwake
(Mako 10:32-34, Luka 18:31-34)

17 Yesu pachiyomboka kuhwena ya ku Yelusalemu, &vatwete avala
vakuhundwa kumi na mbili paweka, nkuvahaulila kuchidoni, 18 “Lola,
tuvenkuyomboka kuhwena ku Yelusalemu, aneko Mwana wa Munu
ambekamujwa kwa makuhani vakulu na kwa vakuhunda Sheliya yanga
Musa. Na vanang'o vambennyukumu kuhwa, 19 na kunkamuja mmakono
la vanu vakavele Vayahudi. Vanang'o vambentendela mang'wanyu na
kunsulubula na kummamba munsalaba. Henga liduva lya tatu lya
kuhwa kwake, ambefufulwa.”

Kuyuwa kwanga anyokwe Yakobo na Yohana
(Mako 10:35-45)

20 Anepo ayuvao vana vanga Sebedayo nkummwenela Yesu akuno
apapatene na vana vake Yakobo na Yohana. Ayula mmahe nkutin-
divala malundi muyo mwanga Yesu kwa kunnyuwa chinu. 21 Yesu
nkummuja kuchidoni, “Ulembela chamani?” Nang'e nkuyang'ula kuchi-
doni, “Paumbekuva mu Ufalume wako, nguyuwa uvaluhusu avano ana-
vangu vavili vaikale, yumo m'bali wako wa kunkono na yunji m'bali
wako wa kunchinda.” 22 Yesu nkunnyaulila Yakobo na Yohana kuchi-
doni, “Mwenu mukéamaite chinu chimuyuwa. Dachi, muchimuhul-
ule kupililila ibaniki inimbebanika nangu?” Vanang'o nkunnyang'ula
kuchidoni, “Elo, tunahulula.” 23 Yesu nkuvahaulila kuchidoni, “Muhiu,
ibaniki inimbebanika nangu lasima mupitile, henga kwa habali ya
kuikala m'bali wangu wa kunkono au wa kunchinda anelo lakee
madengo langu. Ila nafasi anedyo vambeikala vanu avala vavatandwelé
Atatangu.”

24Bahi avala vakuhundwa vanji kumi pavapilikene malove anelo nku-
vasunalila avala vakuhundwa vavili, Yakobo na Yohana. 25 Yesu nku-
vachema vakuhundwa vammalele, nkuvahaulila kuchidoni, “Mwenu
munimala kuva, vakulu va vanu vakavele Vayahudi vavatawala vanu vao
kwa dimongo na kuvatumikisa. 26 Henga kwenu mwenu inaave ucho-
cho. Alembéla kuva nkulu mmwenu, alembelewa aave ntumishi wenu.
27 Na munu woheyo mmwenu alembéla aave ntandi, alembelewa aave
ntumwa wenu. 28 Kwa kuva, Mwana wa Munu akaidile unatumikiwa,
henga aidile unatumikila na kuuhumya umi wake uchinga utve fidiya
ya kukombolewa kwa vanu vohe.”

Yesu avalamya vanu vavili vaputéle meho
(Mako 10:46-52, Luka 18:35-43)
29Yesu na vakuhundwa vake pavachiuka pa Yeliko, likuwa likulu lya

vanu nkumpapata. 30 Bahi pavele na vanu vavili vaputéle meho vachi-
ikala nnyenje indila. Pavapilikene kuva Yesu avenkupita, nkunonoha
lidi lyavo uvachidoni, “Nang'olo, N'dukuluwe Nfalume Daudi, tuvikile
chididi!” 3! Likuwa lya vanu nkuvakalipila na kuvahaulila vanyalale,
henga vanang'o nkuhalija chihi kunonoha lidi uvachidoni, “Nang'olo,
N'dukuluwe Nfalume Daudi, tuvikile chididi!” 32 Yesu nkuimila,
nkuvachema, nkuvauja kuchidoni, “Mulembela nintendele chani?”
33Vanang'o nkunnyang'ula kuchidoni, “Nang'olo, tlyuwa ulatende meho
letu lalole.” 34 Yesu nkuvavikila chididi, nkulagusa meho lavo, upala
nkulola, vanang'o nkunnondola Yesu.

21

Yesu ainjila muimanga ya ku Yelusalemu
(Mako 11:1-11, Luka 19:28-40, Yohana 12:12-19)
1Yesu na vakuhundwa vake pavanavele pepi kuhwika ku Yelusalemu,

aneko, muchimumwone punda vannyungile, na mwanawe avele upopo.
Vahungulange koka muide navo. 3 Na munu akammuja kuva mwadachi
munannyungula nnyaulile kuva, ‘Nang'olo anavalembela,” na upopo aneyo
munu achiannuusu muide navo.” 4 Alano lammalele ldnihumila, uchinga
latimile malove ldnatangwele nabii wachidoni,

5 “Vahaulile venedi va imanga ya Yelusalemu,”*

‘Lola, Nfalume wenu avenkwida kwenu mwenu.

Nang'e nni munu wa kulisulupuha, ankwedile punda tena mwana wanga
punda.’ ”

6Bahi avala vakuhundwa vavilinkuhweneng'ana, vanang'o nkutenda
muchi Yesu chavalaijije. 7 Nkuida nawe punda na mwana wanga
punda, nkulaja dinguwo muha mwavo, na Yesu nkuikala muha mwanga
mwana wanga punda. 8 Likuwa likulungwa lya vanu nkulaja dinguwo
dyavo nndila, na vanji nkulumulanga dinavi dya milandi nkudilaja
nndila. 9 Likuwa lya vanu vanannongoledile Yesu na avala vachin-
nondola pachikundu, nkutandilika kunonoha malidi lavo uvahaula
kuchidoni,

“Ulombolewe wako N'dukuluwe Nfalume Daudi!
Ubalikiwe wako uida kwa lina lya Nang'olo!
Atumbyangwe Nnungu avéle muha kulihunde!”

10 Bahi Yesu painjidile muimanga ya Yelusalemu, imanga yammalele
nkulindima. Vanu nkuujana kuchidoni, “Ayu nnani?” 11 Likuwa lya
vanu nkuyang'ula kuchidoni, “Ayu njo ayula nabii, Yesu wa ku Nasaleti
chilambo cha ku Galilaya.”

Yesu avavinganga vakusumisa, nnuwani lwa Ing'ande yanga Nnungu
(Mako 11:15-19, Luka 19:45-48, Yohana 2:13-22)

12 Yesu nkuinjila nnuwani lwa Ing'ande yanga Nnungu, nkutandilika
kuvavingangila pawelu vanu vammalele vachisumisa na kusuma vi-
tukutuku, anemwo. Nkudibinula dimesa dya vanu vachibadili dihela,
na viteng'u vya vanu vdchisumisa dimunda. 13 Nkuvahaulila kuchi-
doni, “Inilembwa Mmalemba Lanaswe kuva, ‘Ing'ande yangu imbechemwa
ing'ande ya kunnyuwila Nnungu.’ Henga mwenu muniipindikulanya
nkuijuha kuva muchi lipanga lya kulipiha vakupalaula!”

14 Vanu vaputéle meho na vikwava nkummwenela Yesu umula
nnuwani Ilwa Ing'ande ya Nnungu, nanang'e nkuvalamya. 15 Henga
makuhani vakulu na vakuhunda Sheliya yanga Musa nkusunala namene
pavawene masaibu lalatendile na vavana vachinonoha malidi lavo
nnuwani lwa Ing'ande ya Nnungu uvahaula kuchidoni, “Ulombolewe
wako, N'dukuluwe Nfalume Daudi!” 16 Bahi nkummuja Yesu kuchidoni,
“Dachi, Unapilikana malove lavatongolanga avano vavana?” Yesu nku-
vayang'ula kuchidoni, “Elo. Dachi, mukanambisoma Malemba Lanaswe
lahatla kuva,

‘Kwa kanya dya vana vajoko na dya vakanunu

wako Nnungu Unitangasa imbili yako.t”

17 Anepo nkuvaleka, nkuhuma muimanga ya Yelusalemu, nkuhwena
Besaniya, nkulala aneko.

Kuyuma kwa nnandi wa vihepo vya tini
(Mako 11:12-14,20-24)

* 21:5 Aunonsitali ulembwije “Sayuni.” Paimanga ya Yelusalemu pavele nalichingalichichemwa
Sayuni, linadengwije Ing'ande ya Nnungu. Bahi Vayahudi vdpona pa Yelusalemu kuva nni
pakaya panga Nnungu na vanu vake. Na myanda inji pavachiilonjelela Yelusalemu, vahaula

Sayuni, kwa kuva inavakumbusa kuva Nnungu avele pamo na vanu vake. T 21:16 sabuli8:2

18 Ulyamba wake Yesu pachihwena kavila ku Yelusalemu, nkwona
indala. 19 Nkuwona nnandi wa vihepo vya tini kunyenje indila, nku-
uhengelekela, henga nanga panadiwene tini munnandi aula ila ma-
hamba weka. Anepo Yesu nkuulani aula nnandi wachidoni, “Wako
nnandi, unape kavila vihepo, kutandikila nelo na maduva lammalele!”
Upala aula nnandi nkuyuma. 20 Vakuhundwa vake pavawene uchocho,
nkukangana namene na kuliuja kuva, “Auno nnandi upiyanyije dachi
kuyuma?” 21 Yesu nkuvayang'ula kuchidoni, “Nangu ninnyaulilanga uhiu
kuva, mukava na ing'ulupa bila kuva na lipamba, munahulula chihi ku-
tenda muchi chiniutendedile nnandi auno, na uchocho muchimuhulule
kulihaulila lichinga alino kuva, ‘Uka apano ukaliyahe m'bahali,” na ichi-
itendeke uchocho. 22 Na mukakulupila kuva muchimupwechelele, bahi
chinu chohecho chimumbennyuwa Nnungu muchimupwechelele.”

Yesu aujwa kuyamba mamulaka lake
(Mako 11:27-33, Luka 20:1-8)

23 Yesu nkuinjila nnuwani lwa Ing'ande ya Nnungu. Pdnavele
nkuhunda, makuhani vakulu na vasele va Vayahudi nkummwenela Yesu
nkummuja kuchidoni, “Wako ulatenda alano kwa mamulaka ntwani? Na
nnani akupéle wako mamulaka la kulatenda anelo?”

24 Yesu nkuvayang'ula kuchidoni, “Nanani uchocho nimbemmujanga
chinu chimo. Mukanguyang'ula, nguchininnyaulile ngulatenda alano
kwa mamulaka ntwani. 25 Dachi, Yohana Nkubatisa dpete mamu-

laka la kubatisa kuhaloka kwachi? Kuhaloka kulihunde au kwa
vanu?” Vanang'o nkutandilika kuujana vene kwa vene, uvachidoni,

“Tukayang'ula kuva lahaleke kulihunde, nang'e ambetuuja kuva, ‘Hambi
mwadachi mukdnankulupidile?” 26 Henga tukahaula kuva lahaleke kwa
vanu, tlivayopa ava vanu, kwa kuva vammalele vanakulupila kuva Yohana
Nkubatisa dvele nabii.” 27 Bahi vanang'o nkunnyang'ula Yesu kuchidoni,
“Hwetu nanga patumaite!” Yesu nanang'e nkuvahaulila kuchidoni,
“Nanani uchocho nikambennyaulila kuva, ngulatenda alano kwa mamu-
laka ntwani.”

Nfano wa vana vavili

28 Yesu nkutangola kuchidoni, “Mwenu mwonadachi kuyamba habali
aino? Pavele na munu yumo dnavele na vana vavili. Nang'e nkunnyaulila
mwana ntandi kuvelekwa kuchidoni, ‘Mwanangu, nelo hwena ukakole
madengo mmwelu wangu wa misabibu’ 29 Nang'e nkunnyang'ula
kuchidoni, ‘Nikdtamwa.” Henga lukoto nkupindikuka isungu yake nkuh-
wena kumawelu. 30 Anepo nkummwenela mwana wavili, nkunnyaulila
muchi channyaulidile ntandi. Nang'e nkuyang'ula kuchidoni, ‘Nguchin-
guhwene atata,” henga wala nanga panapite.” 31 Yesu nkuvauja kuchi-
doni, “Dachi, muavano vavili, alida atendile chanalembedile atatake?”
Vanang'o nkuyang'ula kuchidoni, “Nni ayula ntandi.”

Bahi Yesu nkuvahaulila kuchidoni, “Nangu ninnyaulilanga uhiu kuva,
vakutwala kodi na makahaba vavenkunnongolelela kuinjila mu Ufalume
wa Nnungu. 32 Kwa kuva, Yohana aniida kwenu mwenu unannanguja
namuna chimulembelewa kuikalanga malinga chalembela Nnungu,
henga mwenu nanga pamunankulupidile. Henga vakutwala kodi na
makahaba vaninkulupila. Na mwenu pamo na kulona anelo lammalele,
nanga pamunalekile masambi lenu na kunkulupila nang'e.”

Nfano wa vakulima vahakalenge mitima
(Mako 12:1-12, Luka 20:9-19)

33 “Pilikanila nfano unji. P&vele na munu yumo &navele na welu,
na welu anewo nkupanda misabibu, nkuudinguhija lingongo na
nkuhimba lipondo lya kuminyila vihepo vya sabibu, nkudenga na
nnala wa kuikala valinsi va welu. Anepo nkuukodisa aula welu
kwa vakulima vanji, mwene nkuuka nkuhwena mwanda wa kulehu.
34 Mahiku la lichela palakamwele, nkuvatuma vatumishi vake kwa
avala vakulima uchinga vakatwale sehemu ya vihepo vya mmwelu
wake. 35 Henga avala vakulima nkuvakamula avala vatumishi. Yumo
nkumpanya na yunji nkummwalala na yunji watatu nkumpanya
mayanga mpaka kummwalala. 36 Anepo mwene welu nkuvatuma
kavila vatumishi vanji vohe kupunda vatandi, henga avala vakulima
nkuvatendela muchi chivavatendeledile avalg vatandi. 37 Kuntululilo,
nkunnaija mwanawe, wahaula kuchidoni, ‘Nnimala kuva mwanangu
vachivamweshimu.” 38 Henga avala vakulima pavammwene ayula
mwana, nkuhaulanila kuchidoni, ‘Ayu njo mwene mapala la auno welu.
Bahi leka tummwalale, koka welu auno ulve mapala letu!” 39 Bahi
nkunkamula, nkunnyumya pawelu aula welu wa misabibu, aneko

nkummwalala.” _ o ) .
40 Anepo Yesu nkuuja kuchidoni, “Dachi, mwene welu pambeida,

ambevatenda dachi avala vakulima?” 41 Vanang'o nkunnyang'ula kuchi-
doni, “Ambevawalala anevo vakulima vahakalenge mitima bila chididji,
koka welu avavikile vakulima vanji vambemwing'a chivéle chake kwa
mahiku lalichela.”

42 Yesu nkuvauja kuchidoni, “Dachi, mukdsomile alano Mmalemba
Lanaswe?
‘Liyanga lihitwije na vakudenga,
hambi lijukile kuva liyanga likulu lya paindumba, lya muhimu kupunda

lammalele. ]
Na Nang'olo njo atendile chinu anecho,

na lyonekana kuva lisaibu pameho petu.’

43 Bahi ninnyaulilanga kuchidoni, Ufalume wa Nnungu umbeuswa
kwenu mwenu na kuveng'a vanu vanji vambeténda alald lalalem-
bela Nnungu. 44 Munu woheyo ambeyangukila nniyanga anelyo
ambelumukana, na munu woheyo ulimbemmatokela, ambetingindika

mwalehu.” ) L )
45 Makuhani vakulu na Mafalisayo pavapilikene mifano yanga Yesu,

vénimala kuva avayamba vanang'o. 46 Bahi nkutaha namuna ya kunka-
mula Yesu, henga nkuyopa makuwa la vanu kwa kuva, vanang'o
vanikulupila kuva nang'e nni nabii.

Nfano waing'ole ya ulombi
(Luka 14:15-24)

1 Bahi Yesu nkuhweneha kutangola na alila likuwa lya vanu kwa
mifano. Nkuvahaulila kuchidoni, 2 “Ufalume wa Nnungu ulandana na
nfalume yumo antendeledile mwanawe ing'ole ya ulombi. 3 Bahi nku-
vatuma vatumishi vake unavachema avala vakumbuliwije kuing'ole,
henga vanang'o nanga pavanatamwije kwida. 4 Anepo nkuvalaija va-
tumishi vanji, nkuvahaulila kuchidoni, ‘Hweneng'ana mukavahaulile

vakumbuliwije kuva, ing'ole yangu hambi ivele tayali. Nnisinja maluchi
langu la ang'ombe na ang'ombe vanji vanunile, vitukutuku vyammalele
vivele tayali. Vahaulile vaide kuing'ole!” 5 Henga avala vakumbuliwije
nanga pavanajalite aneko kukumbulwa, nkulihwenela chihi kuvalem-
bedile vene, yumo nkuhwena kumawelu kwake na yunji nkuhwena
kumadengo lake la kuchuusa. ¢ Na vanji nkuvakamula avala vatumishi
nkuvalagiha na kuvawalala. 7 Bahi nfalume nkusunala. Nkuvatuma
matiyala lake unavawalala avala vakuwalala na kuyocha imanga yavo
moto. 8 Anepo nkuvahaulila vatumishi vake kuchidoni, ‘Ing'ole ya
ulombi ivele tayali, henga avala vakumbuliwije nanga pavachilem-
belewa kwida. 9 Bahi hweneng'ana mmadila, na vanu vammalele
umumbevona vakumbule vaide kuing'ole” 10 Bahi avala vatumishi
nkuhweneng'ana n'dindila, nkuvalapola vanu vammalele uvachivona,
vanu vambone na vaténda lahakalenge, na nnukumbi lwammalele lwa
ing'ole nkuombala vayeni.

11Henga painjidile nfalume unavalola vayeni vake, nkumwona munu
yumo akanawete inguwo ya ing'ole ya ulombi. 12Nkummuja kuchidoni,
‘Nnyanjawangu, uinjidile dachi apano akuno ukaweté dinguwo dya
ing'ole ya ulombi?” Ayula munu nkunyalala chihi nduu. 13 Anepo
nfalume nkuvahaulila vatumishi vake kuchidoni, ‘Nnyungange ayuno
munu makono na madodo, koka munnyahe pawelu pavéle lupi. Aneko
ambekutana kuhaya meno.” ” 14 Anepo Yesu nkutangola kuchidoni, “Kwa
kuva, vanu vohe vanakumbulwa, henga vatanddlwa vavéle kadiki.”

Yesu aujwa kuyamba kulipa kodi
(Mako 12:13-17, Luka 20:20-26)
15 Anepo Mafalisayo nkuukananga apala nkunavika ntemelo wa
kunteya Yesu uchinga vankamule umomo mmalove lake. 16 Mafalisayo

nkuvatuma vakuhundwa vao pamo na vanu va likuwa lya Helode™,
nkunammuja Yesu kuchidoni, “Nkudhunda, tunimala kuva wako nni munu
wa uhiu na thunda chihi kwa uhiu kuyamba indila ya Nnungu. Na wala
nanga pauyopa ukulu wanga munu, kwa kuva, nanga paulola kumeho
kwanga munu. 17 Bahi tuhaulile, chuwona wako, dachi Sheliya ya

Musa inatuluhusu kuhumya kodi kwa Nfalume wa LomaT au ikéatuluhusu?”
18 Henga Yesu kwa kuva &nilamala lahakalenge lavakudungidile, nku-
vayang'ula kuchidoni, “Mwenu mmakulilambilila, ing'anya ntwani
munangulinga? 19 Ndanguje hela ihimywa kodi kwa Nfalume wa Loma.”
Vanang'o nkumpelekejeja. 20 Yesu nkuvauja kuchidoni, “Dachi, ing'ope
aino na lina lilembwije apano lyanga nnani?” 21 Vanang'o nkun-
nyang'ula kuchidoni, “Vyanga Nfalume wa Loma.” Anepo Yesu nku-
vahaulila kuchidoni, “Bahi la Nfalume wa Loma mwing'e Nfalume wa
Loma na la Nnungu mwing'e Nnungu.” 22 Bahi vanang'o pavapilikene
mayang'udi lake, nkukangana namene, nkunneka Yesu, vanang'o nkuli-
hwenela.

Yesu aujwa kuyamba kufufuka
(Mako 12:18-27, Luka 20:27-40)

%
22:16 Vanu va likuwa lya Helode nni vanu vachikubali kutawaliwa na familia ya Helode

Nkulu na Helode Antipasi mwanawe. T 22:17 Nsitali auno ulembwije Kaisali, kuyamba lina
lya cheo cha Nfalume nkulu wa Loma.

23 Liduva ulyolyo Masadukayo vanji vakulupila kuva, vanu vahwile
vakafufuka, nkummwenela Yesu nkummuja kuchidoni, 24 “Nkihunda,
Musa &tuhaulidile uvila, ‘Nnume akahila nkunneka n'jawe bila kum-
melekela vana, nnung'une alembelewa annombe aneyo mmahe uchinga

ammelekele nkuluwe vana.’ 25 Pdvele na vana saba va chilume va
litumbo limo. Ayula ntandi dnnombile mmahe, nkuhila bila kummeleka

mwana, na ayula nannidi nkutwaliwa na nnamuwe. 26 Nanang'e
nkuhila bila kummelekela mwana, na nnamuwe watatu nanang'e
nkwenda makande, nanang'e nkuhila, bahi vammalele saba nkuhi-
langa bila kummelekela mwana. 27 Kuntululilo ayula mmahe nanang'e
nkuhila. 28 Dachi, liduva livambefufuliwa vanu vahwile ayula nkongwe
ambekuva wanga nnani? Kwa kuva, valume vammalele saba vdniikalana

nawe.”
29 Yesu nkuvahaulila kuchidoni, “Mwenu munakumbika ing'anya

nanga pamulamaite Malemba Lanaswe wala dimongo dyanga Nnungu.
30 Kwa kuva, vanu vahwile pavambefufuka, nanga pavambelomba
wala kulombwa, ila vambekuva muchi malaika va kulihunde. 31 Henga
kwa habali ya kufufulwa kwa vanu vahwile, dachi mukanambisoma
chanannyaulidile Nnungu? 32 Nnungu dhawile kuchidoni, ‘Nangu njo

Nnungu wa Iblahimu, Nnungu wa Isaka, na Nnungu wa Yakobo.’¥” Yesu
nkuhweneha kuvahaulila kuchidoni, “Nnungu akavele Nnungu wa vanu
vahwile, henga nang'e nni Nnungu wa vanu vumi.” 33 Makuwa la vanu
pavapilikene malove anelo, nkukangana namene ing'anya ya mahundo
lake.

Amuliing'ulu

(Mako 12:28-34, Luka 10:25-28)

34Mafalisayo pavapilikene kuva Yesu dnivanyalaja Masadukayo, nkuko-
jana pamo nkummwenela. 35 Munu yumo muanevo dnaimaite namene
Sheliya yanga Musa nkummwenela Yesu nkummuja kwa kunninga,
36 wachidoni, “Nkuhunda, amuli ntwani ing'ulu kupunda dyammalele
mu Sheliya yanga Musa?” 37 Yesu nkunnyang'ula kuchidoni, “ ‘Ntamwe
Nang'olo Nnungu wako kwa ntima wako wammalele na kwa isungu
yako yammalele na kwa ding'ano dyako dyammalele’S 38 Aino njo
amuli ing'ulu na njo inandi. 39 Na yavili ilandina na ai nni aino,
‘Ntamwe nnyako malinga chiulitamwa umwene.” 40 Sheliya yammalele
yanga Musa na mahundo la manabii, vyammalele vilisingila amuli adino
dimbili.”

Kilisto nni n'dukulu wanga nani?
(Mako 12:35-37, Luka 20:41-44)

41 Yesu pavawene Mafalisayo vakojéné pamo, nkuvauja kuchidoni,
42 “Dachi mwenu mutenda kuva Kilisto ni nnani? Dachi, nang'e nni
n'dukuluwe nnani?” Vanang'o nkunnyang'ula kuchidoni, “N'dukuluwe
Nfalume Daudi.” 43 Yesu nkuvahaulila kuchidoni, “Ihululika dachi,
Nfalume Daudi mwene kwa kulojwa na Umumu Wanaswe ancheme
Kilisto, Nang'olo? Kwa kuva, ahaula kuchidoni,

44 ‘Nnungu Nang'olo dnnyaulidile Nang'olo wangu kuchidoni,
Ikala mumamulaka langu, m'bali wangu wa kunkono,

T 22:32 Kuuka 3:6 Nnungu alatangwele anelo akuno Iblahimu na Isaka na Yakobo vahidiilé
§ 22:37 Makumbuso 6:5

mpaka panimbevavika amongo vako pahi makumbatu lako.”™*

45Bahi ikava Nfalume Daudi anchema Kilisto ‘Nang'olo,” imbehululika dachi
Kilisto aave n'dukuluwe?” 46 Nanga munu analingile kunnyang'ula
lilove, na kutandikila liduva anelyo nanga analingile kummuja kavila.

Yesu avaamba vaktthunda Sheliya ya Musa na Mafalisayo
(Mako 12:38-39, Luka 11:43,46, 20:45-46)

1 Anepo Yesu nkulahaulila makuwa la vanu na vakuhundwa vake
kuchidoni, 2 “Vakuhunda Sheliya ya Musa na Mafalisayo vatwéte nafasi
yanga Musa. 3 Bahi mulembelewa kuvapilikana na kukamula malove
lammalele lavannyaulila, henga munapapate alald lavatendangd, kwa
kuva malove lavahaulanga akee ldvatendanga. 4 Vanang'o vahunga
misigo iiddpa na kuvatika vanu mmavala, henga vene vakdlinga kananga
kunyoloja chala kuvapwechela. 5 Kila chinu chivachitenda vachitenda
chihi uchinga vanu vavalole. Vanatumbuja dibadili divahlinga mma-
lyenye lavo na mmakono, mméle Malemba Lanaswe la Sheliya ya
Musa nkati mwake, na vanalepyanga misuwana ya mmapepe la majoho
lavo. 6 Vanatamwa namene kuikala mmiteng'u vya muyo n'ding'ole na
kuikala nafasi dya kweshimika n'ding'ande dya kunnyuwila Nnungu.

7 Vanatamwa namene kusalimiwa kwa eshima kusakoni na kuchemwa
na vanu, ‘Nkdhunda.” 8 Henga mwenu munakubali kuchemwa ‘Nkuhunda,’

kwa kuva mwenu mmammalele nni ummamo, na muvele chihi na
nkdhunda yumo. 9 Uchocho, apano pachilambo munancheme munu
woheyo ‘Atata’ kwa kuva muvele chihi na Atata yumo, avéle kuli-
hunde. 10 Wala munakubali kuchemwa ‘Mmakulu,” kwa kuva muvele
chihi na nkulu yumo, nanang'e njo Kilisto atandolwejije na Nnungu.
11Henga nkulungwa mmwenu, alembelewa adve ntumishi wenu. 12 Munu
woheyo alitumbyanga mwene, ambesulupuswa, henga munu alisulupiiha,
ambetumbyangwa.”

Kulilambilila kwa vaktihunda Sheliya ya Musa na Mafalisayo
(Mako 12:40, Luka 11:39-42,44,52, 20:47)
13-14“0Ole wenu mwenu mmakuhunda Sheliya ya Musa na Mafalisayo,
mmakulilambilila mwenu! Kwa kuva, mwenu muvachimila vanunnango
wa mu Ufalume wa Nnungu, na mwenu mmene mukainjila, na avala

valembéla kuinjila munivadivila vanainjile.”

15 Ole wenu mwenu mmakuhunda Sheliya ya Musa na Mafalisayo,
mmakulilambilila mwenu! Kwa kuva, muhwena myanda ya kupita
m'bahali na mukee m'bahali uchinga mumpindikulanye kananga munu
yumo kuva nkuhundwa wenu. Pamumpindikulanya, muntenda aave
munu wa Jihannamu myanda mivili kumpunda mwenu mmene.

16 Ole wenu mwenu mmakulodya muputéle meho! Kwa kuva,
mwenu muhaula kuva munu akaapila kwa kuitambulanga Ing'ande ya
Nnungu, anecho chikee chinu, henga akaapila kwa kutambulanga sa-
habuivéle muIng'ande ya Nnungu, alembelewa atimise achila chaapidile.
17Mwenu nmimamavelu na mmanu muputéle meho! Dachi, chikulungwa

> 22:44 Sabuli 110 * 23:13-14 Mmalemba lanji matandimatandiladlembwijwe malove alano,
Mumbepambala mwenu mmakuhunda Sheliya ya Musa na Mafalisayo, mmakulilambilila
mwenu! Muvapakanyola dimali anannidi, na kulitenda kuva mmambone kwa kuyuwa namene.
Kwa ing'anya aneyo liduva lya hukumu mumbepata asabu ing'ulu namene!

namene chilida, sahabu au Ing'ande yanga Nnungu iiténda aila sahabu
ivalangiwe kuva yanaswe? 18 Uchocho muhaula kuva, ‘Munu akaapila
kwa kutambulanga chitala, anecho chikee chinu, henga munu akaapila
kwa kutambulanga sadaka ivéle pachitala, alembelewa atimise achila
chaapidile’ 19 Mwenu nni mmanu muputéle meho! Dachi, chilida
chikulungwa namene, sadaka au chitala chiiténda sadaka aila kuva
yanaswe? 20 Bahi munu aapila kwa kutambulanga chitala, aapila kwa
chitala anecho na kwa vitukutuku vyammalele vivelénge pachitala.
21Uchocho, munu aapila kwa kutambulanga Ing'ande ya Nnungu, aapila
kwa ing'ande aneyo na kwa Nnungu avéle nkati mwake. 22 Na munu
aapila kwa kutambulanga kulihunde, aapila kwa chiteng'u cha Nnungu
na kwa Nnungu aikéla pachiteng'u anecho.

23 Ole wenu mwenu mmakuhunda Sheliya ya Musa na Mafal-
isayo, mmakulilambilila mwenu! Kwa kuva, mwenu munajali namene
kuhumya asilimiya kumi ata kwa vitukutuku vijoko malinga vitakilo
vya kukoleja muimbowa, akuno umulekanga vitukutuku vya muhimu
vya Sheliya, yani kuvatendela vanu vanji haki na kuvavikila chididi
vanu vanji, na kukulupika. Anelo njo lamulembelewa kulakamula bila
kuleka kulatenda na anelo lanji. 24 Mwenu nni mmakulodya muputéle
meho! Pamukumbila, mwenu munajali namene kuhamata dinjenjema
nkummila ungamila.

25 Ole wenu mwenu mmakuhunda Sheliya ya Musa na Mafalisayo,
mmakulilambilila mwenu! Kwa kuva, mwenu muvele muchi munu
dhahula mwawo na nkungu pannima, henga nkati mwombele chihi
kung'unuka na kupakanyola. 26 Wako Nfalisayo uputéle meho! Tandi-
lika kuhahula nkati chikombe nahoti, uchinga pawelu napanang'o
patakate.

27 Ole wenu mwenu mmakuhunda Sheliya ya Musa na Mafalisayo,
mmakulilambilila mwenu! Kwa kuva, mulandene na misati ipambwije
kwa pawelu, henga nkati mwombele chihi mawangwa la vanu vahwile
na kila namuna ya uhakwa. 28 Uchocho na mwenu njo chimuva, kwa
pawelu mwonekana kuva mmambone pameho pavanu, henga nkati
mwenu mwombele chihi ulamba na vitendo vihakalenge.”

Asabu ya vakuhunda Sheliya na Mafalisayo
(Luka 11:47-51)

29 “Ole wenu mwenu mmakuhunda Sheliya ya Musa na Mafalisayo,
mmakulilambilila mwenu! Kwa kuva, mudengela misati ya manabii na
kulemba misati ya vanu vanavele vambone, 30 na muthaula kuva, ‘Hwetu
tukachiva utupwawa machedo mmaduva lavanapwawije anyakala
vety, tukanalundane navanang'o kuvawalala manabii.’ 31 Bahi mwenu
mulimaiha mmene kuva mwenu nni mmadukulu mma vanu vavawaléle
manabii. 32 Bahi malilila anelo lavatandihije anyakalavenu! 33 Mwenu
nni mihongo, mmana mma nachihungo! Nnembehulula dachi kuitila
hukumu ya Jihannamu? 34 Kwa kuva, nimpelekejija mwenu manabii na
vanu vavéle na linda na vakuhunda. Henga vanji mumbevawalala na vanji
mumbevavamba mmisalaba na vanji mumbevasulubula n'ding'ande dyenu
dya kunnyuwila Nnungu na kuvavinganga muimanga imo mpaka inji.
35 Mwenu mumbepata asabu ing'anya ya vanu vambone pameho pa
Nnungu vawalaliwije, kutandikila kuwalalwa kwanga Habilu &navele
wambone pameho panga Nnungu, mpaka kuwalalwa kwanga Sakaliya



Matayo 23:36 48 Matayo 24:14

mwana wanga Balakiya, umummwalalidile nnuwani lwa Ing'ande
ya Nnungu ching'ati Ing'ande ya Nnungu na chitala cha kuhumija
sadaka. 36 Nangu ninnyaulilanga uhiu kuva, vanu va chivelékwa achino
vambehukumiwa asabu ing'anya ya kuwalalwa kwa vanu anevo vam-
malele.”

Yesu aihinginikila imanga ya Yelusalemu
(Luka 13:34-35)
37Yesu nkuhweneha kutangola wachidoni, “Mwenu mmanu mma ku
Yelusalemu, mmanu mma ku Yelusalemu! Mwenu muvawalala manabii
na kuvapanya mayanga avala vatumwije kwenu mwenu. Myanda yohe
nnilinga kuvalopolela pamo vana venu muchi ung'uku chavautamila
vana vake paliungu dimapa dyake, henga mwenu nanga pamutamwije.

38 Lola, Ing'ande yenu ya Nnungu imbekuva lihame.T 39 Na nangu
ninnyaulilanga kuva, mukambengwona kavila mpaka pamumbehaula
kuva, ‘Ubalikiwe wako uida kwa lina lya Nang'olo.” ”

24

Yesu ahaula namuna chiimbekwondongwa Ing'ande yanga Nnungu
(Mako 13:1-31, Luka 21:5-33)

1 Yesu nkuuka pa Ing'ande ya Nnungu, pdnavele nkuhwena
vakuhundwa vake nkummwenela nkunnanguja ding'ande dya pa
Ing'ande ya Nnungu. 2 Yesu nkuvauja kuchidoni, “Dachi, muvenkulona
anelo lammalele? Nangu ninnyaulilanga uhiu kuva, nanga liyanga
limbeisalila muha liyanga linji, kila liyanga limbematohijwa pahi.”

3Bahi Yesu panaikele muha Lichinga lya Miseituni, vakuhundwa vake
nkummwenela paweka, nkummuja kuchidoni, “Tuhaulile, vitukutuku
anevyo vimbehumila chakani? Na chimaiho ntwani chimbelangija kwida
kwako, na ntululilo wa mahiku alano?” 4 Yesu nkuvayang'ula kuchi-
doni, “Lyongolelange uchinga munahochejwe. 5 Kwa kuva, vanu vohe
vambeida uvalitenda kuva vanang'o njo nangu, uvachidoni, ‘Nangu njo
Kilisto!” Vanu anevo vambevahocheja vanu vohe. 6 Mumbepilikana habali
dya ing'ondo na habali dya ing'ondo, henga munayope. Kwa kuva,
anelo lasima laide, henga aula ntululilo ukanambikamola. 7 Kwa kuva,
chilambo chimo chimbepanyana na chilambo chinji, na ufalume umo
Umbepanyana na ufalume unji. Kumbekuva na indala ing'ulu na sehemu
dyohe dya pachilambo dimbendengenda. 8 Anelo lammalele lavele muchi
kulindamuka kwa uchungu wa kuveleka.

9 Anepo nnembekamujwa mmakono la vanu vanji uchinga
m'banihwe na kuwalalwa, na vanu va vilambo vyammalele
vambemmenga mwenu ing'anya yangune. 10 Chipindi anecho nni
chivambelekanga vanu vohe ing'ulupa yavo, vambetengelekana vene
kwa vene na kuvengana. 11 Vambehumila manabii vohe va kulambila na
kuvahocheja vanu vohe. 12 Ing'anya ya kuyenjejeka kwa lahakalenge,
kutamwana kwa vanu vohe kumbehang'uka. 13 Henga ambepililila
mpaka kuntululilo, aneyo njo ambep6hwa. 14 Na kabla ya kuhwika
anewo ntululilo, Malove Lambone la Ufalume wa Nnungu lambehubiliwa
pachilambo chammalele kuva ushahidi kwa vanu va vilambo
vyammalele.”

T 23:38 Munsitali auno Matayo alembile “ing'ande yenu,” inahululika dyamba Ing'ande ya Nnungu
auimanga ya Yelusalemu.

15Bahi munu ambesdma chitabu achino, alembelewa apilikanihe saana
mana ya malove laida. Anepo Yesu nkuhweneha kutangola wachi-
doni, “Bahi anepo mumbechona chinu chanahawile nabii Danieli, chinu
chiiténda Ing'ande ya Nnungu kuva najisi chiimijijwé pa Ing'ande ya
Nnungu. 16 Anepo vavelénge kuchilambo cha ku Yudeya vatukutile ku-
machinga. 17 Na munu avéle muha ing'ande analitinike kwa kutukutila
nng'ande unatwala vitukutuku vyake. 18 Na avéle kumawelu nanang'e
uchocho, anauye kukaya tnatwala lijoho lyake. 19 Ole wavo amahe vavéle
na vitumbo na vayong'éja mmahiku anelo. 20 Nnyuwange Nnungu
uchinga kutila kwenu kunave mmahiku la chipwepwe au Liduva lya
Kuyewelela. 21 Kwa kuva, mmahiku anelo kimbekuva na ibaniki ing'ulu
ikdnambipwawa kutandikila Nnungu pachiumbile chilambo mpaka vino,
na ibaniki malinga aneyo ikdmbehumila kavila. 22 Kuikave Nnungu
akainjipiha isabu ya mahiku alala la ibaniki akdnapwawe munu kananga
yumo achichiapohwe. Henga ing'anya ya vanu vake vavatondwele,
aniinjipiha mahiku anelo.

23 Anepo munu akannyaulila kuva, ‘Lola, Kilisto avele apano,” au
‘Avele apala, munakulupile. 24 Kwa kuva, vambeida vanu vambelil-
ambilila kuva vanang'o njo Kilisto, uchocho vambeida manabii va ku-
lambila. Vanu anevo vambetenda vimaiho vikulu na masaibu, uchinga
ikahululika vapate kuvahocheja ata vanu vavatandwéle Nnungu. 25 Lola,
nangu hninnyaulilanga kabla anelo lammalele lakanambihumila. 26 Bahi
vanu vakannyaulila kuva, ‘Lola, Kilisto avele kulilanga!” Munah-
wene aneko. Au vakannyaulila kuva, ‘Lola, alipihite nng'ande!l” Mu-
navakulupile. 27 Kwa kuva, kwida kwanga Mwana wa Munu kumbekuva
muchinng'anje wa ing'uva chivhumila gafula kumahunde na kulangaja
kumahunde kwammalele. 28 Bahi pohepo pauvele ntuhi njo pavam-
bekojana vipungo.”

29 Yesu nkuhweneha kutangola wachidoni, “Upopo, palalembe-
malilika maduva la kubanika, ‘Liduva limbekuva na lupi na mwedi
ukambelangaja na dinondwa dimbematoka kuhaloka kumahunde
na vitukutuku vyammalele vya kumahunde vivéle na dimongo,
vimbetikinyika.” 30 Anepo njo pachimbekwonekana chimaiho changa
Mwana wa Munu kumahunde. Vanu vammalele va pachilambo
vambekutanga, na vambemwona Mwana wa Munu avelée mmahunde
waida, akuno avelé na dimongo na ukulu nkulu. 31 Anepo ambevatuma
malaika vake kwa lidi litumbwile lya lipenga na vambevalopola vanu
vake vavatandwelé kuhaloka nchilambo chammalele.

32 Bahi kwa nnandi wa ntini lihundange nfano auno. Dinavi dyake
padihipuka na kulikwasula mahamba, mwenu munamala kuva chihuku
chivele pepi. 33Namwenu uchocho, pamumbelona ulahumila anelo lam-
malele laninnyaulidile, bahi mumale kuva uhiku wa kwida kwake uvele
pepi kukamola, tena uvele chihi pannango. 34 Nangu ninnyaulilanga uhiu
kuva, vanu va chivelekwa achino vakambepita mpaka palambetimila
anelo lammalele. 35 Kumahunde na chilambo vimbepita, henga malove
langu lakambepita mwiko.”

Atata Nnungu bahi njo amaite liduva lyene
(Mako 13:32-37, Luka 17:26-30,34-36)

36 “Henga kuyamba liduva na uhiku wene anewo, nanga munu
amaite, ata malaika va kulihunde nanga pavamaite, wala Mwana
nanga pamaite, henga Atata weka njo amaite. 37 Malinga chilanavele
mahiku langa Nuhu, nni uchocho chiimbekuva pambekwida Mwana
wa Munu. 38 Kwa kuva, mmahiku alala livambwe kabla likanambikwida,
vanu vdnalya na kukumbila, vdnalomba na kulombwa mpaka liduva
alila lyainjidile Nuhu nsafina. 39 Vanang'o nanga pavanamaite chinu
chohecho mpaka livambwe palihaleke nkuvayola vammalele. Uvila nni
chiimbekuva pambekwida Mwana wa Munu. 40 Uhiku anewo vanu
vavili vambekuva kumawelu, yumo ambetwaliwa na yunji ambelekwa.
41 Vamahe vavili vambekuva pamo uvahaya ntama nniyanga, yumo
ambetwaliwa na yunji ambelekwa. 42 Bahi lyongolelange kwa kuva nanga
pamumaite liduva lyambekwida Nang'olo wenu. 43 Mwenu munimala
kuva, kuikave mwene ing'ande waumala uhiku wambekwida nkwiva
unaiva, akaniva meho uchinga ing'ande yake inatutumulwe. 44 Bahi
na mwenu uchocho, lipanganihange, kwa kuva Mwana wa Munu
ambekwida uhiku umukalolela mwenu.”

Ntumishi akuilupika na ntumishi akdkulupika
(Luka 12:41-48)

45 Yesu nkuhweneha kutangola wachidoni, “Dachi, ntumishi alida
akulupika na avéle na ding'ano? Nni ayula wammikile nang'olo wake
kuvaimilila vatumishi vanji na kunnaija aveng'e chakulya kwa uhiku
ulembeléwa. 46 Wasa ntumishi aneyo ikava pambeida nang'olo wake
ambenkoja watenda chalaijijwe. 47 Nangu ninnyaulilanga uhiu kuva,
nang'olo aneyo ambemmika ntumishi aneyo kuva nkwimilila wa di-
mali dyake dyammalele. 48 Dachi, imbekuva dachi ikava ntumishi
aneyo nni munu aténda lahakalenge, nkulihaulila muntima wake kuva,
‘Nang'olo wangu anatima kuuya,” 49 nkutandilika kuvapanya vatumishi
avake, akuno walya na kukumbila na kukalewa? 50 Nang'olo wa
aneyo ntumishi ambeuya nniduva lyakalolela na uhiku wakaumaite.
51 Ambencheketanya vibeduli vivili ntumishi aneyo na kummika pachinu
pavikwije kwajili ya vakulilambilila, aneko vambekuta na kuhaya meno.”

25

Nfano wa vali kumi

1 Yesu nkuhweneha kutangola wachidoni, “Uhiku anewo Ufalume
wa kulihunde nni paumbelandana na vali kumi vanatwete vibatali
vyavo nkuhwena unampwechela nnombi. 2 Vali nnyano muanevo
vavele mavelu na nnyano vanji vénilimuka. 3 Avala mavelu vatwetenge
chihi vibatali vyavo wala vananyakule na mahuta la akiba. 4 Henga
avala valimwike vanyakwile vibatali na kukondya mahuta lanji. 5 Bahi
nnombi patimile kuhwika, vammalele nkuhindila na kulala luwono.
6 Ching'ati chilo nkupilikanika lidi lya munu ulichidoni, ‘Pilikanila,
nnombi avenkwida! Humang'ana mukanchingamile!” 7 Bahi vali
vammalele nkutakatukanga, nkutayalisha vibatali vyavo. @& Avala
mavelu nkuvahaulila avala valimwike kuchidoni, ‘Tumeyele mahuta
lenu kadiki kwa kuva vibatali vyetu vitandilika kudimika.’ 9 Avala
valimwike nkuyang'ula kuchidoni, ‘Tkambehululika, mahuta latuve-
nalo lakambetosa kuyavana hwetu na mwenu. Mwenu hwena kwa

vanu vachulisa mukalisumile lenu.” 10 Avala mavelu pavapite una-
suma mahuta, nnombi nkukamola. Avala vali nnyano vanavéle tay-
ali, nkuingila pamo na nnombi nnukumbi lwa ing'ole ya ulombi na
nnango nkuchimwa. 11 Lukoto kadiki avala vali vanji nkukamolanga,
nkutandilika kutangola kuchidoni, ‘Nang'olo, nang'olo, tuchimulile!’
12 Henga nnombi nkuvayang'ula kuchidoni, ‘Nangu ninnyaulilanga uhiu
kuva, nangu nikdmmaite mwenu.” ” 13 Anepo Yesu nkuhaula kuchidoni,
“Bahi muuve meho, kwa kuva nanga pamulimaite liduva anelyo wala
uhiku wambekwida Mwana wa Munu.”

Nfano wa vatumishi vatatu
(Luka 19:11-27)

14 Yesu nkuhweneha kutangola wachidoni, “Ufalume wa Nnungu
ulandana na munu &nalembedile kuhwena mwanda. Nang'e dvachemile
vatumishi vake, nkuvakamuja dihela dyake. 15 Yumo nkumwing'a
mipatila nnyano ya dihela dya sahabu na yunji nkumwing'a mipatila
mivili na yunji nkumwing'a mpatila umo kupapatana na uweso wanga
munu. Anepo nkuhwena mwanda. 16 Upala ayula apéte mipatila
nnyano ya dihela dya sahabu nkutandilika kutenda uchuusi, nkuyen-
jejeka mipatila inji nnyano. 17 Uchocho na ayula apéte mipatila mivili,
nkuyenjejeka mipatila inji mivili. 18 Henga ayula apéte mpatila umo,
nkuhimba lipondo, nkupiha dihela dya nang'olo wake.

19 Bada ya maduva lohe, nang'olo wa avala vatumishi nkuuya,
nkutenda navo isabu ya dihela dyanavakamujije. 20 Bahi nkuhaloka
ayula ntumishi anapete mipatila nnyano ya dihela dya sahabu,
nang'e nkuhumya na inji nnyano, nkuhaula kuchidoni, ‘Nang'olo,
Ungukamujidye mipatila nnyano, lola vino lyenjejeke inji nnyano.
21 Nang'olo wake nkunnyaulila kuchidoni, ‘Utendile saana, wako nni
ntumishi wambone, na Unakulupika. Unikulupika kwa dimali kadiki, bahi
vino nimbekukamuja dimali dyohe. Ida uhangalale pamo na nangu!

22 Nkuhaloka ayula ntumishi wavili anapete mipatila mivili ya di-
hela, nanang'e, nkuchidoni, ‘Nang'olo, Ungupele mipatila mivili, lola,
vino lyenjejeke mipatila inji mivili” 23 Nang'olo wake nkunnyaulila
kuchidoni, ‘Utendile saana, wako nni ntumishi wambone, na tinakulupika.
Unikulupika kwa dimali kadiki, bahi vino nimbekukamuja dimali dyohe.
Ida uhangalale pamo nangu!

24 Anepo nkuhaloka ayula ntumishi yunji watatu anapete mpatila
umo wa dihela, nkuhaula kuchidoni, ‘Nang'olo, nangu nnikumala wako
kuva, nni umunu ukee na chididi, wako uivele muchi munu ahola chihi
na pachinu pakapandile nang'e. 25 Nangu fniyopa, nkuhwena unapiha
dihela dyako nnipondo. Bahi hela yako aino, itwale.’

26 Nang'olo wake nkunnyangula kuchidoni, ‘Wako nni ntumishi
nkutenda lahakalenge, na unnemwa! Wako wanimala kuva, nangu nni
munu nguflina chihi pachinu panikapandile nangu. 27 Elo, henga wako
Ulembelewa udivike dihela dyangu benki, uchinga liduva linimbeuya
ngudipate dihela dyangu na dinji diyenjejéke. 28 Bahi mpakanyolange
aneyo, dihela anedyo, mumwing'e ayula avéle na mipatila kumi ya
dihela. 29 Kwa kuva, kila munu avéle na chinu ambeyenjejwa dave na
vyohe, henga munu akévele na chinu ata achila kadiki chavenacho

ambepokonyolwa. 30 Bahi ntwale ayu ntumishi akéfala, munnyahange
pawelu pavéle lupi. Aneko njo kuvambekuta na kuhaya meno.” ”

Angandolo na ambudi

31 “Pdmbeida Mwana wa Munu akuno avéle na ukulu wake pamo
na malaika vammalele, anepo njo pambeikala nchiteng'u chake cha
chifalume. 32 Vanu va vilambo vyammalele vambelopokela muyo mwake,
nanang'e ambevahapulanya anevo vanu muchi nchunga chavahapula
angandolo n'dimbudi. 33 Ambevavika angandolo m'bali wake wa kunkono

na ambudi m'bali wake wa kunchinda.
34 Anepo Nfalume ambevahaulila avala vavéle m'bali wake wa kunkono,

‘Idang'ana, mwenu mubalikiwije na Atatangu, pwachelanga Ufalume
umuunguliwije kutandikila kuumbwa kwa chilambo. 35 Kwa kuva
nguvele na indala mwenu nkuning'a chakulya, na nguvele na iny-
ota mwenu nkuning'a medi, na nguvele ninnyeni mwenu nkungup-
wechela, 36 na nguvele lukundumwandu, mwenu nkuning'a inguwo
yuwala, na nnauula mwenu nkunanguuja, na nguvele nnilungu mwenu
nkuidang'ana unangulola.’ 37 Anepo avala vaténda lalalembela Nnungu
njo pavambeyang'ula kuchidoni, ‘Nang'olo, chakani patukuwene uvelé
na indala hwetu nkukwing'a chakulya, au punavele na inyota hwetu
nkukwing'a medi lukumbila? 38 Chakani patunakuwene uvelé nnyeni,
hwetu nkukupwechela, au chakani punavele lukundumwandu, hwetu
nkukwing'a dinguwo? 39 Na chakani patukwene ubwahela au uvelée
nnilungu, hwetu nkuida unakulola?” 40 Nfalume dmbevayang'ula kuchi-
doni, ‘Nangu ninnyaulilanga uhiu kuva, kila chinu chimuntendedile
munu avalangiwa kuva akee chinu, mungutendedile nangu.’

41 Anepo Nfalume ambevahaulila avala vavéle m'bali wake wa
kunchinda kuchidoni, ‘Ukananga apano, mwenu mulaniwije!
Muhwene mmoto ukee na ntululilo, moto waunguliwije Ibilisi
na malaika vake! 42 Kwa kuva, pangunavele na indala, mwenu
nkananing'ile chakulya na pangunavele na inyota, mwenu
nkananing'ile medi lukumbila 43 na pangunavele ninnyeni, mwenu
nkanangupwecheledile na pangunavele na uhou, mwenu nkananing'ile
dinguwo dyuwala na panichiuula, mwenu nkanaidile unangulola na
pangunavele nnilungu mwenu nkanaidile unangulola.’

44 Anepo vanang'o vambennyang'ula kuchidoni, ‘Nang'olo, chakani
patunakuwene uvele na indala au inyota au uvelé unnyeni au uvele na
uhou au uuula au uvelé nnilungu, na hwetu tunaide unakuhudumila?
45 Nang'e ambevayang'ula kuchidoni, ‘Nangu ninnyaulilanga uhiu kuva, kila
chinu chimusindwije kuntendela munu avalangiwa kuva akee chinu,
musindwije kungutendela nanangu.” 46 Anepo anevo vanu vambehwena
muasabu ikee na ntululilo, henga avala vaténda lalalembela Nnungu,
vambeingila muumi ukee na ntululilo.”

26
Ntemelo wa kummwalala Yesu
(Mako 14:1-2, Luka 22:1-2, Yohana 11:45-53)
1Yesupamalidile kutangola malove anelo, nkuvahaulila vakuhundwa
vake kuchidoni, 2 “Mwenu munimala kuva bada ya maduva mavili
pambekuva na sikukuu ya Pasaka, na Mwana wa Munu ambetengelekwa
uchinga avambwe munsalaba.”

3 Anepo makuhani vakulu pamo na vasele va Vayahudi nkukojana
paing'ande ya Kuhani Nkulu, uvanchema Kayafa. 4 Nkutenda ntemelo

namuna chivambenkamula na kummwalala Yesu. > Nkuhaula kuchi-
doni, “Henga tunankamule pasikukuu, uyopa vanu vanataya timbwili.”

Yesu amiminiwa mahuta la kunung'ila
(Mako 14:3-9, Luka 7:36-50, Yohana 12:1-8)

6 Yesu avele ku Besaniya muing'ande yanga Simoni analamijwe man-
gundula. 7 Pdnavele nkulya, nkuhaloka mmahe ananyakwile chupa
chikatapele namene chikatapajijwe kwa mayanga la alabasta. Chupa
anecho chiumbele mahuta lanung'ila la kugalika namene, nkummi-
minila Yesu mmuti. 8 Vakuhundwa vanga Yesu pavalawene anelo
latendéke nkusunala, nkuhaula kuchidoni, “Mwadachi kwondonganga
uvila mahuta? 9 Alano mahuta lakanisumiswa kwa dihela dyohe
namene nkuveng'a amahuvani!”

10 Henga Yesu nkumala lavachiliuja, bahi nkuvahaulila kuchidoni,
“Mwadachi munankambyakambya ayuno mmahe? Nang'e
angutendedile lyambone. 11 Kwa kuva, maduva lammalele mumbekuva
na amahuvani, henga nanga pamumbekuva na nangu maduva
lammalele. 12 Nang'e amwadilidile mahuta mummili wangu, uchinga
angutayalishe kwa kungusika. 13 Nangu ninnyaulilanga uhiu kuva, kila
pachinu pambehubiliwa Malove Lambone nchilambo chammalele, alino
lyatendile ayuno mmahe limbetambulangwa kwa kunhimukila nang'e.”

Yuda akubali kuntengeleka Yesu
(Mako 14:10-11, Luka 22:3-6)

14 Anepo, yumo wa vakuhundwa kumi na mbili, lina lyake Yuda
Isikaliote, nkuhwena kwa makuhani vakulu, 15 nkuvahaulila kuchidoni,
“Mumbening'a chamani nikantengeleka Yesu kwenu mwenu?” Bahi
nkumwing'a dihela dya nnyoyo salasini. 16 Kutandikila anepo Yuda
nkuva wataha wasa wa kuntengeleka Yesu.

Yesu na vakuhundwa vake valya chakulya cha Pasaka
(Mako 14:12-21, Luka 22:7-13, 21-23, Yohana 13:21-30)
17Liduva litandi lya Sikukuu ya Mikate Ikataijwe Hamila, vakuhundwa

vake nkummwenela Yesu nkummuja kuchidoni, “Ulembela tukakwan-
dalile kwachi chakulya cha Sikukuu ya Pasaka?” 18 Yesu nkuvahaulila
vahweneng'ane kumanga, kwanga munu yumo vakannyaulile kuchi-
doni, “Nkuhunda ahawile kuchidoni, ‘Uhiku wautondwele Nnungu kwa-
jili yangu uvele pepi, vakuhundwa vangu pamo na nangu nimwene
tuUmbehangalalila muing'ande yako Sikukuu ya Pasaka.” » 19 Bahi
vakuhundwa nkutenda muchi Yesu chavalaijije, nkuandaa chakulya
cha Sikukuu ya Pasaka.

20 Pachikamwele chinalyulo, Yesu nkulya chakulya pamo na
vakuhundwa vake kumi na mbili. 21 Pavanavele nkulya, Yesu nkuhaula
kuchidoni, “Nangu ninnyaulilanga uhiu kuva, munu yumo mmwenu
ambengutengeleka.” 22 Vakuhundwa vake nkuva nnihindambi likulu,
nkutandilika yumo-yumo kunnyaulila Yesu kuchidoni, “Nang'olo, nikee
nangu!” 23 Yesu nkuyang'ula kuchidoni, “Achahwijije nkate wake
munkungu pamo na nangu njo ambengutengeléka. 24 Mwana wa Munu
ambekuhwa malinga chiilembwije Mmalemba Lanaswe kumwamba

nang'e. Henga ole wake munu aneyo antengeléka Mwana wa Munul!
Ikavele wasa kwa munu aneyo kuikave akavelekwa.”
25 Anepo Yuda, ayula nkutengeleka, nkunnyaulila Yesu kuchidoni,

“Nkuhunda, nikee nangu!” Yesu nkunnyang'ula kuchidoni, “Umbekuva
uwewe.”

Chakulya cha Nang'olo
(Mako 14:22-26, Luka 22:14-20, 1 Vakolinso 11:23-25)

26 Bahi pavanavele nkulya, Yesu nkutwala nkate, nkunshukulu
Nnungu, nkuumeya, nkuveng'a vakuhundwa vake. Nkuhaula kuchi-
doni, “Twalanga mulye, auno njo mmili wangu.” 27 Anepo, nkutwala
chikombe chivéle divayi, nkunshukulu Nnungu, nkuveng'a vakumbile,
nkuhaula kuchidoni, “Kumbilanga mmammalele, 28 kwa kuva, aino njo
myadi yangu imaitha lilailano lya Nnungu na vanu vake, imwadilika
kwajili ya vanu vohe uchinga vasamehewe masambi lavo. 29 Nangu
ninnyaulilanga mwenu kuva, nikambekumbila kavila divayi, mpaka
liduva linimbekumbila divayi dyahambi pamo na mwenu mu Ufalume
wa Atatangu.”

30 Bahi pavamalidile kwimba luhimu, nkuhumananga pawelu, nkuh-
weneng'ana ku Lichinga lya Miseituni.

Yesu alauja kuva Petulo ambenkana
(Mako 14:27-31, Luka 22:31-34, Yohana 13:36-38)

31 Anepo Yesu nkuvahaulila kuchidoni, “Ing'anya ya alald lamben-
guhumila nangu, mwenu mmammalele chilo cha nelo nnembeleka kun-
gukulupila, malinga chahawile Nnungu Mmalemba Lanaswe kuva,
‘Nimbempanya nchunga,

na angandolo vambemwadilikana.”

32 Henga panimbefufuka, nimbennongolela kuhwena ku Galilaya.”
33 Petulo nkunnyang'ula Yesu kuchidoni, “Ata kuiva vammalele uvava
na lipamba na wako nkukuleka, henga nangu nikambekuleka mwiko.”
34 Yesu nkunnyaulila Petulo kuchidoni, “Nangu nikuhaulila uhiu kuva,
chilo uchino cha nelo, kabla ung'uku akanambikongovela, wako umbekuva
ungukanile myanda mitatu.” 35 Petulo nkuyang'ula kuchidoni, “Ata
kungulembelewa kuhwa chalumo na wako, nangu nikambekukana
ng'o!” Vakuhundwa vammalele nkutangola uchocho.

Kuyuwa kwanga Yesu kuwelu wa Getisemane
(Mako 14:32-42, Luka 22:39-46)

36 Anepo Yesu nkuhwena pamo na vakuhundwa vake kuwelu
uvachema, Getisemane, nkuvahaulila vakuhundwa vake kuchidoni,
“Ikalanga apano, nangu nguhwena akula unayuwa.”

37 Nkuntwala Petulo pamo na vana vavili vanga Sebedayo. Bahi
Yesu nkutandilika kuva na lihindambi na kukambakamba muntima,
38 nkuhaula kuchidoni, “Ntima wangu uvele na lihindambi likulu, pepi
na kuhwa. Bahi ikalanga apano, muuve meho pamo na nangu.”
39 Nkuhwena muyo kadiki, nkuhunama mpaka pahi, nkuyuwa wahaula
kuchidoni, “Atatangu, ikahululika ngunyemye na ibaniki iida!l Henga una-
tende muchi chingulembela nangu, ila ténda muchi chulembela wako

* 26:31 Sakaliya 13:7

umwene.” 40 Bahi Yesu nkuvahwenela avala vakuhundwa vatatu, nku-
vakoja valélé, nkunnyaulila Petulo kuchidoni, “Dachi, nanga pamuhul-
wile kuva meho pamo na nangu kananga lisaa limo? 41 Bahi muuve
meho na muyuwe uchinga pamumbelingwa munatende masambi.
Isungu inalembela, henga mmili unadabadanga.”

42 Yesu nkuhwena mwanda wavili unayuwa, wahaula kuchidoni,
“Atatangu, ikdnahululike kungunyemija ibaniki aneyo iida, bahi itendeke

muchi chulembela wako.” 43 Bahi Yesu nkuhwena kavila kwa
vakuhundwa vake, nkuvakoja valeléngé luwono, kwa kuva meho lavo

laumbele chihi luwono. )
44 Yesu nkuvaleka kavila, nkuhwena unayuwa mwanda watatu

watangola chihi malove ulala. 45 Bahi Yesu nkuvahwenela
vakuhundwa, nkuvahaulila kuchidoni, “Mwenu mmechinkwona na
kupumulila. Lola uhiku Unikamola wambekamujwa Mwana wa Munu
mmakono la vanu vavéle na masambi. 46 Na ayula angutengeléka avele
pepi, bahi takatukanga tuhweneng'ane!”

Kukamulwa kwanga Yesu
(Mako 14:43-50, Luka 22:47-53, Yohana 18:3-12)

47 Yesu pénavele nkutangola malove anelo, nkuhaloka Yuda, yumo
wa avala vakuhundwa kumi na mbili, pamo na likuwa likulu lya vanu
vanyakwile mapanga na dindonga. Vanu anevo vammalele vatumwije
na makuhani vakulu na vasele va Vayahudi. 48 Ayula nkutengeleka
avapele avala vanu chimaiho wachidoni, “Munu ayula unimbem'busu
njo nang'e, mwenu nkamule!” 49 Yuda nkummwenela Yesu nkuchidoni,
“Nkthunda, umumi?” Bahi nkum'busu. 50 Yesu nkunnyaulila Yuda
kuchidoni, “Nnyanjawangu, ténda lyuwidilidile.” Bahi avala vanu vana-
papatene na Yuda nkuhengelekela, nkunkamula Yesu.

51 Nkuhundwa yumo muavala vakuhundwa vanga Yesu nkuhalamola
upanga, nkuncheketa likutu ntumwa wanga Kuhani Nkulu. 32 Yesu
nkunnyaulila kuchidoni, “Ludisha upanga wako m'benda yake. Kwa
kuva, vammalele vatumila upanga wa kukomanila, vambekuhwa kwa
upanga uwowo wa kukomanila. 33 Dachi, Utenda kuva nikdhulula un-
nyuwa Atatangu angupelekejije matunji kumi na mbili la maelufu la
malaika vakunguchunga? 54 Henga nikatenda uchocho lambetimila dachi
Malemba Lanaswe lahatila kuva, alano lasima lahumile?”

55 Anepo Yesu nkulihaulila likuwa lya vanu kuchidoni, “Mwadachi
muidile unangukamula akuno munyakuléngé mapanga na dindonga
muchi nangu nkupalaula? Maduva lammalele nangu nguikala nnuwani
IwaIng'ande ya Nnungu unguhunda, henga nanga pamunangukamwile.
56 Henga alano lammalele lanihumila, uchinga latimile alald lavanalem-
bile manabii Mmalemba Lanaswe.” Anepo vakuhundwa vammalele
nkunneka, nkutukuta.

Yesu muyo Lukumbi Lukulu lwa Vayahudi
(Mako 14:53-65, Luka 22:54-55,63-71, Yohana 18:13-14,19-24)

57 Bahi avala vankamwile Yesu, nkumpelekeja Yesu kwa Kayafa,
Kuhani Nkulu. Anepo njo pachinu pavanakojene vakuhunda Sheliya ya
Musa na vasele va Lukumbi Lukulu lwa Vayahudi. 58 Petulo nkuva wan-
nondola Yesu kwa kulehu mpaka paluwani lwa lukumbi Ilwa Kuhani
Nkulu. Nkuingila nkati, nkuikala pamo na valinsi uchinga alalole
lambehumila.

59 Makuhani vakulu na vajumbe vammalele va Lukumbi Lukulu lwa
Vayahudi nkutaha ushahidi wa kulambila kunnyamba Yesu, uchinga
vammwalale. 60 Henga nanga pavanapete, ikanava vanu vohe vanihaloka
unahumya ushahidi wa kulambila. Kuntululilo, nkuhaloka vanu vav-
ili, 61 nkuhaula kuchidoni, “Ayu munu dhawile kuva, ‘Nangu nahul-
ula kuibamola Ing'ande yanga Nnungu na kuidenga kavila mmaduva
matatu.’ ” 62 Anepo Kuhani Nkulu nkuimila, nkummuja Yesu kuchidoni,
“Dachi, wako ukee na lilove lya kuyang'ula kwamba anelo lavakusitaki
avavanu?” 63Henga Yesu nkunyalala chihi. Kuhani Nkulu nkunnyaulila
Yesu kuchidoni, “Nnungu nni mumi, hambi nakuapisa kwa lina lyake,
bahi tuhaulile ikava wako nni Kilisto, Mwana wanga Nnungu.” 64 Yesu
nkunnyang'ula kuchidoni, “Elo, umomo muhaulidile wako. Henga
nangu ninnyaulilanga mwenu kuva, kutandikila hambi muchimumwone
Mwana wa Munu aikeéle m'bali wa kunkono wa Nnungu Avéle na Di-
mongo, uchocho muchimumwone avélé mmahunde waida.”

65 Anepo Kuhani Nkulu nkupapulanga dinguwo dyake, nkuhaula
kuchidoni, “Ayu munu ankufwile Nnungu! Dachi, pavele ing'anya ntwani
kavila ya kuvataha mashahidi? Lola, ténda munipilikana chankufwile
Nnungu? 66 Mwenu mwona dachi?” Vanang'o nkuyang'ula kuchidoni,

“Alembelewa ahwe.” 67 Anepo vanu vanji nkunsunila mata kumeho
na kumpanya ding'ondi. Na vanji nkumpanya makofi, 68 uvahaula
kuchidoni, “Wako Kilisto, tulaujije, nnani akupanyile!”

Petulo ankana Yesu
(Mako 14:66-72, Luka 22:56-62, Yohana 18:15-18,25-27)

69 Uhiku anewo Petulo aikele nnuwani lwa lukumbi lwa Kuhani
Nkulu. Ntumishi yumo mmahe, nkummwenela Petulo nkunnyaulila

kuchidoni, “Na wako tvele pamo na Yesu wa ku Galilaya.” 70 Henga
Petulo nkukana muyo mwa vanu vammalele vanavele apala, wahaula
kuchidoni, “Nikdmaite malove lutangola.” 71 Anepo Petulo nkuuka
apala nkuhwena pannango wa luwani lwa lukumbi, bahi mmahe yunji
nkumwona, nkuvahaulila vanu vanavele apala kuchidoni, “Ayuno munu
avele pamo na Yesu wa ku Nasaleti.” 72 Henga Petulo nkukana kavila,
nkuapila wachidoni, “Nikdmmaite munu aneyo!” 73 Lukoto kadiki avala
vanu vanaimidile apala, nkummwenela Petulo nkunnyaulila kuchi-
doni, “Muhiu wako nni yumo munkumbo wavo, ing'anya ata itangodi
yako inakumaiha.” 74 Anepo Petulo nkutandilika kwapila wachidoni,
“Ngulanike ikava nalambila! Nangu nikdmmaite munu aneyo!” Upala
ung'uku nkukongovela. 75 Petulo nkuhimukila malove langa Yesulanan-
nyaulidile kuva, “Kabla ung'uku akanambikongovela, wako Umbekuva
ungukanilée myanda mitatu.” Bahi nkuhuma pawelu, nkunatumbula
chitangelo.

27

Yesu apelekejwa kwa Pilato
(Mako 15:1, Luka 23:1-2, Yohana 18:28-32)

1 Pauchele, makuhani vakulu vammalele na vasele va Vayahudi
nkukojana, nkutenda ntemelo uchinga vapate kummwalala Yesu.
2Nkunnyunga Yesu, nkumpelekeja na kunkamuja kwanga Pilato, nkulu
wa Chiloma wa chilambo achila.

Kuhwa kwanga Yuda
(Matendo 1:18-19)

3 Bahi Yuda, ayula antengeléke Yesu pawene kuva Yesu anihukumiwa
kuhwa, nkulyamba, nkuvauihija makuhani vakulu na vasele va
Vayahudi adila dihela salasini dya nnyoyo. 4 Nkuvahaulila kuchi-
doni, “Natendile masambi kuntengeleka munu ayuno akavele na likosa,
uchinga awalwalwe.” Vanang'o nkunnyaulila kuchidoni, “Yetuhwe
ilida? Anelounamala umwene!” 5Bahi Yuda nkudiyaha adila dihela dya
nnyoyo mu Ing'ande ya Nnungu, nkuhwena unalipambilila. 6 Makuhani
vakulu nkudilokotanya adila dihela dya nnyoyo, nkuhaula kuchidoni,
“Kupapatana na sheliya yetu, ikdluhusiwa kudivika nnisanduku lya
sadaka, kwa kuva nni dihela dipatikene kwa kumwadila myadi.” 7 Adila
dihela nkwamula vasume welu wa munu amunyanga ulongo, uchinga
paave pachinu pa kuvasikila vayeni. 8 Njo mana aula welu vachema,
“Welu wa Myadi,” mpaka nelo™. 9 Anepo nni palatimidile malove
lanatangwe nabii Yelemiya kuchidoni, “Nkuditwala dihela dya nnyoyo
salasini, divanawene Vaisilaeli kuva dinalingilana na kuhwa kwanga
munu, 19 nkutumila dihela anedyo kusuma welu wa munu amunyanga
ulongo, muchi Nang'olo changulaijije.”

Yesu muyo mwanga Pilato
(Mako 15:2-5, Luka 23:3-5, Yohana 18:33-38)

11 Anepo Yesu nkupelekejwa muyo mwanga Pilato nkulu wa Chiloma
wa chilambo achila. Pilato nkummuja Yesu kuchidoni, “Dachi, wako nni
Nfalume wa Vayahudi?” Yesu nkuyang'ula kuchidoni, “Wako unihaula.”
12 Bahi makuhani vakulu na vasele va Lukumbi Lukulu Iwa Vayahudi
pavansiteke Yesu, nang'e nanga panayangwile lilove. 13 Anepo Pi-
lato nkummuja kavila Yesu kuchidoni, “Dachi, uvenkulapilikana anelo
lammalele lavakusitaki?” 14 Yesu nkunyalala chihi na akanayang'wile
kananga lilove limo, Pilato nkukangana namene.

Yesu ahukumiwa kuhwa
(Mako 15:6-15, Luka 23:13-25, Yohana 18:39-19:16)

15 Kila Sikukuu ya Pasaka Pilato dvele na nnyambo wa kuvahungulila
Vayahudi nfungwa yumo uvachinnembela. 16 Na maduva alala pavele na
nfungwa yumo anamaikene namene ing'anya ya kutenda lahakalenge,
lina lyake Balaba. 17 Bahi vanu pavanakojene pamo, Pilato nkuvauja
kuchidoni, “Mulembela ninchimulile alida, Balaba au Yesu uvanchema
Kilisto?” 18 Pilato atangwele uchocho kwa kuva &nimala kuva, Yesu
dkamujijwe kwanga nang'e kwa wiu.

19 Pilato panaikele nchiteng'u cha hukumu, n'jawe nkumpelekejije
ujumbe uchidoni, “Unantende chinu chohecho aneyo munu akavéle
na likosa, kwa kuva chilo nnibanika namene muindoto ing'anya yanga
nang'e.” 20 Henga makuhani vakulu pamo na vasele va Vayahudi
nkuvachonjela vanu vanavele apala kuva vayuwe alekelewe Balaba,
na Yesu awalwalwe. 21 Pilato nkuvauja kuchidoni, “Muvanu avano
vavili mulembela ninnyungulile alida?” Vanang'o nkunnyang'ula kuchi-
doni, “Nnyungulile Balaba.” 22 Pilato nkuvauja kavila kuchidoni,
“Mulembela nintende dachi ayuno Yesu uvanchema Kilisto?” Vammalele
nkuyang'ula kuchidoni, “Avambwe munsalaba!” 23 Pilato nkuvauja

* 27:8 Matayo palembi kuva mpaka nelo, ayamba maduva alald nang'e lachilemba chitabu
achino.

kavila kuchidoni, “Ing'anya ntwani? Kwani atendile lilida lihakalenge?”
Henga vanang'o nkuhalija chihi kutaya Iwasu uvachidoni, “Avambwe

munsalaba!”
24 Bahi Pilato pawene kuva nanga chambehulula kutenda, na lwasu

luhalija chihi, nkutwala medi nkukalava mmakono muyo mwa vanu
vammalele, wahaula kuchidoni, “Kuhwa kwa munu aneyo, nangu

nikdvele na makosa! = Anelo lenu mmene.” 25 Vanu vammalele
nkuyang'ula kuchidoni, “Asabu ya kuwalalwa kwanga munu aneyo ku-

tukoje hwetu pamo na viveléko vyetu!” 26 Anepo Pilato nkuvahungulila
Balaba, henga nkulaija Yesu asulubulwe na kunkamuja kwa matiyala va
Chiloma uchinga avambwe munsalaba.

Matiyala vantendela Yesu mang'wanyu
(Mako 15:16-20, Yohana 19:2-3)

27 Anepo matiyala la Pilato nkuntwala Yesu nkumpelekeja nnuwani
Iwa nkatilwa ing'ande yanga Pilato, na likuwa lyammalele lya matiyala
nkunteng'eneja. 28 Nkummulanga dinguwo dyake, nkummwaja likoti
lya langi ya chifalume. 29 Nkudinga lutavi lwa miva muchi kofiya
ya chifalume, nkummwaja mmuti. Nkunkamudya isimbo ya imbalu
munkono wake wa kunkono, nkutindivala malundi muyo mwake, nku-
tandilika unnombolela kwa mang'wanyu uvachidoni, “Utumbyangwe,
Nfalume wa Vayahudi!” 30 Nkunsunila mata, nkutwala aila imbalu
nkumpanya mmuti. 31 Pavamalidile kuntendela mang'wanyu, nkum-
mula alila likoti, nkummwaja dinguwo dyake. Anepo nkuntwala, nkuh-
wena unammamba munsalaba.

Kuvambwa kwanga Yesu
(Mako 15:21-32, Luka 23:26-43, Yohana 19:17-27)

32 pavachihwena, nkukojana na mwenedi wa imanga ya ku Kilene,
lina lyake Simoni, nkunnamatija aunyakule aula nsalaba wanga Yesu.
33 pavakamwele pachinu pavachema Goligota, mana lake, “Pachinu pa
Libadang'a.” 34 Nkumwing'a divayi divakundanyije na chinu chikalala
namene. Henga payejije, nkuhita kukumbila.

35 Pavamalidile kummamba munsalaba, nkuyavana dinguwo
dyake kwa kuyela indingi. 36 Nkuikalanga pahi upala uvannolihija.
37 Munsalaba wake muha pamuti pake vdkomedile chibau chilembwije
malove layamba lisitaka lyake, “AYUNO NJO YESU, NFALUME WA
VAYAHUDI.” 38 Uhiku uula, nkuvambwa na vakupalaula vavili, yumo
m'bali wake wa kunkono na yunji m'bali wa kunchinda.

39 Bahi vanu vachipita anepo nkuva uvapukunya myuti yavo na
kunchamba, 40 uvachidoni, “Wako akee unahawile kuva umbebamola
Ing'ande yanga Nnungu na kuidenga kavila mmaduva matatu, hambi
lipohe umwene! Ikava wako Umwana wa Nnungu, lisulupuse munsal-
aba!” 41 Uchocho, makuhani vakulu na vakuhunda Sheliya ya Musa
pamo na vasele va Vayahudi navanang'o nkuntendela mang'wanyu,
uvahaula kuchidoni, 42 “Avapohije chihi vanu vanji, henga hambi
akdhulula kulipoha mwene! Ati nang'e nni Nfalume wa Vaisilaeli!
Hambi alisulupuhe mwene munsalaba, uchinga na hwetu tunkulupile.
43 Nang'e alisingila Nnungu na dhawile kuva nang'e nni Mwana wanga
Nnungu. Ikava Nnungu ananowelwa nawe, bahi ampohe hambi!” 44 Na
avala vakupalaula vanavambwije pamo na nang'e, navanang'o uchocho
vantangoledile malove lahakalenge.

Kuhila kwanga Yesu
(Mako 15:33-41, Luka 23:44-49, Yohana 19:28-30)

45 Bahi kutandikila sasita muhi mpaka satisa, chilambo chammalele
nkuva chihi lupi. 46 Paihwikile malinga satisa, Yesu nkunonoha lidi
lyake, nkuhaula kuchidoni, “Eloyi, Eloyi, lama sabakitani?” Mana lake
nni, “Nnungu wangu, Nnungu wangu, mwadachi uninguleka?” 47 Vanu
vanji vanaimidile apala pavapilikene uchocho nkuhaula kuchidoni,
“Anchema Eliya.” 48 Upala, munu yumo nkutukuta nkutwala siponji,
nkuchuvika n'divayi dihahama. Nkuipatika nnufito, nkunnyanyulila
Yesu uchinga ahonde. 49 Henga vanu vanji nkuhaula kuchidoni, “Nneke,
tulole ikava Eliya achiaide unampoha!” 50 Bahi Yesu nkunonoha kavila
lidi likulu, koka nkubhila.

51 Upala lipasiya linahungwije paching'ati mu Ing'ande ya Nnungu
nkudaluka vipande vivili, kutandikila muha mpaka pahi, chilambo
nkundangenda na mayanga makulungwa nkutumbuka. 52 Misati
nkuhunukuka, na vanu vohe va Nnungu vanahidile nkufufuliwa.
53 Nkuhuma mmisati yavo, na Yesu pafufwike, anevo vanu nkuingila
muimanga yanaswe Yelusalemu, nkwonwa na vanu vohe.

54 Nkulu yumo wa matiyala la Chiloma na avala vdnavele pamo
nanang'e uvannolihija Yesu, pavachiwene chilambo uchindengenda na
lammalele lahumidile, nkuyopa namene, nkuhaula kuchidoni, “Muhiu
ayu munu dvele Mwana wanga Nnungu.”

55 Pachinu anepo pdvele na vamahe vohe vachimpenekela Yesu kwa
kulehu, anevo nni avala vachinnondola Yesu kutandikila ku Galilaya
na kuntumikila. 56 Muanevo vamahe, muvele na Maliya wa imanga ya
Magidala na Maliya ayuvao Yakobo na Yusufu, pamo na ayuvao vana
vanga Sebedayo.

Kusikwa kwanga Yesu
(Mako 15:42-47, Luka 23:50-56, Yohana 19:38-42)

57 Liduva palichiswa, nkuhaloka munu yumo nktpata, uvanchema
Yusufu, mwendi wa ku Alimataya. Munu aneyo nanang'e &vele
nkudhundwa wanga Yesu. 58 Nang'e nkuhwena kwanga Pilato, nkuuyuwa
mmili wanga Yesu, bahi Pilato nkwamulu vamwing'e. 59 Anepo Yusufu
nkuutwala aula mmili, nkuudingilija sanda itakete, 80 nkunausika mun-
sati wake wahambi unavedwije nniyanga likulungwa namene. Anepo
nkuhingilihija liyanga likulu pannango wa nsati, nkuuka. 61 Maliya wa
imanga ya Magidala pamo na ayula Maliya yunji vaikalenge upala, kuloja
pansati.

Matiyala lalolihija nsati

62 Liduva lipapete, livele Liduva lya Kuyewelela, makuhani vakulu
na Mafalisayo nkummwenela Pilato, % nkunnyaulila kuchidoni,
“Nang'olo, tunakumbukila kuva ayula nkulambila panavele mumi atele
kuchidoni, ‘Liduva lya tatu lya kuhwa kwangu nimbefufuka kuhaloka
kwa vahwile 64 Bahi amulisa nsati ulolihijwe mpaka liduva lya tatu,
uyopa vakuhundwa vake vanauiva mmili wake na kuvahaulila vanu
kuva anifufuka. Kwa kuva, kulambila kwa vino kumbemamoja kupunda
kutandi.” 65 Pilato nkuvayang'ula kuchidoni, “Vatwale matiyala,
muhwene mukauchunge malinga chimuhulula.” 66 Bahi vanang'o
nkuhwena unaulolihija aula nsati kwa kuvavika valinsi vaulolihije, na

kwa kuvika alama muha liyanga lya pannango uchinga ilanguje, ikava
pavele munu anachimwile, na iive kuvadivila vanu vanause anelyo
liyanga.

28
Kufufuka kwa Yesu
(Mako 16:1-10, Luka 24:1-12, Yohana 20:1-10)
1Palipitile Liduva lya Kuyewelela, ulyamba na mambumbu liduva lya
Jumapili, Maliya wa imanga ya Magidala na Maliya yunji vapite unaulola
nsati. 2 Upala, nkuhumila nndengendo nkulu wa chilambo, kwa
kuva malaika wa Nang'olo anisulupuka kuhaloka kulihunde, nkuhwena
kunsati, nkulihingilihija alila liyanga kunyenje, nkuliikalila. 3 Aneyo
malaika dnang'anyima muchi nng'anje wa ing'uva, na dinguwo dyake
divele dyanahe mbee! 4 Avala valinsi vachichlinga nsati wa Yesu nkuy-
opa na kutetemela, nkuva muchi vanihwa. 5 Henga ayula malaika
nkuvahaulila avala amahe kuchidoni, “Munayope, nangu nnimala kuva
muntaha Yesu avambwije munsalaba. ¢ Apano nang'e akapali, kwa kuva
anifufulwa muchi chahawile. Idananga mupalole pachinu panalajijwe.
7 Bahi hweneng'ana upehi mukavahaulile vakuhundwa vake kuva,
nang'e anifufulwa uholoka kwa vanu vahwile, na aninnongolela kuhwena
ku Galilaya, aneko muchimumwone. Lola, nangu nninnyaulilanga tayali.”
8 Bahi avala vamahe nkupiyanya kuuka pansati, kwa kuyopa na
kuhangalala namene nkutukuta uhwena unavahaulila vakuhundwa

vake.
9 Upala, Yesu nkuvahumila avala vamahe, nkuchidoni, “Mmumi

mwenu?” Avala vamahe nkummwenela, nkuhunama muyo mwake,
nkukamula madodo lake. 10 Anepo Yesu nkuvahaulila kuchidoni,
“Munayope. Hweneng'ana mukavahaulile vakuhundwa vangu vavéle
muchi anung'unuvangu vahwene ku Galilaya, aneko nni kuvambeng-
wona.”
Valinsi vahaula mambo lahumidile

11 Avala vamahe pavanavele nndila, matiyala vanji vachiulolihija
nsati nkuhwena kumanga unavahaulila makuhani vakulungwa kila
chinu chihumidile. 12 Anepo makuhani vakulu nkukojana pamo na
vasele va Vayahudi, nkutenda ntamelo, nkuveng'a dihela dyohe avala
matiyala va nsati. 13 Anepo vanang'o nkuvahaulila matiyala kuchidoni,
“Vahaulile vanu kuva, pamunavele nkwona, vakuhundwa vake Yesu
vaniida nachilo, nkumwiva. 14 Na Pilato akapilikana habali aino, hwetu
tunatangola nawe, mwenu nkalembeingila mukulaga.” 15 Bahi avala
matiyala nkupwechelela adila dihela nkutenda muchi chivalaijijwe.
Habali aneyo inihweneha kuyanjala kwa Vayahudi mpaka nelo.

Yesu avatuma vakuhundwa vake
(Mako 16:14-18, Luka 24:36-49, Yohana 20:19-23, Matendo 1:6-8)

16 Anepo avala vakuhundwa kumi na moja nkuhwena ku Galilaya
mpaka kulichinga alila lyanavahaulidile Yesu vahwene. 17 Vanang'o
pavammwene, nkutindivala malundi muyo mwake uvamwabudu,
henga vanji nkuva na lipamba. 18 Anepo Yesu nkuvahengelekela nkuva-
haulila kuchidoni, “Nangu ngupewije mamulaka lammalele, kulihunde
na pachilambo. 19 Bahi hweneng'ana kwa vanu va vilambo vyammalele
mukavajuhe kuva vakuhundwa vangu, umuvabatisa kwa lina lya

Nnungu Atata na lya Mwana na lya Umumu Wanaswe. 20 Muvahunde
kulakamula lammalele laninnaijije. Na mumale kuva nangu nguvele
pamo na mwenu maduva lammalele mpaka ntululilo wa chilambo.”

Malove lambone lamwamba Yesu Kilisto
lalembwije na

Mako .
Ulongoledi

Chitabu achino cha Malove Lambone lamwamba Yesu Kilisto lalem-
bwije na Mako, nni chitabu chimo mmitabu ncheche vya Lilailano lya
Hambi vitdnga maisha langa Yesu Kilisto. Kila chitabu mmitabu anevyo
ncheche chichemwa “Injili” mana lake, “Malove Lambone lamwéamba
Yesu.” Vitabu anevyo vilembwije bada ya kuhwa kwanga Yesu. Vanalem-
bile vitabu anevyo nni Matayo na Mako na Luka na Yohana. Mmitabu
anevyo ncheche, chitabu cha Mako njo chananjipi namene kupunda
vitabu vinji. Na ikulupika kuva, chitabu achino cha Mako njo chi-
navele chitandi kulembwa kupunda anevyo vinji, na inahululika kuva
chilembwije mmwaka fulani, kutandikila mmwaka wa 50 mpaka wa 70
kutandikila mwaka wavelekwejije Yesu Kilisto. Na vatalamu va Bibiliya
vakulupila kuva chitabu achino chilembwije muimanga ya Loma kwa
makudungilo la kuvakamya mitima vakukulupila va aneko.

Mako ayu njo anamaikene kwa lina lya Yohana Mako, achipapatana
na Banaba na Ntume Paolo. Imbili yanga Mako inihakajangwa apala
panaamwile kulihapula mmwanda wao wa madengo la chitume (Ma-
tendo 13:13). Mmwanda unji Mako nkupapatana kavila nawi Banaba
(Matendo 15:37-39). Mako amaikene namene kuva nnyanjawake Petulo
wa pepinamene (1 Petulo 5:13). Na vatalamu va Bibilia vanakulupila kuva
Mako anilemba malove lohe la shuhuda dyanga Petulo, na shuhuda
anedyo njo nsingi wa Malove Lambone lalembwije na Mako. Mmalove
alano Lambone, Mako ahimya namene mambo laydmba namuna ya kuva
nkuhundwa wanga Yesu, na mahundo langa Yesu layAmba mahiku la

ntululilo.
Uinjipihi wa chitabu cha Mako

1. Sula ya 1:1-13, Mako achimaiha chitabu.

2. Sula ya 1:14-8:21, Mako atana kwamba madengo la Yesu mmahiku
lanave ku Galilaya.

3. Sula ya 8:22-10:52, Mako atana kwamba mwanda wanga Yesu

kuhwena ku Yelusalemu.
4. Sula ya 11:1-16:8, Mako amalilila chitabu chake kwa kutana habali

dyanga Yesu panavele ku Yelusalemu, na habali dya kuhila na
kufufuka kwanga Yesu.

Yohana Nkubatisa avahubilila vanu
(Matayo 3:1-12, Luka 3:1-18, Yohana 1:19-28)

1 Alano nni Malove Lambone lamwamba Yesu Kilisto, Mwana wa
Nnungu. 2 Latandilike muchi chilalembwije nchitabu changa nabii Isaya,
Nnungu pahaula kuchidoni,

“Nangu nimbentuma n'jumbe wangu akulongolelee,
. AL, s . £

aneyo njo ambekukatapajija indila yako.”

3 “Munu anonoha lidi kulilanga wachidoni,

‘Nkatapajije Nang'olo indila yake,

* 1:2 Malaki 3:1

nyoshanga dihengo dyambepita.” »f

4 Bahi Yohana Nkubatisa dhumilidile kulilanga, wavahubilila vanu
valeke masambi lavo na vabatiswe uchinga Nnungu avasamehe
masambi lavo. 5 Vanu vohe kuhaloka chilambo cha ku Yudeya
na imanga ya ku Yelusalemu vanihwena unampilikanila Yohana,
nkulitangolanga masambi lavo, nang'e nkuvabatisa nnuhunde lwa

Yoludani. ) ) . )
6 Yohana 4wete inguwo ikatapajijwe kwa maleha la ungamila, na

nchikundu mwake dhungile nkanda wa limbende. Na chakulya chake
chivele chihi mahiya na uchi wa munnyitu. 7 Yohana nkuva wavahaulila
vanu kuchidoni, “Nnyuma mwangu avenkwida avéle na dimongo dyohe
namene ungupunda nangu. Nangu wala nikafala kuntumikila kananga
kwa kutepa na kuihungula mididi ya vilatu vyake. 8 Nangu nim'batisa
mwenu kwa medi, henga aneyo ambem'batisa mwenu kwa Umumu
Wanaswe.”

Kubatiswa na kulingwa kwanga Yesu
(Matayo 3:13,4:11, Luka 3:21-22, 4:1-13)

9 Maduva anelo, Yesu nkukamola kuhaloka imanga ya ku Nasaleti,
chilambo cha ku Galilaya, Yohana nkum'batisa Yesu nnuhunde lwa
Yoludani. 10 Upala, Yesu pahumile chihi mmedi, nkukwona kulihunde
kuhunukwike, na Umumu Wanaswe achionekina muchi umunda wan-
sulupukila. 11 Lidi nkupilikanika kuhaloka muha kulihunde ulichidoni,
“Wako njo Mwanangu unikutamwa, nnikatapaliwa na wako.”

12 Upala, Umumu Wanaswe nkunnodya Yesu kuhwena ya kulilanga,
13nkuikala aneko maduva alubaini walingwa na Nanchindenga. Aneko,
dvele pamo na anyama va munnyitu, na malaika nkuva uvantumikila.

Yesu avachema vakuhundwa vatandi
(Matayo 4:12-22, Luka 4:14-15, 5:1-11)

14 Bada ya Yohana kutaywa nnilungu, Yesu nkuhwena chilambo
cha ku Galilaya unavahubilila vanu Malove Lambone la Nnungu,
15 wachidoni, “Mahiku lanihwika na Ufalume wa Nnungu uvele pepi na
mwenu. Lekanga masambi lenu na mulakulupile Malove Lambone!”

16 Yesu pachipita nnyenje Litanda lya ku Galilaya, nkuvona akuupa
dihomba vavili uvayela dinjau dyavo nnitanda, Simoni uvanchema
Petulo chalumo na nnung'une uvanchema Anduleya. 17 Yesu nkuva-
haulila kuchidoni, “Ngupapate, nangu nguchinintendange mwenu kuva
mmanu mma kuvaupila vanu kwa Nnungu.” 18 Upala, nkudilekanga
dinjau dyavo, nkumpapata Yesu.

19 Papite muyo kadiki, nkumwona Yakobo na nnung'une wake
uvanchema Yohana, chalumo na Sebedayo atatawavo pamo na
amadengo vanji, vavelé muingalava yavo uvakatapaja dinjau
dyavo. 20 Upala, Yesu nkunchema Yakobo na Yohana, na vanang'o
nkunneka atatawavo pamo na amadengo vanji muingalava, vanang'o
nkumpapata Yesu.

Yesu ammusa nanndenga
(Luka4:31-37)
21Yesu pamo na vakuhundwa vake nkuhwika imanga ya ku Kapelin-
aumu, na palikamwele Liduva lya Kuyewelela, Yesu nkuinjila mu-
ing'ande ya kunnyuwila Nnungu, nkutandilika kuvahunda vanu.

T 1:3 1saya 40:3

22Vanu vanampilikene nkukangana mahundo lake, kwa kuva, dvahunda
muchi munu avéle na mamulaka, na akee muchi vakuhunda va Sheliya
yanga Musa.

23 Uhiku uwowo, munu yumo dnavele muing'ande ya kunnyuwila
Nnungu, dnavele na nanndenga, nkulindamuka ukuta ding'uto wachi-
doni, 24 “Utulembelela chani hwetu, wako Yesu wa ku Nasaleti? Dachi
tidile unatwondonganga? Nnimala kuva wako nni Wanaswe, utumwije
na Nnungu!” 25 Yesu nkunkalipila ayula nanndenga wachidoni,
“Nyalala! Mmuke ayu munu.”

26 Bahi ayula nanndenga nkunkunyang'unya namene ayula munu
akuno wakuta kwa lidi likulungwa, nkummuka. 27 Vanu vammalele
nkukangana, nkuva uvaujana kuva, “Ala nni lalida? Ala nni mahundo
lahambi lavéle na mamulaka! Ayu munu avele na dimongo dya kuvaa-
mulisa anamindenga, na vanang'o vanampilikana!”

28 Anepo habali dyanga Yesu nkupiyanya kuyanjala nchilambo cham-
malele cha ku Galilaya.

Yesu avalamya vanu vohe
(Matayo 8:14-17, Luka 4:38-41)

29 Yesu na vakuhundwa vake, pamo na Yakobo na Yohana nkuhu-
mang'ana muing'ande ya kunnyuwila Nnungu, nkuhwena mwalehu
mpaka kukaya kwanga Simoni na Anduleya. 30 Nkawake Simoni alele
pachinanda ing'anya dpweteka chidumba. Yesu pakamwele, vanu vanji
nkunnyaulila habali dya aneyo mmahe. 31 Yesu nkummwenela ayula
mmahe, nkunkamula nkono, nkuntakatuha. Chidumba nkummuka,
nkutandilika kuvahudumila.

32 Pachikamwele chinalyulo liduva lititile, vanu nkumpelekejija Yesu
vagonjo vammalele na vanu vénavele na anamindenga. 33 Na vanu
vammalele va imanga aila nkunaimila muyo luungo lwa ing'ande.
34 Yesu nkuvalamya vanu vohe vachiuula, na kuvausa anamindenga
vohe. Nawala nanga panavalekile anevo anamindenga vatangole chinu
chohecho kwa kuva vdnimmala.

Yesu avahubilila vanu aneko ku Galilaya
(Luka 4:42-44)

35 Ulyamba na mambumbu, kabla liduva likanambiuhuma, Yesu
anitakatuka, nkuuka anepo pakaya nkuhwena kunyenje imanga, pachinu
pakdvele na vanu, nkunnyuwa Nnungu aneko. 36 Simoni na avake
nkuhwena unantaha. 37 Pavammwene, nkunnyaulila kuchidoni, “Vanu
vammalele vanakutaha!”

vya pepi uchinga nikahubili na kunang'o, kwa kuva, njo chinguidi-
lidile.” 39 Bahi Yesu nkuhwena kila pachinu aneko ku Galilaya, wahubili
n'ding'ande dyavo dya kunnyuwila Nnungu akuno wavausa vanu ana-
mindenga.

Yesu annamya munu avéle na mangundula
(Matayo 8:1-4, Luka 5:12-16)
40 Munu yumo achiuula mangundula nkummwenela Yesu, nkutindi-
vala malundi, nkunnyuwa Yesu wachidoni, “Ukalembelela inahulula chihi
unguhahulanga kwa kungulamya.” 4! Yesu nkummikila chididi aneyo

munu, nkunyoloja nkono wake, nkun'gusa, nkunnyaulila kuchidoni,
“Elo nalembela, lama!” 42 Upala, ugonjo nkummuka, nkulama.

43 Anepo Yesu nkunnyaulila ahwene, nkun'duma wachidoni,
44 “Kaleha, unannyaulile munu woheyo lanikutendeledile, henga wako
hwena ukalilanguje kwa kuhani na kuhumya sadaka muchi chalaijije
Musa uchinga vanu vamale kuva unihahulwa.”

45 Henga ayula munu papite, nkutandilika kuyanjaja aneyo habali
kila pachinu. Bahi ing'anya ya anelyo, Yesu nanga panahulwile kuh-
wena muimanga yoheyo kwa kulilanguja. Nkuntenda aikale kunyenje
imanga pachinu paweka pakdvele na vanu. Henga vanu nkummwenela
kuhaloka kila m'bali.

2

Yesu annamya munu adidiménge
(Matayo 9:1-8, Luka 5:17-26)

1 Palapitile maduva kadiki, Yesu nkuhwena kavila ku Kapelinaumu,
vanu nkupilikana kuva avele pakaya. 2 Vanu vohe namene nkuum-
bala nng'ande mpaka pannango. Bahi Yesu pachivahubilila vanu,
3 nkuhaloka vanu ncheche akuno vannyakwilé munu adidiménge,
nkumpelekeja kwanga Yesu. 4 Bahi kwa kuva vanu vdniumbala namene,
nanga pavanahulwile kumpelekeja pachinu pavelé Yesu. Bahi avala
vanu nkuvimbula muha palikangala, kuloja pachinu pdanavele Yesu.
Pavapete chitonono, nkunsulupuha aneyo munu akuno alelé nchi-
nanda. 3 Yesu paiwene ingulupa yavo, nkunnyaulila ayula munu
adidiménge kuchidoni, “Mwanangu, Unisamehewa masambi lako.”

6 Vakuhunda vanji va Sheliya ya Musa vanaikele anepo nkuva uvaliuja
mmitima yavo kuva, 7 “Ayu munu mwadachi atangola uvila? Ankufulu
Nnungu! Nnani ahultla kunsamehe munu masambi ikanave chihi
Nnungu weka?”

8 Upala, Yesu nkumala chivaliuja mmitima yavo, nkuvauja kuchidoni,
“Ing'anya ntwani mutangodikanga uchocho mmitima yenu? 9 Lilida
lipeyapéya namene, kunnyaulila ayu munu adidiménge kuchi,
‘Unisamehewa masambi lako,” au kunnyaulila, ‘Imila, twala chinanda
chako uhwene? 10 Bahi nangu ngulembela ngumaihe kuva, Mwana
wa Munu, avele na mamulaka la kuvasamehe vanu masambi lavo
apano pachilambo.” Anepo Yesu nkunnyaulila ayula munu adidiménge
kuchidoni, 11 “Nikuhaulila, imila, utwale chinanda chako uhwene
kukaya!” 12 Upala, ayula munu nkutakatuka, nkutwala chinanda chake,
nkuuka. Vanu vammalele nkukangana na kunnombolela Nnungu
uvachidoni, “Tukanachona chinu malinga achi.”

Yesu anchema Lawi uvanchema lina linji Matayo
(Matayo 9:9-13, Luka 5:27-32)

13 Yesu nkuhwena kavila kunyenje Litanda lya Galilaya. Likuwa lya
vanu nkummwenela, nang'e nkutandilika kuvahunda.

14 Yesu pdnavele nkupita, nkumwona Lawi mwana wanga Alufayo,
aikelé paing'ande ya kulipila kodi. Yesu nkunnyaulila kuchidoni, “Ngu-
papate!” Lawi nkuimila, nkumpapata.

15 Lukoto, Yesu nkuva walya chakulya muing'ande yanga Lawi.
Vakutwala kodi vohe na vanu vanji vahaulika kuva nni vanu vavéle na

masambi, vaniida nkulya pamo na Yesu na vakuhundwa vake, ing'anya
vanu vohe vdnampapata. 16 Bahi vakihunda vanji va Sheliya ya Musa
vénavele Mafalisayo, pavammwene Yesu walya pamo na vanu vahaulika
kuva vavele na masambi na vakutwala kodi, nkuvauja vakuhundwa vake
kuchidoni, “Mwadachi alya pamo na vakutwala kodi na vanu vavéle na
masambi?” 17 Yesu papilikene anelo nkuvahaulila kuchidoni, “Vanu
vakduula nanga pavannembela n'ganga, henga vautla njo vannembéla
n'ganga. Nangu nikdidile unavachema vanu vaténda alald lalalembela
Nnungu, henga nguidile unavachema vanu vavéle na masambi.”

Yesu aujwa chivambefunga
(Matayo 9:14-17, Luka 5:33-39)
18 Vakuhundwa va Yohana Nkubatisa na vakuhundwa va Mafalisayo
véanafunga. Bahi vanu nkuhwena unammuja Yesu kuchidoni, “Ing'anya

ntwani vakuhundwa va Yohana NKkubatisa na vakuhundwa va Mafal-
isayo vanafunga, henga vakuhundwa vako vakafunga?” 19 Yesu nku-

vayang'ula kuchidoni, “Dachi, vanu vakumbuliwije kuing'ole ya ulombi
vanahulula kufunga wakati vavele pamo na mwene nnombi? Ikahululika
kufunga wakati nnombi avele pamo na vanang'o. 20 Henga uhiku
uchiukamole, nnombi pambetwaliwa muvanang'o, anepo njo pavambe-
funga.

21 Nanga munu atotéla chilaka cha inguwo yahambi nnipindi. Kwa
kuva, akatenda uchocho, chilaka anecho chahambi chimbekungunyala
na kuhalija kupamola anelyo lipindi, na pachinu panapomweke pam-
beyenjejeka. 22 Na wala nanga munu atdya divayi dyahambi mmi-
patila ya tangu. Akatenda uchocho, aila mipatila inapwapuka ing'anya ya
kuhaha kwa divayi, na divayi dinamwadilika na mipatila nkwondongeka.
Henga divayi dyahambi dilembelewa ditaywe mmipatila yahambi!”

Yesu njo Nang'olo avéle na mamulaka ata Nniduva lya Kuyewelela
(Matayo 12:1-14, Luka 6:1-11)

23 Liduva limo lya Kuyewelela, Yesu nkuva wapita n'dindila dya
mmawelu la ngano chalumo na vakuhundwa vake. Pavachipita,
vakuhundwa vake nkutandilika kupulula ngano na kutang'una.
24 Mafalisayo nkummuja Yesu kuchidoni, “Lola! Mwadachi vatenda
vitukutuku vikdluhusiwije na Sheliya ya Musa kutendwa Nniduva lya
Kuyewelela?”

25 Yesu nkuvayang'ula kuchidoni, “Dachi, mukésomile chanatendite
Nfalume Daudi panalembedile chakulya, nang'e pamo na avake pa-
vanavele na indala?” 26 Maduva langa Kuhani Nkulu Abiasali, Daudi
dinjidile pa Ing'ande ya Nnungu, nkulya mikate ihumijwe kwa Nnungu,
nkuveng'a na avake navanang'o nkulya, wakati Sheliya ya Musa iluhusu
chihi mikate aneyo kuliwa chihi na makuhani weka.

27Bahi Yesu nkuvahaulila kuchidoni, “Liduva lya Kuyewelela linivikwa
kwajili ya munu, na akee munu kwajili ya Liduva lya Kuyewelela. 28 Bahi
Mwana wa Munu njo Nang'olo avéle na mamulaka ata Nniduva lya
Kuyewelela.”

1 Anepo Yesu nkuinjila kavila muing'ande ya kunnyuwila Nnungu,
na amula nkati muvele na munu adidiménge nkono. 2 Na muvele na
vanuvanjivachitihaing'anya ya kunsitaki Yesu, bahi nkuva uvannoleha



Mako 3:3 67 Mako 3:21

uchinga vamale ikava ambennamya munu Nniduva lya Kuyewelela. 3 Yesu
nkunnyaulila ayula munu avéle na nkono adidiménge kuchidoni, “Ida
muyo amuno.” 4 Yesu nkuvauja vanu kuchidoni, “Dachi, Sheliya yetu
inatuluhusu kutenda lambone au lahakalenge Nniduva lya Kuyewelela?
Kuupoha umi au kuuwalala?” Henga vanang'o nkunyalala chihi.
5 Anepo Yesu nkulaukila mipata yammalele wavalola vanu akuno avisije
na kuvasikitikila ing'anya ya kunanopa kwa mitima yavo. Nkunyaulila
ayula munu kuchidoni, “Nyoloja nkono wako!” Nang'e nkunyoloja,
nkono nkuva umi kavila. 6 Upala, Mafalisayo nkuhumang'ana pawelu
nkunakojana na vanu va likuwa lya Helode™ uchinga vatahe indila ya
kummwalala Yesu.

Likuwa lya vanu limpapata Yesu

7Yesu nkuuka anepo pamo na vakuhundwa vake, nkuhwena mpaka
kunyenje Litanda lya Galilaya. Likuwa likulu lya vanu nkumpapata.
Vanu anevo vahaleke ku Galilaya na ku Yudeya, 8 na ku Yelusalemu na
ku Idumeya na vilambo vya m'bali wavili wa luhunde lwa Yoludani
na vilambo vidingtka dimanga dya Tilo na Sidoni. Likuwa anelyo lya
vanu vammwenedile Yesu ing'anya vanipilikana alald lanatendile Yesu.
9 Bahi ing'anya ya vanu kuva vohe, Yesu nkuvahaulila vakuhundwa
vake vakamwandalile ingalava, uchinga vanu vanan'gong'ole. 10 Yesu
anivalamya vanu vohe, na vagonjo vammalele vachipwateka nkuva
uvagong'olana uchinga vannyengelekele pepi uchinga van'guse. 11 Na
anamindenga pavammwene Yesu, nkuvamatohija pahi vanu anevo
vavéle na anamindenga akuno uvakuta ding'uto uvachidoni, “Wako njo
Mwana wanga Nnungu!”

12Henga Yesu nkuvakalipila anamindenga vanammaihe kwa vanu.

Yesu avatandola vakuhundwa kumi na mbili
(Matayo 10:1-4, Luka 6:12-16)

13 Anepo Yesu nkukwela nnichinga, nkuvachema vanu vavalembedile,
na vanang'o nkuhwena. 14 Nang'e nkuvatandola vanu kumi na mbili
vanavachemile mitume, uchinga vaikale pamo nanang'e na kuvatuma
vakayanjaje lilove lya Nnungu, 15 nkuveng'a na mamulaka la kuvausa
anamindenga. 16 Vanu kumi na mbili vanavatondwele nni avano,
Simoni wananchemile Yesu lina linji Petulo, 17 na Yakobo na Yohana
vana vanga Sebedayo wanavachemile Yesu, Boanege, mana lake, “Vana
va ing'uva,” 18 na Anduleya na Filipo na Batolomayo na Matayo na
Tomaso na Yakobo mwana wa Alufayo, na Sadayo na Simoni anavele

nnikuwa lya VaseloteT, 19 na Yuda Isikaliote, 4nantengeleke Yesu.

Yesu na Belisebuli
(Matayo 12:22-32, Luka 11:14-23, 12:10)

20 Anepo Yesu nkuhwena kavila kukaya. Likuwa lya vanu nkum-
wombalila kavila, Yesu na vakuhundwa vake nkuva nanga pavanapete
wasa wa kulya chakulya. 21 Valangavake pavapilikene anelo, nkuhwena

unantwala, kwa kuva, vanu vahaula kuva, “Avele na ding'apedi.”

%
3:6 Vanu va likuwa lya Helode nni vanu vachitamwa namene utawala wa familia ya Helode

Nkulu na Helode Antipasi mwanawe. T 3:18 Vaselote livele likuwa lya Vayahudi vachichita-
mwa namene chilambo chavo na vakachitamwa kutawaliwa na Valoma.

22 Na vakuhunda Sheliya yanga Musa vanaheleke ku Yelusalemu,
nkuhaula kuchidoni, “Avele na Nanchindenga, nkulu wa anamindenga.
Aneyo njo annyululiha nang'e kuvausa anamindenga.”

23 Bahi Yesu nkuvachema, nkuvahaulila kwa mifano kuchidoni,
“Imbehululika dachi Nanchindenga aliuse mwene? 24 Ikava vanu va
ufalume umo vanalumbana, ufalume anewo nanga paumbekwimila.
25Naikava vanu va ing'ande imo vanalumbana, ing'ande aneyo ikambek-
wimila. 26 Na ikava Nanchindenga alitahuka mwene, na ufalume wake
ukalumbanyika, bahi ufalume anewo ukambekwimila, ila umbeyanguka.

27 Nanga munu ahulilla kwenda muing'ande yanga munu avéle na
dimongo nkumpakanyola vitukutuku vyake, mpaka atandilike kun-
nyunga munu aneyo hoti, anepo njo pambehulula kumpakanyola vi-
tukutuku vyake.

28 Nangu ninnyaulilanga uhiu kuva, vanu vachivasamehewe masambi
lavo lammalele na kufulu dyavo dinji. 29 Henga munu ambenkuftlu
Umumu Wanaswe, mwiko aneyo nanga pambesamehewa, kwa kuva,
atendile sambi ikdsamehewa vyaka na vyaka.” 30 Yesu atangwele uchocho
kwa kuva, vanu vahaula kuva, “Avele na nanndenga.”

Anyokwe na anung'unuvake Yesu
(Matayo 12:46-50, Luka 8:19-21)

31 Anepo anyokwe Yesu pamo na anung'unuvake nkukamola. Nkuim-
ila pawelu, nkunnaija munu nkati akancheme Yesu. 32 Anemwo
nng'ande, likuwa lya vanu liniikala akuno lin'dingwiké Yesu. Vanang'o
nkunnyaulila kuchidoni, “Anyoko na anung'unuvako vavele pawelu,

vanakutaha.” ) o _ ) )
33 Yesu nkuvauja kuchidoni, “Kwani nnyuwangu njo nnani na

anung'unuvangu nni vanani?” 34 Anepo Yesu nkuvalola vanu
vanan'digwike nkuhaula kuchidoni, “Lola! Avano apano njo ayuvangu
na anung'unuvangu. 35 Munu woheyo aténda lalalembela Nnungu,
aneyo njo nkulwangu na nnumbwangu na nnyuwangu.”

4

Nfano wa munu apdnda dimbeyu
(Matayo 13:1-9, Luka 8:4-8)

1 Yesu nkutandilika kavila kuvahunda vanu, akuno avele nnyenje
Litanda lya Galilaya. Likuwa lya vanu nkumwombalanila, bahi Yesu
nkubidi akwele muingalava inavele nnitanda, nkuikala. Vanu vam-
malele nkuva vaimilengé munnyangi nnyenje litanda. 2 Yesu nku-
vahunda vitukutuku vyohe kwa mifano, na pachivahunda nkuvahaulila
kuchidoni, 3 “Pilikanila! Nkupanda &pite Unapanda dimbeyu. 4 Panavelée
nkumyaya dimbeyu, dinji nkumatokela nndila, vyuni nkuhaloka nkudi-
dadola. 5 Na dimbeyu dinji nkumatokela pachinu pavéle na mayanga-
mayanga, pakdvele na ulongo wohe. Anedyo dimbeyu nkupiyanya
kumela kwa kuva ulongo uvele kadiki. ¢ Liduva palivadile, aneyo
mitipu nkunyala, na kwa kuva dinyiya dikanatadile pahi namene, bahi
nkuyumanga. 7 Dimbeyu dinji nkumatokela pachinu pavéle miva,
nkumela, miva nkukulumuka na kuidingila aila mitipu, nkuva nanga
paipele. 8 Dimbeyu dinji nkumatokela paulongo wa matapata. Mitipu

T 3:22 Mako alembile Belisebuli kwamba lina litumike kumwamba Nanchindenga.

nkumela, nkukulumuka, na ulongo anewo nkupundya kuhumya ma-
funo, myanda salasini au sitini au myamoja, kupunda dimbeyu adila
dipandwije.” 9 Anepo nkuvahaulila kuchidoni, “Munu avéle na makutu
la kupilikana, apilikane!”

Ing'anya ya kutangola kwa nfano
(Matayo 13:10-17, Luka 8:9-10)
10Yesu panavele weka, vakuhundwa vake kumi na mbili, pamo na vanu

vanji, nkunammuja Yesu chiichilanda aila mifano. 11 Yesu nkuvahaulila
kuchidoni, “Mmanganya munijaliwa kuimala sili ya Ufalume wanga
Nnungu. Henga vanu vanji vakdvele nnikuwa lyenu kila chinu vapilikana
kwa mifano, 12uchinga,
‘Vakaloleha, vanachone chinu,
vapilikane, henga vanamale.
Ing'anya vakamala, vambemmuila Nnungu,
nanang'e achiavasamehele masambilavo.” ”

Yesu ahaula chiulanda nfano wa nkupanda
(Matayo 13:18-23, Luka 8:11-15)

13 Anepo Yesu nkuvauja kuchidoni, “Dachi, na mwenu mukamaite
nfano auno? Hambi mumbehulula dachi kumala mifano inji?
14 Nkupanda, apanda Lilove lyanga Nnungu. 15 Vanu vanji valandanywa
na hali ya nndila, amula mudimatokedile adila dimbeyu. Pavapilikana
lilove lya Nnungu, Nanchindenga anaida nkunalitwala lilove lipandwije
mmitima yavo. 16 Na vanu vanji valandanywa na hali ya pachinu
pavéle mayanga-mayanga, apala padimatokedile adila dimbeyu.
Pavalipilikana lilove vanalipwechelela kwa kulihangalalila. 17 Henga
likdvenda mmitima yavo muchi dinyiya chidikahulula kutita mmayanga,
bahi valikamula chihi kwa uhiku kadiki. Pavalaga ing'anya ya alila lilove,
upopo vanalileka. 18 Vanu vanji valandanywa na hali ya pachinu pavéle na
miva, apala padimatokedile adila dimbeyu. Vanu anevo vanalipilikana
anelyo lilove, 19 henga madengo la chilambo achino na kulembela
kwa dimali na tama dya vitukutuku vinji dinavenda mmitima yavo
na kulitimbanga alila lilove lya Nnungu, nkuva chihi nanga kupa.
20 Henga vanu vanji valandanywa na hali ya ulongo wa matapata,
apala padimatokedile adila dimbeyu. Avano vanalipilikana lilove lya
Nnungu na kulikulupila, vanu anevo vanapundya kuhumya mafuno,
yumo myanda salasini na yunji sitini na yunji myamoja, kupunda
dimbeyu adila dipandwije.”

Chibatali chihinikwije
(Luka 8:16-18)

21 Yesu nkuhweneha uvahaulila kuchidoni, “Dachi, munu ntwani
achéacha chibatalinng'ande, nkuchihinika lidebe au unachivika nniungu
chinanda? Dachi, akachivika muha chipanda? 22 Bahi kila chinu chipihije
chimbepihuliwa, na chinu chihinikwije chimbehunukuliwa. 23 Avéle na
makutu la kupilikana, apilikane!”

24 Yesu nkuvahaulila kavila kuchidoni, “Pilikaniha saana malove
lamupilikana! Chipimo chimutumila kuvahukumila vanu vanji, na
Nnungu ambennyukumila kwa chipimo uchocho na nnembeyenjejwa.
25 Munu avéle na chinu ambeyenjejwa, na munu akdavele na chinu, ata
achila kadiki chavenacho ambepokonyolwa.”

Nfano wa imbeyu iméla

26 Yesu nkuhweneha kutangola kuchidoni, “Ufalume wa Nnungu
ulandana na munu yumo achimyaya dimbeyu mmwelu mwake. 27 Kila
liduva analala na kutakatuka, akuno dimbeyu udimela na kukulu-
muka. Henga nang'e nanga panamaite chidichimela. 28 Ulongo wene
njo utenda mitipu ikulumuke na kupa. Itandilika uhipuka mahamba
matete, nkwida mahahi na nkumalilikila dyene dimbeyu nkati mma-
hahi. 29 Ngano ikatendeka, mwene welu apita wahenga kwa chipula, kwa
kuva nchela unikamola.”

Nfano wa imbeyu ya haladali
(Matayo 13:31-32,34, Luka 13:18-19)

30 Yesu nkuhaula kavila kuchidoni, “Dachi Ufalume wa Nnungu tuu-
landanye na chani? Dachi, tuuwelesee kwa nfano ntwani? 31 Ulandana na
imbeyu ya haladali, imbeyu inyoko namene kupunda dimbeyu dyam-
malele dya pachilambo. 32 Henga ikapandwa, inamela, nkukulumuka
nkuva nnandi nkulungwa wa imbowa kupunda milandi yammalele ya
mmwelu wa bustani. Upaika dinavi ding'ulu dya mmbweha, ata vyuni
vanahulula chihi kudenga vitehi n'dinavi dyake na kupata mmbweha.”

33 Yesu dnivahubilila vanu ujumbe wake kwa mifano yohe ilandéana
na aneyo kupapatana na namuna chivanahulwile kupilikana. 34 Yesu
nanga panalonjedile navo chohecho bila mifano, henga panavele pamo
na vakuhundwa vake weka dnavafafanulila kila chinu.

Yesu achikalipila chimbunga
(Matayo 8:23-27, Luka 8:22-25)

35 Liduva ulyolyo chinalyulo, Yesu nkuvahaulila vakuhundwa
vake kuchidoni, “Tuyomboke litanda, tuhwene m'bali wavili.,”
36 Bahi vanang'o nkulilaila likuwa lya vanu, nkuinjila muingalava
uila yanaikele Yesu, nkuuka pamo nanang'e. Na dingalava dinji
nkumpelekela. 37 Chimbunga nkupunga, na mawimbi nkuiputa
aila ingalava, na medi nkutandilika uumbala muingalava. 38 Yesu
avele kunyuma muingalava, alélé luwono akuno ayamité muti wake
munsagamiya. Bahi vakuhundwa vake nkumwimula uvachidoni,
“Nkuhunda, dachi, wako ukdvele na lipamba kuva tuvenkutitimila?”

39Yesu nkutakatuka, nkulikalipila alila lipungo na nkulahaulila maw-
imbi kuva, “Nyalala!” “Tungamana!” Bahi chimbunga nkunyalala,
nkutungamana. 40 Anepo Yesu nkuvahaulila vakuhundwa vake kuchi-
doni, “Ing'anya ntwani munayopa? Dachi, mpaka hambi mukanakuva na
ing'ulupa?” 41 Vanang'o nkuyopa namene, nkuva uvaujana kuva, “Ayu
munu wa namuna ntwani? Ata lipungo na mawimbi lanampilikana!”

)
Yesu avausa anamindenga
(Matayo 8:28-34, Luka 8:26-39)
1Yesu na vakuhundwa vake nkuhwika m'bali wavili wa Litanda lya
Galilaya, kuchilambo cha Vagelasi.* 2 Yesu pasulupwike muingalava,
upala nkukojana na munu yumo anavele na nanndenga, munu aneyo
dhaleke ya kumisati. 3 Maduva lammalele munu aneyo aikala chihi

* 5:1 Malembalanjila kala vanjivalembile Vagadala va vanji valembile Vagelasina vanji valembile
Vagelagesi.

kumisati na wala nanga munu anahulwile kuntava kavila mididi ya chi-
tale. #Myanda yohe vanintava mididi ya chitale na dipingu, henga nang'e
nkukadulanga aila mididi ya chitale na kulumulanga adila dipingu, na
wala nanga munu anahulwile unkamula. 5 Chilo na muhi dikala kumisati
na myanda inji d&va kumachinga wakuta ding'uto akuno walicheketanga
mayanga.

6 Pammwene Yesu kwa kulehu, nkuntukutila nkutindivala malundi.
7Nkunonoha lidi wachidoni, “Yesu Mwana wa Nnungu Nkulu, indambela
chani? Nakuyuwa uapile kwa Nnungu kuva ukambengubaniha!”
8 Atangwele uchocho kwa kuva, Yesu annyaulidile kuva, “Wako nan-
ndenga, mmuke ayu munu!”

9Bahi Yesu nkummuja kuchidoni, “Wako lina lyako nnani?”

Nang'e nkunnyang'ula kuchidoni, “Lina lyangu Likuwa, kwa kuva
hwetu tuvele tuvohe.” 10 Avala anamindenga nkunnyuwa Yesu kavila
uchinga anavayamile nchilambo achila.

11 Pepi na anepo pdvele na likuwa likulu lya dinguluve dichisosanya
chakulya nnyenje lichinga. 12 Bahi avala anamindenga nkumpembeja
Yesu uvachidoni, “Tuamulise tuhwene padinguluve adila, utuluhusu
tuvende.” 13 Yesu nkuvaluhusu. Anepo anevo anamindenga nkummuka
ayula munu, nkunavenda avala anguluve. Alila likuwa lyammalele lya
dinguluve dinavele malinga alufu mbili, nkuhelelekela kumakobikobi,

nkutubukila nnitanda na vammalele nkuhwa mmedi. )
14 Vachunga va adila dinguluve nkutukuta, nkunavahaulila vanu

vavéle kumanga na kumawelu kwamba mambo lammalele lavahu-
midile. Vanu nkuhwena unalola lahumidile. 15 Pavahwikile kwanga
Yesu, nkumwona ayula munu dnavele na likuwa lya anamindenga aikele
pahi, aweté dinguwo dyake na ding'ano dyake dimmuidile, vanu vam-
malele nkuyopa. 16 Vanu valawéne alald latendéke na lavapéte anguluve,
nkuhwena unavahaulila vanu vanji.

17Bahi nkutandilika kunnyuwa Yesu auke nchilambo chavo.

18 Yesu pdnavele nkukwela muingalava, ayula munu &navele na ana-
mindenga nkunnyuwa Yesu apapatane nawe.

19 Henga Yesu nkunnyitila. Nkunnyaulila kuchidoni, “Wako hwena
kukaya kwa alangavako ukavahaulile lammalele lakutendedile
Nang'olo na namuna chakuvikidile chididi.”

20 Bahi ayula munu nkuhwena n'dimanga kumi dichémwa Dikapoli,
wayanjaja habali dya mambo alald lammalele lantendedile Yesu. Na vanu
vammalele vanapilikene, nkukangana.

Kufufulwa kwanga piti Yailo na kulamywa kwa mmahe yumo
(Matayo 9:18-26, Luka 8:40-56)

21 Yesu nkuyombokela kavila m'bali wavili wa litanda. Pdnavele
nnyenje litanda, vanu vohe nkun'dinguka. 22 Anepo nkwida munu yumo
anavele nkulu wa ing'ande ya kunnyuwila Nnungu, uvanchema Yailo.
Pammwene Yesu nkulimatohija mmadodo mwanga Yesu, 23 nkunnyuwa
wachidoni, “Nahaku wangu anabwahela namene na avele pepi na kuhwa.
Nakuyuwa uide, ukammikile makono lako, apate kulama na kuva
mumi.” 24 Bahi Yesu nkulongana nawe. Na vanu vohe nkumpapata,
akuno uvan'gumaguma kila m'bali.

25 Umula nnikuwa muvele na mmahe yumo achiuula ugonjo wa
kuhuma myadi vyaka kumi na mbili. 26 Mmahe aneyo d&nibanika

namene wavahwenela vaganga. Animalila dihela dyake dyammalele
waliuuja, henga wala nanga panapete wasa, nkuhalija chihi kupwateka.
27Mmahe aneyo papilikene habali dyanga Yesu, nkuvapunda vanu vam-
malele va nnikuwa alila, nkummwenela Yesu kwa nnyuma, nkunagusa
lijoho lyawete Yesu. 28 Atendile uchocho kwa kuva anilitongolela mwene
kuva, “Nikagusa chihi lijoho lyake nguchingulame.”

29 Pagusije chihi inguwo ya Yesu, upala myadi nkuleka kuhuma,
mwene nkulyona mummili mwake kuva anilama. 30 Upala Yesu nkumala
kuva dimongo dyake dinimmuka. Nkulilaukila alila likuwa lya vanu,
nkuuja kuchidoni, “Nnani angugusije inguwo yangu?”

31 Vakuhundwa vake nkunnyang'ula kuchidoni, “Uvenkulola vanu
chivakuguma-guma, mwadachi tuja kuva nnani akugusije?” 32 Henga
Yesu nkuhalija kulola mipata yammalele uchinga amwone ayula
atendile uchocho. 33 Ayula mmahe nkuyopa na nkutandilika
kutetemela, ing'anya dnimala lammalele lannyumidile. Nkuhwena
unaliyaha mmadodo langa Yesu, nkunnyaulila lammalele. 34 Yesu
nkunnyaulila kuchidoni, “Mwanangu, ing'ulupa yako inikulamya.
Hwena kwa amani, na ulame mwelehu ugonjo wako.”

35 Yesu pénavele nkutongola anelo, nkwida vanu kuhaloka kukaya
kwanga Yailo nkulu wa ing'ande ya kunnyuwila Nnungu, nkunnyaulila
ayula nkulu kuchidoni, “Nahaku wako anihwa. Chamani chuhalija chihi
unkambyakambya Nkuhunda?”

36Henga Yesu nanga panapilikanidile malove lavo, nkunnyaulila Yailo
kuchidoni, “Unayope, wako kulupila chihi.” 37 Yesu nanga panalem-
bedile apelekelwe na munu yunji, henga nkuhwena chihi na Petulo na
Yakobo na Yohana nnung'une Yakobo.

38 Pavahwikile pakaya pa Yailo, Yesu nkupilikana vanu uvakuta na
kulikutangila. 39 Yesu nkuinjila nng'ande, nkuvahaulila vanu kuchidoni,
“Mwadachi munanyakonya na kukutanga? Mwana nanga pahwile, alele
chihi luwono.” 40 Henga vanang'o nkunnyeka. Bahi Yesu nkuvahumya
vanu vammalele panda, nkuntwala chihi atatake na anyokwe mwali na
avala vakuhundwa vake vatatu vanalangene navo, nkuinjila nchumba
chanalele aneyo mwali. 4! Yesu nkunkamula nkono ayula nahaku,
nkunnyaulila kuchidoni, “Talita kumi!” Mana lake, “Nahaku nikuhaulila
imila!”

42 Upala, ayula mwali nkuimila, nkutandilika uhwena. Ayula mwali
avele na vyaka kumi na mbili. Anepo vanu pavalawene anelo latendéke,
nkukangana namene. 43 Yesu nkuvaduma vananyaulile munu woheyo
kwamba alald latendéke. Anepo nkuvahaulila vamwing'e ayula mwali
chakulya alye.

6

Kuhitwa kwanga Yesu aneko ku Nasaleti

(Matayo 13:53-58, Luka 4:16-30)
paténé na vakuhundwa vake. 2 Liduva lya Kuyewelela, nkutandilika
kuvahunda vanu muing'ande ya kunnyuwila Nnungu. Vanu vohe
vampilikéne nkukangana, nkuhaula kuchidoni, “Dachi, alamaite dachi
mahundo anelo lammalele? Lunda lwa namuna ntwani alu lwapete
ayu munu? Lola masaibu lalatenda kwa makono lake! 3 Kwani ayu

akee ayula fundi selemala mwana wa Maliya, nkuluwe Yakobo na
Yose na Yuda na Simoni? Dachi, alumbuvake tenda tuikanavo upano
petu?” Bahi vanang'o nkusunala namene kwajili yanga nang'e, nkuhita
kunkulupila.

4 Yesu nkuvahaulila kuchidoni, “Nabii nanga kwakapata eshima
ikanave chihi nkaya yake na kwa alangavake na nng'ande mwake.”

5 Yesu nanga panatendile masaibu aneko, henga davavikidile chihi
makono vagonjo kadiki na kuvalamya. 6 Yesu &nikangana ing'anya vanu
nanga pavachikulupila.

Yesu avatuma vakuhundwa kumi na mbili

(Matayo 10:5-15, Luka 9:1-6)
vachema avala vakuhundwa kumi na mbili, nkuvatuma vavili-vavili.
Nkuveng'a mamulaka la kuvausa anamindenga. 8 Nkuvalaija wachi-
doni, “Munanyakule chinu chohecho kwajili ya mwanda, ila nyakula
chihiisimbo. Munanyakule nkate wala mpatila wala dihela pachitondo.
9 Walanga vilatu, henga nnanyakule nkogo wa akiba.” 10 Nkuvahaulila
kavila kuchidoni, “Paing'ande ivambempwechelela, ikalanga anemo
mpaka pamumbeuka paimanga aneyo. 11 Na pachinu pohepo pavam-
behita kumpwechelela na kumpilikanila, ukananga anepo na mu-
vakane kwa kulipumunanga litutunga lya mmadodo lenu ilanguje kuva,
vene vanitandola kulahita malove la Nnungu.” 12 Anepo vakuhundwa
nkuukananga, nkuhwena unavahubilila vanu valeke masambi lavo.
13 Nkuvausa anamindenga vohe, nkuvapaka mahuta la seituni vagonjo
vohe, na kuvalamya.

Kuhwa kwanga Yohana NKktlbatisa
(Matayo 14:1-12, Luka 9:7-9)

14 Nfalume Helode dnipilikana habali dyanga Yesu, kwa kuva lina
lyanga Yesu liniumana kila pachinu. Vanu vanji nkuhaula kuchidoni,
“Yohana Nkubatisa anifufulwa, njo mana avele na dimongo dya masaibu
dikdla madengo nkati mwake.”

15 Vanji nkuhaula kuchidoni, “Nang'e nni Eliya.”

Na vanji nkuchidoni, “Nang'e nni nabii malinga yumo wa manabii va

machedo.” . o .
16 Henga Helode papilikene uchocho, nkuchidoni, “Aneyo ambekuva

Yohana Nkubatisa ungunanchekete muti, henga anifufulwa!”

17 Mwene Helode njo d&nalaijje Yohana akamulwe na kutaywa
nnilungu. Atendile uchocho ing'anya Helode dnnombile Helodiya, navele
n'jawe Filipo, nnung'une wake mwene. 18 Yohana dnnyaulidile Helode
kuchidoni, “Ikaluhusiwa wako kwikalana na nkongwe wa nnunguno.”

19 Bahi Helodiya nkuva wanchima Yohana, nkulambela ammwalale,
henga nanga panahulwile ing'anya yanga Helode. 20 Helode &ninnyopa

namene Yohana kwa kuva animala kuva Yohana nni munu wanaswe
aténdalalalembela Nnungu, bahi nkuva wanchunga. Helode dnanowelwa

namene kumpilikanila Yohana, henga kila pachimalila kumpilikanila,
dnahinginika namene muntima mwake.

21 Liduva limo Helodiya nkupata wasa wa kummwalala Yohana.
Liduva anelyo lydvele liduva lya sikukuu ya kuvelekwa kwa Nfalume
Helode. Helode avatendedile ing'ole vakulu vake na vakulu va matiyala
na vakulu va chilambo cha ku Galilaya. 22 Bahi mwali wanga Helodiya



Mako 6:23 74 Mako 6:40

aniinjilankuvina saana, nkunhangalaja Helode na vayeni vake. Nfalume
nkunnyaulila ayula mwali kuchidoni, “Nguyuwe chinu chohecho chu-
lambela, nangu nguchinikwing'e.” 23 Nkunnyaulila kavila kuchidoni,
“Chinu chohecho chumbenguyuwa, nguchinikwing'e ata kuiva nusu ya
ufalume wangu.”

24 Anepo ayula mwali nkuuka, nkunammuja anyokwe kuchidoni,
“Ninnyuwe chamani?”

Anyokwe nkunnyang'ula kuchidoni, “Yuwa muti wanga Yohana

Nkubatisa.”
25 Ayula mwali nkutukuta mpaka kwanga nfalume nkunnyaulila

kuchidoni, “Ngulembela uning'e uvino nsahani muti wanga Yohana

Nkubatisa.”
26 Nfalume nkuva nnihindambi likulu, henga nanga panahulwile

kunnyitila ing'anya ya vayeni vanavakumbwile na kwapila
kwanaapidile. 27 Upala, nfalume nkuntuma litiyala, nkunnaija
aide na muti wanga Yohana Nkubatisa. Ayula litiyala nkuhwena
nnilungu, nkunancheketa Yohana muti. 28 Anepo nkuida na muti
nsahani, nkumwing'a ayula mwali, nanang'e nkunamwing'a anyokwe.
29 Vakuhundwa vanga Yohana pavapilikene anelo, nkuhwena
unautwala mmili wanga Yohana, nkuusika.

Yesu aveng'a chakulya vanu vapiinda alufu nnyano
(Matayo 14:13-21, Luka 9:10-17, Yohana 6:1-14)

30 Bahi avala vakuhundwa vanga Yesu nkuuyang'ana kwanga Yesu,
nkunnyaulila lammalele l4vatendilé na ldvahundile. 31 Yesu nkuva-
haulila kuchidoni, “Tuhweneng'ane mpaka pachinu pakévele na vanu
uchinga mukayewelele kadiki.” Atangwele uchocho kwa kuva apala
pachinu pavele na vanu vohe namene vachikamola na kuuka. Yesu
na vakuhundwa vake nanga pavanapete wasa wa kulya chakulya.
32 Nkukwelanga muingalava weka nkuukananga, nkuhwena pachinu
pakéavele na vanu.

33 Henga vanu nkuvona pavachiukananga, nkumala kuvachihwena.
Vanu vohe vachihaloka kila imanga, nkutukutila kwa madodo ukula
kwapite Yesu na vakuhundwa vake, nkulitandya kuhwika. 3¢ Yesu
pasulupwike muingalava, nkulyona likuwa lya vanu vohe, nkuvavikila
chididi, kwa kuva vavele muchi dingandolo dikdvele na nchunga. Bahi
nkutandilika kuvahunda vitukutuku vyohe. 35 Pachikamwele china-
lyulo, vakuhundwa vake nkummwenela Yesu, nkunnyaulila kuchidoni,
“Apano patuvele nni palilanga na hambi liduva liniswa. 36 Bahi valaile
vanu vahwene mmawelu na n'dimanga dya pepi uchinga vakalisumile
chakulya.”

37Henga Yesu nkuvahaulila kuchidoni, “Veng'e mwenu chakulya.”

Vanang'o nkunnyang'ula kuchidoni, “Wako wamba dachi, tuhwene
tukasume mikate kwa dihela malinga dya nshahala wa kawaida wa
malipo la maduva myambili uchinga tuveng'e valye?”

38 Yesu nkuvauja kuchidoni, “Muvele na mikate mingapi? Hwena

nahoti mukalole.” ) _ )
Pavapite unalola nkuchidoni, “Kuvele mikate nnyano na ahomba
vavili.”

39 Bahi Yesu nkuvahaulila vakuhundwa vake vavahaulile vanu vam-
malele vaikalange matunji-matunji, muwahi mmihi. 40 Nkuikala

matunji-matunji la vanu mia-mia na matunji la vanu amsini-amsini.
41 Anepo Yesu nkuitwala aila mikate nnyano na avala ahomba vavili,
nkulola muha kulihunde, nkunshukulu Nnungu. Nkuimeyanya aila
mikate pamo na ahomba vavili, nkuveng'a vakuhundwa vake vavayav-
ile vanu. 42 Vanu vammalele nkulya na kusiba. 43 Vakuhundwa vake
nkulokotanga vibeduli vya mikate iisalidile na vibeduli vya ahomba,
nkuumbaja makalala kumi na mbili. 44 Na vanu vanalile aila mikate
vavele malinga valume alufu nnyano ukaleka vavana na akongwe.

Yesu aonga muha medi
(Matayo 14:22-33, Yohana 6:15-21)

45 Upala Yesu nkuvakulumisa vakuhundwa vake vakwele muin-
galava, vannongolele kuhwena ku Betisaida, ng'ambo ya litanda, akuno
nang'e avenkulilaila likuwa lya vanu. 46 Pamalidile kuvalaila vanu,
nkuhwena kulichinga unayuwa. 47 Pachikamwele chinalyulo, in-
galava nkuva ching'ati litanda, Yesu nanang'e dvele chihi weka pachinu
pakavele medi. 48 Bahi nkuvona vakuhundwa vake chivachilaga amula
muingalava, kwa kuva, lipungo linavapungila namene. Kulyamba, Yesu
nkuvakoja vakuhundwa vake akuno waonga muha medi, nkulembela
kuvapunda. 49 Vanang'o pavammwene avenkwonga muha medi,
vatenda lindelya, nkuva uvakuta ding'uto, 50 kwa kuva, vammalele
pavammwene vaniyopa namene.

Henga upala Yesu nkuvahaulila kuchidoni, “Likamyange ntima, nni
nangu! Munayope!” 51 Anepo Yesu nkukwela muingalava muvanavele
vakuhundwa, lipungo nkunyalala. Vakuhundwa vake nkukangana
namene, 52 ing'anya nanga pavanakameke mana ya alila lisaibu lya
kuyenjeja mikate, kwa kuva, mitima yavo inikamajanga kumala.

Yesu avalamya vagonjo ku Genesaleti
(Matayo 14:34-36)

53 Yesu na vakuhundwa vake pavayombweke litanda, nkuhwika chil-
ambo cha ku Genesaleti, anepo nkuimija ingalava yavo. 54 Pavahumite
chihi muingalava, upala vanu nkummala mwelehu Yesu. 35 Anepo
vanu nkupita uvatukuta nchilambo chammalele uvavanyakula vagonjo
mminanda, na kuvapelekeja kila pachinu pavanapilikene kuva Yesu
na mmawelu, vanu nkuvavika vagonjo mmakojano. Nkunnyuwa
avaluhusu van'guse kananga lupepe lwa lijoho lyake. Na vammalele
vanan'gusije vanilama mwalehu.

7

Mambo lanténda munu aave najisi
(Matayo 15:1-20)

1 Mafalisayo na vakuhunda vanji va Sheliya yanga Musa vanahaleke
ku Yelusalemu vanikojana muyo mwanga Yesu. 2 Nkuvona vakuhundwa
vanji vanga Yesu uvalya chakulya kwa makono lakakalavijwe kupap-
atana na nnyambo wa dini ya Chiyahudi.

3Mafalisayo na Vayahudi vammalele vakamulila mihambo ya anyakala
vao, vanang'o nanga pavalya chakulya bila kulihahula kwa kukalava
medi mmakono malinga chiilembelewa. ¢ Na pavahaloka kusakoni
nanga pavalya chinu chohecho bila kuchihahula. Uchocho, vakamulila



Mako 7:5 76 Mako 7:24

mihambo inji yohe malinga, kuhahula myawo na vilongo na vyombo
vya vitale.

5 Bahi Mafalisayo na vakuhunda va Sheliya ya Musa nkummuja Yesu
kuchidoni, “Ing'anya ntwani vakuhundwa vako nanga pavalakamula
mahundo la mihambo ivatulekedile anyakala vetu, henga vanang'o
valya chihi kwa makono ivéle najisi?” 6 Yesu nkuvayang'ula kuchi-
doni, “Mmakulilambilila mwenu! Nabii Isaya dlaujije saana kumwamba
mwenu, panalembile malove la Nnungu lahatla kuva,

‘Ava vanu vangweshimu chihi pakanya,

henga mitima yavo ivele kulehu na nangu.

7Kungwabudu kwavo kukee mana,

kwa kuva, mahundo lavo nni malaijo chihi la vanu.’

8 Mwenu muleka amuli dya Nnungu nkupapata malaijo la vanu.”

9 Yesu nkuhweneha kuvahaulila kuchidoni, “Mwenu munimala
kuditila amuli dya Nnungu kwa ulamba uchinga mulakamule mahundo
la mihambo yenu mmene! 10 Kwa kuva, Musa dnihaula kuva, ‘Mweshimu
atatako na anyoko,” na ‘Munu woheyo antongoléla atatake au anyokwe
malove lahakalenge alembelewa awalalwe.” 11 Henga mwenu muvahunda
vanu kuva, akee lasima munu kumweshimu atatake au anyokwe, na
muhunda kuva munu anahulula chihi kunnyaulila atatake au anyokwe
kuva ‘Chinu chichichichikwing'e faida, nguchihumije sadaka kwa
Nnungu,’ 12 bahi munu aneyo akalembelewa kavila kunnyangata atatake
au anyokwe. 13 Uvila njo chimulihebula lilove lyanga Nnungu kwajili
ya mihambo yenu imupwecheledile. Na mutendanga vitukutuku vyohe
vilandéne na anevyo.”

14 Anepo Yesu nkulichema kavila likuwa lya vanu, nkuvahaulila
kuchidoni, “Mwenu mmammalele ngupilikanihe saana mumale kuva,
15nanga chinu chalya munu nkuntenda munu aneyo kuva najisi. Henga
achila chihal6ka nkati mwanga munu anecho njo chinténda munu kuva
najisi. 16 Bahi munu avéle na makutu la kupilikana na apilikane!”

17 Yesu nkulileka likuwa lya vanu nkuinjila nng'ande, vakuhundwa
vake nkunammuja chuuchilanda aula nfano. 18 Yesu nkuvauja
kuchidoni, “Dachi, ata na mwenu mukamaite chuulanda nfano? Dachi,
mwenu mukamaite kuva chakulya chalya munu nanga pachintenda
munu aneyo kuva najisi? 19 Kwa kuva, nanga pachimwenda muntima,
ila chénda chihi nnitumbo na lukoto nkunachiyapuka.” Na kwa kuhaula
uchocho, Yesu dnilanguja kuva vyakulya vyammalele vinaluhusiwa
kuliwa.

20 Yesu nkuhweneha kutangola kuchidoni, “Chinu chinnylima munu
anecho njo chinténda munu kuva najisi. 21 Kwa kuva, muntima mwanga
munu muhaloka mawaso lahakalenge na usalati na kwiva na kuwalala,
22 na kulala ugoni na kwima na ditama dibaya na kulambila na
kulavalava na wiu na kuntongolela munu malove lahakalenge na ku-
lyona na uvelu. 23 Anelo lahakalenge lammalele lahuma nkati mwanga
munu, na anelo njo lanténda munu aave najisi.”

Kukulupila kwa mmahe wa Chigiliki
(Matayo 15:21-28)
24Bahi Yesu nkuuka apala nkuhwena chilambo chivéle pepi naimanga
ya ku Tilo. Pahwikile aneko nkuinjila muing'ande imo kwa kuva, nanga

panalembedile munu woheyo amale. Henga nanga panahulwile kulip-
iha. 25Bahi mmahe yumo dnavele na mwali n'joko dnavele na nanndenga,
anipilikana habali dyanga Yesu. Bahi nkummwenela Yesu nkutindivala
malundi muyo mwake. 26 Mmahe aneyo nanga panavele Nnyahudi,
henga 4vele mwenedi wa ku Foinike, chilambo cha ku Siliya. Nkun-
nyuwa Yesu ammuse nanndenga mmwanawe. 27 Yesu nkunnyang'ula
kuchidoni, “Valeke hoti vavana vasibe, kwa kuva, ikdkatapala utwala
chakulya cha vavana nkuvayelela ang'avanga.”

28 Henga ayula mmahe nkunnyang'ula Yesu kuchidoni, “Elo Nang'olo,
henga ata ang'avanga vavéle pahi mesa valya makombo la chakulya cha
vavana.”

29 Yesu nkunnyaulila ayula mmahe kuchidoni, “Ing'anya ya iyang'udi
yunguyang'wile, hwena kukaya, nanndenga animmuka mwanalo!”
30 Anepo ayula mmahe nkuhwena kukaya kwake, nkunankoja
mwanawe aléle pachinanda, nanndenga ammukile.

Yesu annamya munu avéle na chitata, mmwidi

31 Anepo Yesu nkuuka kudimanga dya chilambo cha ku Tilo, nkupita
ching'ati imanga ya ku Sidoni na dimanga kumi dichémwa Dikapoli,
nkuhwena ku Litanda lya ku Galilaya. 32 Vanu vanji nkumpeleke-
jija munu dnavele na chitata na mmwidi, nkunnyuwa Yesu ammik-
ile makono. 33 Yesu nkummusa ayula munu palikuwa lya vanu,
nkumpelekeja kunyenje, nkumwinjija vyala mmakutu lake, Yesu
nkusuna mata, nkun'gusa nnulimi na alald mata. 34 Anepo Yesu nkulola
muha kulihunde, nkuyaha ntima, nkunnyaulila ayula munu kuchidoni,
“Efata,” mana lake “Hunguka.”

35 Upala makutu la ayula munu nkudiuka na lulimi lwake nku-
peyapeya, nkutandilika kutangola saana. 36 Yesu nkuvalaija vanan-
nyaulile munu woheyo alala lalatendile apala. Henga malinga chaval-
imbijije, nni chivahalijije kuyanjaja habali aneyo. 37 Vanu nkuhalija
kukangana namene, nkuva uvatangola kuchidoni, “Lammalele lala-
tenda lanikatapala. Avatenda vanu vénavele mimwidi vapilikane na bubu
vapate kutangola!”

8

Yesu aveng'a chakulya vanu alufu ncheche
(Matayo 15:32-39)

1 Mmaduva alald likuwa likulu lya vanu nkummwenela Yesu kav-
ila. Bahi pachivahilidile chakulya, Yesu nkuvachema vakuhundwa
vake nkuvahaulila kuchidoni, 2 “Nangu nivavikila chididi ava vanu
ing'anya vaikele na nangu maduva matatu vino, na hambi chakulya
chinivahilila. 3 Nikavahaulila vahwene kukaya kwavo akuno vavéle na
indala vachivadilike nndila, kwa kuva vanji vahaleke kulehu.”

4 Vakuhundwa vake nkummuja Yesu kuchidoni, “Apano patuvele
palilanga, tumbepata kwachi mikate ya kuvatoleja vanu ava vam-
malele?” 3 Yesu nkuvauja kuchidoni, “Muvele na mikate mingapi?”

Vanang'o nkunnyang'ula kuchidoni, “Saba.”

6 Yesu nkuvahaulila vanu vaikalange pahi. Nkuitwala aila mikate
saba, nkunshukulu Nnungu, nkuimeya, nkuveng'a vakuhundwa vake
vavayavile vanu, na vakuhundwa nkutenda uchocho. 7 Uchocho,

pavele na ahomba vajoko, Yesu nkuvatwala avala ahomba nkunshukulu
Nnungu, nkuvahaulila vakuhundwa vake vavayavile vanu. 8 Vanu
nkulya na kusiba, vakuhundwa nkulokotanga vibeduli vya mikate
na ahomba, nkuumbaja makalala saba. 9 Na vanu vanalile vavele
malinga alufu ncheche. Anepo Yesu nkuvalaila vahwene kukaya,
10 ypala nkwenda muingalava chalumo na vakuhundwa vake, nkuh-
wena kuchilambo cha ku Dalumanuta.

Mafalisayo valembela valangujwe chimaiho cha lisaibu
(Matayo 12:38-42, 16:1-4)

11 Mafalisayo nkummwenela Yesu, nkutandilika kutahukana nawe.
Nkuva uvanninga uvalembela alanguje chimaiho cha lisaibu chimaiha
kuva dimongo dyake dihaloka muha kulihunde. 12 Yesu nkuyaha
ntima, nkuhaula kuchidoni, “Mwadachi mmanu mma chiveléekwa achino
mulembela mulangujwe chimaiho? Nangu ninnyaulilanga uhiu kuva,
nikambennanguja chimaiho chohecho cha lisaibu.” 13 Anepo Yesu
nkuvaleka, nkukwela muingalava, nkuyamboka kuhwena kung'ambo
litanda.

Hamila ya Mafalisayo na ya Helode
(Matayo 16:5-12)

14 Vakuhundwa vanga Yesu vdniluvalila kunyakula mikate, na
vévele chihi na nkate umo amula muingalava. 15 Yesu nkuvaduma
vakuhundwa vake wachidoni, “Lyongolelange na hamila ya Mafalisayo
naya Helode.”

16 Vakuhundwa nkutandilika kutongojana vene kwa vene uvachidoni,
“Atangola uchocho ing'anya itukavele na mikate.”

17 Yesu nkumala lavachiujana, nkuvauja kuchidoni, “Mwadachi
munaujana ing'anya imukavele na mikate? Dachi, mpaka hambi
mukdnamala wala kwelewa? Dachi, mitima yenu ivechinkunonopa?
18 Dachi, muvele na meho henga mukalola? Dachi, muvele na makutu
henga mukdpilikana? 19 Dachi, mukakumbukila apala pangunaimeite aila
mikate nnyano nkuvayavila valume alufu nnyano chalumo na vavana
na akongwe? Dachi, mulokotenge makalala mangapi la vibeduli vya
maisalilo la mikate?”

Nkunyang'ula kuchidoni, “Kumi na mbili.”

20Yesu nkuvauja kavila kuchidoni, “Dachi, pangunaimeite aila mikate
saba nkuveng'a vanu alufu ncheche, mulokotenge makalala mangapi la
vibeduli?”

Vakuhundwa nkunnyang'ula kuchidoni, “Saba.”

21Yesu nkuvauja kuchidoni, “Dachi, mpaka hambi mukanakwelewa?”

Yesu annamya munu aputéle meho aneko ku Betisaida

22Yesu nkuhwika ku Betisaida chalumo na vakuhundwa vake. Aneko
vanu vanji nkumpelekejija munu yumo akdchilola, nkunnyuwa Yesu
an'guse. 23 Yesu nkunkamula nkono ayula munu aputéle meho,
nkumpelekeja pawelu chijiji. Nkunsunila mata mmeho, nkummikila
makono, nkummuja kuchidoni, “Dachi, unachona chinu chohecho?”

24 Ayula munu akdchilola, nkuyanguka kuchidoni, “Nivona vanu

vaonekana muchi milandi ihwenahwena.” A
25 Yesu nkuvika kavila makono mmeho mwa ayula munu aputéle

meho. Anepo meho la ayula munu nkupata kulola, nkuchona kila

chinu saana. 26 Yesu nkunnyaulila ayula munu ahwene kukaya kwake,

Yesu njo Kilisto, na nni lasima abanihwe na kuhwa
(Matayo 16:13-28, Luka 9:18-27)
na imanga ya ku Kaisaliya Filipi. P&vanavele nndila, Yesu nkuvauja
vakuhundwa vake kuchidoni, “Dachi, vanu vahaula kuva nangu nnani?”
28 Vakuhundwa nkunnyang'ula kuchidoni, “Vanji vahaula kuva wako
Yohana Nkubatisa, na vanji vahaula kuva wako Eliya na vanji vahaula kuva
wako nni yumo wa manabii.”
29 Anepo Yesu nkuvauja kuchidoni, “Na mwenu muchidachi, nangu
nnani?” Petulo nkuyang'ula kuchidoni, “Wako njo Kilisto.”
30 Yesu nkuvaduma vanannyaulile munu woheyo habali dyake.
31 Yesu nkutandilika kuvahunda vakuhundwa vake wachidoni,

“Mwana wa Munu ambebanika namene na kuhitwa na vasele va
Vayahudi na makuhani vakulu na vakudhunda Sheliya ya Musa.

Vambemmwalala, henga liduva lya tatu lya kuhwa kwake ambefufuka.”
32 Yesu dvahaulidile habali aneyo bila kuvapiha. Bahi Petulo nkuntwala
Yesu kunyenje, nkutandilika kuntahuka. 33 Henga Yesu papindikwike
nkuvalola vakuhundwa vake, nkunkalipila Petulo wachidoni, “Uka
muyo mwangu Nanchindenga! Kwa kuva, mawaso lako lakee la
chinnungu ila la chimunu chihi.”

34 Anepo Yesu nkulichema likuwa lya vanu pamo na vakuhundwa
vake, nkuvahaulila kuchidoni, “Munu woheyo akalembela ungupapata
nangu, lasima alishukulu mwene, alitike nsalaba wake,” koka angu-
papate. 35 Na munu woheyo autdmwa namene umi wake kupunda
changutamwa nangu, akambekuva na umi, henga munu akubali kuhwa
ing'anya yang'une na ing'anya ya Malove Lambone achiave na umi.
36 Dachi, munu ambepata faida ntwani akapata kila chinu cha pachil-
ambo, akuno auyahité umi ukee na ntululilo? 37 Au pavele chinu ntwani
apano pachilambo munu chambebadilana uchinga apate umi ukee na
ntululilo? 38 Munu woheyo wa nchivelekwa achino chivéle na masambi,
akangwonela nangu dihoni na malove langu, Mwana wa Munu achi-
amwonele dihoni munu aneyo, pambeida muukulu wa Atatake pamo

na malaika vanaswe.”T

1 Yesu nkuhweneha kuvahaulila kuchidoni, “Nangu ninnyaulilanga
uhiu kuva, vanu vanji vaimidile apano vakambekuhwa mpaka vawone
Ufalume wanga Nnungu uida kwa dimongo.”

Kubadilika kwanga Yesu
(Matayo 17:1-13, Luka 9:28-36)
2Bada ya maduva sita, Yesu nkuntwala Petulo na Yohana na Yakobo
nkuhwena navo muha lichinga lilehu pachinu pakavele vanu. Aneko
Yesu nkubadilika muyo mwavo, 3 dinguwo dyake nkung'anyima, nkuva
dyanahe mbee namuna yakahulula munu kudichapa nkuva dyanahe
malinga dinguwo anedyo. 4 Bahi nabii Eliya na Musa nkuhumila

* 8:34 Kulitika nsalaba, mana lake nni kuva tayali kubanika au kuhwa kwajili ya Yesu. T 8:38
Yesu pahaula kuva, Mwana wa Munu, anepo alyamba mwene.

muyo mwavo nkuva uvalonjela na Yesu. 5 Petulo nkunnyaulila Yesu
kuchidoni, “Nkuhunda, nni chinu chambone hwetu kupwawa apano,
bahi tudenge migongwe mitatu, umo wako na umo wanga Musa na unji
wanga Eliya.” 6 Petulo akanamaite lya kutangola, kwa kuva, nang'e na
avake vaniyopa namene.

7 Anepo nkuhumila lihunde nkuvahinika na lidi nkupilikanika
kuhaloka nnihunde alila ulichidoni, “Ayuno njo Mwanangu ungun-
tamwa, mpilikanile nang'e.” 8 Upala, pavang'anyang'anyije nnyenje
nanga pavanammwene munu woheyo pamo na vanang'o ila Yesu weka.

9 Pavachisulupuka nnichinga, Yesu nkuvalimbija vanannyaulile
munu woheyo vitukutuku vivaviwene, mpaka Mwana wa Munu
pambefufuka kuhaloka kwa vanu vahwile.

10 Vakuhundwa nkutenda muchi chavahaulidile, henga nkuva uvau-
jana mana la kufufuka kuhaloka kwa vanu vahwile. 11 Vakuhundwa
nkummuja Yesu kuchidoni, “Mwadachi vakdhunda Sheliya yanga Musa
vahaula kuva nabii Eliya lasima alongolele kwida kavila hoti?”

12 Yesu nkuvayang'ula kuchidoni, “Elo, Eliya ambekwida hoti un-
akatapaja lammalele. Henga pamo na anelo, mwadachi Mmalemba
Lanaswe inilembwa kuva, Mwana wa Munu alembelewa alagihwe na
kuhitwa na vanu? 13 Henga nangu ninnyaulilanga kuva, Eliya tayali aniida
kavila, vanang'o nkuntendela kila chivalembedile muchi chiilembwije
Mmalemba Lanaswe kumwamba nang'e.”

Yesu annamya nnemba avéle na nanndenga
(Matayo 17:14-21, Luka 9:37-43)

14 Pavakamwele pachinu pavanavele vakuhundwa vanji, nkulyona
likuwa likulu lya vanu vavadingwikeé. Na vakuhunda va Sheliya yanga
Musa uvatahukana na avala vakuhundwa. 15 Upala likuwa lya vanu
pavammwene Yesu, vammalele nkukangana namene, nkuntukutila,
nkunammuja habali. 16 Yesu nkuvauja vakuhundwa vake kuchidoni,
“Mutahukana navo chamani?”

17 Munu yumo nnikuwa alila lya vanu nkunnyang'ula kuchidoni,
“Nkuhunda, nangu nikupelekejije mwanangu avéle na nanndenga an-
tendile aave bubu. 18 Kila pam'bebeluha ammatoha pahi na kuntenda
ahume chihulu nkanya na kulitang'unanya meno, na mmili nkuyuma
chihi chwa. Nnivayuwa vakuhundwa vako vammuse aneyo nanndenga,
henga nanga pavahulwile.”

19 Yesu nkuvayang'ula kuchidoni, “Mwenu mmanu mma chivelékwa
chikdkulupila!  Dachi, nimbeikala na mwenu mpaka chakani? Na
nimbempilililampaka chakani? Idanawe apano.” 20 Bahi nkumpelekejija.
Upala ayula nanndenga pammwene Yesu, nkuntaya chihundahunda
ayula nnemba na nkummatoha pahi, nkuyalata pahi na kuhuma chi-
hulu nkanya. 2! Yesu nkummuja atatake ayula nnemba nkuchidoni,
“Mambo alano lankojije chakani?”

Nang'e nkunnyang'ula kuchidoni, “Kutandikila ujoko wake. 22 Na
myanda yohe ammatohija mmoto na mmedi, walambela ammwalale.
Henga ukahulula kutenda chinu, tunakuyuwa utuvikile chididi na ku-
tuyangata!”

23 Yesu nkunnyang'ula kuchidoni, “Mwadachi thaula kuva ukahulula?
Lammalele lanahululika kwa munu akulupila.” 24 Upala atatake mwana

nkunonoha lidi nkuchidoni, “Nangu nakulupila! Henga nguyangate
ngukulupile namene.”

23Yesu paliwene likuwa lya vanu ulihalija kuyenjejeka muyo mwake,
nkunkalipila ayula nanndenga, nkunnyaulila kuchidoni, “Wako nan-
ndenga bubu na mmwidi, nikuhaulila, mmuke mwana ayuno na un-
amwende kavila!”

26 Anepo aneyo nanndenga nkukuta ding'uto, nkuntaya chihun-
dahunda ayula mwana, nkummuka. Ayula mwana nkwonekana muchi
anihwa, vanu vohe nkuhaula kuva, “Anihwa!” 27 Henga Yesu nkunkamula
ayula mwana nkono nkuntakatuha, mwana nkuimila.

28 Yesu painjidile nng'ande, vakuhundwa vake nkummuja pachinu
paweka kuchidoni, “Ing’'anya ntwani hwetu nanga patuhulwile kum-
musa ayula nanndenga?”

29 Yesu nkuvahaulila kuchidoni, “Nanndenga wa namuna ai nanga
pahululika kuuka, ikanave chihi kwa kuyuwa.”

Yesu ahaula kavila kwamba kuhwa kwake
(Matayo 17:22-23, Luka 9:43b-45)

30 Bahi Yesu na vakuhundwa vake nkuuka anepo, nkupitila chil-
ambo cha ku Galilaya. Yesu nanga panalembedile vanu vamale
pavele, 31 ing'anya dvahunda vakuhundwa vake. Nkuvahaulila kuchi-
doni, “Mwana wa Munu avele pepi uhwena unakamujwa mmakono la
vanu, vanang'o vambemmwalala, na liduva lya tatu lya kuhwa kwake
ambefufuka.”

32 Vakuhundwa vake nanga pavanamaite mana la mahundo anelo.
Henga vanang'o nkuyopa kummuja.

Alida nkulu?
(Matayo 18:1-5, Luka 9:46-48)
33 Pavakamwele Kapelinaumu, nkwenda nng'ande, Yesu nkuvauja
vakuhundwa vake kuchidoni, “Mutahukana ya chani nndila?”
34 Henga vanang'o nkunyalalanga chihi, ing'anya pévanavele nndila
vatahukana ya ukulu, kuva nnikuwa lyavo nkulu alida.
35Yesu nkuikala pahi, nkuvachema avala kumi na mbili, nkuvahaulila
kuchidoni, “Munu woheyo alembéla kuva nkulu, alembelewa alisulupuhe
kuvapunda vammalele na aave ntumishi wa vammalele.” 36 Anepo Yesu
nkuntwala mwana n'joko, nkumwimija paching'ati pavo nkunkumbat-
ila, nkuvahaulila kuchidoni, 37 “Munu woheyo ampwecheléla mwana
malinga ayu ing'anya yang'une, angupwechelela nangu. Na munu angup-
wecheléla nangu, akdngupwechelela chihi nangu, henga ampwechelela na
ayula angutumile.”

Munu akdtahukana na hwetu avele m'bali wetu
(Luka 9:49-50)

38 Yohana nkunnyaulila Yesu kuchidoni, “Nkuhunda, tummwene
munu wavausa anamindenga kwa lina lyako, hwetu tuninnimbija kwa
kuva akdvele wa nnikuwa lyetu.”

39 Henga Yesu nkuvahaulila kuchidoni, “Munannimbije, kwa kuva
nanga munu ahulila kutenda vitukutuku vya masaibu kwa lina lyangu,
upopo nkungutongolela malove lahakalenge. 40 Kwa kuva munu
akatahukana na hwetu, aneyo avele m'bali wetu. 4! Nangu ninnyaulilanga
uhiu kuva, munu woheyo ambemwing'a mwenu mwawo wa medi,

ing'anya ya kuva mmanganya nni mmanu vake Kilisto, munu aneyo
ambepata dinujo dyake.”

Kuntenda munu atende sambi
(Matayo 18:6-9, Luka 17:1-2)

42 “Henga munu woheyo ambenténda yumo wa avano vajoko van-
gukulupila nangu atende sambi, ikavele wasa munu aneyo ahungiwe
liyanga likulungwa lya kuhayila muukoti wake na kuyahwa m'bahali.
43 Tkava nkono wako ukutenda utende sambi, uchekete! Wasa kuin-
jila muumi akuno ukavélé na nkono umo, kuliko kuinjila Jihannamu,
mmoto ukadimika akuno uvélé na makono mavili. [ 44 Anemwo ahong'o
vake nanga pavahwa, na moto wake nanga paudimika.]® 45 Ikava
ludodo lwako lukutenda utende sambi, luchakete! Wasa kuinjila muumi
akuno ukavele na ludodo lumo, kuliko kuva na madodo mavili na
kuyahwa Jihannamu. [ 46 Anemwo ahong'o vake nanga pavahwa, na
moto wake nanga paudimika.]T 47 Ikava liso lyako linakukuvaja kutenda
masambi, bahi lidabole! Wasa uinjile mu Ufalume wanga Nnungu
akuno uvele na liso limo, kuliko kuva na meho mavili na kuyahwa
Jihannamu. 48 Anemwo ahong'o vake nanga pavahwa, na moto wake
nanga paudimika.

49 Kwa kuva, kila munu ambetaywa munyu kwa moto. 30 Munyu
nni chinu chambone. Henga inowi yake ikdhang'uka, dachi, umbetaywa
chamani uchinga inowi yake iuyile kavila?

Bahi muluve na munyu nkati mwenu na kila munu aikale na nnyake
kwa amani.”

10

Mahundo layamba kulekana
(Matayo 19:1-12, Luka 16:18)
1Yesu nkuuka anepo, nkuyamboka luhunde lwa Yoludani, nkuhwena
chilambo cha Yudeya. Likuwa lya vanu nkummwenela kavila, nang'e
nkuvahunda muchi chiunavele nnyambo wake.
2 Bahi Mafalisayo vanji nkummwenela Yesu, nkummuja kwa kun-
ninga uvachidoni, “Dachi, Sheliya ya Musa inaluhusu nnume unneka
n'jawe?” 3 Yesu nkuvayang'ula kuchidoni, “Dachi, Musa dannaijije

chamani?” . ] )
4 Vanang'o nkuhaula kuchidoni, “Musa dniluhusu nnume umwing'a

n'jawe talaka na kunneka.”

5 Yesu nkuvahaulila kuchidoni, “Musa &nilemba amuli aneyo ing'anya
ya kukamajanga kwa mitima yenu. & Henga Nnungu pachiumbile
chilambo, Nnungu dmmumbile munu nnume na mmahe. 7 Bahi ing'anya
ya anelyo, nnume ambenneka atatake na anyokwe, koka alundane na
n'jawe, & na anevo vavili vambekuva mmili umo. Bahi anevo akee vavili
kavila, henga nni mmili umo. 9 Bahi vavalundanyije Nnungu, munu
anavahapulanye.”

10 Pavainjidile kavila nng'ande, vakuhundwa vake nkummuja
kuyamba alila lilove. 11 Yesu nkuvahaulila kuchidoni, “Munu woheyo
annéka n'jawe, nkunannomba mmahe yunji, aneyo alald ugoni.

* 9:44 Nsitali auno Mmalemba lanji la kala ukapali. T 9:46 Nsitali auno Mmalemba lanjila
kala ukapali.

12Uchocho, mmahe annéka nng'andomwe nkulombwa na nnume yunji,
aneyo alald ugoni.”

Yesu avabadliki vavana vajoko
(Matayo 19:13-15, Luka 18:15-17)

13 Vanu nkumpelekejija Yesu vavana vajoko uchinga avabaliki kwa
kuvavikila makono, henga vakuhundwa vake nkuvakalipila avala
vanu. 14 Yesu pawene uchocho nkusunala, nkuvahaulila kuchidoni,
“Valekange vavana vajoko vaide kwang'une, wala munavadivile, kwa
kuva, Ufalume wa Nnungu nni wa vanu vavéle muchi vavana ava.
15 Nangu ninnyaulilanga uhiu kuva, munu woheyo akaupwechela Ufalume
wa Nnungu malinga mwana n'joko, nanga pambeinjila anemwo.”
16 Anepo nkuvakumbatila avala vavana, nkuvavikila makono na kuva-
baliki.

Munu nktpata
(Matayo 19:16-30, Luka 18:18-30)

17 Yesu péanavele wauka, munu yumo nkuntukutila nkutindivala
malundi, nkummuja kuchidoni, “Nkuhunda wambone, ngutende dachi
uchinga niupate umi ukee na ntululilo?”

18 Yesu nkunnyangula kuchidoni, “Ing'anya ntwani unguchema
wambone? Nanga munu wambone ila Nnungu weka. 19 Unidimala
diamuli dya Nnungu dihaila, ‘Unalale ugoni na unaive na unawalale
na unahumye ushahidi wa kulambila na unatindinganyange na
mweshimu atatako na anyoko.” ”

20 Munu aneyo nkunnyang'ula Yesu kuchidoni, “Nkuhunda, anelo lam-
malele Nnnilakamula kutandilikila ujoko wangu.”

21 Yesu nkunnola, nkuntamwa, nkunnyaulila kuchidoni, “Wako
uisaliwije na chinu chimo chukanambitenda. Hwena ukasumise vyam-
malele vyuvenavyo, koka dihela uveng'e amahuvani, anepo uchiuve na
dimali kulihunde. Ukamalila kutenda uchocho koka uide ungupapate.”
22 Ayula munu papilikene anelo nkukunyata kumeho, nkuuka akuno
apoyweke, ing'anya avele na dimali dyohe namene.

23 Yesu nkulola mipata yammalele, nkuvahaulila vakuhundwa vake
kuchidoni, “Inikamajanga namene vakupata kuinjila mu Ufalume wanga
Nnungu!” 24 Vakuhundwa vake nkukangana malove lake. Yesu nkuva-
haulila kavila kuchidoni, “Anavangu, inikamajanga namene kuinjila mu
Ufalume wanga Nnungu! 25 Inipeyapeya namene nnyama uvanchema
ungamila kupita nchitonono cha chitotelo, kuliko nktpata uinjila mu
Ufalume wanga Nnungu.”

26 Vakuhundwa vake nkukangana namene, nkuujana, uvachidoni,
“Nnani bahi ambehultla kupohwa?”

27 Yesu nkuvalola nkuvahaulila kuchidoni, “Kwa dimongo dya
chimunu ikdhululika, henga kwanga Nnungu ikdvele uchocho, kwa
kuva, Nnungu anahulula kulatenda lammalele.”

28 Petulo nkunnyaulila Yesu kuchidoni, “Lola, hwetu tulekile vituku-
tuku vyammalele nkukupapata wako!”

29 Yesu nkuhaula kuchidoni, “Nangu ninnyaulilanga uhiu kuva,
mmaisha alano la vino munu ailekile kaya au anung'unuvake au
alumbuvake au anyokwe au atata au vavana au mawelu ing'anya
yang'une na Malove Lambone, 30 munu aneyo ambepunda kupata anelo

lammalele myanda myamoja kupunda patandi chalumo na kubanihwa.
Na mmahiku laida ambepata umi ukee na ntululilo. 31 Henga vanu
vohe vaonekana hambi kuva vakulu, vambekuva va pahi, na vanu vohe
vaonekana hambi kuva va pahi, vambekuva vakulu.”

Yesu ahaula mwanda watatu kuyamba kuhwa na kufufuka kwake
(Matayo 20:17-19, Luka 18:31-34)

32 Yesu na vakuhundwa vake pdvanavele nndila uvayomboka kuh-
wena ku Yelusalemu nang'e dnivalongolela. Vakuhundwa nkukangana
na vanu vachivapapata nkuyopa. Yesu nkuvatwala kavila avala
vakuhundwa kumi na mbili panyenje nkutandilika kuvahaulila ha-
bali dya mambo ldmbenkoja. 33 Nkuvahaulila kuchidoni, “Pilikananga!
Tuvenkuyomboka kuhwena ku Yelusalemu, aneko Mwana wa Munu,
ambekamujwa mmakono la makuhani vakulu na vakuhunda Sheliya ya
Musa. Vanang'o vambennyukumu kuhwa na kukamujwa mmakono la
vanu vakavele Vayahudi. 34 Na vanang'o vambentendela mang'wanyu na
kunsunila mata na kunsulubula na kummwalala. Henga liduva lya tatu
lya kuhwa kwake ambefufuka.”

Kuyuwa kwanga Yakobo nawi Yohana
(Matayo 20:20-28)

35 Anepo Yakobo na Yohana vana vanga Sebedayo, nkummwenela
Yesu nkunnyaulila kuchidoni, “Nkuhunda, tulembela ututendele chinu
chitumbekuyuwa.”

36 Yesu nkuvauja kuchidoni, “Mulembela nintendelange chamani?”

37 Nkunnyang'ula kuchidoni, “Paumbeikala nchiteng'u chako cha
Ufalume muukulu wako, tuyuwa utuluhusu tuikale pamo na wako,
yumo m'bali wa kunkono na yunji m'bali wa kunchinda.”

38 Yesu nkuvahaulila kuchidoni, “Mwenu mukdmaite chinu
chimuyuwa! Dachi, muchimuhulule kupililila ibaniki inimbebanika
nangu? Au kubatiswa ubatiso wa ibaniki muchi unimbebatiswa
nangu?” 39 Vanang'o nkunnyang'ula kuchidoni, “Elo, tUnahulula.”
Yesu nkuvahaulila kuchidoni, “Ibaniki inimbebanika nangu, lasima
mupitile, na muchimubatiswe muchi chinimbebatiswa nangu. 40 Henga
kwa habali ya kuikala m'bali wangu wa kunkono au wa kunchinda
anelo lakee madengo langu. Ila nafasi anedyo vambeikala vanu avala
vavatandwelé Atatangu.”

41 Vakuhundwa vanji kumi pavapilikene anelo, nkutandilika uva-
sunalila Yakobo na Yohana. 42 Yesu nkuvachema vakuhundwa vake,
nkuvahaulila kuchidoni, “Mwenu munimala kuva avala vavalangiwa
kuva vakulu va vanu vakdvele Vayahudi, vavatawala vanu vao kwa
dimongo na kuvatumikisa. 43 Henga kwenu mwenu inave uchocho.
Alembéla kuva nkulu mmwenu, alembelewa aave ntumishi wenu. 44 Na
munu woheyo mmwenu alembéla aave ntandi, alembelewa dave ntumwa
wa vammalele. 45 Kwa kuva, Mwana wa Munu akaidile unatumikiwa,
henga aidile unatumikila na kuuhumya umi wake uchinga tuve fidiya
ya kukombolewa kwa vanu vohe.”

Yesu annamya Batolomayo, munu aputéle meho
(Matayo 20:29-34, Luka 18:35-43)
46 Yesu na vakuhundwa vake nkuhwika kuimanga ya Yeliko.
Pavachiuka muimanga aneyo pamo na likuwa likulu lya vanu, munu

yumo aputéle meho uvanchema Batolomayo mwana wanga Timayo
aikele nnyenje indila wayuwa. 47 Papilikene kuva Yesu wa ku Nasaleti
apita pachinu anepo nkutandilika kunonoha lidi wachidoni, “Yesu

n'dukuluwe Nfalume Daudi,* nguvikile chididi!”

48 Vanu vohe nkunkalipila uchinga anyalale, henga nang'e nkuhalija
chihi kunonoha lidi wachidoni, “N'dukuluwe Nfalume Daudi, nguvikile
chididi!”

49 Yesu nkuimila, nkuhaula kuchidoni, “Ncheme.”

Bahi nkunchema ayula munu aputéle meho, nkunnyaulila kuchidoni,
“Likamye ntima! Imila, anakuchema.” 50 Batolomayo nkuyaha likoti
lyake, nkuuluka, nkummwenela Yesu.

51Yesu nkummuja kuchidoni, “Ulembela nikutendele chamani?”

Ayula munu aputéle meho nkunnyaulila kuchidoni, “Nkuhunda,
ngulembela ngupate kulola.”

52Yesu nkunyaulila kuchidoni, “Hwena, ing'ulupa yako inikulamya.”

Upala ayula munu aputéle meho, nkuhulula kulola, nkumpapata Yesu
nndila.

11

Yesu aingila ku Yelusalemu kwa kuhangalala
(Matayo 21:1-11, Luka 19:28-40, Yohana 12:12-19)
1Yesu na vakuhundwa vake péavanavele pepi na ku Yelusalemu, nkuva

akdnambiikalwa na munu. Nnyungulange muide nawe apano. 3 Na
munu akammuja kuva, ‘Mwadachi mutenda uchocho? Nnyaulile kuva,
‘Nang'olo anannembela na achiannudise upano lukoto.” *

4 Bahi nkuhwena, nkunkoja mwana wanga punda vannyungile
nnyenje indila pepi na pannango. Pavachinnyungula, 5 vanu vanji
vanaimidile upopo nkuvauja kuchidoni, “Ing'anya ntwani munnyungula
aneyo mwana wanga punda?” 6 Vakuhundwa nkuvayang'ula muchi
chanavahaulidile Yesu na vanang'o nkuvaleka vakuhundwa vahwene
nawe. 7 Nkumpelekejija Yesu aneyo mwana wanga punda. Nkulaja din-
guwo dyavo muha mwa ayula mwana wanga punda na Yesu nkuikala
muha mwake. 8 Vanu vohe nkulaja dinguwo dyavo nndila, na vanji
dinavi dya milandi divanalumwile mmawelu. 9 Vanu vanalongoledile
na avala vachipapata nnyuma, nkuva uvanonoha malidi uvachidoni,
“Atumbyangwe Nnungu! Ubalikiwe wako uida kwa lina lya Nang'olo!
10 Ubalikiwe ufalume uida wanga anakulwetu Daudi. Atumbyangwe
Nnungu avéle muha kulihunde!”

11 Yesu nkuinjila muimanga ya Yelusalemu nkuhwena ku Ing'ande
yanga Nnungu, nkulola saana kila chinu. Henga kwa kuva liduva
livenkuswa, nkuuya kavila ku Besaniya chalumo na avala vakuhundwa
vake kumi na mbili.

Yesu aulani nnandi wa vihepo vya tini
(Matayo 21:18-19)

*
10:47 Vayahudi vannolela Masiya kuhaloka nnitawa lya Nfalume Daudi, njomana vanchema
Yesu kuva n'dukuluwe Daudi.

12 Ulyamba wake, pavanavele nkuuka ku Besaniya, Yesu nkuva na in-

dala. 13Nkuwona nnandi wa ntini kulehu kadiki ivele na mahamba lohe.
Nkuhwena unaulola panjika uvele na chihepo chohecho. Pahwikile pepi,

nkuukoja uveélé chihi nanga chihepo, Gumbele chihi mahamba weka, kwa
kuvalakanavele mahiku la kupa vihepo vyatini. 14Bahi Yesu nkuuhaulila
nnandi kuchidoni, “Kutandikila nelo na maduva lammalele munu ana-
pate chihepo kuhaloka kwakuwe.” Na vakuhundwa vake vanipilikana
alald malove latangwele.

Yesu avavinganga vakusumisa nnuwani lwa Ing'ande yanga Nnungu
(Matayo 21:12-17, Luka 19:45-48, Yohana 2:13-22)

15 Pavakamwele pa Yelusalemu, Yesu nkuinjila nnuwanilwa Ing'ande
yanga Nnungu, nkutandilika kuvavingangila pawelu vanu vammalele
vachisumisa na kusuma vitukutuku, anemwo. Nkudibinula dimesa
dya vanu vachibadili dihela, na viteng'u vya vanu véachisumisa amunda.
16 Uchocho, 4nivalimbija vanu vanainjije wala kuhumya vitukutuku
nnuwani lwa Ing'ande ya Nnungu. 17 Bahi nkuvahunda wachidoni,
“Inilembwa Mmalemba Lanaswe kuva,

‘Ing'ande yangu imbechemwa

ing'ande ya kunnyuwila Nnungu ya vanu vammalele va pachilambo!’

Henga mwenu muniipindikulanya nkuijuha kuva muchilipanga lya kulip-
iha vakupalaula!”

18 Makuhani vakulungwa na vakuhunda Sheliya ya Musa pavapi-
likene anelo, nkutandilika kutaha indila ya kummwalala Yesu. Henga
véaninnyopa kwa Kkuva likuwa lyammalele lya vanu vanikanganwa na

mahundo lake. )
19Pachikamwele chinalyulo, Yesu pamo na vakuhundwa vake nkuuka

paimanga aneyo.

Lihundo liydmba nnandi wa ntini uyumile
(Matayo 21:20-22)

20 Ulyamba na mambumbu, pédvanavele nkuhwena, nkuwona ntini
wammalele uyumilé, kutandikila kulikolo. 21 Petulo nkuukumbuk-
ila, nkunnyaulila Yesu kuchidoni, “Nkuhunda, lola aula ntini uulanite
Uniyumal”

22 Yesu nkuvahaulila vakuhundwa vake kuchidoni, “Nkulupilange
Nnungu. 23 Nangu ninnyaulilanga uhiu kuva, munu akalihaulila lichinga
alino, ‘Uka apano ukaliyahe m'bahali,” na ikava atangola malove anelo
bila kuva na lipamba muntima mwake, na nkukulupila kuva lammalele
latangwelé lachilatendeke, muhiu lachilatendeke. 24 Bahi ing'anya
ya anelo, nangu ninnyaulilanga kuva, pamuyuwa kwajili ya chinu fu-
lani chimulembela, kulupilanga kuva munipwechela, na kwa kutenda
uchocho bahi lachilatendeke muchi chimuyuwite. 25 Na mwenu pa-
munnyuwa Nnungu, ikava muvele na lituku na munu fulani, bahi
nsamehe uchinga Atata wenu avéle kulihunde ansamehe na mwenu
makosa lenu. 26 Henga mwenu mukanavasamehe vanu vanji, uchocho
na Atata wenu avéle kulihunde akambensamehe mwenu makosa lenu.”

Mamulaka langa Yesu lahaloka kwachi
(Matayo 21:23-27, Luka 20:1-8)
27Yesu pamo na vakuhundwa vake nkukamola kavila ku Yelusalemu.
Bahi Yesu pénavele nkwonga nnuwani lwa Ing'ande ya Nnungu,

makuhani vakulungwa na vakuhunda Sheliya ya Musa na vasele va
Vayahudi, nkummwenela. 28 Nkummuja kuchidoni, “Ulatenda alano kwa
mamulaka ntwani? Na nnani akupéle mamulaka la kulatenda?”

29 Henga Yesu nkuvahaulila kuchidoni, “Nanani uchocho
nimbemmujanga chinu chimo. Mukanguyang'ula nguchininnyaulile,
ngulatenda alano kwa mamulaka ntwani. 30 Dachi, mamulaka langa

Yohana Nkubatisa la kubatisa ldhaleke kulihunde au kwa vanu?
Nguhaulile.”

31 Vanang'o nkutandilika kuujana vene kwa vene uvachidoni,
“Tukahaula kuva, lahaleke kulihunde, ambetuuja kuva, ‘Hambi, mwadachi
mukdanankulupidile?” 32 Na tukdhulula kuhaula kuva lahaleke kwa vanu.”
Vatangwele uchocho kwa kuliyopa likuwa lya vanu, kwa kuva, vanu
vammalele vanakulupila kuva Yohana NKkubatisa ni nabii wa Nnungu.
33 Bahi nkunnyang'ula Yesu kuchidoni, “Hwetu nanga patumaite.” Na
Yesu nkuvahaulila kuchidoni, “Nanani uchocho nikambennyaulila
kuva ngulatenda alano kwa mamulaka ntwani.”

12

Nfano wa vakulima va welu wa misabibu
(Matayo 21:33-46, Luka 20:9-19)

1 Yesu nkutandilika kutangola navo kwa mifano, “Munu yumo
alimile welu wa misabibu. Nkuudinguhija lingongo, na ching'ati welu
nkuhimba lipondo lya kuminyila sabibu, nkudenga nnala wa kuikala
valinsi va welu. Nkuukodisa kwa vakulima, nkuhwena mwanda wa
kulehu. 2 Paukamwele nchela wa sabibu, nkuntuma ntumishi wake
yumo kwa avala vakulima, uchinga akatwale sehemu ya vihepo vya
mmwelu wake. 3 Avala vakulima nkunkamula, nkumpanya, nkummin-
ganga chihi makono weka. 4 Bahi mwene welu nkuntuma kavila ntu-
mishi yunji, aneyo nkumpanya mmuti na kuntendela vya kuhakalanga.
5 Mwene welu nkuntuma ntumishi yunji kavila, aneyo nanang'e
nkummwalala. Nkuvatuma vatumishi vanji vohe, vanji vanivapanya na
vanji nkuvawalala. 8 Mwene welu nkuisaliwa chihi na munu yumo
wakuntuma, na aneyo avele mwanawe, wantamwa. Kuntululilo nkun-
tuma aneyo wachidoni, ‘Nnimala kuva mwanangu vachivamweshimu.’
7 Henga avala vakulima nkuhaulanila kuchidoni, ‘Ayu njo mwene ma-
pala la welu auno. Bahi leka tummwalale koka auno welu utive mapala
letu!” 8 Bahi nkunkamula, nkummwalala, nkunnyaha pawelu aula welu
wa misabibu.”

9 Bahi Yesu nkuuja kuchidoni, “Dachi, mwene welu pambeida
ambevatenda dachi avala vakudlima? Ambeida koka avawalale anevo
vakulima na anewo welu avakodise vanu vanji. 10 Dachi, mukésomile
Malemba alano?

‘Liyanga lihitwije na vakudenga,

hambi lijukile kuva liyanga likulu lya paindumba,
lya muhimu kupunda lammalele.

11Na Nang'olo njo atendile chinu anecho,

na iyonekana kuva lisaibu pameho petu.’ »

12 Makuhani vakulu, na vakuhunda Sheliya yanga Musa na vasele
vanimala kuva anewo nfano Uvamba vanang'o. Nkulembela unkamula,
henga nkuyopa likuwa lya vanu. Nkunneka, nkuukananga.

Yesu aujwa kuyamba kulipa kodi
(Matayo 22:15-22, Luka 20:20-26)

13 Bahi Mafalisayo fulani na vanu vanji va nnikuwa lya Helode™
nkutumwa kwanga Yesu uchinga vakanteye kwa malove lake.
14 Nkummwenela, nkunnyaulila kuchidoni, “Nkuhunda, tinimala kuva
wako nni munu wa uhiu, na wala nanga pauyopa ukulu wanga munu,
kwa kuva, nanga paulola kumeho kwanga munu, henga thunda chihi
kwa uhiu kuyamba indila yanga Nnungu. Tuhaulile, dachi, Sheliya ya
Musa inatuluhusu thumya kodi kwa Nfalume wa Lomat au ikatuluhusu?”

15 Henga Yesu daniumala ulamba wavo, nkuvahaulila kuchidoni,
“Mwadachi munangulinga? Idanayo hela niilole.”

16 Nkumpelekejija hela. Yesu nkuvauja kuchidoni, “Dachi, ing'ope
aino na lina alino lilembwije apano lyanga nnani?”

Nkunnyang'ula kuchidoni, “Vya Nfalume wa Loma.” 17 Bahi Yesu
nkuvahaulila kuchidoni, “Bahi la Nfalume wa Loma mwing'e Nfalume
wa Loma na la Nnungu mwing'e Nnungu.” Vanang'o nkunkangana
namene.

Yesu aujwa kuyamba kufufuka
(Matayo 22:23-33, Luka 20:27-40)

18 Bahi Masadukayo, vanu vahaiila kuva nanga ufufulo wa vanu
vahwile, nkummwenela Yesu, nkummuja kuchidoni, 19 “Nkithunda,
Musa atulaijije uvila, ‘Nnume akahila nkunneka n'jawe bila kummelekela
mwana, nnung'une wake alembelewa annombe aneyo mmahe wannekile
nkuluwe, uchinga ammelekele nkuluwe vavana.’ 20 Bahi pavele na vana
saba va chilume va litumbo limo, ntandi nkunnomba mmahe, henga

nkuhila chihi bila kummelekela mwana. 21 Na mwana wavili nkwenda
makande kwanga ayula mmahe wannekile nkuluwe, nanang'e nkuhila

bila kummelekela mwana. Na mwana watatu nanang'e nkuva uchocho.

22 Vammalele saba vanannombile nkuhila bila kummelekela mwana
ayula mmahe. Kuntululilo ayula mmahe nanang'e nkuhila. 23 Dachi,

liduva livambefufuliwa vanu vahwile ayula nkongwe ambekuva wanga
nnani? Kwa kuva, vammalele saba vaniikalana nawe.” 24 Yesu nkuva-
haulila kuchidoni, “Mwenu munakumbika ing'anya nanga pamulamaite
Malemba Lanaswe wala dimongo dyanga Nnungu. 25 Kwa kuva, vanu
vahwile pavambefufuka, nanga pavambelomba wala kulombwa, ila
vambekuva muchi malaika va kulihunde. 26 Na kwa habali ya kufufulwa
kwa vanu vahwile, dachi mukdsomile nchitabu cha Sheliya yanga Musa,
alald malemba latina kuyamba chihole chichiyaka moto? Nnungu
annyaulidile Musa kuva, ‘Nangu njo Nnungu wanga Iblahimu, Nnungu
wanga Isaka na Nnungu wanga Yakobo. 27 Nang'e akdvele Nnungu
wa vanu vahwile, henga nang'e nni Nnungu wa vanu vumi. Mwenu
munikosela namene.”

Amuli ing'ulu

(Matayo 22:34-40, Luka 10:25-28)

28 Nkukamola munu yumo nktthunda Sheliya yanga Musa, nkupilikana

chivayang'ulana Yesu na Masadukayo. Ayula munu &nimala kuva Yesu

%
12:13 Vanu va likuwa lya Helode nni vanu véchitamwa namene utawala wa familiya yanga

Helode Nkulu na Helode Antipasi mwanawe. T 12:14 Nsitali auno ulembwije Kaisali, kuyamba
lina lya cheo cha Nfalume nkulu wa Loma.

avayang'wile saana, nkuhumila, nkummuja kuchidoni, “N'diamuli dyam-
malele, ing'ulu ilida?” 29 Yesu nkunnyang'ula kuchidoni, “Amuli ing'ulu
nni aino, ‘Pilikana wako chilambo cha Isilaeli! Nang'olo Nnungu wetu
njo Nang'olo weka. 30 Ntamwe Nang'olo Nnungu wako kwa ntima wako
wammalele na kwa isungu yako yammalele na kwa ding'ano dyako
dyammalele na dimongo dyako dyammalele.’¥ 31 Na amuli yavili nni
aino, ‘Ntamwe nnyako malinga chiulitamwa umwene.’S Nanga amuli
inji ing'ulu namene kupunda adino.”

32 Bahi ayula nkuhunda wa Sheliya yanga Musa nkunnyaulila Yesu
kuchidoni, “Elo, Nktihunda! Utangwele muhiu kuva Nnungu nni yumo
bahi, wala nanga yunji ila nang'e weka. 33 Kuntamwa Nnungu kwa
ntima wako wammalele na kwa ding'ano dyako dyammalele na kwa
dimongo dyako dyammalele na kuntamwa nnyako malinga chiulita-
mwa umwene, Kunafala namene kupunda kunhumija Nnungu sadaka
dya kupija inyama na sadaka dinji dyammalele.” 34 Yesu pawene kuva
ayang'wile saana, nkunnyaulila kuchidoni, “Wako ukdavele kulehu na
Ufalume wanga Nnungu.”

Na kutandikila anepo nanga munu yunji analingile kummuja kavila
chinu chinji.

Kilisto ni nnani?
(Matayo 22:41-46, Luka 20:41-44)

35 Yesu pachihunda nnuwani lwa Ing'ande yanga Nnungu nku-
uja kuchidoni, “Mwadachi vakuhunda Sheliya yanga Musa vahaula

kuva Kilisto nni N'dukuluwe Nfalume Daudi? 36 Umumu Wanaswe
animwongosa Daudi kutangola kuchidoni,

‘Nang'olo dnnyaulidile Nang'olo wangu,
Ikala m'bali wangu wa kunkono,
mpaka panimbevavika amongo vako pahi makumbatu lako.’
37 Nfalume Daudi mwene anchema Kilisto, ‘Nang'olo.’ Hambi

imbehululika dachi Kilisto aave n'dukuluwe?”
Na likuwa lya vanu vampilikanila Yesu kwa kuhangalala.

Yesu avaduma vanu valyongolele na vaktihunda Sheliya
(Matayo 23:1-36, Luka 20:45-47)

38 Yesu panavenkuhunda, nkuhaula kuchidoni, “Lyongolelange na
vakuhunda Sheliya yanga Musa, vanang'o vanatamwa namene kwonga
akuno vawete dinguwo dindehu na kusalimiwa kwa eshima kusakoni,
39 na kuikalanga nafasi dya kweshimika n'ding'ande dya kunnyuwila
Nnungu na mmiteng'u vya muyo n'ding'ole. 49 Vavapakanyola dimali
dyavo anannidi na kulitenda kuva vambone kwa kuyuwa namene! Bahi
ing'anya ya anelyo, liduva lya hukumu vambepata asabu ing'ulu namene
kupunda vanu vanji.”

Sadaka yahumije mmahe nannidi
(Luka21:1-4)

41 Yesu dikele pepi na lisanduku lya sadaka. Nkuvona vanu vohe
uvahumya dihela na kuditaya nnisanduku lya kutaya sadaka. Na
akupata vohe vdhumije dihela dyohe. 42 Bahi nkwida mmahe yumo
nannidi, mmahuvani, nkuhumya disendi dimbili. 43 Apala Yesu
nkuvachema vakuhundwa vake nkuvahaulila kuchidoni, “Nangu

i 12:30 Makumbuso 6:4-5. § 12:31 Valawi 19:18.

ninnyaulilanga uhiu kuva, nannidi ayuno mmahuvani dhumije sadaka
ing'ulu namene kupunda vanu vammalele vatdya dihela nnisanduku
lya sadaka. 44 Kwa kuva, vanu vanji vammalele vahumije chihi avila
viyenjejéke n'dimali dyavo, henga ayu mmahe pamo na umahuvani
wake, ahumije vyammalele vyavenavyo.”

13

Yesu ahaula namuna chiimbeondongwa Ing'ande ya Nnungu
(Matayo 24:1-21,29-35, Luka 21:5-33)

1Yesu pachiuka nnuwanilwa Ing'ande yanga Nnungu, yumo wa avala
vakuhundwa vake nkunnyaulila kuchidoni, “Nkuhunda, lola mayanga
alano na ding'ande adino chidikatapele!”

2 Yesu nkunnyaulila kuchidoni, “Dachi, Uvenkudyona adi ding'ande
ding'ulungwa? Wala nanga liyanga limbeisalila muha liyanga linji, kila
liyanga limbematohijwa pahi.”

3Bahi Yesu panaikela muha Lichinga lya Miseituni kuloja ku Ing'ande
yanga Nnungu, Petulo na Yakobo na Yohana na Anduleya nkum-
muja paweka kuchidoni, 4 “Tuhaulile, vitukutuku anevyo vimbehumila
chakani? Na chimaiho ntwani chimbelangija kuva vitukutuku anevyo
vivele pepi kuhumila?”

5 Yesu nkutandilika uvahaulila kuchidoni, “Lyongolelange uchinga
munahochejwe. 6 Kwa kuva, vanu vohe vambeida uvalitenda kuva
vanang'o njo nangu, uvahaula kuva, ‘Nangu njo Kilisto.” Vanu anevo
vambevahocheja vanu vohe. 7 Pamumbepilikana habali dya ing'ondo na
manyinyi la ing'ondo, henga munayope. Anelo lasima laide, henga aula
ntululilo ukdnambikamola. 8 Chilambo chimo chimbepanyana na chilambo
chinji, ufalume umo uUmbepanyana na ufalume unji. Sehemu dyohe dya
chilambo dimbekuva na nndengendo wa chilambo, uchocho pambekuva
na indala ing'ulu. Na anelo lammalele lavele muchi kulindamuka kwa
uchungu wa kuveleka.

9 Henga mwenu lyongolelange. Kwa kuva, vanu vambenkamulanga
mwenu na kumpelekejanga n'ding'umbi, na kunsulubulanga
n'ding'ande dya kunnyuwila Nnungu. Mumbeimila muyo mwa vakulu
vao na vafalume ing'anya yang'une uchinga mupate kuva mmashahidi
vangu kwa vanang'o. 10 Henga Malove Lambone lasima layanjajwe
nahoti mmilambo vyammalele kabla ukanambikamola aula ntululilo.
11 Pamumbekamulwa na kupelekejwa unasitakiwa n'ding'umbi dyavo,
munave na lipamba namuna chimumbehwena unatangola. Henga
mwenu tangola chihi alila limumbepewa upala, kwa kuva, akee mwenu
mumbetang6la, ila nni Umumu Wanaswe. 12 Munu achiantengeleke
nnung'une awalalwe, na atata achiantengeleke mwanawe awalalwe.
Na vana vambevapindikuka vavaveleke na kuvatenda vawalalwe. 13 Vanu
vammalele vambemmenganga mwenu ing'anya yangune. Henga
ambepililila mpaka kuntululilo aneyo njo ambepdhwa.”

14Bahi munu ambesdma chitabu achino, alembelewa apilikanihe saana
mana ya malove laida. Anepo Yesu nkuhweneha kutangola wachi-
doni, “Mumbechona chinu chanahawile nabii Danieli, chinu chiiténda
Ing'ande ya Nnungu kuva najisi chiimijijwé pachinu pakélembelewa, yani
pa Ing'ande ya Nnungu. Anepo vavelénge kuchilambo cha ku Yudeya
vatukutile kumachinga. 15 Na munu avéle muha ing'ande analitinike

kwa kutukutila nng'ande unatwala vitukutuku vyake. 16 Na munu
avéle kumawelu anauye kukaya unatwala lijoho lyake. 17 Ole wavo
amahe vavéle na vitumbo na vayong'éja mmahiku anelo! 1 Nnyuwange
Nnungu uchinga anelo lanahumile mmahiku la chipwepwe. 19 Kwa kuva,
mmahiku anelo kimbekuva na ibaniki ing'ulu ikdnambipwawa kutandik-
ila Nnungu pachiumbile chilambo mpaka vino, na ibaniki malinga
aneyo ikdmbehumila kavila. 20 Kuikave Nang'olo akainjipiha isabu ya
mahiku alald la ibaniki, akdnapwawe munu kananga yumo achichiapo-
hwe. Henga ing'anya ya vanu vake vdvatondweéleé, Nnungu aniinjipiha
mahiku anelo. .

21 Anepo munu akannyaulila kuva, ‘Lola, Kilisto avele apano,” au ‘Avele
apala,” munakulupile. 22 Kwa kuva, vambeida vanu vambelilambilila
kuva vanang'o njo Kilisto, uchocho vambeida manabii va kulambila.
Vanu anevo vambetenda vimaiho na masaibu, uchinga ikahululika vapate
kuvahocheja ata vanu vavatondwelée Nnungu. 23 Henga mwenu lyon-
golele. Nangu nninnyaulilanga kabla anelo lammalele lakdnambihumila.

24 Henga lakamalilika maduva la kubanika, liduva limbekuva chihi
na lupi na mwedi nanga paumbelangaja 25 na dinondwa dimbema-
toka kuhaloka kumahunde na vitukutuku vyammalele vya kumahunde
vivéle na dimongo, vimbetikinyika. 26 Anepo njo vanu pavambemwona
Mwana wa Munu aveélé mmahunde waida, akuno avelé na dimongo
ding'ulu na ukulu. 27 Anepo ambevatuma malaika vake mmibali ncheche
ya chilambo unavalapola vanu vake vavatandwelé kuhaloka nchilambo

chammalele. ] ) o o
28 Bahi kwa nnandi wa vihepo vya tini lihundange nfano auno. Dinavi

dyake padihipuka na kulikwasula mahamba, mwenu munamala kuva
chihuku chivele pepi. 29 Na mwenu uchocho, pamumbelona ulahumila
anelo laninnyaulidile, bahi mumale kuva uhiku wa kwida kwake uvele
pepi kukamola, tena uvele chihi pannango. 30 Nangu ninnyaulilanga uhiu
kuva, vanu va chivelekwa achino vakambepita, mpaka palambetimila
anelo lammalele. 31 Kumahunde na chilambo vimbepita, henga malove
langu lakambepita mwiko.”

Atata Nnungu bahi njo amaite liduva lyene
(Matayo 24:36-44)
32«“Henga kuyamba liduva au uhiku wene anewo, nanga munu amaite,

ata malaika va kulihunde nanga pavamaite, wala Mwana nanga pa-
maite, henga Atata weka njo amaite. 33 Lyongolelange, na muve meho,
kwa kuva, nanga pamukameke uhiku ulambehumila anelo. 34 Imbekuva
muchi munu atka pakaya yake nkuhwena mwanda na kuvalekela va-
tumishi vake mamulaka lake, kila yumo na madengo lake, na nkun-
nyaulila nlinsi wa pannango aave meho. 35Bahi muuve meho, kwa kuva,
mukakameke nang'olo mwene kaya ambeuya chakani, panji imbekuva
chinalyulo, au ching'ati chilo, au mambumbu na panji ulyamba. 36 Bahi
muuve meho uchinga akaida akuno akannaidile anankoje muléle lu-
wono. 37 Laninnyaulilanga mwenu, nivahaulila na vammalele, muuve
meho!”

14

Ntemelo wa kummwalala Yesu
(Matayo 26:1-5, Luka 22:1-2, Yohana 11:45-53)

11L4isalidile maduva mavili kuhwikila Sikukuu ya Pasaka na ya Mikate
Ikataijwe Hamila. Makuhani vakulu na vakuhunda Sheliya yanga Musa
vataha indila ya kunkamula Yesu kwa ulamba, uchinga vammwalale.
2 Kwa kuva, vahaula kuva, “Tunankamule pasikukuu uyopa vanu
Vanataya timbwili.”

Yesu amiminiwa mahuta la kunung'ila aneko ku Besaniya
(Matayo 26:6-13, Luka 7:36-50, Yohana 12:1-8)

3Yesu panavélé ku Besaniya, muing'ande yanga Simoni dnavele mman-
gundula walya, nkuida mmahe yumo ananyakwile chupa chikatapele
namene chikatapajijwe kwa mayanga la alabasta chivéle na mahuta
la kunung'ila namene la kugalika. Nkumbandula chisibo cha anecho
chupa, nkumiminila mahuta mmuti mwa Yesu. 4 Vanu vanji vénavele
apala nkutunduwila mmitima yavo, nkuva uvapwahikanga uvachidoni,
“Mwadachi kwondonganga uvila mahuta? 5Kwa kuva, alano mahuta
ikanihululika kusumiswa kwa dihela dyohe namene, nkuveng'a amahu-
vani.”* Bahi nkunkalipila namene ayula mmahe.

6 Henga Yesu nkuvahaulila kuchidoni, “Nnekange, mwadachi
munankambyakambya? Nang'e angutendedile lyambone. 7 Amahuvani
mumbekuva navo maduva lammalele, bahi munahulula chihi
kuvayangata kila pamulembela, henga nangu nikambekuva na
mwenu maduva lammalele. 8 Nang'e atendile chahulwile, anilongolela
kuupaka mmili wangu mahuta uchinga autayalishe kwajili ya kuusika.
9 Nangu ninnyaulilanga uhiu kuva, kila pachinu pambehubiliwa Malove
Lambone nchilambo chammalele, na alino lyatendile ayuno mmahe
limbetambulangwa kwa kunnyimukila nang'e.”

Yuda akubali kuntengeleka Yesu
(Matayo 26:14-16, Luka 22:3-6)

10 Anepo Yuda Isikaliote, ayula yumo wa avala vakuhundwa kumi
na mbili, nkuhwena kwa makuhani vakulu, uchinga antengeleke Yesu.
11 Makuhani vakulungwa pavapilikene habali aneyo nkuhangalala
namene, nkuahidi kuva vambemwing'a dihela. Bahi Yuda nkutandilika
kutaha wasa wa kuntengeleka Yesu.

Yesu alauja pachakulya cha Pasaka kuva Yuda achiantengeleke
(Matayo 26:17-25, Luka 22:7-14, 21-23, Yohana 13:21-30)

121jduva litandi lya Sikukuu ya Mikate Ikataijwe Hamila, liduva lyas-
injwa ungandolo wamwana wa Pasaka, vakuhundwa vake nkummuja
kuchidoni, “Ulembela tukakwandalile kwachi chakulya cha Sikukuu ya
Pasaka?”

13 Bahi Yesu nkuvatuma vakuhundwa vake vavili, nkuvahaulila
kuchidoni, “Hweneng'ana kumanga, aneko muchimukojane na nnume
yumo anyakwile chilongo cha medi. Mpapatange aneyo munu, 14mpaka
muing'ande yambeinjila, koka munnyaulile mwene ing'ande kuva,
‘Nkuhunda anauja kuva, chivele kwachi chumba chinimbelila chakulya
cha Sikukuu ya Pasaka chalumo na vakuhundwa vangu?’ 15 Nanang'e
achiannanguje chumba chikulungwa cha muha, chiandaliwije tayali,
chivéle na kila chinu. Twandalile anemwo chakulya.”

* 14:5 Munsitali auno Mako alembile “dinali 300.” Munu alipwa dinali imo kwa madengo la
kawaida la liduva limo. Hambi dinali 300 nni sawa na nshahala wa kawaida wa malipo la
maduva 300.

16 Vakuhundwa vake nkuuka, nkuhwena kumanga, nkunakoja kila
chinu chivelé muchi chavahaulidile Yesu, nkwandalila chakulya cha
Sikukuu ya Pasaka. 17 Pachikamwele chinalyulo, Yesu pamo na
vakuhundwa vake kumi na mbili nkukamola. 18 Pdvanavele nkulya,
Yesu nkuhaula kuchidoni, “Nangu ninnyaulilanga uhiu kuva, munu yumo
mmwenu alya pamo na nangu, ambengutengeleka.” 19 Vakuhundwa
vake nkuva na nnihindambi, nkutandilika yumo-yumo kummuja kuchi-
doni, “Dachi, nikee nangu?” 20 Yesu nkuvahaulila kuchidoni, “Nni
yumo mmwenu kumi na mbili, achahwija nkate munkungu pamo
na nangu. 2! Mwana wa Munu ambekuhwa malinga chiilembwije
Mmalemba Lanaswe kumwamba nang'e, henga ole wake munu ayula
antengeléka Mwana wa Munu! Ikavele wasa kwa munu aneyo kuikave
akavelekwa.”

Chakulya cha Nang'olo
(Matayo 26:26-30, Luka 22:14-20, 1 Vakolinso 11:23-25)

22 Yesu na vakuhundwa vake pavanavele nkulya, Yesu nkutwala
nkate, nkunshukulu Nnungu, nkuumeya, nkuveng'a vakuhundwa
vake, wachidoni, “Twalanga, auno njo mmili wangu.” 23 Nkutwala
chikombe chivéle divayi, nkunshukulu Nnungu, nkuveng'a, na vam-
malele nkukumbila nchikombe anecho. 24 Nkuvahaulila kuchidoni,
“Aino njo myadi yangu imatha lilailano lya Nnungu na vanu vake,
imwadilika kwajili ya vanu vohe. 25 Nangu ninnyaulilanga uhiu kuva,
nikambekumbila kavila divayi mpaka liduva alila linimbekumbila di-
vayi dyahambi mu Ufalume wa Nnungu.” 26 Bahi pavamalidile kwimba
luhimu, nkuhumananga pawelu, nkuhweneng'ana ku Lichinga lya Mis-
eituni.

Yesu alauja kuva Petulo achiankane
(Matayo 26:31-35, Luka 22:31-34, Yohana 13:36-38)

27 Bahi Yesu nkuvahaulila vakuhundwa vake kuchidoni, “Mwenu
mmammalele nnembeleka kungukulupila, malinga chahawile Nnungu
Mmalemba Lanaswe kuva,

‘Nimbempanya nchunga,

na angandolo vambemwadilikana.’

28 Henga panimbefufuka, nimbennongolela uhwena ku Galilaya.”
29 Petulo nkunnyaulila Yesu kuchidoni, “Ata kuiva vammalele uvava na
lipamba na wako nkukuleka, henga nangu nikambekuleka!” 30 Yesu
nkunnyaulila Petulo kuchidoni, “Nangu nikuhaulila uhiu kuva, chilo
uchino cha nelo, kabla ung'uku akanambikongovela myanda mivili, wako
umbekuva ungukanile myanda mitatu.” 31 Henga Petulo kuhimya kwa
dimongo wachidoni, “Ata kungulembelewa kuhwa chalumo na wako,
nangu nikambekukana ng'o.” Na vakuhundwa vammalele nkutangola
uchocho.

Kuyuwa kwanga Yesu mmwelu wa Getisemane
(Matayo 26:36-46, Luka 22:39-46)

32 Yesu na vakuhundwa vake nkuhwika pawelu uvauchema Getise-
mane. Yesu nkuvahaulila vakuhundwa vake kuchidoni, “Ikalanga up-
ano nangu panimbehwena unayuwa.” 33 Anepo Yesu nkuntwala Petulo
na Yakobo na Yohana. Yesu nkutandilika kuyuvala na kukambakamba

muntima. 34 Nkuvahaulila kuchidoni, “Ntima wangu uvele na nnihin-
dambi likulu, pepi na kuhwa. Bahi ikalanga apano, muuve meho.”
35 Yesu nkuhwena muyo kadiki, nkumatoka kwa kuhunama, wayuwa
kuva ikahululika uhiku aula wa kubanika untapuke. 36 Yesu nkutan-
gola kuchidoni, “Atata, kwakuwe lammalele lanahululika, bahi nguyuwa
ungunyemye na ibaniki iida! Henga unatende muchi chingulembela
nangu, ila ténda muchi chulembela wako umwene.”

37 Bahi Yesu nkuvahwenela avala vakuhundwa vake vatatu, nku-
vakoja valele luwono. Yesu nkummuja Petulo kuchidoni, “Simoni,
dachi unilala? Nanga pauhulwile kucheja kananga lisaa limo? 38 Bahi
chejanga na kuyuwa uchinga pamumbelingwa munatende masambi,
isungu inalembela henga mmili unadabadanga.”

39 Yesu nkuhwena kavila unayuwa, watangola chihi malove uldla.
40 Bahi Yesu nkuhwena kavila kwa vakuhundwa vake nkuvakoja valele
luwono, kwa kuva meho lavo ldumbele luwono, na wala nanga pavana-
maite lya kunnyang'ula.

41Bahi Yesu nkuvahwenela vakuhundwa vake mwanda wa tatu nku-
vahaulila kuchidoni, “Dachi, mmechinkwona na kupumulila? Bahi

hambi uhiku unikamola! Lola, Mwana wa Munu, ahwena unakamujwa
mmakono la vanu vavéle na masambi. 42 Na ayula angutengeléka avele
pepi, bahi takatukanga tuhweneng'ane.”

Kukamulwa kwanga Yesu
(Matayo 26:47-56, Luka 22:47-53, Yohana 18:3-12)

43 Bahi Yesu kabla akanamalila kutangola, upala nkukamola Yuda,
yumo wa vakuhundwa vake kumi na mbili pamo na likuwa lya vanu
vanyakwilé mapanga na dindonga. Vanu anevo vatumwije na makuhani
vakulu na vakuhunda Sheliya yanga Musa na vasele va Vayahudi.
44 Ayula nkutengeleka dvapele avala vanu chimaiho wachidoni, “Munu
ayula unimbem'busu, njo nang'e, nkamule na munchunge saana.”

45 Bahi Yuda pakamwele, nkummwenela mwalehu Yesu, nkuchidoni,

“Nkuhunda!” Bahi nkum'busu. 46 Bahi anevo vanu nkunkamula Yesu
na kunnyunga. 47 Henga nkuhundwa yumo muavala vanavele apala

nkuhalamola upanga wake nkuncheketa likutu ntumwa wanga Kuhani
Nkulu. 48 Yesu nkuvahaulila kuchidoni, “Mwadachi muidile unan-
gukamula akuno munyakuléngé mapanga na dindonga muchi nangu
nkupalaula? 49 Maduva lammalele nangu nguvele pamo na mwenu
nnuwanilwa Ing'ande yanga Nnungu unguhunda na wala nanga pamu-
nangukamwile. Henga alano lavenkutendeka uchinga Malemba Lanaswe

latimile.”
50 Anepo vakuhundwa vake vammalele nkunneka, nkutukuta.

51 Henga kijana yumo anawete chihi shuka dhweneha chihi kunnon-
dola Yesu. Pavalingile kunkamula, 52 nang'e nkuileka shuka, nkutukuta
chihi lukundumwandu.

Yesu muyo Lukumbi Lukulu lwa Vayahudi
(Matayo 26:57-68, Luka 22:54-55,63-71, Yohana 18:13-14, 19-24)

53 Bahi vanang'o nkumpelekeja Yesu kwa Kuhani Nkulu. Anepo
nkukojana makuhani vakulu na vasele va Vayahudi pamo na vakuhunda
Sheliya yanga Musa. 5% Petulo nkuva wannondola Yesu kwa kulehu,
nkwenda nnuwani lwa lukumbi lwa Kuhani Nkulu, nkuikala pamo na
valinsi wayota moto. 33 Bahi makuhani vakulu na vajumbe vammalele

va Lukumbi Lukulu lwa Vayahudi nkutaha ushahidi wa kunsitaki Yesu
uchinga vammwalale, henga nanga pavanapete.

56 Vanu vohe nkuhumya ushahidi wa kulambila kumwamba Yesu,
henga ushahidi wavo unitindana. 57 Ata vanu vanji nkuimila, nkuhumya
ushahidi wa kulambila kumwamba Yesu, uvachidoni, 38 “Hwetu
tunimpilikana wahaula kuva, ‘Nangu nimbebamola Ing'ande aino ya
Nnungu idengwije na vanu, na mmaduva matatu nimbeidenga inji
ikaddengwije na vanu.’ » 59 Henga pamo na anelo, ushahidi wavo
Unitindana.

60 Anepo Kuhani Nkulu nkuimila paching'ati pavo nkummuja Yesu
kuchidoni, “Dachi, wako ukee na lilove lya kuyang'ula kwamba anelo
lavakusitaki ava vanu?” 61 Henga Yesu nkunnyalala chihi nanga
kuyang'ula lilove. Kuhani Nkulu nkummuja kavila kuchidoni, “Dachi,
wako njo Kilisto, Mwana wa Nnungu, Nnungu Atumbyangika?” 62 Yesu
nkuyang'ula kuchidoni, “Nangu njo nang'e! Mwenu muchimumwone
Mwana wa Munu aikélé m'bali wa kunkono wa Nnungu Avéle na Di-
mongo, uchocho muchimumwone avélé mmahunde waida.” 63 Anepo
Kuhani Nkulu nkupapula dinguwo dyake, nkuhaula kuchidoni, “Dachi,
pavele ing'anya ntwani kavila ya kuvataha mashahidi? 64 Mwenu
mmene munipilikana chankufwile Nnungu! Hambi mwona dachi?” Vam-
malele nkunnyukumu kuva, alembelewa ahwe.

65 Vanu vanji nnikuwa alila nkutandilika kunsunila Yesu mata,
nkun'diva kumeho na kumpanya ding'ondi, uvannyaulila kuchidoni,
“Lauja, nnani akupanyile!” Na valinsi navanang'o nkuntwala Yesu
nkumpanya makofi.

Petulo ankana Yesu
(Matayo 26:69-75, Luka 22:56-62, Yohana 18:15-18,25-27)

66 Bahi Petulo panavele pahi, nnuwani lwa lukumbi, nkuida ntumishi
yumo mmahe, ntumishi wanga Kuhani Nkulu. 67 Pammwene Petulo
wayota moto, nkumpalambahija meho, nkuchidoni, “Na wako uchocho
Uvele pamo na Yesu wa ku Nasaleti.” 68 Henga Petulo nkukana wachi-
doni, “Nangu wala nikdmaite wala kwelewa anelyo lyuwamba wako!”
Anepo Petulo nkuhuma pawelu nkunaimila pannango wa Kkuinjilila,
ung'uku nkukongovela. 89 Ayula ntumishi mmahe nkumwona kavila,
nkutandilika kuvahaulila avala vanu vanaimidile anepo kuchidoni,
“Ayu munu avele nkumbo umo na Yesu.” 70 Henga Petulo nkukana
kavila.

Lukoto kadiki, avala vanu vanaimidile anepo nkunnyaulila Petulo
kuchidoni, “Muhiu wako nni yumo munkumbo wavo, kwa kuva, ata
na wako N'galilaya.” 71 Bahi Petulo nkutandilika kwapila wachi-
doni, “Tkava nalambila, bahi ngulaniwe! Nangu nikdmmaite munu
aneyo umunnyaula.” 72 Upala ung'uku nkukongovela kavila. Bahi
Petulo nkulihimukila alila lilove livanannyaulidile na Yesu kuva, “Kabla
ung'uku akanambikongovela myanda mivili, wako umbekuva ungukanilé
myanda mitatu.” Petulo pahimukidile anelo nkutandilika kukuta.

15

Yesu apelekejwa kwanga Pilato
(Matayo 27:1-2, 11-14, Luka 23:1-5, Yohana 18:28-38)

1Uhiku pauchele, makuhani vakulu nkuva uvaujana pamo na vasele
va Vayahudi na vakuhunda Sheliya yanga Musa na vanu vammalele
va Lukumbi Lukulu lwa Vayahudi. Nkunnyunga Yesu, nkuntwala na
kunkamuja kwanga Pilato. 2 Pilato nkummuja Yesu kuchidoni, “Dachi,
wako nni Nfalume wa Vayahudi?” Yesu nkuyang'ula, “Wako Unihaula.”

3Makuhani vakulu nkunsitaki Yesu masitaka lohe. 4Pilato nkummuja
kavila Yesu kuchidoni, “Dachi, nanga pauyang'ula? Lola masitaka ala
lammalele lavakusitaki!” 5 Henga Yesu nanga panayang'wile lilove,
Pilato nkukangana.

Yesu ahukumiwa kuhwa
(Matayo 27:15-26, Luka 23:13-25, Yohana 18:39-19:16)

6 Bahi kila Sikukuu ya Pasaka Pilato dvele na nnyambo wa kuvahun-
gulila Vayahudi nfungwa yumo uvachinnembela. 7 Bahi pavele na
munu yumo uvanchema Balaba, uvanantadile nnilungu pamo na avake
ing'anya ya kuvawalala vanu pachivachonjela vanu kuutahuka utawala
wa Chiloma. 8 Vanu vohe nkummwenela Pilato nkunnyuwa avatendele
muchi chiuvele nnyambo wake. 9 Pilato nkuvauja kuchidoni, “Dachi,
mulembela ninchimulile Nfalume wa Vayahudi?” 10 Avaujije uchocho
kwa kuva, dnimala kuva makuhani vakulu vankamujije Yesu kwanga
nang'e kwa wiu.

11 Henga makuhani vakulu nkuvachonjela vanu vannyuwe Pilato
avahungulile Balaba. 12 Pilato nkuvauja kavila kuchidoni, “Nintende
dachi ayuno munu umunnyaula kuva Nfalume wa Vayahudi?” 13 Vanu
vammalele nkutaya lwasu kavila uvachidoni, “Mmambe munsalaba!”
14 Henga Pilato nkuvauja kuchidoni, “Ing'anya ntwani? Kwani atendile
lilida lihakalenge?” Henga vanang'o nkuhalija chihi kutaya lwasu
uvachidoni, “Mmambe munsalaba!”

15 Bahi kwa kuva Pilato alembedile atende muchi chilichilembela
likuwa lya vanu, bahi nkunnyungulila Balaba auke. Nkulaija Yesu

asulubulwe, koka nkunhumya uchinga vammambe.

Matiyala vantendela Yesu mang'wanyu
(Matayo 27:27-31, Yohana 19:2-3)

16 Matiyala nkuntwala Yesu nkumpelekeja nnuwani lwa nkati Ilwa
ing'ande yanga Pilato, nkulichema likuwa lyammalele lya matiyala.
17 Nkummwaja likoti lya langi ya chifalume, nkudinga lutavi lwa
miva muchi kofiya ya chifalume nkummwaja mmuti. 18 Nkutandilika
kunnombolela kwa mang'wanyu uvachidoni, “Utumbyangwe wako
Nfalume wa Vayahudi!” 19 Nkumpanyapanya imbalu mmuti, nkun-
sunila mata, nkutindivala malundi muyo mwake, na kunnyunamila
kwa mang'wanyu. 20Pavamalidile kuntendela mang'wanyu, nkummula
alila likoti lya langi ya chifalume, nkummwaja dinguwo dyake mwene,
nkumpelekeja pawelu imanga uchinga vakammambe.

Kuvambwa kwanga Yesu
(Matayo 27:32-44, Luka 23:26-43, Yohana 19:17-27)

21 Pvanavele nndila, nkukojana na munu yumo uvanchema Simoni,
mwenedi wa imanga ya ku Kilene, atatawavo Isikanda na Lufo, wa-
haloka kumawelu. Matiyala nkunnamatija aunyakule nsalaba wanga
Yesu. 22 Nkumpelekeja Yesu mpaka pachinu pavachema Goligota, mana
lake, “Pachinu pa Libadang'a.” 23 Nkumwing'a divayi divakundanyije



Mako 15:24 97 Mako 15:43

na mahuta lachémwa manemane, latumika kupungusa ipwateki, henga
nang'e nkuhita kukumbila. 24 Nkummamba munsalaba, nkuyavana
dinguwo dyake kwa kuyela indingi, uchinga kila munu apate dinguwo
dyalembelewa kutwala. 25 fvele malinga satatu ulyamba pavanammam-
bile. 26 Na malemba la lishitaka lyake valembile kuva, “NFALUME WA
VAYAHUDI.” 27 Vdmmambile pamo na vakupalaula vavili, yumo m'bali
wake wa kunkono na yumo m'bali wa kunchinda. [ 28 Anepo nku-

timila Malemba Lanaswe lahala, “Avalangiwije pamo na vaténda la-

hakalenge.”]*

29 Bahi vanu vachipita anepo nkuva uvapukunya myuti yavo na kun-
chamba, uvachidoni, “Haa! Wako akee unahawile kuva umbebamola
Ing'ande yanga Nnungu na kuidenga kavila mmaduva matatu! 30 Hambi
lipohe umwene nano kwa kulisulupuha munsalaba!” 31 Makuhani
vakulu na vakuhunda Sheliya yanga Musa uchocho na vanang'o nkun-
nyeka uvahaulanila kuchidoni, “Avapohije chihi vanu vanji, henga
hambi akdhulula kulipoha mwene! 32 Ati nang'e nni Kilisto, Nfalume
wa Vaisilaeli! Hambi alisulupuhe mwene munsalaba uchinga tulole
na kukulupila.” Na avala vakupalaula vanavambwije pamo na nang'e
navanang'o uchocho vantangoledile malove lahakalenge.

Kuhila kwanga Yesu
(Matayo 27:45-56, Luka 23:44-49, Yohana 19:28-30)

33 Kutandikila sasita ya muhi mpaka satisa, chilambo chammalele
nkuva chihi lupi. 34 Satisa Yesu nkunonoha lidi, wachidoni, “Eloyi,
Eloyi, lama sabakitani?” Mana lake, “Nnungu wangu, Nnungu wangu,
mwadachi uninguleka?” 35 Vanu vanji vanaimidile apala pavapilikene
uchocho, nkuhaula kuchidoni, “Pilikana! Anchema nabii Eliya.” 36 Munu
yumo nkutukuta, nkunachuvika siponji n'divayi dihah&ma nkuipatika
nnufito, nkunnyanyulila Yesu uchinga ahonde, wachidoni, “Leka, tulole
ikava Eliya ambeida unansulupuha munsalaba!” 37 Yesu nkunonoha lidi
likulu, nkubhila.

38 Bahi lipasiya linahungwije paching'ati, mu Ing'ande ya Nnungu
nkudaluka vipande vivili kutandikila muha mpaka pahi. 39 Nkulu
yumo wa matiyala la Chiloma anaimidile muyo mwake pammwene
Yesunamuna chahidile, nkuchidoni, “Muhiu ayu munu avele Mwana wa
Nnungu.”

40 Pavele na amahe vachildla kwa kulehu. Nnikuwa lya amahe anevo
apwawije Maliya wa imanga ya Magidala na Salome na Maliya ayuvao
Yakobo n'joko na Yose. 41 Amahe anevo njo vachinnondola Yesu panavele
aneko ku Galilaya na kuntumikila. Pamo na anevo, pavele na amahe
vanji vohe vanaidile ku Yelusalemu pamo na nang'e.

Kusikwa kwanga Yesu
(Matayo 27:57-61, Luka 23:50-56, Yohana 19:38-42)

42 Pachikamwele chinalyulo, nniduva lya kulipanganiha kabla
likdnambikamola Liduva lya Kuyewelela, 43 nkwida Yusufu munu wa ku
Alimataya, dnavele n'jumbe wa Lukumbi Lukulu Ilwa Vayahudi, munu
achieshimika namene. Nang'e mwene dlolela kwida kwa Ufalume wa
Nnungu. Bahi nkummwenela Pilato bila kuyopa, nkuyuwa akautwale

* 15:28 Mmalemba lanji la kala, auno nsitali ukapali.

mmili wanga Yesu. 44 Henga Pilato nkukangana papilikene kuva
Yesu anipiyanya kuhila. Bahi nkunchema ayula nkulu wa matiyala,
nkummuja, uchinga amale ikava Yesu d&hidile kanandi. 45 Pilato
papilikene kwanga ayula nkulu wa matiyala kuva &hidile kanandji,
nkunnyaulila Yusufu akautwale mmili wanga Yesu. 46 Anepo Yusufu
nkusuma sanda, nkuusulupuha mmili munsalaba, nkuudingilija aila
sanda, nkuusika munsati uvedwije nniyanga likulu namene, koka
nkuhingilihija liyanga likulu pannango wa nsati. 47 Maliya wa imanga
ya ku Magidala na Maliya anyokwe Yose navanang'o nkupona pachinu
apala paulajijwe mmili wanga Yesu.

16
Kufufuka kwanga Yesu
(Matayo 28:1-8, Luka 24:1-12, Yohana 20:1-10)

1 Palipitile Liduva lya Kuyewelela, Maliya wa imanga ya Magidala
na Salome pamo na Maliya anyokwe Yakobo, nkusuma mahuta la ku-
nung'ila uchinga vakaupake mmili wanga Yesu.” 2 Liduva lya Jumapili,
ulyamba na mambumbu, liduva pachilihimbuka, nkuhwena kunsati.
3 Nkuva uvaujana vene kwa vene uvachidoni, “Nnani ambetuusija
alila liyanga likulu namene pannango wa nsati?” 4 Henga pavalolite,
nkulyona alila liyanga lihingiliwijijwe kunyenje nnango. 3 Pavainjidile
munsati, nkumwona malaika achiloleka muchi kijana, akono awété
inguwo yanahe ing'anyima namene, aikelé m'bali wa kunkono, vanang'o
nkukangana namene.

6 Ayula malaika nkuvahaulila kuchidoni, “Munayope. Nangu
Nnimala kuva muntaha Yesu wa ku Nasaleti avambwije munsalaba.
Nang'e anifufuka, apano akapali. Lola pachinu pavanannajije.
7 Hweneng'ana mukavahaulile vakuhundwa vake pamo na Petulo
kuva, aninnongolelanga kuhwena ku Galilaya. Aneko muchimumwone
malinga chanannyaulidile.”

8 Vanang'o nkukangana na kuyopa, bahi nkuhuma amula munsati
uvatukuta. Na wala nanga pavanannyaulidile munu chinu, kwa kuva,

vaniyopa namene.T

Yesu anhumila Maliya wa imanga ya ku Magidala
(Matayo 28:9-10, Yohana 20:11-18)

9 Yesu pafufwike ulyamba na mambumbu liduva lya Jumapili, nku-
tandilika ulilanguja kwa Maliya wa imanga ya Magidala, wanam-
musije anamindenga saba. 10 Maliya nkunavahaulila lammalele avala
vakuhundwa vanavenkukuta na kulikutangila. 11 Henga pavapilikene
kuva Yesu mumi, na Maliya wa imanga ya ku Magidala animwona,
vanang'o nanga pavanakulupidile.

Yesu avahumila vakuhundwa vavili
(Luka 24:13-35)

12 Bada ya anelo, Yesu nkuvahumila vakuhundwa vake vavili vachi-

* 16:1 Maeleso laydmba Liduva lya Kuyewelela, lola Misamiati ya malove lakamajanga la

Nnilailano lya Hambi lavéle kunyuma chitabu achino. T 16:8 Malemba matandi-matandi
nsitali wa 9-20 ikapali.



Mako 16:14 99 Mako 16:20

nkuhwena unavahaulila vakuhundwa vanji. Henga navanang'o nanga
pavanakulupidile.

Kutumwa kwa vakuhundwa
(Matayo 28:16-20, Luka 24:36-49, Yohana 20:19-23, Matendo 1:6-8)

14 Kuntululilo, Yesu nkuvahumila vakuhundwa kumi na moja pa-
vanavele pamesa uvalya. Nkuvakalipila ing'anya nanga pavanakulu-
pidile, na ing'anya ya itahuki yavo, kwa kuva, nanga pavanavakulu-
pidile avala vammwéne Yesu bada ya kufufuka. 15 Nkuvahaulila
kuchidoni, “Hweneng'ana mmilambo vyammalele mukavayanjajije vanu
vammalele Malove Lambone. 16 Akulupila na kubatiswa achiapohwe,
akambekulupila ambehukumiwa asabu. 17 Na vimaiho avino vya ma-
saibu vimbepapatana na avala vakulupila, kwa lina lyangu vambevausa
anamindenga na vambetangola kwa luga dyahambi, divakanalihunda.
18 Ata kuvakamula mihongo na kukumbila chinu chohecho chivéle na
sumu, vikambevavenga. Vambevavikila vagonjo makono, na vanang'o
vachivalame.”

Kutwaliwa kwanga Yesu kuhwena muha kulihunde
(Luka 24:50-53, Matendo 1:9-11)

19 Bahi Nang'olo Yesu pamalidile kutangola navo malove anelo,
Nnungu nkuntwala Yesu kuhwena muha kulihunde kwa Nnungu,
nkuikala m'bali wa kunkono wa Nnungu. 20 Vakuhundwa nkuuka nku-
nayanjaja Malove Lambone kila pachinu. Nang'olo nkukola madengo
pamo navanang'o, na kumaiha uhiu wa malove lake kwa vimaiho vya
masaibu vichipapatana na malove lavo.

Malove Lambone lamwamba Yesu Kilisto
lalembwije na Luka

Luka __
Ulongoledi

Chitabu achino cha Malove Lambone lamwamba Yesu Kilisto lalem-
bwije na Mako, nni chitabu chimo mmitabu ncheche vya Lilailano lya
Hambi vitAnga maisha langa Yesu Kilisto. Kila chitabu mmitabu anevyo
ncheche chichemwa “Injili” mana lake, “Malove Lambone lamwéamba
Yesu.” Vitabu anevyo vilembwije bada ya kuhwa kwanga Yesu. Vanalem-
bile vitabu anevyo nni Matayo na Mako na Luka na Yohana. Luka
nanga palembile chihi kwamba maisha langa Yesu bahi, henga nchitabu
cha Matendo la Mitume, Luka alembile na vitukutuku vivavitendile
vakuhundwa va Yesu bada ya kuhila na kufufuka kwa Yesu. Na nanga
munu aumaite uhiku walembile Luka chitabu achino, na wala nanga
munu apamaite pachinu pachilembwije chitabu achino. Vatalamu vohe
va Bibiliya vatenda kuva chitabu achino chilembwije mmwaka fulani,
pepina mmwaka wa 70 kutandikila mwaka wavelekwejije Yesu Kilisto.

Luka njo alembile chitabu achino, na avele n'ganga. Namuna yake
ya ilembi na luga yatumidile vinamaiha kuva nang'e dvele munu avéle
na elimu. Luka dkudungidile alembe saana uhiu wa maisha langa Yesu
kwa kutanga saana namuna chilanavele uchinga vanu vanji vapate
faida (Luka 1:1-3). Luka akanavele Nnyahudi (Vakolosayi 4:10-14), na
alembile kwa namuna ya kunnyululiha munu akdvele Nnyahudi kumala.
Chinu anecho chimaikana mwalehu apala patanga kwamba mihambo
ya Chiyahudi (Luka 1:8).

Chitabu cha Luka chilandana na chitabu cha Matayo na Mako, kwa
kuva vitabu anevyo vitana vitukutuku uvila kwa namuna ilandana.
Mmitabu anevyo vitatu, chitabu cha Luka njo chitabu weka chitina
namene habali dya kuvelekwa kwanga Yohana Nkubatisa. Na Luka
alonjelela namene habali ya kusamehewa masambi (Luka 3:3, 11:4, 17:3-
4, 23:34, 24:47) na habali ya kunnyuwa Nnungu (Luka 3:21, 5:16, 6:12,
11:1-12, 22:32).

Uinjipihi wa chitabu cha Luka

1. Sula ya 1:1-4, Luka atandiliha chitabu chake kwa kunnyaulila Teofili,

nkulu wa Chiloma ing'anya intendile nang'e alembe chitabu achino.

2. Sula ya 1:5-4:13, Luka atana habali dya kuvelekwa kwanga Yesu na

namuna chaandaliwije kwajili ya utumishi wake.

3. Sula ya 4:14-21:38, Luka atana habali dya madengo lalakodile Yesu,

asa-asa masaibu lalatendile na mahundo lahundile. o
4. Sula ya 22-24, Luka atana namuna Yesu chahidile na chasikwije na

chafufwike.

1 Nkulu Teofili,

Vanu vohe vanitumbama kulemba saana habali dya vitukutuku avila
vitimiswije kwetuhwe. 2 Na valembile uchila muchi chivatusimulidile
vanu avala vaviwéne vitukutuku anevyo kutandikila anepo patandi, na
vanu uvovo nkujuka kuva vatumishi va Lilove lya Nnungu. 3 Hambi
Nkulu, kwa kuva nangu nimwene hnilitahija uhiu wa vitukutuku anevyo
kutandikila anepo patandi, nguwene kuva inikatapala nikulembile uhiu

wa vitukutuku vyene chivinavele. 4 Ngutendile uchocho uchinga na
wako uumale uhiu wammalele wa vitukutuku vyuhundwije.

Malaika alauja kuyamba kuvelekwa kwanga Yohana NKtuibatisa
5Mahiku anelo Helode pédnavele nfalume wa chilambo cha ku Yudeya,
pévele na kuhani yumo lina lyake Sakaliya, wa nnikuwa lya makuhani
va litawa lya Abiya. Na Elisabeti n'jawe nanang'e 4vele wa nnitawa lya

kuhani uvanchema Haluni. ¢ Vammalele vavili vatenda alala lalalembela
Nnungu, na vaikala kwa kudikamula amuli na malaijo la Nang'olo bila

kwambika. 7 Henga nanga pavanavele na mwana ing'anya Elisabeti
avele ntonga, na vammalele vavili vanikongopala namene.

8 Liduva limo, Sakaliya avele pa Ing'ande ya Nnungu wakola madengo
lake la chikuhani muyo mwanga Nnungu, kwa kuva, ivele samu ya
likuwa lyake. 9 Na kupapatana na namuna chunavele nnyambo wa
chikuhani, nang'e anitandolwa kwa indila ya kuyela indingi uchinga
ainjile mu Ing'ande ya Nang'olo Nnungu akatutumye ubani. 10 Sakaliya
panavele nkututumya ubani, likuwa lya vanu vanaidile unayuwa, livele
nkuyuwa pawelu. 11 Bahi malaika nkunnyumila, nkuimila m'bali wa
kunkono wa chitala cha kututumija ubani. 12 Sakaliya pammwene ayula
malaika nkukambakamba muntima mwake na kuyopa. 13 Henga ayula
malaika nkunnyaulila kuchidoni,

“Sakaliya, unayope, kwa kuva Nnungu anipilikana kuyuwa kwako.
N'jalo Elisabeti ambekunyakulila mwana wa chilume, na wako ncheme
lina Yohana. 14 Na wako Umbehangalala na kulihekela namene, na
vanu vohe vambehangalala ing'anya ya kuvelekwa kwake. 15 Kwa kuva,
ambekuva nkulungwa pameho pa Nang'olo na wala nanga pambekum-
bila divayi wala wéla, na ambeumbajwa Umumu Wanaswe kutandikila
nnitumbo lya anyokwe. 16 Nang'e ambevatenda Vaisilaeli vohe vammuy-
ile Nang'olo Nnungu wavo. 17 Na ambelongolela muyo mwa Nang'olo
kwa dimongo na isungu muchi mwanavelelee Eliya uchinga avatayalise
vanu kwajili ya kwida kwake. Ambevapatanisa anga atata na vanavao,
na kuvapindikulanya vanu vakdpilikana uchinga vaave na lunda lwa
kumpilikana Nnungu.”

18 Sakaliya nkummuja ayula malaika kuchidoni, “Chinu ntwani
chimbemaiha kuva anelo malove lunguhaulila nni la uhiu? Nangu
nnikongopala, na n'jangu uchocho nanang'e anikongopala.” 19 Ayula
malaika nkuyang'ula kuchidoni, “Nangu njo Gabulieli, nguimila muyo
mwanga Nnungu. Nnitumwa unalonjela na wako na kukuhaulila malove
alano lambone. 20 Lola, kwa kuva wako nanga paulakulupidile malove
langu lanikuhaulidile, lambetimila kwa uhiku wake, bahi kutandikila
vino wako umbekuva bubu na ukambehulula kutangola mpaka liduva
alila palambetimila malove anelo.”

21Na vanu vanavele pawelu uvanninda Sakaliya, nkuva uvakangana
pavawene watima kuhuma mu Ing'ande ya Nnungu. 22Pahumile pawelu,
nanga panahulwile kutangonavo. Anepo vanu nkumala kuva alawene
maono mu Ing'ande ya Nnungu. Bahi kwa kuva avele bubu, nkuva
watangola navo kwa kuvaolotela kwa makono.

23 Sakaliya pamalidile maduva lake la kukola madengo la chikuhani,
nkuuya kukaya kwake. 24 Bada ya maduva anelo, Elisabeti n'jawe
nkuva na chitumbo, nkuikala pakaya pake myedi nnyano, nkutangola



Luka 1:25 102 Luka 1:48

kuchidoni, 25 “Hambi Nang'olo angutendeledile lambone kwa kunguusija
dihoni dya kuva ntonga, dinnavenadyo pameho pavanu.”

Malaika amwongela Maliya

26 Mmwedi wa sita wa chitumbo changa Elisabeti, Nnungu nkunnaija
malaika lina lyake Gabulieli, ahwene mpaka imanga ichémwa Nasaleti
chilambo cha ku Galilaya, 27 kwanga mwali yumo, akanambimmala
nnume. Aneyo mwali 4&chemwa Maliya, anaposwije na munu yumo lina
lyake Yusufu, wa nnitawa lyanga Daudi. 28 Malaika nkummwenela,
nkunnyaulila kuchidoni, “Disalamu dyako, wako ujaliwije na Nnungu!
Nang'olo avele pamo na wako.”

29 Maliya papilikene malove anelo muntima mwake nkukam-
bakamba, nkuva waliuja kuva, “Disalamu anedyo divele na mana
ntwani?” 30 Ayula malaika nkunyaulila kuchidoni, “Maliya unayope,
kwa kuva, Nnungu anikatapaliwa na wako. 31Lola, Uimbekuva na chitumbo,
na umbemmeleka mwana wa chilume, na lina lyake Uumbenchema Yesu.
32Nang'e ambekuva nkulu na ambechemwa Mwana wa Nnungu Nkulu. Na
Nang'olo Nnungu ambemwing'a chiteng'u cha chifalume changa Daudi,
anakuluwe. 33 Ambevatawala Vaisilaeli vyaka na vyaka, na ufalume wake
nanga paumbekuva na ntululilo.”

34 Maliya nkummuja malaika kuchidoni, “Anelo mambo lambehululika
dachi, na nangu nikammaité nnume?” 35 Malaika nkunnyang'ula kuchi-
doni, “Umumu Wanaswe ambekuidila, na dimongo dya Nnungu Nkulu
dimbekuhunika muchi mmbweha. Bahi ing'anya ya anelyo, Mwana am-
bevelékwa dmbekuva Wanaswe na dmbechemwa Mwana wanga Nnungu.
36 Lola, ata nnanga wako Elisabeti avele na chitumbo na ambemmeleka
mwana wa chilume ikanava anikongopala. Vanu vammaite kuva nang'e
ntonga, henga vino avele na chitumbo cha mwedi wa sita. 37 Kwa kuva,
nanga chinu chikdhululika kwanga Nnungu.” 38 Maliya nkuchidoni,
“Nangu ni ntumishi wanga Nang'olo, bahi ngutendewe muchi chuhaw-
ile.” Anepo aneyo malaika nkuuka.

Maliya amwongela Elisabeti

39 Mmaduva ulolo Maliya nkupanganika, nkupiyanya kuhwena
kuimanga imo ivéle kumachinga la chilambo cha ku Yudeya.
40 pakamwele aneko, Maliya nkuhwena kukaya kwanga Sakaliya,
nkuinjila nng'ande, nkunsalimila Elisabeti. 41 Bahi Elisabeti papilikene
chihi disalamu dya Maliya, nkanunu avéle nnitumbo mwanga Elisabeti,
nkupikitanga namene kwa kuhangalala. Anepo Elisabeti nkuumbajwa
Umumu Wanaswe, 42 nkunonoha lidi wachidoni, “Unijaliwa kupunda
amahe vammalele, na mwana umbemmeléka anijaliwa! 43 Henga nangu
ni nani mpaka anyokwe Nang'olo wangu aide kwang'une? 44 Lola,
pangupilikene chihi disalamu dyako, mwana nkanunu nkupikitanga
namene kwa kuhangalala nnitumbo lyangu. 45 Henga wasa wako
ukulupidile kuva, alald 1akuhaulidilé Nang'olo lachilatimiswe!”

Maliya annombolela Nnungu
46 Maliya nkuchidoni,
“Ntima wangu unnombolela Nang'olo,
47na isungu yangu innyangalalila Nnungu Mpohi wangu.
48 Kwa kuva, anguvikidile chididi nangu nintumishi wake ngulisuluptha.

Na kutandikila vino mpaka vyaka na vyaka, vivelékwa vyammalele
vimbenguchema ngujaliwije,

49 kwa kuva, Nnungu Avéle na Dimongo angutendedile mambo makulu,

na lina lyake nni wanaswe.

50 Nang'e avavikila chididi vanu vamwesimu va vivelékwa vyammalele.

51 Atendile mambo makulungwa kwa dimongo dyake,
na anivapalang'anya vanu avala valydna mmitima yavo.
52 Avasulupusije vafalume mmiteng'u vyavo vya chifalume,
na kuvatumbyanga vanu vaonekdna kuva vakee va mana.
53 Avasibihije amahuvani vavéle na indala kwa vitukutuku vyambone,
henga vakupata avavingenge chihi makono weka.
54 Avayangete vanu va Isilaeli vatumishi vake,
kwa kukumbukila ahadi yake ya kuvavikila chididi,
55 malinga chanavaahidite anyakala vetu,
Iblahimu na lukolo lwake, vyaka na vyaka!”
56 Bahi Maliya nkuikala na Elisabeti malinga myedi mitatu, anepo
nkuuya kukaya kwake.

Kuvelekwa kwanga Yohana Nktibatisa

57 Palahwikile mahiku la Elisabeti kunyakula, bahi nkummeleka
mwana wa chilume. 58 Avandikani mwave chalumo na alangavake
pavapilikene kuva Nang'olo ammikilidile chididi chikulungwa, vam-
malele nkuhangalala nawe pamo.

59 Mwana pahwikihije maduva nane, vanu nkwidang'ana unan-
nyalula, nkulembela vamwing'e lina Sakaliya, lina lya atatake. 0 Henga
anyokwe nkuchidoni, “Nanga! Akee uchocho, lina lyake ambechemwa
Yohana.” 61 Anevo vanu nkuchidoni, “Mbona nnitawa lyenu nanga
munu avéle na lina anelyo!” 62 Anepo vanu nkummuja atatake mwana
kwa kumwolotela uchinga vamale alembenchema lina ntwani.

63 Sakaliya nkuyuwa chibao cha kulemba, nkulemba uvila, “Lina
lyake Yohana.” Vanu vammalele nkukangana! 64 Bahi upala lulimi na
kanya ya Sakaliya nkuhunguliwa, nkutandilika kavila kutangola akuno
wannombolela Nnungu. 65 Avandikani mwave vammalele nkuyopa,
na vanu vammalele nkuva uvatangola habali anedyo kila pachinu
nchilambo cha machinga-machinga cha ku Yudeya. 66 Vanu vammalele
vapilikéne habali anedyo, nkudivika mmitima yavo akuno uvaliuja
kuchidoni, “Ayu mwana ambekuva munu wa namuna ntwani?” Kwa
kuva, dimongo dyanga Nang'olo dinanchunga.

Sakaliya ahumya unabii

67 Sakaliya, atatake Yohana, nkuumbajwa Umumu Wanaswe, nku-
tandilika kuhumya unabii wachidoni,
68 “Alombolewe Nang'olo, Nnungu wa Isilaeli,
kwa kuva, aidile unavayangata vanu vake na kuvakombola.
69 Nang'e atwing'ile Mpohi avéle na dimongo,
avelekwejije nnitawa lynga Daudi, ntumishi wake,
70malinga chanatangwele anepo kala,
kupitila manabii vake vanaswe.
71Na vino tumbepohwa mmakono la amongo vetu,
yani vanu avala vatuvénga.

72Nnungu avavikidile chididi anyakala vetu,
kwa kulikumbukila lilailano lyake lyanaswe,
73lyanamwapilidile anakulwetu Iblahimu.
74 Tunipohwa mmakono la amongo vetu,
bahi tunahulula kuntumikila bila kuyopa,
75kwa hali ya uwanaswe na haki pameho pake,
mmaduva lammalele la umi wetu.
76 Na wako mwanangu, Umbechemwa nabii wa Nnungu Nkulu,
kwa kuva, Umbennongolelela Nang'olo,
uchinga unkatapajije indila yake,
77kwa kuvamaiha vanu vake upohi wa kusamehewa masambi lavo.
78 Bahi ing'anya ya chididi chikulu changa Nnungu wetu,
nng'anje wa upohi kuhaloka kulihunde uvele pepi kutulangajija,
79 hwetu tuikdla nnupi na mummbweha wa kuhwa,
uchinga atulodye tupate kuipapata indila ya amani.”
80 Aneyo mwana nkuhweneha kukulumuka na kuyenjejeka dimongo
muisungu yake. Nkuhwena unaikala kulilanga mpaka palihwikile
liduva alila lyatandilike utumishi wake pameho pa vanu va Isilaeli.

2

Kuvelekwa kwanga Yesu
(Matayo 1:18-25)
1Mmaduva anelo, Nfalume Agusto, dnavele nfalume nkulu wa Loma”™,
alaijije vanu vammalele va vilambo vichitawaliwa na ufalume wa Loma,

valembwe malina lavo mmitabu. 2 Na auno wdvele mwanda ntandi
wa kuvalangwa kwa vanu mmahiku alald Kuleniyo panavele nkulu wa

chilambo cha ku Siliya. 3 Kila munu nkuhwena kuimanga yavelekwejije
unalembwa lina lyake.

4 Yusufu nanang'e nkuuka kuimanga ya ku Nasaleti chilambo cha
ku Galilaya, nkuhwena kuimanga ya ku Betelehemu ivéle nchilambo
cha ku Yudeya, imanga yanavelekwejije Nfalume Daudi. Yusufu &pite
aneko kwa kuva, avelekwejije nnitawa lyanga Daudi. 5 Yusufu &pite
unalembwa pamo na Maliya mmahe wachimposa, &navele na chi-
tumbo. 6 Pavanavele aneko ku Betelehemu, uhiku wa Maliya kunyakula
nkukamola, 7 nkummaleka mwana wa chilume, chihungumikova.
Nkun'dingilija dinguwo dya chikanunu, nkunannaja nchombo cha ku-
valisija ang'ombe, kwa kuva, nanga pavanapete nafasi muing'ande ya
vayeni.

Malaika avahumila vachunga
8 Chilo uchocho, pepi na imanga aneyo pavele na vachunga vachicheja
kulilanga chilo uvavalolihija angandolo vao. 9 Upala malaika wanga
Nang'olo nkuvahumila, na nng'anje wa ukulu wa Nang'olo nkuvalan-
gajija kila m'bali, vachinga nkuyopa namene. 10 Malaika nkuvahaulila
lambone lambevahangaldja namene vanu vammalele. 11 Kwa kuva,
nelo muimanga yavelekwejije Nfalume Daudji, avelekwejije Mpohi kwajili

*
2:1 Nsitali auno ulembwije Kaisali, kuyamba lina lya cheo cha Nfalume nkulu wa Loma.

yenu, aneyo njo Kilistot na Nang'olo. 12 Na achino njo chimbekiiva
chimaiho kwenu mwenu kuva, pamumbehwena mumbenkoja nkanunu
adingilijijwé dinguwo dya chikanunu akuno alajijwé nchombo cha ku-
valisija ang'ombe.”

13 Upala nkuhumila likuwa likulungwa lya malaika, nkulundana na
aneyo malaika, nkuva uvannombolela Nnungu uvachidoni,

14 “Atumbyangwe Nnungu avéle muha kulihunde,
na apano pachilambo paave na amani kwa vanu vékatapaliwijé navo!”

15 Anevo malaika pavaukile kuhwena kulihunde, vachunga
nkuhaulanila kuchidoni, “Tuhweneng'ane ku Betelehemu tukalole
chinu chihumidile, chatuhaulidile Nang'olo.”

16 Bahi vanang'o nkutumanuma kuhwena, nkunkoja Maliya na
Yusufu na ayula nkanunu, alajijwé nchombo cha kuvalisija ang'ombe.
17 Avala vachunga pavammwene ayula nkanunu, nkuhwena unava-
haulilat vanu vammalele malove lanavahaulidile ayula malaika kun-
nyamba aneyo mwana. 18Vanu vammalele vanapilikene anelo, nkukan-
gana namene habali anedyo divachitanga anevo vachunga. 19 Henga
Maliya nkulavika anelo lammalele muntima mwake akuno walahimuk-
ila. 20 Bahi avala vachunga nkuuyananga, akuno uvantumbyanga na
kunnombolela Nnungu kwajili ya mambo lammalele lavalapilikene na
kulona, kwa kuva, lammalele ldhumidile muchi chanavahaulidile ayula
malaika.

Mwana achemwa lina
21 Palikamwele liduva lya nane, liduva lya kunnyalula ayula mwana,
nkunchema lina Yesu. Lina anelyo dhumije malaika kabla Maliya
akanambikuva na chitumbo.

Yesu akamujwa kwa Nang'olo

22 palamalilike maduva la luhuko kupapatana na Sheliya ya Musa
chiinalaijije, Yusufu na Maliya nkuntwala mwana nkumpelekeja
ku Yelusalemu, unankamuja kwanga Nang'olo uchinga antumikile.
23 Véapite unatenda uchocho kupapatana na Sheliya yanga Nang'olo
ihatla kuva, “Kila chihungumikova wa chilume, ambekamujwa kwanga
Nang'olo aave wake.”S 24 Na vdpite unahumya na sadaka malinga
chiilaijije Sheliya ya Nang'olo kuva, “madeya mavili au makanda mavili
la dimunda.”™*

25 Na pa Yelusalemu pévele na munu yumo lina lyake Simeoni. Munu
aneyo atenda alald lalalembela Nnungu na kumweshimu. Simeoni &lolela
kwa hamu ing'ulu kuida kwa upohi wa vanu va Isilaeli, na Umumu
Wanaswe dvele pamo nanang'e. 26 Umumu Wanaswe dnimmaiha kuva,
akambekuhwa mpaka amwone KilistoTT wa Nang'olo Nnungu. 27 Anepo
Umumu Wanaswe nkunnodya Simeoni kuinjila pa Ing'ande ya Nnungu.
Vammeléke Yesu pavampelekejije mwana pa Ing'ande yanga Nnungu

T 2:11 Kilisto mana lake, “atondwelejije na Nnungu.” Na Nnungu dniahidi myanda yohe kwa

indila ya manabii vake kuva achiavapohe vanu vake kupitila aneyo Kilisto. 2:17 Apano Luka
alembile, “vadnihaula,” bila kuhaula kuva, vavahaulidile vanani. Kwa kuva, Chigiliki chake nanga

pachimaikana sana kama anevo vachunga vavahaulidile vammaléke Yesu au vanu vanji. § 2:23
*ok
Kuuka 13:2,12 2:24 Valawi 12:8 'H- 2:26 Mana la Kilisto, lola Luka 2:11.

uchinga atendewe muchi chiilaijije Sheliya ya Musa, 28 Simeoni nkump-

wechelela aneyo mwana mmakono lake na kunnombolela Nnungu,

wachidoni,

29 “Nang'olo Nkulu, nangu ni ntumishi wako,

na vino unguluhusu kuhwa kwa amani, kwa kuva, uniitimisa ahadi yako.

30 Kwa kuva, kwa meho langu nnichona chiuchitendile uchinga ku-
vapoha vanu vako.

31Na upohi anewo Uniutayalisha na vanu vammalele vachivawone.

32Upohi anewo njo umbevalangajija vanu vakavele Vayahudi,

na kuida na ukulu kwa vanu vako Vaisilaeli.”

33 Atatake Yesu pamo na anyokwe nkukangana namene pavapilikene
malove lachitangola Simeoni kumwamba Yesu. 34 Simeoni nkuvabaliki,
nkunnyaulila Maliya anyokwe Yesu kuchidoni, “Ayu mwana anivelekwa
kuva ing'anya ya kuyahika na kupohwa kwa Vaisilaeli vohe. Na
nang'e ambekuva chimaiho kuhaloka kwanga Nnungu, henga vanu vohe
vambentahuka, 35 uchinga mitima ya vanu vohe imaikane. Na wako
Maliya ntima wako Umbepwateka muchi thomwije upanga uk6la akuno na
akuno.”

36 Anepo pa Ing'ande yanga Nnungu pdvele na nabii yumo wa
chikongwe anakongopele namene. Mmahe aneyo lina lyake vanchema
Ana, mwana wanga Fanuweli, wa nnitawa lwa Asheli. Ana pdnavele
mwali dikalene na ntwave myaka saba, anepo ntwave nkuhila.
37 Pahiliwijije na ntwave nkuva chihi waikala weka mpaka kuhwikila
kuva na myaka samanini na ncheche. Maduva anelo lammalele
akachiuka pa Ing'ande ya Nnungu wantumikila Nnungu chilo na
muhi, wafunga na kunnyuwa Nnungu. 38 Aneyo mmahe nkuhaloka,
nkutandilika kunnombolela Nnungu na kutanga habali dya aneyo
mwana kwa vanu vammalele vachiloléla kupohwa kwa imanga ya
Yelusalemu.

39 Yusufu pamo na Maliya, pavamalidile kutenda mambo lammalele
lalaijijwe mu Sheliya yanga Nang'olo, nkuukananga pa Yelusalemu
40 Aneyo mwana nkukulumuka na kuyenjejeka dimongo na kuumbalwa
naldinda, na inema ya Nnungu ivele pamo nanang'e.

Yesu pa Ing'ande yanga Nnungu

41 Kila mwaka atatake na anyokwe Yesu vdnayomboka kuhwena
ku Yelusalemu kusikukuu ya Vayahudi ya Pasaka. 42 Yesu pah-
wikihije changa cha myaka kumi na mbili, nkuyomboka navo kuh-
wena kusikukuu kupapatana na nnyambo wa sikukuu aneyo. 43 Na
paimalilike sikukuu, nkutandilika mwanda wa kuuya kwavo, henga
Yesu nkuisalila ku Yelusalemu. Anyokwe na atatake vakdchimala kuva
aniisalila, 44 vanang'o vatenda kuva avele nnikuwa lya amwanda. Anepo
nkuhwena mwanda wa liduva limo, nkutandilika kuntaha mmakuwa
la alangavao na ayanjavao. 45 Bahi kwa kuva nanga pavanammwene,
nkuuyananga ku Yelusalemu unantaha.

46 Nniduva lya tatu lya kuntaha, nkunankoja nnuwani lwa Ing'ande
ya Nnungu aikeélé ching'ati vakuhunda Sheliya ya Musa, wavapilikanila
na kuvauja maswali. 47 Vanu vammalele vachimpilikanila vdnikangana
namene ing'anya ya ding'ano dyake na mayang'udi lake. 48 Vammaléke
pavammwene nkukangana namene. Anyokwe nkummuja kuchidoni,

“Mwanangu, ing'anya ntwani ututendedile uchocho? Nangu na atatako
twavele na lipamba patuchikutaha.” 49 Yesu nkuvayang'ula kuchidoni,
“Mungutahija chani? Dachi, mukdmayite kuva ngulembelewa ngulive mu
Ing'ande mwa Atatangu?” 50 Henga vammaléke, nanga pavanakameke
chilachiyamba malove lavahaulidile.

51 Bahi Yesu nkuuya ku Nasaleti chalumo na anyokwe na atatake,
nkuva wavapilikana. Anyokwe nkulavika anelo lammalele muntima
mwake akuno walahimukila. 52 Yesu nkuhweneha kuyenjejeka ltinda na
changa, na kuhalija kunkatapalila Nnungu pamo na vanu.

3

Yohana Nkuibatisa avahunda vanu
(Matayo 3:1-12, Mako 1:1-8, Yohana 1:19-28)

1 Bahi mmwaka wa kumi na nnyano wa utawala wanga Tibeliyo
Nfalume wa Loma, Pontio Pilato avele nkulu wa chilambo cha ku Yudeya.
Na Helode &vele nkulu wa chilambo cha ku Galilaya na Filipo nkuluwe
Helode avele nkulu wa chilambo cha ku Ituleya na ku Talakoniti, na
Lusaniya &vele nkulu wa chilambo cha ku Abilene, 2 Anasi na Kayafa
vavele Makuhani Vakulu. Bahi mmahiku anelo Yohana mwana wanga
Sakaliya nkupwechelela ujumbe wa lilove lya Nnungu pdnavele aneko
kulilanga. 3 Anepo Yohana nkupita waonga mmilambo vyammalele
vivéle pepinaluhundelwa Yoludani wavahubilila vanu valeke masambi
na kubatiswa uchinga Nnungu avasamehe masambi lavo. 4 Bahi anepo
njo palatimidile malove alano lalembwije nchitabu changa nabii Isaya
kuchidoni,

“Munu anonoha lidi aneko kulilanga wachidoni,
‘Nkatapajije Nang'olo indila yake,

nyoshanga dihengo dyambepita.

5 Kila lubobolo lumbehuhuliwa,

na kila lichinga na kila chisulu vimbetingilivanywa,
na sehemu dingongoméne dimbenyoshwa,

na dindila divéle na mapondo dimbehang'anijwa.

6 Na kila munu achiawone upohi uhaléka kwa Nnungu!” »*

7 Bahi Yohana nkuva wavahaulila vanu vammalele vachiida un-
abatiswa kuchidoni, “Mwenu nni mmana mma nachihungo! Nnani

an'duménge mwenu muitile gasabu yanga Nnungu iida? 8 Bahi ten-
danga matendo lalanglija kuva munilaleka masambi lenu. Munatandilike
chihi kulihaulila mmene kwa mmene kuva, ‘Iblahimu nni anakul-
wetu.’” Nangu ninnyaulilanga kuva, Nnungu anahulula kulapindikulanya
mayanga alano laave udukulu vanga Iblahimu. 9 Bahi vino imbedo
inivikwa tayali kucheketa mahina la milandi. Kila nnandi ukdpa vihepo
vikatapele umbecheketwa na kuyahwa mmoto.”

10 Likuwa lya vanu nkummuja Yohana kuchidoni, “Vino tutende
dachi?” 11 Yohana nkuvayang'ula kuchidoni, “Kila munu avéle na
mikogo mivili, atwale umo annyavile nnyake akavenawo, na avéle na
chakulya nanang'e avayavile vakdvenacho.” 12 Na vakutwala kodi na-
vanang'o nkummwenela uchinga vabatiswe, nkummuja Yohana kuchi-
doni, “Nkuhunda, nkee hwetu tutende dachi?” 13 Nang'e nkuvayang'ula

* 3:6 Isaya40:3-5

kuchidoni, “Nnatwale kodi kupunda chimulaijijwe.” 14 Matiyala na-
vanang'o nkummuja Yohana kuchidoni, “Nkee hwetu tutende dachi?”
Yohana nkuvayang'ula kuchidoni, “Mwenu munampakanyole munu
chinu chohecho, na wala munansitaki munu kulukumbi kwa kunnam-
bilila. Mwenu tolelanga chihi na misahala yenu.”

15 Vanu vammalele vachiloléla kuida kwa Kilisto, nkuva uvaliuja
mmitima yavo kuva, panjika Yohana njo Kilisto. 16 Bahi Yohana
nkuvahaulila vanu vammalele kuchidoni, “Nangu nim'batisa mwenu
kwa medi, henga anipwawa avenkwida, avéle na dimongo ding'ulu
kungupunda nangu, na nangu wala nikdfala kuntumikila kananga
kwa kuhungula mididi ya vilatu vyake. Nang'e ambem'batisa mwenu
kwa Umumu Wanaswe na kwa moto. 17 Nang'e anyakwile chihelo
cha kupembulila mmakono mwake uchinga apepetele ngano yake.
Ambeilapola ngano na kuivika nnikangala, henga mahahi ambelayocha
mmoto ukadimika.”

18 Yohana &nivahubilila avala vanu Malove Lambone akuno wava-
haulila malove lohe la kila namuna la kuvaduma. 19 Uchocho, Yohana
anin'duma Nfalume Helode ing'anya ya kunnomba Helodiya, n'jawe
Filipo nnung'une mwene Helode, na ing'anya ya mambo lanji mabaya
lanatendile. 20 Anepo Helode nkuhalija kutenda lahakalenge kwa kun-
taya Yohana nnilungu.

Kubatiswa kwanga Yesu
(Matayo 3:13-17, Mako 1:9-11)

21 Vanu vammalele pavachibatiswa, Yesu nanang'e nkubatiswa.
Yesu pachinnyuwa Nnungu, kulihunde nkuhunukuka, %22 na Umumu
Wanaswe dnavele muchi umunda nkunsulupukila. Anepo nkupilikanika
lidi kuhaloka kulihunde ulichidoni, “Wako njo mwanangu unikutamwa,
nnikatapaliwa na wako.”

Litawa lyavelekwejije Yesu
(Matayo 1:1-17)

23 Yesu patandilike kukola madengo lake 4vele na myaka malinga
salasini, na vanu vatenda kuva nang'e ni mwana wanga Yusufu. Yusufu
avele mwana wanga Heli. 24 Heli dvele mwana wanga Masati, na Masati
avele mwana wanga Lawi, na Lawi dvele mwana wanga Meliki, na Meliki
avele mwana wanga Yanayi, na Yanayi dvele mwana wanga Yusufu,
25 na Yusufu 4vele mwana wanga Matatiya, na Matatiya dvele mwana
wanga Amosi, na Amosi dvele mwana wanga Nahumu, na Nahumu &vele
mwana wanga Hesili, na Hesili 4vele mwana wanga Nagayi, 26 na Nagayi
avele mwana wanga Maasi, na Maasi dvele mwana wanga Matatiya, na
Matatiya dvele mwana wanga Semeyi, na Semeyi dvele mwana wanga
Yoseki, na Yoseki dvele mwana wanga Yuda, 27 na Yuda 4vele mwana
wanga Yohanani, na Yohanani avele mwana wanga Lesa, na Lesa avele
mwana wanga Selubabeli, na Selubabeli dvele mwana wanga Shealitieli,
na Shealitieli dvele mwana wanga Neli, 28 na Neli dvele mwana wanga
Meliki, na Meliki 4vele mwana wanga Adi, na Adi dvele mwana wanga
Kosamu, na Kosamu 4vele mwana wanga Elimadamu, na Elimadamu
dvele mwana wanga Eli, 29 na Eli 4vele mwana wanga Yoshuwa, Yoshuwa
avele mwana wanga Eliaseli, na Eliaseli dvele mwana wanga Yalimu,
na Yalimu avele mwana wa Masati, Masati dvele mwana wanga Lawi,
30na Lawi dvele mwana wanga Simeoni, na Simeoni dvele mwana wanga

Yuda, na Yuda avele mwana wanga Yusufu, na Yusufu dvele mwana
wanga Yonamu, na Yonamu dvele mwana wanga Eliakimu, 31 Eliakimu
avele mwana wanga Meleya, na Meleya dvele mwana wanga Mena, na
Mena 4vele mwana wanga Matasa, na Matasa dvele mwa wa Nasani,
na Nasani dvele mwana wanga Daudi, 32 na Daudi 4vele mwana wanga
Yese, na Yese dvele mwana wanga Obedi, na Obedi dvele mwana wanga
Boasi, na Boasi dvele mwana wanga Salumoni, na Salumoni dvele mwana
wanga Nashoni, 33 na Nashoni 4vele mwana wanga Aminadabu, na
Aminadabu dvele mwana wanga Adimini, na Adimini 4vele mwana
wanga Alini, na Alini 4vele mwana wanga Esiloni, na Esiloni dvele mwana
wanga Pelesi, na Pelesi dvele mwana wanga Yuda, 34 na Yuda &vele
mwana wanga Yakobo, na Yakobo avele mwana wanga Isaka, na Isaka
avele mwana wanga Iblahimu, na Iblahimu avele mwana wanga Tela,
na Tela 4vele mwana wanga Naholi, 35 na Naholi dvele mwana wanga
Selugi, na Selugi dvele mwana wanga Lewu, Lewu avele mwana wanga
Pelegi, na Pelegi dvele mwana wanga Ebeli, na Ebeli dvele mwana wanga
Sela, 36 na Sela avele mwana wanga Kenani, na Kenani dvele mwana
wanga Alifakisadi, na Alifakisadi dvele mwana wa Semu, na Semu &vele
mwana wanga Nuhu, na Nuhu dvele mwana wanga Lameki, 37 na Lameki
avele mwana wanga Mesusela, na Mesusela dvele mwana wanga Henoko,
na Henoko avele mwana wanga Yeledi, na Yeledi dvele mwana wanga
Mahalaleli, na Mahalaleli 4vele mwana wanga Kenani, 38 na Kenani avele
mwana wanga Enoshi, na Enoshi dvele mwana wanga Seti, na Seti avele
mwana wanga Adamu, na Adamu avele mwana wanga Nnungu.

4

Kulingwa kwanga Yesu
(Matayo 4:1-11, Mako 1:12-13)

1 Anepo Yesu nkuuya kuhaloka kuluhunde Ilwa Yoludani akuno aum-
bajijwé Umumu Wanaswe. Aneyo Umumu nkunnodya Yesu kuhwena
kulilanga. 2 Aneko kulilanga Yesu nkulingwa na Ibilisi kwa maduva
alubaini. Mmaduva anelo, Yesu nanga panalile chinu chohecho, na
palamalidile maduva anelo, nkuva na indala. 3Ibilisi nkunnyaulila Yesu
kuchidoni, “Tkava wako Mwana wanga Nnungu, lihaulile alino liyanga
liive nkate.” 4 Yesu nkunnyang'ula kuchidoni, “Inilembwa Mmalemba

Lanaswe kuva, ‘Munu akambelama chihi kwa kulya nkate.”*”

5 Anepo Ibilisi nkumpelekeja Yesu kudedu lichinga lilehu, nkunnan-
guja kwa pamo ufalume wa kila chilambo. 6 Ibilisi nkunnyaulila Yesu
kuchidoni, “Nangu nguchinikwing'e mamulaka la kutawala ufalume
anewo wammalele na ukulu wake, kwa kuva, vyammalele vivele
mmakono mwangu, na nangu nahulula kumwing'a munu woheyo un-
intamwa. 7 Bahi ukangwabudu nangu nguchinikwing'e anevyo vyam-
malele.” 8 Yesu nkunnyang'ula kuchidoni, “Inilembwa Mmalemba
Lanaswe kuva,

‘Mwabudu Nang'olo Nnungu wako,
na kuntumikila chihi nang'e weka.

9 Bahi Ibilisi nkumpelekeja Yesu ku Yelusalemu, nkunammika
kuchisweswe cha muha namene cha Ing'ande ya Nnungu, nkunyaulila

* 4:4 Makumbuso 8:3 T 4:8 Makumbuso 6:13

kuchidoni, “Ikava wako Mwana wa Nnungu, liyahe pahi, 10 kwa kuva,
inilembwa Mmalemba Lanaswe kuva,

‘Nnungu ambekulaijija malaika vakuchunge,

11na vanang'o vambekunyakula mmakono lavo,

uchinga unalihumbule kananga madodo lako mmayanga.’”
12 Henga Yesu nkunnyang'ula kuchidoni, “Inilembwa, ‘Unanninge

Nang'olo, Nnungu wako.’$” 13 Bahi Ibilisi pamalidile kunninga Yesu kwa
kila namuna, nkunneka kadiki mpaka panapata wasa unji wa kunninga.

Yesu atandilika madengo lake nchilambo cha ku Galilaya
(Matayo 4:12-17, Mako 1:14-15)

14 Anepo Yesu nkuuka kulilanga, nkuhwena kwave ku Galilaya akuno
aumbajijwé dimongo dya Umumu Wanaswe, habali dyake nkuyanjala
kila pachinu nchilambo anecho. 15 Yesu nkuva wavahunda vanu
n'ding'ande dyavo dya kunnyuwila Nnungu, na vanu vammalele nkuva
uvannombolela.

Kuhitwa kwanga Yesu aneko ku Nasaleti

(Matayo 13:53-58, Mako 6:1-6)
ile Liduva lya Kuyewelela, Yesu nkum]ﬂa muing'ande ya kunnyuwﬂa
Nnungu, malinga chiunavele nnyambo wake. Nkuimila uchinga ava-
somele vanu Malemba Lanaswe. 17 Nkupewa chitabu changa nabii
Isaya. Nkuchihunukula, nkutaha pachinu palembwije uvila,
18 “Umumu wa Nang'olo avele pamo na nangu.
Kwa kuva, aningutandola nivahubilile amahuvani Malove Lambone.
Na aningutuma nivahaulile vafungwa kuva vambekombolewa,
na vanu vaputéle meho kuva vachivalole.

Aningutuma unaveng'a uhulu vanu vabanihwa,
19 na kuvahaulila vanu kuva mahiku la Nang'olo kulanguja uwambone
kwa vanu Unikamola,”™™

20 Anepo Yesu nkuchihinika achila chitabu, nkumwing'a ntumishi
wa muing'ande aneyo, nang'e nkuikala. Vanu vammalele vanavele
muing'ande ya kunnyuwila Nnungu nkumpalambahija meho. 21 Yesu
nkuvahaulila kuchidoni, “Alano Malemba, nelo lanitimila pamuchipi-
likanila.” 22 Anepo vanu vammalele nkunnombolela na kukangana
ing'anya ya malove la inema lachilatangola, nkuva uvachidoni, “Kwani
ayu akee mwana wanga Yusufu?”

23 Yesu nkuvahaulila kuchidoni, “Nangu nikee na lipamba kuva
muchimunguhaulile nlili auno, ‘N'ganga lilamye umwene!’ Na
muchimunguhaulile kuva, ‘Lammalele latupilikene kuva unilatenda ku
Kapelinaumu, latende na apano penu.” ” 24 Yesu nkuhweneha kutangola
wachidoni, “Nangu ninnyaulila uhiu kuva, nanga nabii akubalika
nkaya yake. 25 Nangu ninnyaulilanga uhiu kuva, mmahiku langa Eliya,

nchilambo cha Isilaeli kivele na anannidi vohe. Na mmahiku anelo
imbula inihungwa uchinga inatonye kwa uhiku wa vyaka vitatu na

myedi sita, bahi nkuva na indala nchilambo chammalele. 26 Pamo na
anelo, Eliya nanga panatumwije kwa anannidi anevo va nchilambo cha
Isilaeli. Henga atumwije chihi kwa nannidi wa ku Salepta, nchilambo

I 4:11 Sabuli91:11-12 § 4:12 Makumbuso 6:16 * 4:19 Isaya 61:1-2, Isaya 58:6

cha ku Sidoni. 27 Na mmahiku langa nabii Elisha, nchilambo cha Isilaeli
kuvele na amangundula vohe. Henga alamijwe chihi mmangundula
yumo uvanchema Namani wa nchilambo cha ku Siliya.”

28 Vanu vammalele vanavele muing'ande ya kunnyuwila Nnungu,
nkuvisa namene pavapilikene malove anelo. 29 Nkuimilanga,
nkunnyumya Yesu pawelu imanga yavo inadengwije muha lichinga.
Nkumpelekeja Yesu mpaka nnyenje likobikobi uchinga vammotohije.
30 Henga Yesu nkupita ching'ati likuwa, nkuhwena.

Yesu ammusa nanndenga
(Mako 1:21-28)

31 Bahi Yesu nkuhelela mpaka kuimanga ya ku Kapelinaumu, chil-
ambo cha ku Galilaya. Aneko Yesu nkuva wavahunda vanu kila Liduva
lya Kuyewelela. 32 Vanu vammalele nkukangana namene namuna
chachivahunda, kwa kuva, dvahunda muchi munu avéle na mamulaka.
33 Na amula muing'ande ya kunnyuwila Nnungu muvele na munu
anavele na nanndenga, nkukuta ing'uto wachidoni, 3¢ “Aaa! Wako Yesu
wa ku Nasaleti utulembela chani hwetu? Dachi, uidile unatuwalala?
Nangu nnikumala wako. Wako nni Wanaswe wanga Nnungu!” 35 Yesu
nkunkalipila ayula nanndenga wachidoni, “Nyalalal Mmuke munu
ayuno!” Bahi nanndenga nkummatohija ayula munu pahi, muyo mwa
vanu, nkummuka bila kummumisa.

36 Vanu vammalele nkukangana namene, nkuva uvahaulanila kuchi-
doni, “Malove alano la namuna ntwani? Kwa kuva, kwa dimongo
na mamulaka avaamulisa anamindenga vauke, na vanang'o vanauka!”
37 Bahi habali dyanga Yesu nkupilikanika kila pachinu nchilambo cha
ku Galilaya.

Yesu avalamya vanu vohe
(Matayo 8:14-17, Mako 1:29-34)

38 Yesu nkuhuma amula muing'ande ya kunnyuwila Nnungu, nkuh-
wena kukaya kwanga Simoni uvanchema Petulo. Nkawake Simoni
dnauula namene chidumba, bahi nkunnyuwa Yesu annamye mmahe
aneyo. 39 Yesu nkunnyengelekela ayula mmahe, nkuchiamulisa
chidumba chimmuke, na chidumba nkummuka. Upala ayula mmahe
nkuimila, nkutandilika kuvahudumila.

40 Liduva palichiswa, vanu vammalele vanavele na alangavao vanavele
na magonjo la kila namuna, nkumpelekejija Yesu anevo vagonjo.
Na Yesu nkuvavikila makono lake vagonjo vammalele, nkuvalamya.
41 Anamindenga vanivauka vanu vohe akuno uvataya lwasu uvachidoni,
“Wako nni Mwana wanga Nnungu!”

Henga Yesu nkuvakalipila anevo anamindenga, na kuvadivila

vanatangole kwa kuva, vdnimmala kuva nang'e njo Kilistott.

Yesu avayanjajija Malove Lambone vanu va ku Yudeya
(Mako 1:35-39)

42 Liduva lipapete ulyamba na mambumbu, Yesu nkuuka paimanga
nkuhwena pachinu pakavele na vanu. Likuwa likulungwa lya vanu nku-
tandilika untaha. Pavammwene nkulinga kun'divila uchinga anauke.
43 Henga Yesu nkuvahaulila kuchidoni, “Ngulembelewa nguhwene na
n'dimanga dinji nikavahubilile vanu Malove Lambone la Ufalume wa

Tt 4:41 Mana la Kilisto lola Luka 2:11.

Nnungu, kwa kuva, nnitumwa kwajili ya anelyo.” 44 Bahi Yesu nkuva
wavayanjajija vanu Malove Lambone n'ding'ande dya kunnyuwila
Nnungu, nchilambo cha ku Yudeya.

)

Yesu avatandola vakuhundwa vatandi
(Matayo 4:18-22, Mako 1:16-20)

1 Liduva limo, Yesu &imidile nnyenje Litanda lya Galilaya, akuno
likuwa lya vanu lin'dingwike uvagumanagumana uchinga vapilikanile
lilove lya Nnungu.” 2 Yesu nkudyona dingalava dimbili divélé nnyenje
litanda. Dingalava anedyo dilekwije na akiiupa dihomba vachidsa mis-
wani n'dinjawu dyavo. 3 Yesu nkuinjila muingalava imo inavele yanga
Simoni uvanchema Petulo, nkunnyaulila Simoni aitukuhije mmedi,
kulehu kadiki na kunnyangi. Yesu nkuikala, nkuva wahunda likuwa lya
vanu akuno aikelé mwingalava.

4Pamalidile kuvahunda vanu, nkunnyaulila Simoni kuchidoni, “Then-
geleje ingalava mpaka pachinu pavéle medi lohe, mukataye dinjawu
dyenu, muupe dihomba.” 3 Simoni nkunnyang'ula Yesu kuchidoni,
“Nang'olo, tunitumbama kuupa chilo chammalele ila nanga patupete
chinu. Henga kwa kuva uhawile wako, bahi nguchingutaye dinjawu.”
6 Pavatadile dinjawu, nkuupa dihomba dyohe namene, mpaka din-
jawu dyavo kutandilika kukaduka. 7 Bahi nkuvakapila avao vanavele
muingalava inji uchinga vaide vakavayangate. Vanang'o nkuidananga,
nkuumbajanga dihomba n'dingalava dyammalele dimbili, mpaka din-
galava kutandilika kutitimila.

8 Bahi Simoni uvanchema Petulo palawene anelo lahumidile, nkuhu-
nama muyo mwa Yesu nkuchidoni, “Nang'olo, linyemye na nangu!
Kwa kuva, nangu nni munu nguvéle na masambi!” 9 Simoni dtangwele
uchocho ing'anya nang'e na avake vammalele vanikangana namene
ing'anya ya kuupa dihomba dyohe. 10 Yakobo na Yohana vana vanga
Sebedayo, vanavele vakuupa avake Simoni, na vanang'o vanikangana.
Yesu nkunnyaulila Simoni kuchidoni, “Unayope, kwa kuva kutandik-
ila vino wako umbekuva uvaupila vanu kwanga Nnungu.” 11 Anepo
nkuutangila dingalava dyavo mpaka kunyenje litanda, nkulekanga kila
chinu, nkumpapata Yesu.

Yesu annamya mmangundula
(Matayo 8:1-4, Mako 1:40-45)

12 Yesu panavélé muimanga imo ya chilambo cha ku Galilaya, nkuida
munu yumo anavele na mangundula mmili wammalele. Pammwene
Yesu, nkuhunama pamadodo langa Yesu nkunnyuwa wachidoni,
“Nang'olo, wako ukalembela unahulula chihi unguhahulanga kwa
kungulamya.”

13 Yesu nkunyoloja nkono wake nkun'gusa, nkunnyaulila kuchidoni,
“Elo nalembela, lama. Hahuka mwalehu!” Upala mangundula nkum-
muka. 14 Bahi Yesu nkumwamulisa ayula munu kuchidoni, “Unan-
nyaulile munu woheyo, henga hwena ukalilanguje kwa kuhani na
uhumye sadaka ya kuhahulwa kwako malinga chalaijije Musa, uchinga
vanu vamale kuva Unihahulwa.”

*
5:1 Munsitali auno Luka alembile “Litanda lya Genesaleti” kwamba Litanda lya Galilaya.

15 Henga habali dyanga Yesu nkuhalija kuyanjala kila pachinu.
Makuwa lohe la vanu nkuidang'ana unampilikanila na kulamywa
magonjo lavo. 16 Henga myanda yohe Yesu &nalinyemya na anevo vanu
wahwena pachinu pakavele vanu, wayuwa.

Yesu annamya munu adidiménge na kunsamehe
(Matayo 9:1-8, Mako 2:1-12)

17 Liduva limo Yesu dvenkuhunda. Mafalisayo na vakuhunda Sheliya
Yudeya na imanga ya Yelusalemu, vammalele vavele upala. Na Yesu
dvalamya vagonjo kwa dimongo dya Nang'olo. 18 Upala nkwida vanu van-
nyakwilé munu adidiménge, akuno alélé nchinanda. Nkulinga kutaha
nafasi ya kumwingija uchinga vakammike pachinu pavele Yesu. 19 Bahi
ing'anya vanu vdvele vohe, nanga pavanapete nafasi ya kumwingija
nkati. Vanu anevo nkukwela nawe muha ing'ande, nkuvimbula pach-
inu, nkunsulupusa nchinanda mpaka ching'ati likuwa lya vanu, pach-
inu pavelé Yesu. 20 Yesu paiwene ing'ulupa yavo, nkunyaulila ayula
munu adidiménge kuchidoni, “Nnyanjawangu, Unisamehewa masambi
lako.”

21 Vakuhunda Sheliya na Mafalisayo nkutandilika kuujana vene kwa
vene uvachidoni, “Ayu ni munu wa namuna ntwani ankuftlu Nnungu?
Nnaniahuliilakunsamehe munu masambi ikanave chihi Nnungu weka?”
22 Henga Yesu dnilamala lavachitangodikanga, nkuvauja kuchidoni,
“Ing'anya ntwani mutangodikanga uchocho mmitima yenu? 23 Lilida

lipeyapeya namene, kuhaula kuva, ‘Unisamehewa masambi lako,” au
kuhaula, ‘Imila uhwene?’ 24 Bahi nangu ngulembela ngumaihe kuva,

Mwana wa Munu avele na mamulaka la kuvasamehe vanu masambi
lavo apano pachilambo.” Anepo nkunnyaulila ayula adidiménge kuchi-

doni, “Nikuhaulila, imila, utwale chinanda chako, uhwene kukaya!”
25 Upala ayula munu adidiménge nkuimila muyo mwavo, nkutwala chi-
nanda chake, nkuhwena kukaya kwake, akuno wannombolela Nnungu.
26 Vanu vammalele nkukangana namene! Nkuyopa na kunnombolela
Nnungu uvachidoni, “Nelo tuviwene vitukutuku vya kukanganya.”

Yesu anchema Lawi, lina linji vanchema Matayo
(Matayo 9:9-13, Mako 2:13-17)

27 Palamalilike anelo, Yesu nkuhuma pawelu nkumwona nkttwala
kodi yumo lina lyake Lawi aikélé paing'ande ya kulipila kodi. Yesu
nkunnyaulila kuchidoni, “Ngupapate!” 28 Lawi nkuimila, nkuleka kila
chinu, nkumpapata.

29 Bahi Lawi nkuntendela Yesu ing'ole ing'ulu kuing'ande yake. Na
likuwa likulu lya vakutwala kodi pamo na vanu vanji nkuikala pamo
na Yesu uvalya nawe. 30 Henga Mafalisayo na vakuihunda vao va
Sheliya, nkuva uvavatongodikila vakuhundwa vanga Yesu uvachidoni,
“Ing'anya ntwani munalya na kukumbila pamo na vakutwala kodi na
vanu vavéle na masambi?” 31 Yesu nkuvayang'ula kuchidoni, “Vanu
vakauula nanga pavannembela n'ganga, ila vanu vauiila njo vannembéla
n'ganga. 32 Nangu nikdidile unavachema vanu vaténda alala lalalembela
Nnungu, henga nguidile unavachema vanu vavéle na masambi uchinga
vapate kulaleka masambi lavo.”

Vanu fulani vammuja Yesu habali dya kufunga
(Matayo 9:14-17, Mako 2:18-22)

33 Vanu fulani nkunnyaulila Yesu kuchidoni, “Vakuhundwa vanga
Yohana Nkubatisa myanda yohe vanafunga na kuyuwa, ata vakuhundwa
va Mafalisayo navanang'o vatenda uchocho, henga vakuhundwa vako,
valya chihi na kukumbila!” 34 Yesu nkuvayang'ula kuchidoni, “Dachi,
inahululika kuvatenda vanu vakumbuliwijwe kuing'ole ya ulombi va-
funge wakati mwene nnombi avenavo pamo? Ikdhululika. 35 Henga
mahiku lachilakamole nnombi pambetwaliwa muvanang'o, anepo njo
pavambefunga.”

36 Yesu nkuvahaulila nfano kuchidoni, “Nanga munu apaptla chilaka
muinguwo yahambi nkutotela muinguwo yatangu. Akatenda uchocho,
ambeyondongainguwo yahambi, na chilaka chainguwo yahambi chikam-
bekwendana na inguwo aneyo yatangu. 37 Uchocho, wala nanga munu
ataya divayi dyahambi mmipatila ya tangu ya limbende. Akatenda ucho-
cho, anedyo divayi dyahambi dimbeipapula aneyo mipatila, na divayi
dimbemwadilika, na mipatila imbekwondongeka. 38 Henga divayi dyahambi
dilembelewa ditaywe mmipatila yahambi. 39 Na wala nanga munu
akumbila divayi dya tangu koka nkulambela kavila divayi dyahambi.
Kwa kuva, ahaula kuva, adila dya tangu nni dyambone namene.”

6

Yesu njo Nang'olo avéle na mamulaka ata Nniduva lya Kuyewelela
(Matayo 12:1-14, Mako 2:23-3:6)

1 Liduva limo lya Kuyewelela, Yesu nkuva wapita n'dindila dya
mmawelu la ngano chalumo na vakuhundwa vake. Vakuhundwa
vake nkutandilika kupulula ngano, uvaitinginda na makono lavo na
kutang'una. 2 Henga Mafalisayo vanji nkuvauja kuchidoni, “Mwadachi
mutenda vitukutuku vikaluhusiwa na Sheliya ya Musa kutendwa Nniduva
lya Kuyewelela?” 3 Yesu nkuvayang'ula kuchidoni, “Dachi, mwenu
nanga pamusomile chanatendile Nfalume Daudi na vavake pavanavele
na indala? 4 Daudi dingidile pa Ing'ande ya Nnungu, nkutwala mikate
ihumijwe kwa Nnungu nkulya, nkuveng'a na avake navanang'o nkulya,
wakati Sheliya ya Musa iluhusu chihi mikate aneyo kuliwa chihi na
makuhani weka.” 5 Yesu nkuvahaulila kuchidoni, “Mwana wa Munu njo
Nang'olo avéle na mamulaka ata Nniduva lya Kuyewelela.”

6 Liduva linji lya Kuyewelela, Yesu nkuhwena muing'ande ya kun-
nyuwila Nnungu, nkuva wahunda. Na amula nkati muvele na munu
anadidimenge nkono wa kunkono. 7 Vakuhunda Sheliya pamo na Mafal-
isayovatahaing'anya ya kunsitaki Yesu. Bahi nkuva uvannoleha uchinga
vamale ikava ambennamya munu Nniduva lya Kuyewelela. 8 Henga kwa
kuva Yesu animala lavachiliuja avala vanu, nkunnyaulila ayula munu
avéle na nkono udidiménge kuchidoni, “Takatuka, ida uimile muyo.”
Ayula munu nkutakatuka, nkunaimila muyo mwa vanu. 9 Anepo
Yesu nkuvahaulila kuchidoni, “Nangu nimmujanga mwenu kuva, dachi
Sheliya yetu inatuluhusu kutenda lambone au lahakalenge Nniduva lya
Kuyewelela? Dachi, inatuluhusu kumpoha munu au kummwalala?”
10 Yesu nkuvapalambahija meho vanu vammalele vanapwawije apala,
koka nkunnyaulila ayula munu kuchidoni, “Nyoloja nkono wako.”
Nang'e nkunyoloja, na nkono wake nkuva umi.

11 Henga vanu nkusunala namene, nkuujana ding'ano namuna
chivambentendela Yesu.

Yesu avatandola mitume kumi na mbili
(Matayo 10:1-4, Mako 3:13-19)

12 Mmaduva ulolo, Yesu nkuhwena kulichinga unayuwa, aneko
nkucheja wannyuwa Nnungu. 13 Ulyamba wake, Yesu nkuvachema
vakuhundwa vake, nkuvatandola vanu kumi na mbili kuhaloka
nnikuwa lya vakuhundwa, nkuvachema kuva mitume. 14 Vanu anevo
vanavatandwele Yesu nni Simoni wananchemile Petulo, na Anduleya
nnung'une Simoni na Yakobo na Yohana na Filipo na Batolomayo,
15 na Matayo na Tomaso na Yakobo mwana wanga Alufayo na Simoni

achichemwa Nselote™, 16 na Yuda mwana wanga Yakobo chalumo na
Yuda Isikaliote, anantengeleke Yesu.

Yesu avahunda vanu na kuvalamya vagonjo
(Matayo 4:23-25)

17 Bahi Yesu nkusulupuka nnichinga chalumo na mitume vake,
nkunaimila pachinu pavéle tambalale. Na pachinu anepo pdavele na
likuwa likulungwa lya vakuhundwa vake pamo na mmuluku wa vanu
vanahaleke nchilambo chammalele cha ku Yudeya na kuimanga ya
Yelusalemu, na kuhaloka nchilambo cha Tilo na Sidoni, chilambo chivéle
nnyenje bahali. 18 Vanu anevo vaidile unampilikanila Yesu na kulamywa
magonjo lavo. Na vanu vachibanihwa na anamindenga, navanang'o
véniida nkulamywa. 19 Na kila munu dnatumbama uchinga an'guse Yesu,
ing'anya dimongo dya Nnungu dinannyuma na kuvalamya vanu vam-
malele.

Wasana ole
(Matayo 5:1-12)

20 Yesu nkuvalola vakuhundwa vake, nkuchidoni,

“Wasa mwenu mmamahuvani,

kwa kuva, Ufalume wanga Nnungu ni wenu!
21Wasa mwenu muvéle na indala hambi,

kwa kuva, muchimusibe!
Wasa mwenu muktita hambi,

kwa kuva, muchimuheke kwa kuhangalala.

22 Wasa mwenu, vanu pavambemmenganga na kulinyemya na
mwenu, pavambentangolelanga malove lahakalenge na kuhakajanga
malinalenuing'anya yanga Mwana wa Munu. 22Mambo anelo palambe-
humila, hangalala na kuvina, ing'anya inujo yenu ing'ulungwa inivikwa
kulihunde. Kwa kuva, uvila nni anyakala vao chivanavatendile man-
abii.
24Henga ole wenu mwenu mmakupata,

kwa kuva, tayali munitujwa mitima yenu!
25 0le wenu mwenu musibile hambi,
kwa kuva, mumbekuva na indala.
Ole wenu mwenu muhéka hambi,
kwa kuva, mumbekuta na kulikutangila.
26 Ole wenu vanu vammalele vakannombolelanga!

®
6:15 Vaselote livele likuwa lya Vayahudi vachichitamwa namene chilambo chavo, na
vakachitamwa kutawaliwa na Valoma.

Kwa kuva, uvila njo anyakala vao chivanavatendedile manabii va
kulambila!”

Kuvatamwa amongo mwenu
(Matayo 5:38-48, 7:12a)

27 “Henga nangu ninnyaulilanga mwenu mungupilikanila kuva,
vatamwange amongo mwenu. Na muvatendele lambone vanu
vammenganga. 28 Vayuwile lambone avala vannani mwenu, na
muvayuwile avala vantendelanga lahakalenge. 29 Munu akakupanya
likofi nnibuda limo, uchocho nneke akupindikulile na libuda lya
vili. Na munu akakupakanyola likoti lyako, uchocho nneke atwale na
nkogo wako mwalehu. 30 Munu woheyo akakuyuwa chinu mwing'e,
na munu akakupakanyola vitukutuku vyako, unayuwe akuuyihije.
31 Chimulembela vanu vantendele mwenu, na mwenu vatendele
vanang'o uchocho.

32 Tkava muvatamwa chihi vanu vantamwanga mwenu, dachi,
mumbepata inujo ntwani kwa Nnungu? Kwa kuva, ata vanu vavéle
na masambi vavatamwa vanu vavatdmwa vanang'o. 33 Na mwenu
mukavatendela chihi lambone vanu avala vantendéla mwenu lambone,
dachi mumbepata inujo ntwani kwa Nnungu? Kwa kuva, ata vanu
vavéle na masambi navanang'o vatenda uchocho avao. 34 Na ikava
muvakopesa chihi avala vamuvalolela kuva vachivannipange, dachi
mumbepata inujo ntwani kwa Nnungu? Kwa kuva, ata vanu vavéle
na masambi navanang'o vavakopesa avao akuno uvalolela kuuyihijwa
achila chivavakopesije. 35 Henga mwenu vatamwange amongo mwenu,
vatendele lambone, na mukavakopesa munalolele kuuyihijwa achila
chimuvakopesije. Anepo njo inujo yenu paimbekuva ing'ulu kwa
Nnungu, na njo pamumbekuva mmana mma Nnungu Nkulu, kwa
kuva, nang'e nni wambone kwa vanu vakdvele na shukulani na vaténda
lahakalenge. 36 Bahi mulve na chididi muchi Atata wenu chavele na
chididi.”

Munavahukumu vanji
(Matayo 7:1-5)

37 “Munavahukumu vanu vanji na Nnungu akambennyukumu
mwenu. Munavaambe vanu vanji, na Nnungu akambemwamba
mwenu. Muvasamehe vanu vanji, na Nnungu achiansamehe mwenu.
38 Veng'ange vanu vanji vitukutuku vivasikikidile, na Nnungu
achiamwing'ange mwenu. Muchimupwechele chipimo chambone
namene, chichinyiwije na kutikwa, chiombéle mpaka kupakatika. Kwa
kuva, chipimo uchila chimupimila kuveng'a vanu vanji, njo uchocho
chambetumila Nnungu kumpimila mwenu.”

39 Anepo Yesu nkuvahaulila nfano auno kuchidoni, “Dachi, munu
aputéle meho anahulula kunnodya nnyake aputéle meho? Dachi, vam-
malele vavili vakambematokela nnipondo? 40 Nkuhundwa akdva nkulu
kumpunda nkuhunda wake, henga kila nkithundwa akamalila kulihunda
kwake, aava muchi nkihunda wake.

41 Mwadachi Uuloleha nswani uvéle nniso lya nnung'uno, akuno
lukongolo luvéle nniso lyako ukalwona? 42 Au umbehulula dachi kun-
nyaulila nnung'uno kuchi, ‘Nnung'unwangu, nahoti nikuuse chipatu
nniso lyako,” akuno umwene ukdlwona lukongolo luvéle nniso lyako?
Nkulilambilila wako! Tandilika kuluusa lukongolo luvéle nniso lyako

nahoti, na anepo njo pumbelola saana na kuchiusa chipatu chivéle nniso
lya nnung'uno.”

Nnandi timaikana kwa vihepo vyake
(Matayo 7:16-20, 12:33-35)
43“Wala nanga nnandi wambone Gipa vihepo vikee vyambone, na wala

nanga nnandi ukee wambone Gpa vihepo vyambone. 44 Na kila nnandi
umaikana kwa vihepo vyake. Vanu nanga pavahepa tini n'diheya, na
wala nanga pavahepa sabibu mmbigili. 45 Munu wambone dhumya vi-
tukutuku vyambone kuhaloka muvyambone vyakondije muntima wake
wambone, na munu akavele wambone ahumya vitukutuku vikee vyam-
bone kuhaloka muvitukutuku vikee vyambone vyakondije muntima
wake ukee wambone. Kwa kuva, munu atangola alald laombéle muntima
wake.”

Nfano wa vakiidenga vavili va ing'ande

(Matayo 7:24-27)

46 “Mwadachi munguchema nangu, ‘Nang'olo, Nang'olo, akuno
mukaténda alald laninnyaulila mulatende? 47 Munu woheyo aida
kwang'une, nkupilikanila mahundo langu na kutenda chalembelewa
atende, 48 munu aneyo alandana na munu adengile ing'ande yake
saana. Ahimbile lipondo lilehu lya nsingi mpaka nniyanga likulungwa,
nkudenga nsingi wa ing'ande aneyo nniyanga anelyo. Paliidile
livambwe, medi nkuiguma namene aneyo ing'ande henga nanga
palanahulwile kananga kuitikinya ing'anya initandeka. 49 Henga
munu apilikdna mahundo langu koka anatende chalembelewa atende,
aneyo alandana na munu akddengile saana ing'ande yake. Nang'e
nanga panahimbile lipondo lya nsingi, ila ddengile chihi muha ulongo.
Livambwe paliidile, medi nkuiguma aneyo ing'ande, upala nkulinduka
na kwondongeka mwalehu!”

7

Yesu annamya ntumishi wanga nkulu wa matiyala
(Matayo 8:5-13)

1Yesu pamalidile kutangola anelo kwa vanu, nkuhwena ku Kapelin-
aumu. 2 Aneko kuvele na nkulu yumo wa matiyala myamoja la Valoma,
dnavele na ntumishi wake wachimweshimu namene, na aneyo ntumishi
dnapwateka namene pepi na kuhwa. 3 Ayula nkulu wa matiyala papi-
likene habali dyanga Yesu, nkuvalaija vasele va Vayahudi vakannyuwe
Yesu aide akannamye ntumishi wake. 4 Pavakamwele kwanga Yesu,
nkunnyuwa namene uvachidoni, “Ayu munu anavaikila wako unnyan-
gate, 5 ing'anya anavatamwa namene vanu vetu na njo atudengedile
ing'ande ya kunnyuwila Nnungu.”

6 Bahi Yesu nkuuka chalumo na anevo vanu. Henga panavele pepi na
ing'ande yanga nkulu wa matiyala, ayula nkulu nkuvalaija ayanjavake
vakannyaulile Yesu kuchidoni, “Nang'olo unalihopeje kwida akuno.
Nangu wala nikafala kukupwechelela wako nng'ande mwangu, 7 na
ngulyona kuva nikdfala kukwidila wako. Henga wako tangola chihi
lilove na ntumishi wangu achialame. 8 Kwa kuva, ata nangu nimwene
nni munu nguvéle pahi pa mamulaka la vakulu, na pavele na matiyala
vavéle pahi pangu. Nikannyaulila yumo kuchi, ‘Hwena!,” anahwena. Na

nikannyaulila yunji kuchi, ‘Ida!,” anaida. Na nikannyaulila ntumishi wangu
kuchi, ‘Tenda achino!,” anatenda.”

9 Bahi Yesu papilikene anelo malove, nkunkangana namene ayula
munu, nkupindikuka nkulilola likuwa lya vanu lichinnondola nkuva-
haulila kuchidoni, “Nangu ninnyaulilanga uhiu kuva, nikdnambimwona
munu muvanu va Isilaeli avéle na ing'ulupa ing'ulungwa malinga
ayi!” 10 Bahi avala vanu vanatumwije kwanga Yesu, pavauyite kukaya
kwanga nkulu wa matiyala, nkunkoja ayula ntumishi avelé mumi.

Yesu anfufula mwana wanga nannidi

11 Bada ya anelo, Yesu nkuhwena imanga imo ivachema Naini,
vakuhundwa vake na likuwa lya vanu nkunnondola. 12 Panavele pepi
na nnango wa kuinjilila muimanga aneyo, nkuhaloka vanu vanyakwilé
ntuhi wakijana dnavele mwana wa weka wa nannidi. Nalikuwalya vanu
vohe va imanga aneyo vavele chalumo na mmahe aneyo. 13 Nang'olo
Yesu pammwene ayula nannidi nkummikila chididi, nkunnyaulila
kuchidoni, “Unakute.” 14 Anepo Yesu nkuhengelekela, nkuchigusa
chinanda chivanyakulidile ntuhi, na avala vanachinyakwile nkuimila.
Yesu nkuchidoni, “Nnemba, nikuhaulila takatuka!” 15 Bahi ayula kijana
anahwile nkutakatuka, nkuikala na kutandilika kutangola. Anepo Yesu
nkunkamuja ayula kijana kwa anyokwe.

16 Vanu vammalele nkuyopa, nkunnombolela Nnungu, uvachidoni,
“Nabii nkulu wanga Nnungu aidile kwetuhwe. Nnungu aidile unavayan-
gata vanu vake.” 17 Habali dya kijana aneyo nkupilikanika nchilambo
chammalele cha ku Yudeya, na vilambo vyammalele vya pepi.

Vatumishi kuhaloka kwanga Yohana NKktibatisa
(Matayo 11:2-19)

18 Vakuhundwa vanga Yohana Nkubatisa nkunnyaulila Yohana ha-
bali dya vitukutuku vyammalele vyachitenda Yesu. Anepo Yohana
nkuvachema vakuhundwa vake vavili, 19 nkuvalaija vahwene kwanga
Nang'olo Yesu vakammuje kuchidoni, “Dachi, wako njo ayula Mpohi
ahaulika kuva avenkwida au tunnolele yunji?”

20 Avala vanu pavahwikile kwanga Yesu nkunnyaulila kuchidoni,
“Yohana Nkubatisa anitulaija tukakuuje kuva, ‘Dachi, wako njo ayula
Mpohi ahaulika kuva avenkwida au tunnolele yunji?? ” 21 Uhiku
uwowo, Yesu dvenkuvalamya vanu vohe vanavele na magonjo na vachi-
huvanga na vachibanihwa na anamindenga, na kuvalamya vanu va-
putéle meho. 22 Bahi Yesu nkuvayang'ula vakuhundwa vanga Yohana
kuchidoni, “Hwena mukannyaulile Yohana lammalele lamulawene na
kulapilikana, vanu vaputéle meho vavenkulola na vikwava vavenkuhwena
na amangundula vanalama na anammwidi hambi vavenkupilikana na

vanu vahwile vanafufuka na amahuvani vanahubiliwa Malove Lambone.
3 Wasa munu ayula akdleka kungukulupila nangu ing'anya ya alala

langulatenda"’

24Vakuhundwa vanga Yohana pavaukile, Yesu nkutandilika kuhaulila
makuwa la vanu habali dyanga Yohana wachidoni, “Dachi, pamupite
kulilanga unannola Yohana, mulolela muchone chani? Dachi, mutenda
ambekuva muchi imbalu itikinywa na mpapa? Nanga! 25 Bahi ikanave
uchocho, vino mwapite unalola chani? Dachi, mwapite unannola
munu awéte dinguwo dikatapéle? Nanga akee uchocho! Vanu vawala

dinguwo dikatapéle na kupoka, vaikala n'ding'ande dya chifalume.
26 Bahi nguhaulile, mwapite unalola chani? Dachi, mwapite unan-
nola nabii? Elo! Henga nangu ninnyaulilanga kuva, umummwene ni
nkulu kumpunda nabii. 27 Yohana njo n'jumbe achiyambwa Mmalemba
Lanaswe, Nnungu pachihaula kuchidoni,

‘Nangu nimbentuma n'jumbe wangu akulongolelee,

aneyo njo ambekukatapajija indila yako.”™”

28 Yesu nkuyenjeja kutangola kuchidoni, “Muvanu vavelekwejije na
mmahe, nanga munu nkulu kumpunda Yohana Nkubatisa. Henga
ayula avalangiwa kuva n'joko kupunda vammalele mu Ufalume wanga
Nnungu, aneyo njo nkulu kumpunda Yohana Nkubatisa.”

29 Vanu vammalele na ata vakutwala kodi pavapilikene malove la
Yesu, nkukubali kuva, makudungilo la Nnungu nni lambone kwa ku-
batiswa na Yohana. 30 Henga Mafalisayo na vakuhunda Sheliya vénilahita
makudungilo la Nnungu kwamba vanang'o kwa kuhita kubatiswa na

Yohana. . ) . .
31 Yesu nkuhweneha kutangola kuchidoni, “Nivalandanye na chani

vanu va chivelekwa achino? Vanu ava vavele muchi chinu ntwani?
32 Valandene na vavana vaikalénge kusakoni uvahaulanila vene kwa

vene kuva, ‘Twanimwombelanga vimbeta, henga nanga pamunavinite!
Twaniimba dihimu dya kulikutangila, henga nanga pamunakutile!’
33 Kwa kuva, Yohana Nkubatisa aniida, nang'e ajukile chihi munu wa
kufunga-funga na wala akdkumbila divayi, henga mwenu muhaula kuva,
‘Yohana avele na nanndenga!’ 3¢ Henga Mwana wa Munu aniida, analya
na kukumbila, henga mwenu muhaula kuva, ‘Ayu munu nni nkulya
uwamba na nkukalewa, nnyanjawavo vakutwala kodi na vanu vavéle
na masambi!” 35 Henga linda lwa Nnungu lumaihwa kuva lwambone
kupitila vitendo vya vanu vammalele vavéle na linda anelwo.”

Mmahe avéle na masambi ampaka Yesu mahuta
(Matayo 26:6-13, Mako 14:3-9, Yohana 12:1-8)

36 Munu yumo Nfalisayo nkunkumbula Yesu kukaya kwake akalye
chakulya cha lyulo chalumo nanang'e. Bahi Yesu nkuhwena kuing'ande
kwanga ayula Nfalisayo, nkuikala na kulya chakulya. 37 Muimanga
aneyo muvele na mmahe yumo nkutenda masambi. Mmahe aneyo
papilikene kuva Yesu avenkulya muing'ande yanga ayula Nfalisayo,
aniida akuno anyakwilé chupa chikatapele namene chikatapajijwe kwa
mayanga la alabasta cha mahuta lanung'ila namene. 38 Nkuhwena
unahunamila mmadodo langa Yesu wakuta, akuno mihodi yake uima-
tokela mmadodo langa Yesu, na kulapukutanga madodo langa Yesu kwa
ulindo wake na kulabusu na kulapaka mahuta lanung'ila namene.

39 Ayula Nfalisayo ankumbwile Yesu palawene anelo latendéka, nkuva
watangola chimunda-munda kuva, “Ayu munu akachiva nabii wa
Nnungu akanimmala ayu mmahe ankwaha kuva nni munu wa namuna

ntwani. Akanimala kuva nni munu avéle na masambi.” =
40 Yesu nkunnyaulila aneyo Nfalisayo kuchidoni, “Simoni, nglvele na

chinu cha kukuhaulila.” Simoni nkuyang'ula kuchidoni, “Aya nkuhunda,
nguhaulile.” 4! Yesu nkutandilika kutangola wachidoni, “Pavele na
vanu vavili vanayadike dihela kwanga munu ayadikisa dihela. Munu
yumo ayadike dihela dihwikila nshahala wa mwaka umo na myedi sita,

* 7:27 Malaki 3:1

na munu yunji dyadike dihela dihwikila nshahala wa mwedi umo na
majuma matatu.t 42 Vammalele vavili wala yumo anahulwile kulipa
dihela dyanayadike, nang'e nkuvalekelela. Dachi, kati ya anevo vanu
vavili, alida ambentdmwa namene ayula munu anavayadikisije dihela?”

43 Simoni nkuyang'ula kuchidoni, “Nangu ngwona kuva, ayula
uvansamehite dihela dyohe njo ambentdmwa namene.”

Yesu nkunnyaulila kuchidoni, “Elo, Uniyang'ula saana.”

44 Anepo Yesu nkunnaukila ayula mmahe, nkunnyaulila Simoni kuchi-
doni, “Uvenkumwona ayu mmahe? Nangu nguidile nng'ande mwako,
henga ukdning'ile medi la kukalava mmadodo langu, ila ayu mmahe
anilakalavya madodo langu kwa mihodi yake na kulayumya kwa ulindo
wake. 45 Wako ukdngupwechedile kwa kungubusu nnibuda, henga ayu
mmabhe, kutandikila panguingidile, akdnaleka kulabusu madodo langu.
46 Wako nanga paungupakile mahuta mmuti mwangu, henga ayuno
mmahe aningupaka mahuta la kunung'ila mmadodo langu. 47 Bahi
ing'anya ya anelyo, nangu nikuhaulila kuva, itamwi ing'ulu yalangujije
ayu mmahe imaiha kuva Nnungu aninsamehe masambi lake lohe. Henga
munu ayula uvansamehite mambo kadiki atamwa chihi kadiki.”

48 Anepo Yesu nkunnyaulila ayula mmahe kuchidoni, “Masambi lako
lanisamehewa.”

49 Bahi vanu vanji vanavele pachakulya chalumo na Yesu nkutandi-
lika kuujana vene kwa vene uvachidoni, “Ayu munu ntwani mpaka
ahulule kusamehe masambi?”

50 Yesu nkunnyaulila ayula mmahe kuchidoni, “Ingulupa yako
inikupoha. Hwena kwa amani.”

8

Amahe vachipapatina na Yesu

1 Bahi palamalilike anelo, Yesu nkuhwena n'dimanga na mmi-
jiji wayanjaja Malove Lambone laydmba Ufalume wa Nnungu. Na
vakuhundwa vake kumi na mbili vanipapatana nawe. 2 Na amahe vanji
vanausijwe anamindenga na Yesu na kulamywa magonjo navanang'o
Vanipapatana nawe. Amahe anevo nni chalumo na Maliya wa imanga
ya ku Magidala anausijwe anamindenga saba, 3 na Susana na Yoana
n'jawe Kusa, Kusa &navele nkwimilila dimali dyanga Helode, na amahe
vanji vohe. Amahe anevo vannyudumila Yesu na vakuhundwa vake kwa
dimali dyavo.

Nfano wanga nktpanda
(Matayo 13:1-9, Mako 4:1-9)

4Vanu vohe kuhaloka kila imanga nkummwenela Yesu. Likuwa lya
vanu palikojene pamo, Yesu nkuvahaulila nfano auno wachidoni,

5 “Nkupanda dpite unapanda dimbeyu. Pdnavélé nkumyaya dimbeyu
mmwelu, dinji nkumatokela nndila. Vanu nkudilivata, na vyuni nkudi-
dadola. 6 Dimbeyu dinji nkumatokela mmayanga muvéle ulongo kadiki,
padimedile mitipu nkuyuma ing'anya muulongo mukanavele medi.
7 Dinji nkumatokela ching'ati miva. Mitipu nkukulumuka chalumo na

T 7:41 Mmalemba la nsitali auno ilembwije, dinali 500 na dinali 50. Dinali imo yavele sawa na
nshahala wa kawaida wa liduva limo.

miva. Miva nkuidingila aila mitipu na kuiwalala. 8 Dimbeyu dinji nku-
matokela pavéle ulongo wa matapata, mitipu nkumela na kukulumuka,
nkupundiha kupa, myanda myamoja kupunda adila dipandwije.”

Bahi Yesu pamalidile kuvahaulila anelo lammalele, nkunonoha lidi
wachidoni, “Munu avéle na makutu la kupilikana, apilikane!”

Chiuchilanda nfano
(Matayo 13:10-23, Mako 4:10-20)

9 Vakuhundwa vake nkummuja Yesu mana la aula nfano. 10 Nang'e
nkuvayang'ula kuchidoni, “Mwenu munijaliwa kudimala disili dya
Ufalume wa Nnungu. Henga kwa vanu vanji ngutangola kwa mifano
uchinga, ‘Tkanava vanalola, vanachone chinu, na ikanava vanapilikana,
vanamale chinu.”

11 Bahi aino njo mana ya anewo nfano. Adila dimbeyu dipandwa
dilandanywa na lilove lya Nnungu. 12 Vanu vanji valandanywa na hali ya
nndila, amula mudimatokedile adila dimbeyu. Vanu anevo vanalipilikana
lilove lya Nnungu, henga Ibilisi anaida nkuliusa anelyo lilove mmitima
yavo, wachinga vanakulupile nkupohwa. 13 Na vanu vanji valandanywa
na hali ya pachinu pavéle mayanga-mayanga, apala padimatokedile
adila dimbeyu. Vanu anevo vanalipilikana lilove lya Nnungu na kulip-
wechelela kwa kuhangalala, henga nanga palitita mmitima yavo muchi
chiditita dinyiya muulongo. Valikulupila chihi kwa uhiku kadiki lilove
anelyo, henga pavalingwa, vanalileka. 14 Na vanu vanji valandanywa na
hali ya mmiva, amula mudimatokedile adila dimbeyu. Anevo vanu
vanalipilikana lilove lya Nnungu, henga ing'anya ya kukambikam-
bila namene mambo la maisha na kupoka na dimali dya pachilambo,
mambo anelo lanavabana na nanga pavapa vihepo vitandéke. 15 Na vanu
vanji valandanywa na hali ya pachinu pavéle ulongo wa matapata. Vanu
anevo vavele na ntima wambone na wa kupilikana. Vanalipilikana na
kulikamulila anelyo lilove na kupa vihepo kwa kupililila.”

Chibatali chihinikwije
(Mako 4:21-25)

16 “Nanga munu achacha chibatali nkuchihinika na chombo fulani au
kuchivika paliungu chinanda. Henga achivika muha chipanda uchinga
vanu vainjila nng'ande vawone nng'anje.

17 Kwa kuva, chinu chohecho chipihijwe chimbepihuliwa, na chinu
chohecho chihinikwije chimbehunukulwa na kuvikwa palangele.

18 Bahi lyongolelange saana namuna chimupilikanila lilove lya
Nnungu. Kwa kuva, munu avéle na chinu ambeyenjejwa vinji,
henga munu akévele na chinu ata achila chaténda kuva anivanacho
ambepokonyolwa.”

Anyokwe Yesu pamo na vanung'unuvake Yesu
(Matayo 12:46-50, Mako 3:31-35)

19 Anyokwe Yesu chalumo na anung'unuvake vaniida unannola, henga
nanga pavanahulwile kuhwika pepi nanang'e ing'anya ya likuwa lya
vanu. 20 Munu yumo nkunnyaulila Yesu kuchidoni, “Anyoko chalumo
na anung'unuvako vaimidile pawelu, valembela vakwone.”

k
8:10 Isaya 6:9

21 Henga Yesu nkuvahaulila vanu vammalele kuchidoni, “Ayuvangu
nangunaanung'unuvangu nnivanu vammalele vapilikdnalilove lyanga
Nnungu na kutenda chililembela.”

Yesu anyalaja chimbunga
(Matayo 8:23-27, Mako 4:35-41)

22 Bahi liduva limo Yesu &vahaulidile vakuhundwa vake kuchidoni,
“Tuyomboke litanda, tuhwene m'bali wavili.” Nkukwelanga
muingalava, nkutandilika mwanda. 23 Pavanavele mmwanda, Yesu
nkulala luwono. Upala chimbunga nkulindamuka kupunga, medi
nkwenda muingalava, vammalele nkuva vavelé muhatali ing'ulungwa.

24 Bahi vakuhundwa vake nkummwenela Yesu nkumwimula
uvachidoni, “Nang'olo, Nang'olo! Tuvenkuhwa!”

Yesu nkuimuka, nkuliamulisa lipungo na mawimbi vinyalale. Vyam-
malele nkunyalala, litanda nkutungamana. 25 Anepo Yesu nkuvauja
vakuhundwa vake kuchidoni, “Ing'ulupa yenu ivele kwachi?”

Henga vanang'o nkukangana, nkuyopa akuno uvaujana kuva, “Ayu
munu wa namuna ntwani? Aliamulisa mpaka lipungo na mawimbi, na
vyammalele vinampilikana!”

Yesu ammusa munu nanndenga nchilambo cha ku Gelasi
(Matayo 8:28-34, Mako 5:1-20)

26 Yesu na vakuhundwa vake nkuhwena na mwanda wavo, nkunah-
wika chilambo cha Vagelasif chivéle kung'ambo Litanda lya Galilaya.
27 Yesu pasulupwike kunnyangi, munu yumo dnavele na anamindenga
nkumwidila. Aneyo munu kwa maduva lohe nanga pachiwala dinguwo
na wala akéchiikala nng'ande, henga dikala chihi kumisati. 28 Aneyo
munu pammwene Yesu, nkukuta, nkunamatokela muyo madodo langa
Yesu akuno watangola kwa lidi likulu wachidoni, “Yesu Mwana wanga
Nnungu Nkulu! Dachi, undambela chani nangu? Nakuyuwa unanguban-
ihe!” 29 Munu aneyo atangwele uchocho ing'anya Yesu dmwamulisije
nanndenga ammuke. Myanda yohe aneyo nanndenga anambebelua.
Pamo na kuva vanu vanintava makono na madodo kwa mididi ya chitale,
henga anihulula kuikadulanga, na nanndenga nkuntukutihija kulilanga.
30 Yesu nkummuja ayula munu kuchidoni, “Lina lyako nnani?” Nang'e
nkuyang'ula kuchidoni, “Lina lyangu Jeshi.” Aneyo munu datangwele
uchocho ing'anya vdmwingidile anamindenga vohe. 3! Anevo anamin-
denga nkunnyuwa Yesu anavapelekeje nnipondo livéle na ulehu ukee

na ntululilo. ) . )
32Pepina pachinu apala pavele na likuwa likulu lya anguluve vanavele

nkulya nnichinga. Avala anamindenga nkumpembeja Yesu avaluhusu
vakavaingile avala anguluve. Yesu nkuvaluhusu vahwene vakavaingile.
33 Anamindenga nkummuka ayula munu, nkunavaingila anguluve.
Likuwa lyammalele lya anguluve nkuhelelekela kumakobikobi, nku-

tubukila nnitanda na vammalele nkuhwa mmedi. o
34 Vachunga va anguluve pavalawene anelo lahumidile, nkutukuta,

nkuhwena kumanga na mmawelu unavahaulila vanu kuyamba alala
lavakojije. 35 Vanu nkuhweneng'ana unalola lahumidile. Pavahwikile
kwanga Yesu, nkumwona munu ausijwe anamindenga aikelé pamadodo
langa Yesu, akuno awété dinguwo, na ding'ano dyake dimmuyidile.

T 8:26 Malemba lanji la kala vanji valembile Vagadala va vanji valembile Vagelasi na vanji
valembile Vagelagesi.

Bahi vanu vammalele nkuyopa. 36 Vanu vammalele valawéne anelo,
nkuvahaulila vanu vanji habali dyanga ayula munu &navele na nan-
ndenga namuna chalamijwe. 37 Bahi vanu vammalele va chilambo cha
Vagelasi, nkunnyuwa Yesu auke, ing'anya vdnayopa namene. Anepo Yesu
nkukwela ingalava nkuuka. 38 Ayula munu anausijwe anamindenga
nkunnyuwa namene Yesu apapatane navo.

Henga Yesu nkuhita kupapatana nawe, nkunyaulila kuchidoni,
39 “Uya uhwene kukaya ukavahaulile vanu vitukutuku vyammalele
vyakutendeledile Nnungu.” Ayula munu nkuuka nkuhwena imanga
yammalele, wavahaulila vanu habali dya vitukutuku vyammalele vya-
tendewije na Yesu.

Kulamywa kwa mmahe yumo na kufufulwa kwa piti Yailo
(Matayo 9:18-26, Mako 5:21-43)

40 Yesu pauyite kuhaloka m'bali unji wa litanda, likuwa lya vanu
nkumpwechelela kwa kuhangalala, kwa kuva, vanu vammalele vavele
nkunnindilila. 41 Upala nkuida munu yumo lina lyake Yailo, nku-
lungwa wa ing'ande ya kunnyuwila Nnungu. Nkulimatoha pamadodo
langa Yesu, nkunnyuwa Yesu apapatane nawe ahwene kukaya kwake,
42ing'anya nahaku wake dnavele na vyaka malinga kumi na mbili &nauula
na 4vele pepi na kuhwa.

Yesu pachihwena, likuwa lya vanu nkuva uvan'gumaguma kila m'bali.
43 Nnikuwa anelyo muvele na mmahe &navele na ugonjo wa kuhuma
myadi vyaka kumi na mbili. Mmahe aneyo dnisumisa vitukutuku vyake
vyammalele na kuveng'a vaganga, henga nanga anahulwile kunnamya.
44 Ayula mmahe nkumwidila Yesu nnyuma mwake nkugusa lupepe
lwa lijoho lyawete Yesu. Upala myadi nkunyalala kuhuma. 45 Yesu
nkuuja kuchidoni, “Nnani angugusije?” Vanu vammalele nkukana.
Petulo nkuchidoni, “Nang'olo, lola mmuluku wa vanu ukudingwike na
kukubana-bana.” 46 Henga Yesu nkuchidoni, “Pavele munu angugusije,
kwa kuva, ngwona dimongo dyangu dinitumika.” 47 Ayula mmahe
pawene kuva animaikana, nkulihumija akuno watetemela, nkulimato-
hija pamadodo langa Yesu, nkulihaulanga muyo mwa vanu vammalele
ing'anya intendile nang'e an'guse Yesu na kuva, nkulamywa upala.
48 Yesu nkunnyaulila ayula mmahe kuchidoni, “Mwanangu, ing'ulupa
yako inikulamya, hwena kwa amani.”

49 Yesu pénavele nkupwahika, nkwida munu yumo kuhaloka kukaya
kwanga Yailo. Nkunnyaulila Yailo kuchidoni, “Nahaku wako anihila,
unamkambye-kambye nkuhunda.”

50Yesu papilikene anelo nkunyaulila Yailo kuchidoni, “Unayope, wako
kulupila chihi na mwanalo achialamywe.”

51 Yesu pahwikile kukaya kwanga Yailo, nkuvalimbija vanu vanji
vanaingile nng'ande pamo na nang'e, henga aingidile chihi na Petulo na
Yohana na Yakobo pamo na atatake na anyokwe mwana ahidile. 52 Vanu
vammalele vanakuta na kunkutangila ayula mwana. Yesu nkuvahaulila
kuchidoni, “Nyalala, munakute, kwa kuva, ayu mwana nanga pahidile

ila alele chihi luwono!” ) ] .
53 Anevo vanu nkunnyeka Yesu ing'anya vanimala kuva mwana anihila.

54 Yesu nkukamula nkono wanga ayula mwana ahwile nkunonoha lidi
wachidoni, “Mwanangu, imuka!” 35 Upala dimumu dyake nkummuila,
nkutakatuka. Anepo Yesu nkuvahaulila vamwing'e chakulya. 56 Bahi

atatake na anyokwe ayula mwana nkukangana namene, Yesu nkuva-
haulila vanannyaulile munu woheyo kwamba achila chihumidile.

9

Yesu avatuma mitume kumi na mbili
(Matayo 10:5-15, Mako 6:7-13)

1 Yesu nkuvachema pamo vakuhundwa vake kumi na mbili, nku-
veng'a dimongo na mamulaka la kuvausa anamindenga vammalele na
kuvalamya vagonjo. 2 Bahi nkuvatuma vakavayanjajije vanu habali
dya Ufalume wanga Nnungu na kuvalamya vagonjo. 3 Nkuvahaulila
kuchidoni, “Munanyakule chinu chohecho mmwanda, ata kuiva isimbo
au mpatila au chakulya au dihela au nkogo wa akiba. 4Ing'ande yoheyo
imumbepwechelewa, ikalanga anemwo mpaka pamumbeukananga
muimanga aneyo. 3 Na vanu va imanga fulani vakahita kump-
wechelanga, pamumbeuka paimanga aneyo vakanange vanu anevo
kwa kulipumunanga litutunga mmadodo lenu ilangule kuva vene
vanitandola kulahita malove langa Nnungu.” ¢ Bahi vakuhundwa nku-

na kuvalamya vagonjo kila pachinu.

Kupuwanyika kwa Helode ing'anya yanga Yesu
(Matayo 14:1-12, Mako 6:14-29)

7 Nfalume Helode anipilikana habali dya vitukutuku vyammalele vy-
achitenda Yesu. Bahi nkupuwanyika ding'ano ing'anya vanu vanji
vahaula kuva, “Yohana anifufuka kuhaloka kwa vanu vahwile!” 8 Na vanu
vanji vahaula kuva, Eliya aniida, na vanu vanji vahaula kuva, yumo wa
manabii va machedo anifufuka. 9 Henga Helode nkuhaula kuchidoni,
“Yohana ninchekete muti, hambi aneyo nnani ungumpilikana habali
dyake?” Bahi Helode nkutaha namene kumwona Yesu.

Yesu aveng'a chakulya vanu vohe
(Matayo 14:13-21, Mako 6:30-44, Yohana 6:1-14)

10 Bahi mitume pavauyite, nkunnyaulila Yesu kuyamba mambo lam-
malele lavatendile. Yesu nkuvatwala nkuhwena navo pachinu pakavele
na vanu kuimanga ya ku Betisaida. 11 Henga likuwa lyammalele lya
vanu pavamayite kwapite Yesu, nkumpapata. Yesu nkuvapwechelanga,
nkuvahaulila habali dya Ufalume wanga Nnungu na nkuvalamya vam-
malele vachilembela kulamywa.

12 Liduva palichiswa, avala vakuhundwa kumi na mbili
nkummwenela Yesu nkunnyaulila kuchidoni, “Valaile vanu
pachinu pakulala, kwa kuva, apano patuvele palilanga.”

13Henga Yesu nkuyang'ula kuchidoni, “Veng'e mwenu chakulya.”

Vanang'o nkuchidoni, “Tuvele chihi na mikate nnyano na ahomba
vavili bahi. Dachi, wako ulembela hwetu tukavasumile chakulya vanu
ava vammalele?” 14 Na pachinu anepo pdvele na valume vahwikila
malinga alufu nnyano.

Yesu nkuvahaulila vakuhundwa vake kuchidoni, “Vahaulile vanu
vaikale matunji la vanu malinga amsini-amsini.” 15 Vakuhundwa nku-
tenda uchocho, na vanu vammalele nkuikala pahi. 16 Yesu nkuitwala
aila mikate nnyano na avala ahomba vavili, nkulola muha kulihunde,

nkuvibaliki na kuvimeyanya, nkuveng'a vakuhundwa vavayavanyije
vanu. 17 Vanu vammalele nkulya nkusiba, nkulokotanya vibeduli vya
maisalilo 1a mikate na ahomba nkuumbajanga makalala kumi na mbili.

Yesu njo Kilisto, na nni lasima abanihwe na kuhwa
(Matayo 16:13-28, Mako 8:27-9:1)

18 Liduva limo Yesu panavele nkuyuwa weka, vakuhundwa vake vavele
pamo nanang'e. Yesu nkuvauja kuchidoni, “Dachi, vanu vahaula kuva
nangu nnani?”

19 Vakuhundwa nkunnyang'ula kuchidoni, “Vanu vanji vahaula kuva
wako nni Yohana Nkubatisa, na vanji vahaula kuva wako nni Eliya na
vanji vahaula kuva wako nni yumo wa manabii va machedo afufwike.”

20 Henga Yesu nkuvauja kuchidoni, “Na mwenu muchidachi, nangu
nnani?”

Petulo nkuyang'ula kuchidoni, “Wako njo Kilisto®™ uhaléke kwanga
Nnungu.”

21Yesu nkuvaduma vakuhundwa vake vanannyaulile munu woheyo
habali aneyo. 22 Nkuvahaulila kuchidoni, “Mwana wa Munu ambebanika
namene na kuhitwa na vasele va Vayahudi na makuhani vakulu na
vakuhunda Sheliya. Vambemmwalala, na liduva lya tatu lya kuhwa
kwake ambefufuka.” 23 Anepo nkuvahaulila vanu vammalele kuchi-
doni, “Munu woheyo akalembela kungupapata nangu, lasima alishukulu
mwene, koka alitike nsalaba wake kila liduva, angupapate. 24 Kwa kuva,
munu alembéla kuupoha umi wake ambeuyaha, henga munu ambeuyéaha
umi wake ing'anya yangune, ambeupoha. 25 Dachi, munu ambepata
faida ntwani akapata kila chinu cha pachilambo akuno auyahite au
awondongénge mwalehu umi ukee na ntululilo? 26 Kwa kuva, munu
woheyo angwonéla nangu dihoni na mahundo langu, Mwana wa Munu
ambemwonela dihoni munu aneyo pambeida, akuno avélé na ukulu wake
na ukulu wa Atatake na ukulu wa malaika vake. 27 Nangu ninnyaulilanga
uhiu kuva, vanu vanji vaimidile apano vakambekuhwa mpaka vawone
Ufalume wanga Nnungu.”

Kubadilika kwanga Yesu
(Matayo 17:1-8, Mako 9:2-8)

28 Bada ya maduva nane kutandikila liduva lyanatangwele mal-
ove anelo, Yesu nkuntwala Petulo na Yohana na Yakobo, nkuhwena
navo kulichinga unayuwa. 29 Yesu pdnavele nkuyuwa, kumeho kwake
nkubadilika, na inguwo yake nkung'anyima namene muchinng'anje wa
ing'uva. 30 Upala, nkuhumila vanu vavili, Musa na nabii Eliya. 31 Vanu
anevo vdonekene muukulu wa kulihunde uvalonjela na Yesu kuyamba

kuhwa kwake kwambekutimisa aneko ku Yelusalemu mmaduva kadiki
laida. 32 Muuhiku anewo Petulo na vavake vdavele nnuwono, pa-

vatakatwike, nkuwona ukulu wanga Yesu, na vanu vavili vaimidilé
nawe. 33 Anevo vanu pavachilekana na Yesu, Petulo nkunnyaulila Yesu
kuchidoni, “Nang'olo, nni chinu chambone namene hwetu tupwawe
apano. Leka tudenge migongwe mitatu, umo wako na umo wanga Musa
na umo wanga Eliya.” Henga Petulo akachimala chachitangola.

34 Petulo pdnavele nkutangola, nkuhaloka lihunde nkuvahinika.
Vakuhundwa nkuyopa namene palichivahinika lihunde anelyo.

* 9:20 Mana la Kilisto lola Luka 2:11

35 Nkupilikanika lidi kuhaloka kulihunde ulichidoni, “Ayuno njo
Mwanangu unintandwele.t Mpilikanile nang'e.”

36 Palinyalalike anelyo lidi, Yesu nkwonekana avelé chihi weka.
Vakuhundwa vake nkulavika chihi munda anelo lavalawene na nanga
pavanannyaulidile munu woheyo mmaduva anelo.

Yesu annamya nnemba avéle na nanndenga
(Matayo 17:14-18, Mako 9:14-27)

37 Ulyamba wake, Yesu na avala vakuhundwa vake vatatu pava-
sulupwike nnichinga, nkulikoja likuwa likulungwa lya vanu. 38 Munu
yumo nnikuwa alila lya vanu nkunonoha lidi wachidoni, “Nkuhunda,
chonde ndolele mwanangu, kwa kuva nang'e nni mwanangu wa weka!
39 Myanda yohe nanndenga anam'bebelua. Upala pam'bebelua, antenda
akute ding'uto na kukwijula na kuhuma chihulu nkanya. Aneyo
nanndenga anam'baniha namene na anatima kunneka. 40 Nnivayuwa
vakuhundwa vako vammuse nanndenga, henga nanga pavahulwile.”

41 Yesu nkuyang'ula kuchidoni, “Mwenu mmanu mma chivelekwa
chikdkulupila na chihochedile! Dachi, nimbeikala pamo na mwenu
ungumpililila mpaka chakani?” Anepo nkunnyaulila ayula munu kuchi-
doni, “Idanawe apano mwanalo.”

42 Ayula nnemba pachihwena péavélé Yesu, nanndenga nkummatoha
nnemba na kuntenda akwijule. Yesu nkunkalipila ayula nanndenga,
nkunnamya aneyo nnemba, nkummuyiha kwa atatake. 43 Na vanu
vammalele nkukangana namene kwa kudyona dimongo ding'ulu dya
Nnungu.

Yesu alonjelela kavila kuyamba kuhwa kwake
(Matayo 17:22-23, Mako 9:30-32)

Vanu pavanavele nkukangana vitukutuku vyatendile Yesu, Yesu nku-
vahaulila vakuhundwa vake kuchidoni, 44 “Pilikanila sana alano malove
lanimbennyaulila kuva, Mwana wa Munu avele pepi uhwena unaka-
mujwa mmakono la vanu.” 45 Henga vakuhundwa vake nanga pa-
vanamayite chilachiyamba malove latangwele, kwa kuva lanipihwa kwa
vanang'o uchinga vanalamale. Vanang'o nkuyopa kummuja Yesu mana
lake.

Alida nkulu?
(Matayo 18:1-5, Mako 9:33-37)

46 Bahi vakuhundwa nkutandilika kutahukana vene kwa vene kuva,
alida nkulu nnikuwa lyavo. 47 Yesu palamaite alald lavachiliuja mmitima
yavo, nkuntwala mwana n'joko nkummika pepi nanang'e. 48 Anepo nku-
vahaulila vakuhundwa vake kuchidoni, “Munu woheyo ampwecheléla
mwana n'joko malinga ayuno ing'anya yang'une, aneyo angupwechelela
nangu, na munu woheyo angupwecheléla nangu, aneyo ampwechelela
ayula angutumile. Kwa kuva, munu woheyo n'joko kupunda vammalele,
aneyo njo nkulu kupunda vammalele.”

Munu akdtahukana na mwenu aneyo avele m'bali wenu
(Mako 9:38-40)

T 9:35 Unintandwele ivele na mana kuva, vanu vannolela Kilisto, na vino Nnungu avenkumaiha
kuva, Yesu njo Kilisto atondwelejijwe na Nnungu.

49Yohana nkunnyaulila Yesu kuchidoni, “Nang'olo, tummwene munu
yumo wavausa anamindenga kwa lina lyako, hwetu nkunnimbija, kwa
kuva nang'e akavele wa nnikuwa lyetu lya vakuhundwa.”

50 Yesu nkunnyaulila kuchidoni, “Munannimbije, kwa kuva, munu
woheyo akdtahukana na mwenu, aneyo avele m'bali wenu.”

Vasamaliya vahita kumpwechelela Yesu
51 Maduva la kutwaliwa kwa Yesu kuhwena kulihunde palanavele
pepi kukamola, Yesu nkukudungila namene kuhwena ku Yelusalemu.
52 Bahi nkuvatuma vajumbe vannongolelee. Avala vajumbe

anecho nanga pavanampwacheledile ing'anya véanimala kuva Yesu
akudungidile kuhwena kuimanga ya ku Yelusalemu. 54 Henga Yohana na
Yakobo vakuhundwa vanga Yesu, pavalawene anelo, nkummuja Yesu
kuchidoni, “Nang'olo, dachi Unalembela tuuchemehije moto kuhaloka
kulihunde uvapije vammalele?”

55 Yesu nkuvalaukila vakuhundwa vake, nkuvakalipila.i 56 Bahi

Galama ya kunnondola Yesu
(Matayo 8:19-22)
57 Pavanavele mmwanda, munu yumo nkunnyaulila Yesu kuchidoni,

“Nimbekulondola kwoheko kumbehwena.” . )
58 Yesu nkunnyaulila kuchidoni, “Macheta lavele na vivava, na

vyuni vivele na vitehi, henga Mwana wa Munu akavele na pachinu
pakuyewelela.”

59 Yesu nkunnyaulila munu yunji kuchidoni, “Ngupapate.” Henga
aneyo munu nkuhaula kuchidoni, “Nang'olo, nguleke hoti nguhwene
kukaya nikansike atatangu.” 60 Henga Yesu nkunnyang'ula kuchidoni,
“Valeke vanu vavéle muchi vanihwa vavasike vahwile vao, henga wako
hwena ukauyanjaje Ufalume wanga Nnungu.”

61 Munu yunji nkunnyaulila Yesu kuchidoni, “Nang'olo, nangu ngu-
chinikupapate, henga nguleke nahoti nikavalaile vanu va nng'ande
mwangu.” 62 Henga Yesu nkunnyaulila kuchidoni, “Munu woheyo
atandilika kulima koka nkulola kunyuma, aneyo akdlembelewa mu
Ufalume wa Nnungu.”

10

Yesu avatuma vakuhundwa sabini na mbili

1 Bada ya anelo, Nang'olo Yesu nkuvatandola vanu vanji sabini
na mbili* nkuvatuma vavili-vavili vannongolele kila imanga na kila
pachinu pachilambela ahwene. 2 Nkuvahaulila kuchidoni, “Mafuno
lavele lohe, henga vakufuna vavele kadiki. Hambi, nnyuwange Nang'olo
wa mafuno avatume vakufuna mmwelu wake. 3 Bahi hweneng'ana!
Lola, nangu nintumanga mwenu muchi angandolo ching'ati vanu vay6ha
muchi mahoha. 4 Munanyakule dihela wala mpatila wala vilatu. Na
nndila munalitinike umuvasalimila vanu. 5 Pamuinjila muing'ande

¥ 9:55 Malemba lanji la kala laniyenjeja kutangola kuva, “Mukamayite isungu imuvenayo, kwa

*
kuva, Mwana wa Munu akdidile unaondonganga umi wa vanu, henga unaupoha.” 10:1
Malemba lanji la kala valembile kuva, vakuhundwa vavele sabini.

yoheyo ivambempwechelela, tandilika kuvabaliki kwa kuhaula kuchi-
doni, ‘Mmanu mma ing'ande aino muuve na amani’” 6 Akapwawa
munu wa amani, bahi amani yenu ichiive pamo nanang'e, henga
akanapwawe, amani yenu imbemmuilanga mwenu mmene. 7 Ikalanga
muing'ande aneyo, umulya na kukumbila chohecho chivambemwing'a,
kwa kuva, kila munu akoOla madengo alembelewa apwechele nsha-
hala wake. Ikalanga muing'ande imukamoledile, na munahame-
hame kuuka ing'ande imo kuhwena ing'ande inji. 8 Imanga yoheyo
imumbeinjila na vanu nkumpwachelela, mwenu ilya chakulya chohe-
cho chivambemwing'a. 9 Valamye vagonjo vavelénge muimanga
aneyo na muvahaulile kuchidoni, ‘Ufalume wa Nnungu uvele pepi na
mwenu.” 10 Na imanga yoheyo imumbeinjila alafu vanu vake vanam-
pwachelele, mwenu hweneng'ana n'dindila dya imanga aneyo muka-
haule kuchidoni, 11 ‘Litutunga lya imanga yenu livéle mmadodo letu
tuvenkulipumunanga uchinga liive chimaiho kuva, mukavele na chinu
mu Ufalume wa Nnungu. Henga mulembelewa mumale kuva, Ufalume
wa Nnungu Uvele pepi na mwenu!” 12 Nangu ninnyaulila kuchidoni,
liduva anelyo lya hukumu, vanu va imanga aneyo vambepata asabu
ing'ulungwa namene kupunda vanu va imanga ya ku Sadoma.”

Dimanga dihitile Malove Lambone
(Matayo 11:20-24)

13Yesu nkuhweneha kutangola kuchidoni, “Ole wenu mwenu mmanu
mma imanga ya Kolasini! Ole wenu mwenu mmanu mma imanga
ya Betisaida! Kwa kuva, ikachiva masaibu latendéke kwenu mwenu
ulatendeka kuimanga ya Tilo na ku Sidoni, vanu vake vakaniikala pahi
na kuwala magunila na kulipakalanga liu, kulanguja kuva vanileka
kutenda masambi. 14 Bahi nniduva lya hukumu, mwenu mumbepata
asabu ing'ulungwa namene kupunda vanu va ku Tilo na ku Sidoni. 15Na
mwenu mmanu mma imanga ya Kapelinaumu, dachi mutenda kuva
mumbekwejwa mpaka muha kulihunde? Nanga! Mumbesulupuhwa mpaka
pachinu pavanu vahwile!”

16 Anepo Yesu nkuvahaulila vakuhundwa vake kuchidoni, “Munu
ampilikanila mwenu, angupilikanila nangu, na munu annyita mwenu,
anguhita nangu. Na munu anguhita nangu, munu aneyo annyita ayula
angutumile nangu.”

Kuuya kwa vanu sabini na mbili

17 Bahi avala vakuhundwa sabini na mbili nkuuya akuno
uvahangalala, uvahaula kuchidoni, “Nang'olo, ata anamindenga
vanatupilikana patuvaamulisa kwa lina lyako.”

18Yesunkuvahaulila kuchidoni, “Nimmwene Nanchindenga wamatoka
kuhaloka kulihunde muchi nng'anje wa ing'uva. 19 Lola, nangu nimpele
mwenu mamulaka la kulivata mihongo na vivalavala na kudilema
dimongo dya mmongo wenu Nanchindenga, na nanga chinu chohe-
cho chimbemmenga. 20 Bahi munahangalale ing'anya anamindenga
vanampilikana, henga hangalala kwa kuva, malina lenu lanilembwa kuli-
hunde.”

Kuhangalala kwa Yesu
(Matayo 11:25-27, 13:16-17)

21 Upala, Yesu nkuumbajwa ihangaladi kwa dimongo dya Umumu
Wanaswe, nkuhaula kuchidoni, “Atata, Nang'olo wa kulihunde na
pachilambo, nakulombolela kwa kuva vitukutuku anevyo Uvapihite
vanu vavéle na liinda na vavéle na elimu, nkuvahunukulila vanu vavéle
na mitima ivéle muchi vana vajoko. Elo Atata, kwa kuva, njo chiukata-
paliwije wako.”

22Yesu nkuhweneha kuvahaulila vanu kuchidoni, “Atatangu angupele
nangu vitukutuku vyammalele. Nanga munu ammaite Mwana ikanave
chihi Atata, na wala nanga munu ammaite Atata ikanave chihi Mwana
chalumo na munu woheyo wanatandwele Mwana kunnyunukulila.”

23 Anepo Yesu nkuvalaukila vakuhundwa vake akuno vaveéle chihi
vanang'o weka nkuvahaulila kuchidoni, “Wasa mwenu muvyo0na vi-
tukutuku vimuvyona. 24 Kwa kuva, nangu ninnyaulilanga kuva, manabii
na vafalume vohe vanilembela kulona lamulona mwenu, henga nanga
pavanalawene, na vanilembela kulapilikana alano lamupilikana mwenu,
henga nanga pavanalapilikene.”

Nfano wanga Nsamaliya wambone

25 Bahi nkudhunda yumo wa Sheliya nkuimila nkummuja Yesu
wachinga anninge, nkuchidoni, “Nkuhunda, ngutende dachi uchinga
ngupate umi ukee na ntululilo?”

26 Yesu nkummuja kuchidoni, “Dachi, Sheliya yanga Musa ichidachi?
Dachi, wako uiyelewa dachi?”

27 Ayula munu nkuyang'ula kuchidoni, “Ntamwe Nang'olo Nnungu
wako kwa ntima wako wammalele, na kwa isungu yako yammalele, na
kwa dimongo dyako dyammalele, na kwa ding'ano dyako dyammalele.
Na ntamwe nnyako malinga chulitamwa umwene.”

28 Yesu nkunyang'ula kuchidoni, “Uniyang'ula saana, bahi ténda ucho-

cho nawako uchiuve na umi ukavele na ntululilo.” _
29 Henga ayula nkuhunda Sheliya dlembela aliyavile haki, bahi nkum-

muja Yesu kuchidoni, “Dachi, nnyangu njo nnani?”

30 Yesu nkuyang'ula kuchidoni, “Pavele na munu yumo achihelela
kuhaloka ku Yelusalemu wahwena ku Yeliko.  Pdanavélé nndila,
vakupalaula nkunkamula, nkummulanga dinguwo dyake na kumpanya,
nkunneka avele pepi na kuhwa. 31 Kwa bahati nkuhumila kuhani
yumo achihelela muindila uila, henga pammwene ayula munu
uvampanyile, nang'e nkupita kunyenje. 32 Uchocho nkuida na Mlawi
yumo, pahwikile apala nkumwona ayula munu, uchocho nanang'e
nkupita kunyenje. 33 Henga Nsamaliya yumo dnavele mmwanda,
nkuhwika pachinu anepo, pammwene ayula munu nkummikila chididi.
34 Nkunnyengelekela, nkuhahulanga vilonda kwa mahuta na divayi,
nkuvihunga. Nkunkweja munnyama wake, nkumpelekeja kuing'ande
ya kulala vayeni, nkummuuja. 35 Liduva lya vili, ayula Nsamaliya
nkutwala dihela malinga dya nshahala wa maduva mavili nkumwing'a
nkwimilila ing'ande ya vayeni. Nkunnyaulila kuchidoni, ‘Mmuuje ayuno
munu, na chohecho chumbeyenjeja muha, nakuuihija panimbeuya.’ ”

36 Bahi Yesu nkummuja ayula nkuthunda Sheliya kuchidoni, “Wako
wona dachi, muanevo vanu vatatu, alida anavele nnyake ayula munu
uvampanyile vakupalaula?”

37 Ayula nkuihunda Sheliya nkuyang'ula kuchidoni, “Ayula ammikidile
chididi na kunnyangata njo nnyake.”

Yesu nkunnyaulila kuchidoni, “Na wako hwena ukatende uchocho.”

Yesu avaongela Masa na Maliya

38 Yesu na vakuhundwa vake pavanavele mmwanda wa ku
na mmahe yumo uvanchema Masa. 39 Masa &vele na nnung'une
uvanchema Maliya, anaikele pamadodo langa Nang'olo walapilikanila
mahundo lake. 40 Henga Masa dvenkudumba-dumba na madengo lohe.
Bahi nkummwenele Yesu nkummuja kuchidoni, “Nang'olo, wako
ukona kuva nnung'unwangu andekedile madengo lohe ungutenda weka?
Nnyaulile anguyangate.” 41 Nang'olo nkunnyang'ula kuchidoni, “Masa,
Masa, wako unadumba-dumba na kuva na lipamba ing'anya ya vitukutuku
vyohe. 42Henga chilembelewa chihi chitukutuku chimo bahi. Na Maliya
atandwele chitukutuku chambone namene chakambepakanyolwa.”

11

Yesu avahunda vakuhundwa vake kuyuwa
(Matayo 6:9-13, 7:7-11)
1 Liduva limo Yesu &vele pachinu fulani avenkuyuwa. Pamalidile
kuyuwa nkuhundwa yumo nkunnyaulila Yesu kuchidoni, “Nang'olo,
tukuyuwa utuhunde kuyuwa muchi Yohana Nkubatisa chavahundile

vakuhundwa vake.” S ]
2Yesu nkuvahaulila kuchidoni, “Pamuyuwa tangola uvila,

‘Atata wetu wa kulihunde,
lina lyako litumbyangwe,

Ufalume wako uide.
3Kila liduva utwing'e chakulya chimbetutoleja.

4Utusamehe masambi letu,
kwa kuva, ata na hwetu tunavasamehe vanu vatukoséla,
na patulingwa, unatuleke ututenda masambi.”*”

5 Anepo Yesu nkuvahaulila vakuhundwa vake kuchidoni, “Ikava munu
yumo nnikuwa lyenu avele na nnyanjawake, nkummwenela kukaya
kwake ching'ati chilo nkunnyaulila kuchidoni, ‘Nnyanjawangu, chonde
njadike mikate mitatu nakuiihija, ¢ kwa kuva, nnyanjawangu &navele
mmwanda anikamola kukaya kwangu na nangu nikdvele na chakulya cha
kumwing'a.” 7 Bahi ikava aneyo nnyanjawake ambeyang'ula chihi avele
chihi nng'ande kuchi, ‘Unangukambye-kambye! Nnango unichimwa,
nangu na vanavangu tunilala, nikachinguhulule kutakatuka nikwing'e
chakulya.’ 8 Nangu ninnyaulilanga uhiu kuva, pamo na kuva akambe-
takatuka ing'anya ya kuva nang'e nnyanjawake, henga ambetakatuka na
kumwing'a vyammalele vyasikikidile kwa kuva, anitumbama kunnyuwa.

9 Bahi nangu ninnyaulilanga kuva, yuwanga na Nnungu
achiamwing'ange, tahanga na mwenu muchimupate, hodikanga na
mwenu muchimuchimuliwe. 10 Kwa kuva, kila munu ay{iwa anapewa, na
atdha anapata, na ahodika anachimuliwa. 11 Na mwenu anga atata, alida
mmwenu mwanawe akannyuwa ihomba ambemwing'a nnyongo? 12 Au
akannyuwa liye, ambemwing'a chivalavala? 13 Ikava mwenu mmakutenda
masambi, munimala kuveng'a vana venu vitukutuku vikatapele, dachi,

* 11:4 Pavele Malemba lanji lahaula kuva, “henga utupohe mmakono mwanga ayula nkutenda
lahakalenge.”

Atata wenu wa kulihunde akambepunda namene kuveng'a Umumu
Wanaswe vanu vannytwa?”

Yesu na Nanchindenga
(Matayo 12:22-30, Mako 3:20-27)

141.ijduva limo Yesu &mmusa nanndenga anantendile munu aave bubu.
Nanndenga pammukile ayula munu nkutandilika kutangola, likuwa lya
vanu nkukangana. 15 Henga vanu vanji nkuchidoni, “NanchindengaT,
nkulu wa anamindenga njo annyululiha nang'e kuvausa anamindenga.”
16 Vanu vanji nkunninga Yesu kwa kunnyuwa alanguje chimaiho
cha lisaibu chilang(ja kuva dimongo dyake dihaloka muha kulihunde.
17 Akuno Yesu alamaite lavachiliuja mmitima yavo, nkuvahaulila kuchi-
doni, “Kila ufalume ulumbana wene kwa wene umbematoka, na vanu va
ing'ande imo vakalumbana, ing'ande aneyo imbeondongeka. 18 Dachi, ikava
Nanchindenga alilumbanya mwene, ufalume wake umbekwimila dachi?
Nangu ngutangola uchocho ing'anya mwenu muhaula kuva nguusa ana-
mindenga kwa dimongo dya Nanchindengat. 19 Mwenu mithaula kuva
nangu nguvausa anamindenga kwa kuhululihwa na Nanchindenga,
dachi, nnani avéng'a vanu venu dimongo dya kuvausa anamindenga?
Bahi vanu venu mmene njo vambennyukiimu mwenu ing'anya ya mal-
ove lamutangwele. 20 Henga ikava nangu nguvausa anamindenga kwa
dimongo dyanga Nnungu, bahi mumale kuva Ufalume wanga Nnungu
unimwidilanga.

21 Munu avéle na dimongo pailolihija ing'ande yake kwa vikomanilo,
vitukutuku vyake vikatwaliwa. 22 Henga akaida munu avéle na di-
mongo kumpunda nang'e nkupanyana nawe ing'ondo na kunnema,
ambempakanyola vikomanilo vyake vyachilisingila na kutwala litwala
vitukutuku vyake.

23 Munu woheyo akavele pamo na nangu, aneyo anangutahuka, na
munu woheyo akdkunganya pamo na nangu, aneyo anamwadilihanya.”

Kuuya kwa nanndenga kwa munu
(Matayo 12:43-45)

24 “Nanndenga pammuka munu, apita wadinguka-dinguka pachinu
pakavele medi wataha pachinu pakuyewelela, henga nanga papata.
Anepo alihaulila mwene muntima kuva, ‘Nimbeuya kavila kuing'ande
yangu inguilekile.’ 25 Pauya, aikoja aila ing'ande ipyailiwijé na kila chinu
chivikwijé saana. 26 Anepo anauka, nkunavatwala anamindenga avake
saba vabaya kumpunda nang'e, na vammalele vanahwena nkumwenda
aneyo munu. Na hali ya kuntululilo ya munu aneyo iiva ibaya kupunda
hali yake inandi.”

Wasa uhiu ) )
27 Yesu pachitangola uchocho, mmahe yumo nnikuwa alila lya vanu,

nkunonoha lidi wachidoni, “Wasa mmahe ayula akuvaléke na kukuy-
ong'eja!” 28 Henga Yesu nkuyang'ula kuchidoni, “Wasa vanu avala
vapilikana lilove lyanga Nnungu na kulikamuliha.”

Chimaiho cha Yona
(Matayo 12:38-42)

T 11:15 Luka alembile Belisabuli, lina litumike kumwamba Nanchindenga. i 11:18 Mana la
Belisabuli lola Luka 11:15.

29 Likuwa lya vanu palichihalija kuyenjejeka, Yesu nkuvahaulila
kuchidoni, “Mwenu nni mmanu mma chivelekwa cha vanu vakutenda
masambi, njo mana mulembela ninnangujange chimaiho cha lisaibu,
henga nanga pamumbelangujwa chimaiho chohecho ikanave chihi
achila cha nabii Yona. 30 Malinga nabii Yona chanavele chimaiho
kwa vanu va ku Ninawi, njo uchocho Mwana wa Munu chambekuva
chimaiho kwa vanu va chiveléekwa achino. 31 Na liduva lya hukumu
malukiya wa kusini, wa chilambo cha Sheba ambeimila na kuvasitaki
vanu va chivelekwa achino kuva vanikosela. Kwa kuva, nang'e aniida
kuhaloka chilambo cha kulehu kwida unapilikanila malove la linda la
Nfalume Selemani, na apano pavele munu yumo nkulungwa kumpunda
Nfalume Selemani. 32 Nniduva anelyo lya hukumu vanu va ku Ninawi

vambeimila na kuvasitaki vanu va chivelekwa achino kuva vanikosela.
Kwa kuva, vanu va ku Ninawi vanilekanga kutenda masambi ing'anya

ya mahubili la nabii Yona, na apano pavele munu yumo nkulungwa
kumpunda nabii Yona!”

Meho njo chibatali cha mmili
(Matayo 5:15, 6:22-23)

33 Yesu nkuhweneha kutangola wachidoni, “Nanga munu achacha
chibatali nkuchivika pachinu palipihite, au nkuchihinika lidebe, henga
achivika muha chipanda wachinga vanu vainjila nng'ande vawone
nng'anje. 34 Meho lako njo chibatali cha mmili. Meho lako lakava
lumi, mmili wako wammalele umbeumbala nng'anje. Henga meho
lako lakdondongeka, mmili wako wammalele imbeumbala lupi. 35 Bahi
lyongolele, uchinga nng'anje uvéle nkati mwako unapindikuke kuva
lupi. 36 Ikava wako uumbelwe na nng'anje nkati mwako bila kupwawa
pachinu pohepo pavéle na lupi, anepo wako umbelola saana malinga
pachikulangajija chibatali.”

Yesu avasitaki Mafalisayo na Vakithunda Sheliya
(Matayo 23, 1-36, Mako 12:38-40)

37 Yesu pamalidile kutangola, Nfalisayo yumo nkunkumbula Yesu
kukaya kwake akalye chakulya. Yesu nkuhwena, nkuikala kulya
chakulya. 38 Nfalisayo aneyo dnikangana namene kumwona Yesu walya
bila kukalava. 39 Bahi Nang'olo nkunnyaulila kuchidoni, “Mwenu Mafal-
isayo muhahula chihi mwawo na nkungu pannima, henga nkati mwenu
mwombele chihi kupakanyola na kutenda lahakalenge. 40 Mavelu
mwenu! Dachi, Nnungu akatapajije pawelu akee njo uyoyo akatapajije
nkati? 4! Bahi hahulanga nkati mwenu kwa kuvayangata amahuvani,

na mwenu muchimuhahuke mwalehu. .
42 Ole wenu mwenu Mmafalisayo! Kwa kuva, mwenu munajali

namene kuhumya asilimiya kumi ata kwa vitukutuku vijoko ma-
linga vitakilo vya kukoleja muimbowa, akuno umulekanga vitukutuku
vya muhimu vya Sheliya, yani kuvatendela vanji haki na kuntamwa
Nnungu. Anelo njo lamulembelewa kulakamula bila kuleka kulatenda
na anelo lanji.

43 Ole wenu mwenu Mmafalisayo! Kwa kuva, munatamwa namene
kuikala nafasi dya kweshimika n'ding'ande dya kunnyuwila Nnungu na
kusalimiwa kwa eshima kusakoni. 44 Ole wenu! Kwa kuva, mulandene na
misatiikavele na alama, iluvatwa na vanu bila kumala kuva chinu chivéle
nkati nni chibaya.”

45 Nkuhunda yumo wa Sheliya nkunnyaulila Yesu kuchidoni,
“Nkuhunda, pautangola uchocho, ututangolela na hwetu lahakalenge.”
46 Yesu nkunnyang'ula kuchidoni, “Ole wenu mwenu mmakuhunda
Sheliya! Kwa kuva, muvatika vanu misigo iidopa, akuno mmene
mukahulula kuinyakula. Mwenu mmene mukényoloja kananga chala
kuvayangata. 47 Ole wenu! Kwa kuva, mwenu mudengela misati
ya manabii uvanavawalele anyakala venu. 4% Mwenu mmene
nni mmashahidi mma alald lavanatendenge anyakala venu na
munakubaliana navo, kwa kuva vanang'o vanivawalala manabii na mwenu
muvadengela misati yavo. 49 Bahi ing'anya ya anelyo, Nnungu kwa linda
Iwake dtangwele kuchidoni, ‘Nimbevapelekeja manabii na mitume, henga
vanji vambevawalala na vanji vambevabaniha.” 50 Bahi vanu va chivelekwa
achino valembelewa vahukumiwe asabu ing'anya ya kuwalalwa kwa
manabii vammalele kutandikila pachiumbwije chilambo, 51 kutandikila
kuwalalwa kwa Habilu mpaka kuwalalwa kwa Sakaliya anawalelwe
nnuwani lwa Ing'ande ya Nnungu, ching'ati Ing'ande ya Nnungu na
chitala cha kuhumija sadaka. Nangu ninnyaulilanga uhiu kuva, vanu va
chivelekwa achino vambehukumiwa asabu ing'anya ya kuwalalwa kwa
vanu anevo vammalele.

52 0le wenu mwenu Mmakuhunda Sheliya! Kwa kuva,

muvapakanywele vanu ntukulo wa pachinu pakulihunda elimu.
Na mwenu mmene mukdinjidile, na avala vachiinjila munivadivila
vanainjile.”

53Yesu paukile apala, Mafalisayo na Vakuhunda Sheliya nkulindamuka
kunnyongahonga kwa kumuja vitukutuku vyohe, 54 uvachinga vapate
kunkamula kwa lilove lyohelyo libaya lyambetangola.

12

Alembeléwa kuyopwa
(Matayo 10:26-33, 12:32, 10:19-20)

1 Muuhiku uwowo mmuluku wa maelufu la vanu vékojene pamo
mpaka kutandilika kukadambana. Yesu nkutandilika kutangola
na vakuhundwa vake nahoti wachidoni, “Lyongolelange na hamila
ya Mafalisayo, yani ulamba wavo. 2 Kila chinu chihinikwije
chimbehunukuliwa, na kila chinu chipihijwe chimbepihuliwa. 3 Bahi malove
lamutangwele nnupi, vanu vambelapilikana chihi panng'anje, na achila
chimunyinyite nng'ande, chimbeyanjajwa chihi palangele.

4 Nangu ninnyaulilanga mwenu mmayanjavangu kuva, munavayope
avala vahuldla chihi kuuwalala mmili na lukoto nanga chinji chivahulula
kuchitenda. 5 Henga nguchininnanguje ayula alembeléwa kuyopwa,
nnyopange Nnungu avéle na dimongo dya kummwalala munu, na
akamalila kummwalala anahulula kunnyaha munu mmoto wa Jihan-
namu. Nangu ninnyaulilanga kuva, nnyopange nang'e.

6 Dachi, vyuni vijoko nnyano vikdsumiswa chihi kwa dihela kadiki?
Henga wala nanga chuni kananga chimo chilivaliwana Nnungu. 7"Henga
mwenu ata isabu ya ulindo wa myuti yenu Nnungu aniimala. Bahi
munayope, kwa kuva, mwenu nni mma maana namene kupunda vyuni
vyohe!

8 Nangu ninnyaulilanga mwenu kuva, munu woheyo anguyambukila
nangu muyo mwa vanu kuva nang'e nni wang'une, Mwana wa Munu

achiannyambukile munu aneyo muyo mwa malaika vanga Nnungu.
9 Henga munu angukéna nangu muyo mwa vanu, Mwana wa Munu
achiankane munu aneyo muyo mwa malaika vanga Nnungu.

10 Na munu woheyo antangoléla malove lahakalenge Mwana wa
Munu, aneyo achiasamehewe. Henga munu ambenkufiilu Umumu
Wanaswe, aneyo akambesamehewa.

11 pavambenkamulanga na kumpelekejanga unansitaki n'ding'umbi
dya ing'ande ya kunnyuwila Nnungu na muyo mwa vajumbe na
akutawala, munave na lipamba namuna chimumbehwena unayang'ula
au chimumbetangola. 12 Kwa kuva, uhiku uwowo Umumu Wanaswe
achiannyunde chimulembelewa kutangola.”

Nfano wa nktipata livelu

13 Munu yumo nnikuwa alila lya vanu, nkunnyaulila Yesu kuchidoni,
“Nkuhunda, nnyaulile nkulwangu tuyavane mapala latulekedile atata
wetu.”

14 Yesu nkunnyang'ula kuchidoni, “Nnyanjawangu, nnani anguvikile
nangu kuva nkuhukumu au kuva munu wa kunnyavanyija vitukutuku
vyenu?” 15 Yesu nkuhweneha kuvahaulila vanu vammalele kuchidoni,
“Lyongolelange na mulinyemye na tama ya dimali, kwa kuva, umi
wanga munu ukdhalokana na dimali dyohe dyavenadyo.”

16 Anepo Yesu nkuvahaulila nfano auno wachidoni, “Pavele na munu
yumo nkupata dnavele na welu uvéle vilyo vyohe. 17 Aneyo nkupata nkuva
waliuja chimundamunda kuchidoni, ‘Vino ngutende dachi na nangu
nikdvele na pachinu pakuvika vilyo vyangu vyammalele?” 18 Anepo
aneyo munu nkulihaulila kuchidoni, ‘Nimbetenda uvila, nimbehadulanga
makangala langu, koka ngudenge lanji makulungwa namene, koka
anemwo ngutaye vilyo vyangu na vitukutuku vyangu vyammalele.
19Koka anepo niuhaulile ntima wangu kuva, hambi vele na vitukutuku
vyohe vyulivikidile akiba kwa vyaka vyohe, vino yewelela, ilya, kumbila
na uhangalale’ 20 Henga Nnungu nkuchidoni, ‘Livelu wako, chilo
chanelo umi wako umbetwaliwa. Dachi, vitukutuku anevyo vyulivikidile
akiba vimbekuva vyanga nnani?’ ”

21Yesu nkumalilila kwa kutangola kuchidoni, “Uvila njo chava munu
alivikila akiba ya vitukutuku vyohe, henga pameho panga Nnungu
akdvalangiwa kuva nkupata.”

Tandilika kuukambi-kambila Ufalume wa Nnungu nahoti
(Matayo 6:19-21,25-34)

22 Anepo Yesu nkuvahaulila vakuhundwa vake kuchidoni, “Bahi
ing'anya ya anelyo, nangu ninnyaulilanga kuva, mundave na lipamba
ing'anya ya maisha lenu, kuva mumbekulya chani au mumbewala chani.
23 Kwa kuva, maisha lenu nni la mana namene, akee chihi kwajili ya
chakulya weka. Na miili yenu nni ya mana namene akee chihi kwajili
ya dinguwo weka. 24 Valolange anamikonda, nanga pavapanda wala
nanga pavafuna na wala nanga pavavele na lichehe wala likangala.
Henga Nnungu anavalisa. Mwenu ni mma mana namene kupunda vyuni!
25 Alida mmwenu kwa kulikambya-kambya namene anahulula kuyenjeja
kananga lisaa limo mmaisha lake? 26 Na ikava mukdhulula kutenda
chinu chijoko malinga anecho, mwadachi munalikambyakambya ing'anya
ya vitukutuku vinji? 27 Lalolange namuna mauwa chilakulumuka. Wala

nanga palakola madengo na wala nanga palalitotela lene dinguwo.
Henga nangu ninnyaulilanga kuva, ata Nfalume Selemani pamo na ukulu
wake wanavele nawo, henga nanga panawahite kuwajwa saana muchi
liuwa limo mmauwa anelo. 28 Mwenu mmanu muvéle na ing'ulupa
inyoko, ikava Nnungu alawaja uchocho mauwa la kumawelu lapwawa
chihi nelo, nundu nkuyahwa mmoto, dachi, Nnungu akambepunda
kummwajanga mwenu saana?

29 Bahi munalikambyekambye namene kutaha chakulya au chikum-
bilo. 30 Kwa kuva, anevyo vyammalele njo vivataha namene vanu
va pachilambo. Henga Atata wenu Nnungu animala kuva munisikikila
anevyo. 31 Bahi tandilika kuukambi-kambila Ufalume wa Nnungu
nahoti, na anelo lammalele Nnungu achiamwing'ange.

32 Mwenu likuwa lijoko, munayope! @ Kwa kuva, Atata wenu
anikatapaliwa kumwing'a mwenu Ufalume wake. 33 Sumisanga vimuve-
navyo koka dihela muveng'e amahuvani. Likatapajije mipatila ya di-
hela ikdkandika, na kulikondidya dimali kulihunde, kudikambemalilika.
Aneko nkwiva akdingila na wala nanga vakoko vaondonganga. 34 Kwa
kuva, apala padivele dimali dyako njo padimbeloleha ding'ano dyako.”

Vatumishi vannoléla nang'olo wavo

35 “Lihungange nkanda mmikundu vyenu uchinga muuve tayali ku-
tumika, na vibatali vyenu viive uviyaka. 36 Muluve muchi vanu van-
noléla nang'olo wavo auye kuhaloka kuing'ole ya ulombi koka palam-
behodika, upopo vanchimulile. 37 Wasa vatumishi avala Nang'olo
wavo pambekamola nkuvakoja vavélé meho! Nangu ninnyaulilanga uhiu
kuva, nang'olo aneyo ambelihunga nkanda nchikundu na kuvahaulila
vaikalange uchinga valye, koka aide avatumikile. 38 Wasa vatumishi
anevo, nang'olo wavo akavakoja vapanganiké ata kwauya ching'ati
chilo au kulyamba! 39 Henga mwenu munimala kuva, kuikave mwene
ing'ande waumala uhiku wambekwida nkwiva unaiva, akdnanneke
nkwiva watutumula ing'ande yake. 40 Na mwenu uchocho, lipangani-
hange kwa kuva, Mwana wanga Munu ambekwida uhiku umukalolela
mwenu.”

Ntumishi akulupika na akdkulupika
(Matayo 24:45-51)

41 petulo nkummuja Yesu kuchidoni, “Nang'olo, nfano anewo Utwamba
chihi hwetu au Uvamba na vanu vanji vammalele?”

42 Yesu nkuyang'ula kuchidoni, “Dachi, ntumishi alida akulupika na
avéle na ding'ano? Nni ayula wammikile nang'olo wake kuvaimilila
vatumishi vanji na kunnaija aveng'e chakulya kwa uhiku ulembeléwa.
43 Wasa ntumishi aneyo ikava pambeida nang'olo wake ambenkoja wa-
tenda chalaijijwe. 44 Nangu ninnyaulilanga uhiu kuva, nang'olo aneyo
ambemmika ntumishi aneyo kuva nkwimilila wa dimali dyake dyam-
malele. 45 Dachi, imbekuva dachi kwa ntumishi aneyo akalihaulila kuva,
‘Nang'olo wangu anatima kuuya,” nkutandilika kuvapanya vatumishi
avake akuno walya na kukumbila na kukalewa? 46 Nang'olo wa
aneyo ntumishi ambeuya nniduva lyakalolela na uhiku wakaumaite.
Ambencheketanya vibeduli vivili ntumishi aneyo na kummika pachinu
pavikwije kwajili ya vanu vakakulupila.

47 Bahi ntumishi amaite chalembela nang'olo wake, henga anali-
panganihe, na anatende chalembela nang'olo wake, aneyo ntumishi
ambeasibiwa namene. 48 Henga ntumishi ayula akdmaite saana chalem-
bela nang'olo wake, henga nkutenda mambo lalembeléwa kuasibiwa,
aneyo ntumishi ambeasibiwa chihi kadiki. Kwa kuva, munu apewije
vitukutuku vyohe ambelongwa vyohe, na munu akamujijwe vitukutuku
vyohe, ambelongwa vyohe.”

Yesu avatenda vanu vahapukane
(Matayo 10:34-36)

49 “Nangu nguidile unakumbanya moto pachilambo, na nangu
nikanitamwa namene niwone uyakile tayali! 50 Henga nguvele
na ubatiso wa ibanihwi ungulembelewa ngubatiswe, na nangu
nauhimukila namene mpaka panimbeutimisa. 5! Dachi, mwenu
mutenda kuva nangu nniida uchinga nguide na amani pachilambo?
Nangu ninnyaulilanga mwenu kuva, akee amani, henga nniida uchinga
nivatende vanu vayavanyike. 52 Kwa kuva, kutandikila vino, vanu
nnyano va ing'ande imo vambehapukana, vatatu vambehapukana na vavili
na vavili vambehapukana na vatatu. 53 Atata ambehapukana na mwanawe
wa chilume, na mwana wa chilume ambehapukana na atatake na mama
ambehapukana na mwanawe wa chimahe na mwana wa chimahe
ambehapukana na anyokwe, na mukwe ambehapukana na nkawake na
mmahe ambehapukana na mukwe.”

Kulamala mahiku
(Matayo 16:2-3)

54 Yesu nkuvahaulila vanu kuchidoni, “Pamulona mahunde ula-
haloka m'bali wa kundonde, muhaula kuva, ‘Imbula imbetonya,” na
inatonya. 55 Na pamulyona lipungo lya kusini ulipunga, muhaula kuva,
‘Kumbekuva na chitukuta,” na njo chiiva. 56 Mwenu mmakulilambilila!
Mwenu munahulula kulauja hali ya hewa kwa kuchiloleha chilambo
na kumahunde, vino mwadachi mukdhulula kulamala mahiku alano la
vino?”

Patana na mmongo mwalo
(Matayo 5:25-26)

57 “Mwadachi mwenu munalemwa kuchimala chitukutuku chambone
cha kuchitenda? 58 Kwa kuva, ikava mmongo mwalo akupelekeja ku-
lukumbi unakusitaki, tumbama kupatana nawe kabla mukanambihwika,
ukanatende uchocho nkuhukumu ambekupelekeja kwa litiyala, na litiyala
nkunakuchimila nnilungu. 59 Nangu nikuhaulila kuva, anemwo ukambe-
huma mpaka paumbemalilila ulipa senti ya ntululilo.”

13

Lekanga kutenda masambi munahwa
1Mahiku anelo pévele na vanu vanannyaulidile Yesu habali dya vanu
va Galilaya vanavawalele Pilato pavachinnyumija Nnungu sadaka.
2 Yesu nkuvahaulila kuchidoni, “Dachi, mwenu mutenda anevo Va-
galilaya vawalelwe namuna aneyo ing'anya vatendalahakalenge namene
kupunda Vagalilaya vanji vammalele? 3 Nanga, akee uchocho! Henga
nangu ninnyaulilanga mwenu kuva, mukanaleke masambi, uchocho na

mwenu muchimwondongwe. ¢ Dachi, vanu kumi na nane vanam-
atokewije na nnala wa vakulolihija aneko ku Siloamu, nkuhwanga,
mutenda kuva vanang'o vdtenda lahakalenge kupunda vanu vanji
véchiikala ku Yelusalemu? 5 Nanga, akee uchocho! Henga nangu
ninnyaulilanga mwenu kuva, mukanaleke masambi, uchocho na mwenu
muchimwondongwe.”

Nfano wa nnandi wa ntini ukdpa vihepo

6 Anepo Yesu nkuvahaulila auno nfano wachidoni, “Pavele na munu
yumo anavele na nnandi wa ntini mmwelu wake wa misabibu. Munu
aneyo nkuhwena unahepa vihepo munnandi anewo, henga nanga
panachikojije chihepo kananga chimo. 7Bahi aneyo munu nkunnyaulila
nkulolihija welu kuchidoni, ‘Lola, achino chaka cha tatu unguida un-
gulembela nguhepe vihepo munnandi auno, henga nikdpata chihepo.
Vino uchekete! Mwadachi uhwenehe chihi kuutumila ulongo bule?’
8 Henga nkulolihija welu nkunnyang'ula kuchidoni, ‘Nang'olo, namwaka
uleke nahoti, niulimile na kuutaila mbolea. 9 Na ukapa vihepo mwaka
uida, ichiikatapale, na ukanape unaucheketa.’ ”

Yesu annamya mmahe Liduva lya Kuyewelela

10 Liduva limo lya Kuyewelela, Yesu avenkuhunda muing'ande ya
kunnyuwila Nnungu. 11 Upala, nkuhaloka mmahe anavele na nan-
ndenga anantendile ahuvange kwa vyaka kumi na nane. Mmahe
aneyo alamele mongo na ikdchihululika kuudula wala kadiki. 12 Yesu
pammwene aneyo mmahe, nkunchema, nkunnyaulila uvila, “Mama,
unihunguliwa kuhaloka muihuvangi yako!” 13 Yesu nkummikila makono
aneyo mmahe, upala mmili wake nkuudukanga kavila, nkutandilika
kunnombolela Nnungu.

14 Nkulungwa wa ing'ande ya kunnyuwila Nnungu nkutunduwila
ing'anya Yesu dnnamije aneyo mmahe Nniduva lya Kuyewelela. Bahi
nkuvahaulila vanu kuchidoni, “Mwenu muvele na maduva sita la kukola
madengo. Bahi kamolanga mmaduva anelo mukalamywe, henga mu-
naide unalamywa Nniduva lya Kuyewelela.”

15 Anepo Nang'olo nkunnyang'ula aneyo nkulu kuchidoni, “Mwenu
mmakulilambilila! Dachi, alida mmwenu akdnchimulila ung'ombe wake
au punda wake nchitundu Nniduva lya Kuyewelela nkumpelekeja
unankumbija medi? 16 Ayuno mmahe achibanihwa na nanndenga
kwa myaka kumi na nane nni munu wa nnitawa lya Iblahimu, dachi
ikachilembelewa alamywe ikanava Liduva lya Kuyewelela?” 17 Yesu
patangwele anelo, vanu vammalele vachintahuka nkwonanga dihoni,
henga vanu vanji nkuhangalala ing'anya ya vitukutuku vyambone vya
kukanganya vyatendile Yesu.

Nfano wa imbeyu inyoko ya haladali
(Matayo 13:31, Mako 4:30-32)

18 Anepo Yesu nkuvauja kuchidoni, “Dachi, Ufalume wanga Nnungu
ulandana na chani? Dachi, niulandanye na chamani? 19 Uvele muchi
imbeyu ya haladali yanatwete munu yumo nkuipanda mmwelu wake,
nkumela na kukulumuka nkuva nnandi nkulungwa. Vyuni nkuden-
ganga vitehi vyavo n'dinavi dyake.”

Nfano wa hamila
(Matayo 13:33)

20 Yesu nkuuja kavila kuchidoni, “Dachi, Ufalume wanga Nnungu
niulandanye na chamani? 2! Ulandana na hamila yanatwete mmahe
yumo, nkuikundanya na uhu wohe wa ngano, na lidonji lyammalele
nkuumuka.”

Nnango uhonene
(Matayo 7:13-14, 21-23)

22Yesu nkuhweneha mwanda wake kuhwena ya ku Yelusalemu wapi-
Yesu kuchidoni, “Nang'olo, dachi vanu vambepdhwa vambekuva chihi
kadiki?”

Yesu nkuyang'ula kuchidoni, 24 “Tumbama namene, muinjilile kwa
kupitila nnango uhonéne, ing'anya vanu vohe vambelembela kwinjila,
henga nanga pavambehulula. 25 Mwene ing'ande palembeimila nku-
nachima nnango, mwenu mumbeimila chihi pawelu na kutandilika
kuhodikanga, umuchidoni, ‘Nang'olo, tuchimulile nnango.” Henga
nang'e ambennyang'ula kuchidoni, ‘Nikdnkamekenge mwenu wala ku-
muhalokanga!” 26 Anepo njo pamumbennyaulila kuchidoni, ‘Hwetu
njo tuvanu tuchilya na kukumbila chalumo na wako, na wako wani-
hunda n'dindila dya mmijiji vyetu.’” 27 Henga nang'e ambekuchidoni,
‘Nikdnkamekenge mwenu wala kumuhalokanga! Ukananga apano
pang'une, mwenu mmammalele mmakutenda lahakalenge!” 28 Mwenu
mumbekuta na kuhaya meno, kwa kuva, mumbemwona Iblahimu na Isaka
na Yakobo na manabii vammalele vavele mu Ufalume wa Nnungu,
akuno mwenu muyahijwe pawelu! 29 Vanu vambeida kuhaloka mmi-
pata yammalele ya chilambo, nkuikala na kulya paing'ole mu Ufalume
wanga Nnungu. 30 Anepo vanu vaonekana hambi kuva vakulu,
vambekuva va pahi, na vanu vohe vaonekdna hambi kuva va pahi,
vambekuva vakulu.”

Yesu chavatamwa vanu va imanga ya Yelusalemu
(Matayo 23:37-39)
31 Upala, Mafalisayo vanji nkummwenela Yesu nkunnyaulila kuchi-
doni, “Apano uka uhwene pachinu panji, kwa kuva Nfalume Helode

alembela akuwalale.” o ]
32 Yesu nkuvayang'ula kuchidoni, “Hwena mukannyaulile Helode,

akalamwike muchi nancheta kuva, ‘Nelo na nundu nivausa anamin-
denga na kuvalamya vagonjo, na palyamba nimbemalilamadengo langu.’
33 Nelo na nundu na palyamba, nangu ngulembelewa nguhwenehe
na mwanda wangu wa ku Yelusalemu, kwa kuva, ikdhululika nabii
vammwalalile pachinu panji ikanave chihi ku Yelusalemu.

34 Mwenu mmanu mma ku Yelusalemu, mmanu mma ku Yelusalemu!
Mwenu muvawalala manabii na kuvapanya mayanga avala vatumwije
kwenu mwenu. Myanda yohe nnilinga kuvalopolela pamo vana venu
muchi ung'uku chavautamila vana vake paliungu dimapa dyake, henga
mwenu nanga pamutamwije. 35Lola, Ing'ande yenu ya Nnungu imbekuva
lihame.” Na nangu ninnyaulilanga kuva, mukambengwona kavila mpaka
pamumbehaula kuva, ‘Ubalikiwe wako uida kwa lina lya Nang'olo.” ”

*
13:35 Munsitali auno Luka alembile “ing'ande yenu,” inahululika ayamba Ing'ande ya Nnungu
auimanga ya Yelusalemu.

14

Yesu annamya munu dchiuula ugonjo wa kuvimbanga

1 Liduva limo lya Kuyewelela, Yesu dpite unalya chakulya kukaya
kwanga nkulungwa yumo wa Mafalisayo, vanu nkuva uvannoleha
namene Yesu. 2 Muyo mwanga Yesu, muvele na munu dnavele na ugonjo
wa kuvimbanga mmili. 3 Yesu nkuvauja vakuhunda Sheliya ya Musa
na Mafalisayo kuchidoni, “Dachi, inaluhusiwa au ikdluhusiwa kunnamya
munu Nniduva lya Kuyewelela?”

4Henga vanang'o nkunyalala chihi. Yesu nkunkamula ayula n'gonjo,
nkunnamya, nkunnuhusu ahwene. 3 Anepo nkuvauja avala vanu
kuchidoni, “Ikdva munu yumo mmwenu, mwanawe au ung'ombe
wake amatokedile nchihima Nniduva lya Kuyewelela, dachi akambe-
mmusa nniduva anelyo?” ¢ Henga vanang'o nanga pavanahulwile
kunnyang'ula.

Yesu avahunda vanu kuyamba kulisulupuha

7 Yesu pavawene vayeni vakumbuliwije uvalitandolela viteng'u vya
muyo, nkuvahaulila kuchidoni, & “Munu akakukumbula kuing'ole ya
ulombi, unaikale chiteng'u cha muyo, uyopa anahaloka munu wa kwes-
imika namene kukupunda wako. 9 Mukanatende uchocho, ambeida
ayula ankumbwile mmammalele mmavili nkukuhaulila kuchidoni, ‘Mp-
ishe ayu aikale’ Anepo uUlembekwona dihoni paumbekuva uhwena
unaikala chiteng'u cha nnyuma. 10 Wako ukakukumbulwa kuing'ole,
ikala chiteng'u cha nnyuma, uchinga ayula ankumbwile pambehaloka
akuhaulile kuchidoni, ‘Nnyanjawangu, ida uikale mmiteng'u vya muyo.’
Anepo njo paumbetumbyangika pameho pavanu vammalele vavéle
anepo. 11 Kwa kuva, kila munu alitumbyanga mwene ambesulupuswa, na
munu alisulupiiha, ambetumbyangwa.”

12 Anepo Yesu nkunnyaulila ayula munu ankumbwile kuchidoni,
“Pauteleka chakulya cha muhi au nalyulo, unavakumbule ayanjavako
wala anung'unuvako wala alangavako wala avandikani mwalo
vakupata, kwa kuva, ukatenda uchocho navanang'o vambekukumbula
wako kumakande lavo na kukulipa malinga chunavatendedile
vanang'o. 13 Henga wako pauteleka chakulya cha ing'ole, vakumbule
amahuvanina vanu valamele na vikwava na vaputéle meho. 14 Ukatenda
uchocho, uchiubalikiwe, ing'anya vanang'o vakambehulula kukuuihija.
Kwa kuva, Nnungu achiakuuihije nniduva alila livambefufuliwa vanu
vambone pameho panga Nnungu.”

Nfano waing'ole ing'ulungwa
(Matayo 22:1-10)

15 Munu yumo anaikele pachakulya pamo na Yesu papilikene malove
anelo nkuhaula kuchidoni, “Wasa munu ayula ambekilya chakulya cha
ing'ole mu Ufalume wa Nnungu.”

16 Yesu nkunnyang'ula kuchidoni, “Munu yumo ateleke chakulya cha
ing'ole ing'ulungwa nkuvakumbula vanu vohe. 17 Pauhwikile uhiku
wa kulya chakulya cha ing'ole, ayula munu nkuntuma ntumishi wake
akavahaulile vakumbuliwije kuva, ‘Idang'ana, kila chinu chivele tay-
ali’ 18 Henga vammalele nkuhitang'ana ing'anya kila munu davele
na madengo lake. Munu ntandi nkunnyaulila ayula ntumishi kuchi-
doni, ‘Nangu nikambeida, ing'anya ngusumile welu, na ngulembelewa

nguhwene nikaulole, chonde nglyuwa ungusamehe.” 19 Munu wavili
nkuchidoni, ‘Nangu nikambeida ing'anya nivasumile ang'ombe kumi va
kulimila, vino nguvele nndila nguhwena unavalinga, chonde nguyuwa
ungusamehe.” 20 Na munu yunji watatu nang'e nkuhaula kuchidoni,
‘Nangu nikambeida, ing'anya ngulombile uvino.’

21 Ayula ntumishi nkuuya nkunannyaulila nang'olo wake alald mal-
ove. Ayula nang'olo papilikene uchocho nkuvisa, nkunnyaulila ntu-
mishi wake kuchidoni, ‘Piyanya kuhwena n'dibalabala na n'dindila dya
imanga ukaide na amahuvani na vanu valamele na vaputéle meho na
vikwava.” 22 Ayula ntumishi nkuchidoni, ‘Nang'olo, lammalele lungu-
laijije nnilatenda, henga mpaka vino nafasi ya kuikala ivechinkupwawa.’
23 Ayula nang'olo nkunnyaulila ntumishi wake kuchidoni, ‘Hwena
n'dibalabala na n'dindila divéle pawelu imanga ukavakolokohe vanu
vaide vainjile, uchinga ing'ande yangu iumbale. 24 Nangu ninnyaulilanga
kuva, muvanu avala vanakumbuliwije patandi, wala nanga munu
kananga yumo ambeyéja chakulya cha ing'ole yangu.’ ”

Galamaya kumpapata Yesu
(Matayo 10:37-38)

25 Anepo makuwa makulungwa la vanu nkuva uvalondojana na
Yesu. Yesu nkupindikuka, nkuvahaulila kuchidoni, 26 “Munu woheyo
alembéla kuva nkuhundwa wangu, henga akdavele tayali kuhapukana na
atatake na anyokwe na mmahe wake na anavake na anung'unuvake
na alumbuvake na ata maisha lake, aneyo akdhulula kuva nkuhundwa
wangu. 27 Yani munu woheyo akdnatamwe kuunyakula nsalaba wake na
kungupapata, aneyo akahulula kuva nkuhundwa wangu.

28 Dachi, munu ntwani mmwenu alembéla kudenga nnala wa
vakulolihija, akdmbeikala pahi nahoti nkutenda isabu ya galama ya
nnala wammalele, uchinga amale ikava achiave na dihela dya ku-
malilila? 29 Kwa kuva, akatandilika chihi kuudenga nsingi koka anahu-
lule kuumalilila nnala anewo, vanu vammalele val6la vambennyeka,
30uvachidoni, ‘Munu ayu atandilike kuudenga nnala, henga nanga pahul-
wile kuumalilila.’

31 Dachi, nfalume alida ahwéna unapanyana ing'ondo na nfalume
yunji, akdikala pahi hoti nkukumbukilanya, ikava matiyala lake alufu
kumi lanahulula kupanyana na ayula nfalume annyidila avélé na
matiyala alufu ishilini? 32 Bahi akaona kuva akambehulula, ambevatuma
vajumbe vake vahwene kwanga ayula nfalume yunji avélé chihi kulehu,
vakannyuwe paave na amani. 33 Uchocho, nanga munu mmwenu ambe-
hultla kuva nkuhundwa wangu, akanaleke kila chinu chavenacho.”

Munyu wondongéke
(Matayo 5:13, Mako 9:50)
34“Munyu nni chinu chambone. Henga inowi yake ikahang'uka, dachi,
umbetaywa chamani uchinga inowi yake iuyile kavila? 35 Ukdfala kavila
kananga kuutaya muulongo wala kuukundanya na mbolea. Henga
uyahwa chihi kulehu.

Avéle na makutu la kupilikana, apilikane!”

Nfano wa ungandolo ayahtke
(Matayo 18:12-14)

1 Liduva limo akutwala kodi vohe na vanu vohe vahaulika kuva
nni vakutenda masambi, vdmmwenedile Yesu uchinga vampilikanile.

2 Henga Mafalisayo na vakuhunda Sheliya yanga Musa nkulindamuka
kuhinginika uvachidoni, “Nnolange munu ayu avapwechelela vakitenda
masambi na kulya navo!” 3 Yesu nkuvahaulila auno nfano wachidoni,

4 “Dachi, alida mmwenu akava na angandolo myamoja, nkumala
kuva ungandolo yumo aniyahika, akambevaleka avala tisini na tisa
kulilanga uvalya, nkuhwena unantaha ayula ayahike mpaka amwone?
5 Na akdmwona ambennyakula mmavala, akuno wahangalala. 6 Akahwika
kukaya, ambevachema ayanjavake pamo na avandikani mwave, ava-
haulile kuchidoni, ‘Hangalala pamo na nangu, ing'anya hnimwona un-
gandolo wangu anayahike.” 7 Uchocho, na mwenu ninnyaulilanga kuva,
uvila njo chivambehangalala aneko kulihunde ing'anya ya nkutenda
masambi yumo alekile kutenda masambi. Vambennyangalalila namene
aneyo munu kupunda vanu tisini na tisa valyéna kuva vambone, na
vakdlembelewa kuleka masambi.”

Hela ya nnyoyo iyahike

8 “Dachi, ikdva mmahe yumo avele na dihela kumi dya nnyoyo,
nkunnyahika imo, ambetenda dachi? Ambechacha chibatali, apyaile
ing'ande yammalele waitaha mpaka ayone. 9 Akayona aneyo hela,
ambevachema ayanjavake na avandikani mwave na kuvahaulila kuchi-
doni, ‘Hangalala pamo na nangu ing'anya hela yangu inayahike nniyonal’
10 Uchocho na mwenu ninnyaulilanga kuva, uvila njo chivahangalala
malaika va Nnungu ing'anya ya munu yumo alekile masambi.”

Nfano wa mwana ayahike

11 Yesu nkuhweneha kuvahaulila kuchidoni, “Pavele na munu yumo
anavele na vana vavili vachilume. 12 Ayula mwana n'joko nkunnyaulila
atatake kuchidoni, ‘Atata, ning'e mapala langu.” Bahi atata wavo nku-
vayavanyija. 13 Palapite maduva kadiki, ayula n'joko nkusumisanga
mapala lake lammalele nkuuka kuhwena chilambo cha kulehu, aneko
nkudyondonga dihela dyake kwa maisha la uwaamba. 14 Pamalidile kila
chinu chanavenacho, nkuhaloka indala ing'ulungwa nchilambo achila
chammalele, nanang'e nkulindamuka kubanika.

15 Bahi nkuhwena kwanga mwenedi yumo wa aneko unayuwa
chibaluwa, nanang'e nkumpelekeja kumawelu kwake unavachunga
anguluve. 16 Aneyo mwana dnitamwa namene kulya makahi lavachilya
anguluve, henga nanga munu anamwing'ile. 17 Bahi nkutandilika
kulihimukila mwene, nkulihaulila kuchidoni, ‘Amadengo vangapi va
atatangu valya, nkutolejwa na kulekelela, na nangu apano unguhwa na
indala? 18 Nimbeuka, nguhwene kwa atatangu nikannyaulile kuva, atata,
nangu ninkosedile Nnungu na wako mwalehu. 19 Nangu nikdlembelewa
kavila kuchemwa nimwanalo. Ngutende muchi yumo wa vatumishi
vako.” 20 Bahi nkutakatuka, nkuhwena kwa atatake.

Panavele kulehu, atatake nkumwona, nkummikila chididi, nkuntuku-
tila nkunkumbatila na kum'busu. 21 Ayula mwana nkunnyaulila atatake
kuchidoni, ‘Atata, nangu ninkosedile Nnungu na wako mwalehu. Nangu

nikdlembelewa kavila kuchemwa nimwanalo.” 22 Henga atatake nkuva-
haulila vatumishi vake kuchidoni, ‘Piyanya kwida na inguwo ikatapéle
na pete na vilatu mummwajange! 23 Koka muntwale ung'ombe anunile
munsinje, uchinga tulye na kuhangalala! 24 Kwa kuva, kwang'une
mwanangu dvele muchi anihila, henga vino mumi, na &vele muchi
aniyahika, henga vino anioneka.” Bahi nkutandilika kuhangalalila.

25Palachitendeka anelo, mwanawe nkulungwa avele kumawelu. Pah-
wikile pepi na ing'ande, nkupilikana dihimu na vanu uvavina. 26 Nang'e
nkunchema ntumishi yumo nkummuja kuchidoni, ‘Pavele chinu chihu-
midile?” 27 Ayula ntumishi nkunnyang'ula kuchidoni, ‘Nnung'uno aniuya,
na atatako ansinjidile ung'ombe anunile kwa kuva, mwanawe animmuila
akuno avélé mumi.’

28 Ayula mwana nkulungwa nkuvisa, nkuhita kwingila nng'ande.
Bahi atatake nkuhuma pawelu nkunnyuwa aingile nng'ande. 29 Nang'e
nkunnyang'ula atatake kuchidoni, ‘Lola, nangu nnikutumikila muchi
ntumwa kwa vyaka vyammalele, na nhnidikamula amuli dyako dyam-
malele. Henga ukdnaning'a kananga imbudi yamwana nguhangalale
chalumo na ayanjavangu! 30 Henga paidilée ayu mwanalo aondongénge
dihela dyako kwa makahaba, unsinjidile ung'ombe anunile.’ 31 Atatake
nkunnyang'ula kuchidoni, ‘Mwanangu, wako Uvele pamo na nangu
maduvalammalele, nakila chinu chinguvele nacho, nni chako. 32Hwetu
tulembelewa tuhangalale na kushangilila kwa kuva, nnunguno davele
muchi anihwa, henga vino mumi na avele muchi aniyahika, henga vino
anioneka.’ ”

16

Nfano wa nkwimilila akalamwike

1Yesu nkuvahaulila vakuhundwa vake kuchidoni, “Pavele na nkupata
yumo anavele na nkwimilila wake. Aneyo nkupata vadnnyaulidile kuva
nkwimilila wake aondonganga dimali dyake. 2 Aneyo nkupata nkunchema
nkwimilila wake nng'ande, nkummuja kuchidoni, ‘Malove ntwani ala
langupilikana kukwamba wako? Humya isabu ya dimali dyangu dyam-
malele, kwa kuva, wako ukambekuva nkwimilila wangu kavila.” 3 Ayula
nkwimilila nkuliuja kuva, ‘Vino ngutende dachi? Kwa kuva, nang'olo
wangu ambenguvinganga madengo, na dimongo dya kulima nikévenajo, na
kuyuwa-yuwa nangu ngwona dihoni. 4Vino nnimala chakutenda uchinga
panimbevingangwa madengo vanu vangupwechelele mmakande lavo.’

5 Anepo nkuvachema yumo-yumo vanu vammalele vachivalonga
nang'olo wake. Nkutandilika kummuja ntandi kuchidoni, ‘Nguhaulile,
nang'olo wangu akulonga chinu ntwani?’ ¢ Nang'e nkuyang'ula kuchi-
doni, ‘Milengelo myamoja ya mahuta la seituni’ Ayula nkwimilila
nkunnyaulila kuchidoni, ‘Tkala pahi utwale baluwa yako ya mapatano
la lideni, uleembe kuva ulongwa milengelo amsini.” 7 Nkummuja wavili
kuchidoni, ‘Wako ulongwa chinu ntwani?” Nang'e nkuyang'ula kuchi-
doni, ‘Magunila myamoja la ngano.” Ayula nkwimilila nkunnyaulila
kuchidoni, ‘Tkala pahi utwale baluwa yako ya mapatano la lideni,
uleembe kuva ulongwa magunila samanini.’

8 Bahi ayula nang'olo nkunnombolela namene ayula nkwimilila
akdkulupika, ing'anya ya lunda lwake. Kwa kuva, vanu va chilambo

achino vatumila namene ltinda pavakola madengo na avao, kupunda
vanu va Ufalume wa Nnungu™.”

9Bahi Yesu nkuhweneha kutangola kuchidoni, “Nangu ninnyaulilanga
kuva, tumilanga dimali dya pachilambo kwa kuvatenda vanu kuva
ayanjavenu, uchinga padimbehila, vanang'o vampwechelange mmakao
lakdvele na ntululilo. 10 Munu woheyo akulupika kwa lijoko namene,
anahulula kukulupika na kwa likulungwa mwalehu. Na munu woheyo
akdkulupika kwa lijoko namene, akdhulula kukulupika na kwa liku-
lungwa. 11 Mukanakulupike kwa dimali dya pachilambo, dachi, nnani
ambehulila kunkulupilanga mwenu, nkumwing'anga mali ya uhiu ya
kulihunde? 12Na ikava mukdhulula kukulupika n'dimali dya munu yunji,
dachi, nnani ambemwing'adnga mali yenu mmene?

13 Nanga ntumishi ahultla kuvatumikila anang'olo vavili. ~Kwa
kuva, akatenda uchocho, ambemmenga yumo na kuntamwa yunji au
ambekamulana na yumo na kunhebula yunji. Mwenu mukambehulula
kuntumikila Nnungu akuno umuditumikila na dimali.”

14 Bahi Mafalisayo pavapilikene malove anelo nkuntendela Yesu
mang'wanyu kwa kuva, vanang'o nni vanu vaditimwa namene dimali.
15 Yesu nkuvahaulila kuchidoni, “Mwenu mulilanguja kwa vanu kuva
mmambone pameho pa Nnungu, henga Nnungu aniimala mitima yenu,
kwa kuva, chinu chionekana kuva chambone pameho pavanu, pameho
panga Nnungu nni chinu chichimwa namene.”

Sheliya na Ufalume wa Nnungu
(Matayo 11:12-13, 5:31-32, Mako 10:11-12)

16 “Sheliya yanga Musa na malemba la manabii lanihubiliwa mpaka
mmahikulanga Yohana Nkubatisa. Bahi kutandikila mahiku anelo langa
Yohana, Malove Lambone la Ufalume wanga Nnungu lanahubiliwa, na
kila munu anatumbama kuinjila muufalume anewo. 17 Henga inipeyapeya
namene chilambo na lihunde kupita kuliko kuuka sehemu inyoko ya
lilove mu Sheliya ya Musa.

18 Nnume woheyo annéka n'jawe, nkunannomba mmahe yunji, aneyo
alald ugoni, na kila nnume annémba mmahe alekwije, nanang'e alala
ugoni.”

Nfano nktipata na Lasalo

19 “P4vele na munu yumo nkupata, achiwala dinguwo digalika namene
na kupoka maduva lammalele. 20 Na pavele na munu yunji mmahuvani
lina lyake Lasalo. Munu aneyo avele na vilonda mmili wammalele, na
alala chihi pannango wanga ayula nkdpata. 21 Aneyo munu &natamwa
namene kulya makombo lamatwéke pamesa yanga ayula nkupata. Ata
ang'avanga vanaida uvannamba vilonda vyake.

22 Bahi ayula mmahuvani nkuhila, malaika nkuntwala nkunammika
pachinu péavélé Iblahimu. Na ayula nkupata nanang'e nkuhila, nkunsika.
23 Ayula nkupata panavele nkubanihwa namene pachinu pavanu vahwile,
nkukusumbula meho, nkumwona Iblahimu kwa kulehu, akuno Lasalo
avele pamo na Iblahimu. 24 Bahi ayula nkupata nkunonoha lidi wachi-
doni, ‘Atata Iblahimu, nguvikile chididi, ntume Lasalo achuvike chala

®
16:8 Munsitali auno kwa Chigiliki Luka alembile, vana va uhiku auno, na vana va nng'anje.
Anepo Luka avayamba vanu vakavele va Nnungu, na vanu va Ufalume wa Nnungu.

chake mmedi, alupoje lulimi lwangu, kwa kuva, mbénkubanihwa namene
mmoto auno.’

25 Henga Iblahimu nkunnyang'ula kuchidoni, ‘Mwanangu, kumbuk-
ila kuva, wako punavele mumi pachilambo upete mambo lambone,
henga Lasalo dpete mambo lakavele lambone, henga vino avenkutujwa
ntima wake apano na wako Uvenkubanihwa namene. 26 Pamo na anelo,
aneko kumuvele mwenu na akuno kutuvele hwetu paching'ati pavikwije
lipondo likulungwa namene, uchinga vanu valembéla kuuka akuno
kwida aneko vanahulule, na valembéla kwida akuno kuhaloka aneko
vanahulule.’ 27 Ayula nkdpata nkuchidoni, ‘Hambi Iblahimu atatangu,
nakuyuwa namene untume Lasalo ahwene kukaya kwa atatangu,
28 aneko kuvele anung'unuvangu nnyano, nnuhusu ahwene akavad-
ume uyopa vanaida pachinu apano pakubanihwa!” 29 Henga Iblahimu
nkuchidoni, ‘Anung'unuvako vavele na malemba langa Musa na man-
abiila kuvaduma, valeke valapilikanile anelo.” 30 Ayula nkupata nkuchi-
doni, ‘Iblahimu atatangu, anelo weka lakatosa. Henga akahwena munu

kuhaloka akuno kukuhwa vachivaleke masambi lavo.” 31 Iblahimu
nkunnyaulila kuchidoni, ‘Vakanalapilikane malemba langa Musa na

manabii, ata kwahwena munu kuhaloka kwa vanu vahwile, vakambe-
mpilikana.” ”

17

Yesu avahunda vanu kusamehe masambi
(Matayo 18:6-7, 21-22, Mako 9:42)

1 Yesu nkuvahaulila vakuhundwa vake kuchidoni, “Mambo
lavakuvija vanu kutenda masambi lasima laide, henga ole wake
munu ambetendiha laide. 2 Ikavele wasa munu aneyo ahungwe
liyanga likulungwa lya kuhayila muukoti na kuyahwa m'bahali, kuliko
kuntenda yumo wa avano vajoko alikuvale kwa kutenda masambi.
3Bahi ing'anya ya anelyo, lichungange!

Ikava nnung'uno anikukosela, n'dume, na akaleka kutenda makosa lake,
nsamehe. 4 Ata kuiva akukosedile myanda saba nniduva limo, nkukuidila
kwa myanda saba wakuhaulila kuva, ‘Ngusamehe,” wako nsamehe.”

Mahundo layamba ing'ulupa

5 Mitume nkunnyaulila Nang'olo Yesu kuchidoni, “Tuyenjeje
ing'ulupa.” 6 Nang'olo nkuvayang'ula kuchidoni, “Kuikavele umuva
na ing'ulupa inyoko malinga imbeyu ya haladali, mukaniuhaulila
nsulufaji auno kuva, ‘Daboka ukalipandikije m'bahali, na unang'o
ukanimpilikana.”

Madengo la ntumwa

7“Ikava munu yumo mmwenu avele na ntumwa wake alima mmwelu
au achilinga dingandolo, dachi, pauya kuhaloka kumawelu annyaulila
kuva, ‘Ida chihi uikale ulye chakulya? & Nanga! Henga ambennyaulila
kuva, ‘Tandilika kungutalakela chakulya nahoti, koka ulipanganihe
uchinga ungutumikile panimbekuva ungulya na kukumbila, nikamalila
kulya koka ulye wako.” 9 Dachi, wako Utenda aneyo nang'olo achian-
shukulu ntumwa aneyo ing'anya ya kuva anilatenda alala lannyaulidile
alatende? 10 Bahi namwenu uchocho, mukamalila kukola madengo
lamutumwije kulatenda kachidoni, ‘Hwetu nni tuvatumishi chihi



Luka 17:11 145 Luka 17:31

tukalembelewa kutumbyangwa, tutendile chihi madengo latulembelewa
kulatenda bahi.” ”

Yesu avalamya amangundula kumi

11 Yesu pdnavele nndila kuhwena ku Yelusalemu nkupita ching'ati
chilambo cha ku Samaliya na chilambo cha Galilaya. 12 P4navele nkuin-
nkuimilanga kulehu kadiki na pdvele nang'e, 13 nkunonohanga lidi
uvachidoni, “Yesu, Nang'olo, tuvikile chididi!”

14Yesu pavawene nkuvahaulila kuchidoni, “Hweneng'ana mukalilan-
guje kwa makuhani.”

Pavanavele nkuhwena, nkulamyangwa. 15 Munu yumo muavala
kumi pawene kuva anilama, nkuuya kwanga Yesu wanonoha lidi wan-
nombolela Nnungu. 18 Nkuhunama muyo pamadodo langa Yesu akuno
wanshukulu. Na munu aneyo avele Nsamaliya. 17 Yesu nkuuja kuchi-
doni, “Dachi, vakanalamijwe vammalele kumi? Hambi vanji tisa vavele
kwachi? 18 Dachi, nanga vanu vanji vauyite unanshukulu Nnungu ila
uyoyummidibahi?” 19Yesu nkunnyaulila ayula munu kuchidoni, “Imila
uhwene, ing'ulupa yako inikulamya.”

Kuida kwa Ufalume wa Nnungu
(Matayo 24:23-28,37-41)

20 Mafalisayo fulani nkummuja Yesu kuchidoni, “Ufalume wa Nnungu
umbeida chakani?”  Yesu nkuvayang'ula kuchidoni, “Ufalume wa
Nnungu ukdida kwa namuna yonekana kwa meho. 2! Nanga munu
ambehatla kuva, ‘Uvele apano!” au, ‘Uvele apalal’” Kwa kuva, Ufalume

wa Nnungu uvele nkati mwenu™.”

22 Bahi Yesu nkuvahaulila vakuhundwa vake kuchidoni, “Mahiku
lavenkwida lamumbelambela namene mumwone kavila Mwana wa
Munu, henga mukambemwona mmahiku anelo. 23 Vanu vanji
vambennyaulilanga kuva, ‘Avele apalal’ au, ‘Avele apano’ Henga
mwenu munauke na wala munavapapate. 24 Kwa kuva, kwida kwanga
Mwana wa Munu kumbekuva muchi nng'anje wa ing'uva chuhumila
gafula kumahunde na kulangaja kuhaloka m'bali umo mpaka unji.
25 Henga alembelewa atandilike kubanika namene hoti, na kuhitwa
na vanu va chivelekwa achino. 26 Malinga chiinavele mmahiku langa
Nuhu, njo chiimbekuva mmahiku la kwida kwanga Mwana wa Munu.
27 Mahiku anelo vanu vdnalya na kukumbila, vdnalomba na kulombwa

mpaka uhiku aula wanaingidile Nuhu musafinaf, livambwe nkuida
nkuvaondonganga mwalehu vanu vammalele. 28 Mahiku anelo
lambekuva muchi chilanavele mahiku langa Lutu. Vanu vénalya na
kukumbila, vdnasuma na kusumisa, vanapanda dimbeyu na kudenga.
29 Henga liduva alila lyanaukile Lutu ku Sadoma, moto na baluti iyaka
vinisulupuka muchi imbula kuhaloka kulihunde nkuvaondonganga
mwalehu vanu vammalele. 30 Bahi uvila njo chiimbekuva nniduva
anelyo lyambehunukuliwa Mwana wa Munu.

31 Liduva anelyo munu avéle muha ing'ande analitinike kwa ku-
tukutila nng'ande unatwala vitukutuku vyake. Na avéle kumawelu

*
17:21 Kwa Chigiliki, “Ufalume wa Nnungu uvele nkati mwenu,” inahululika kuva na mana

kuva, tayali Uivele mmwenu. T 17:27 Kumala lohe namene kuyamba safina ya Nuhu, soma
Ntandiliko 6:7

nanang'e uchocho, anauye kukaya. 32 Kumbukilanga alald lanankojije
n'jawe Lutu! 33 Munu woheyo alembéla kuupoha umi wake, aneyo
achiauyahe, na munuwoheyo ambeuyaha umiwake, aneyo achiaupohe.
34 Nangu ninnyaulilanga kuva, chilo anecho vanu vavili vambekuva valelé
chinanda chimo, yumo ambetwaliwa na yunji ambelekwa. 35 Vamahe vavili
vambekuva pamo uvahaya ntama nniyanga, yumo ambetwaliwa na yunji
ambelekwa. [ 36 Vanu vavili vambekuva mmwelu, yumo ambetwaliwa na
yunji ambelekwa.]i”

37 Vakuhundwa nkummuja Yesu kuchidoni, “Kwachi Nang'olo?”
Nanang'e nkuvayang'ula kuchidoni, “Pauvele ntuhi, njo pavambeko-
jana vipungo.”

18

Nfano wa nktthukumu na nannidi

1 Anepo Yesu nkutumila nfano kuvahunda vakuhundwa vake ku-
valanguja kuva valembelewa vannyuwe Nnungu uhiku wammalele bila
kukata tama. 2 Nkuvahaulila kuchidoni, “Muimanga fulani muvele na
nkuhukumu yumo akdchinnyopa Nnungu wala kuvatamwa vanu. 3 Na
muimanga uyoyo muvele na mmahe nannidi. Mmahe aneyo dhwena-
hwena kwanga ayula nkuhukumu bila kukata tama wannyuwa kuchidoni,
‘Chonde nangu nikuyuwa utende haki kati yangu na mmongo mwangu.’
4 Kwa maduva lohe ayula nkuhukumu nkuva wahita kunnyangata ayula
mmahe, henga kuntululilo nkulitangolela mwene chimunda-munda
wachidoni, ‘Pamo na kuva nangu nikinnyopa Nnungu na wala kun-
tamwa munu woheyo, 5 henga kwa kuva ayu mmahe ananguhopeja,
nguchinimwing'e chivéle chake, uchinga anaide apano wanguhopejal’

6 Nang'olo Yesu nkuhweneha kutangola kuchidoni, “Lola namuna
chanahawile ayula nkuhukumu akétenda haki. 7 Dachi, Nnungu akam-
beveng'a haki yavo vanu vake vavatandwéle, vankutila chilo na muhi?
Dachi, achiatime kuvayangata? 8 Nangu ninnyaulilanga kuva, achi-
apiyanye kuveng'a haki yavo. Henga dachi, Mwana wa Munu pambeida
achiaikoje ing'ulupa pachilambo?”

Nfano wa Nfalisayo na nktitwala kodi

9 Yesu nkuvahaulila auno nfano vanu valyona kuva vambone na ku-
vahebula vanu vanji, 10 wachidoni, “Vanu vavili vaniyomboka kuhwena
ku Ing'ande ya Nnungu unayuwa, yumo avele Nfalisayo na yunji avele
nkutwala kodi. 11 Ayula Nfalisayo nkuimila, nkuyuwa chimundamunda
wachidoni, ‘Wako Nnungu, nakushukulu kwa kuva nangu nikévele
muchi vanu vanji, malinga vakwiva, vaténda lahakalenge na valala
ugoni, na wala nikdvele muchi ayu nkutwala kodi. 12 Nangu ngufunga
maduva mavili kwa lijuma, na nahumya asilimiya kumi ya vitukutuku
vyangu vyammalele vingupata.’

13 Henga ayula nkutwala kodi nkuimila kulehu, na wala nanga
panalingile kananga kulola meho lake kulihunde, henga alipanyile-
panyile chihi pachihuva kwa kulihinginikila wachidoni, ‘Nnungu,
nguvikile chididi nangu nguvéle na masambil” ” 14 Yesu nkuchidoni,
“Nangu ninnyaulilanga kuva, ayula nkutwala kodi dpite kukaya kwake

¥ 17:36 Malemba lanji la kala lakévele nsitali wa 36.

akuno Nnungu wamwona kuva wambone, henga akee ayula Nfalisayo.
Kwa kuva, kila munu alitumbyanga mwene, ambesulupuswa, na munu
alisulupiliha, ambetumbyangwa.”

Yesu avabadliki vana vajoko
(Matayo 19:13-15, Mako 10:13-16)

15 Vanu vanji nkuvapelekeja vana vajoko kwanga Yesu uchinga
avabaliki kwa kuvavikila makono. Vakuhundwa vake pavalawene
anelo nkuvakalipila avala vanu. 16 Henga Yesu nkuvachema vana
vajoko vammwenele, nkuhaula kuchidoni, “Valekange anevo vana va-
joko vaide kwang'une, wala munavadivile, kwa kuva, Ufalume wanga
Nnungu nni wa vanu vavéle muchi vavana ava. 17 Nangu ninnyaulilanga
uhiu kuva, munu woheyo akdupwechela Ufalume wanga Nnungu muchi
mwana n'joko, nanga pambeinjila mu Ufalume anewo.”

Kijana nkupata
(Matayo 19:16-30, Mako 10:17-31)

18 Nkulu yumo wa Chiyahudi nkummuja Yesu kuchidoni, “Nkuhunda
wambone, ngutende chamani uchinga niupate umi ukee na ntululilo?”

19 Yesu nkunnyaulila kuchidoni, “Ing'anya ntwani unguchema
wambone? Nanga munu wambone ila Nnungu weka. 20 Wako unidimala
amuli dya Nnungu dihatla kuva, ‘Unalale ugoni, unawalale, unaive,
unahumye ushahidi wa kulambila na mweshimu atatako na anyoko.” ”

21 Nang'e nkuyang'ula kuchidoni, “Amuli anedyo dyammalele
Nnidikamula kutandikila ujoko wangu.” 22 Yesu papilikene
anelo nkunnyaulila kuchidoni, “Wako uisaliwije na chinu chimo
chukanambitenda. Hwena ukasumise kila chinu chuvenacho, koka
dihela uvayavile amahuvani, anepo unava na dimali kulihunde, koka
uide ungupapate.” 23 Henga ayula munu papilikene anelo, nkupoyoka
namene ing'anya avele na dimali dyohe.

24 Yesu pammwene ayula munu apoyweke nkuchidoni, “Inikamajanga
namene vakupata kuinjila mu Ufalume wanga Nnungu! 25 Kwa
kuva, inipeyepeya namene kwa nnyama uvanchema ungamila kupita
nchitonono cha chitotelo kuliko nkupata kuinjila mu Ufalume wa
Nnungu.”

26Vanu vammalele pavapilikene anelo nkuuja kuchidoni, “Ikava ucho-
cho, nnani bahi ambehuldla kupohwa?”

27 Yesu nkuvayang'ula kuchidoni, “Lakdhululika kutendeka kwa di-
mongo dya chimunu, Nnungu anahulula kulatenda lammalele.”

28 Anepo Petulo nkunnyaulila Yesu kuchidoni, “Lola, hwetu tulekile
vitukutuku vyetu vyammalele nkukupapata!”

29 Yesu nkuvahaulila kuchidoni, “Nangu ninnyaulilanga uhiu kuva,
munuwoheyo ailekile ing'ande yake au mmahe wake au anungunuvake
au vammaléke au vavana ing'anya ya Ufalume wa Nnungu, 30 dmbepata
vyohe namene mmaisha alano la vino, na mahiku laida dmbepata umi
ukee na ntululilo.”

Yesu atangola mwanda watatu kuyamba kuhwa na kufufuka kwake
(Matayo 19:17-20, Mako 10:32-34)

31Yesu nkuvatwala vakuhundwa vake kumi na mbili nkuhwena navo
pannyenje, nkuvahaulila kuchidoni, “Pilikananga! Tuvenkuyomboka

kuhwena ku Yelusalemu, aneko kila chinu chilembwije na manabii

kumwamba Mwana wa Munu chimbenatimiswa. 32 Ambekamujwa kwa
vanu vakavele Vayahudi koka vantendele mang'wanyu na kuntangolela
lahakalenge na kunsunila mata, 33 na kunsulubula koka vammwalale,
henga liduva lya tatu lya kuhwa kwake ambefufuka.”

34Henga vakuhundwa vake nanga pavanamaite chinu chohecho, kwa
kuva, vanipihwa mana lake na nanga pavanamayite Yesu amba chamani.

Yesu annamya munu aputéle meho
(Matayo 20:29-34, Mako 10:46-52)

35 Yesu pdanavele pepi na imanga ya ku Yeliko, munu yumo anaputéle
meho daikele nnyenje indila wayuwa nsada. 36 Papilikene likuwa lya
vanu ulipita nkuuja kuchidoni, “Kuvele chamani?” 37 Nkunnyang'ula,
kuchidoni, “Yesu wa ku Nasaleti avenkupita.”

38 Nang'e nkunonoha lidi wachidoni, “Yesu, n'dukuluwe Nfalume
Daudi, nguvikile chididi!”

39 Vanu vannongoledile Yesu nkunkalipila uvannyaulila anyalale,
henga nang'e nkunanoha namene lidi wachidoni, “N'dukuluwe
Nfalume Daudi, nguvikile chididi!”

40Yesu nkuimila, nkuvalaija vanu vaidenawe. Ayula munu pahwikile
pepi, Yesu nkummuja kuchidoni, 41 “Ulembela nikutendele chamani?”

Nang'e nkuyang'ula kuchidoni, “Nang'olo, ngulembela ngupate ku-
lola.”

42 Yesu nkunnyaulila kuchidoni, “Bahi uloole! Ing'ulupa yako
inikulamya.” 43 Upala ayula munu anaputele meho nkupata kulola, nkuva
wannondola Yesu akuno wantumbyanga Nnungu. Na vanu vammalele
pavalawene anelo, navanang'o nkunnombolela Nnungu.

19

Yesu na Sakayo

1Yesu painjidile muimanga ya Yeliko, nkuva walumulanya imanga
aneyo. 2Muimanga aneyo muvele na munu yumo lina lyake Sakayo, nku-
lungwa wa vakutwala kodi, na 4vele nkupata. 3 Munu aneyo dnitumbama
namene uchinga amwone Yesu kuva nni munu wa namuna ntwani,
henga nanga panahulwile kumwona ing'anya ya likuwa likulungwa lya
vanu na aniinjipala namene. 4 Sakayo nkutukutila muyo, nkunakwela
munnandi nkulungwa uchinga amwone Yesu, kwa kuva, njo indila
yambepita Yesu. 5 Yesu pahwikile apala nkulola muha, nkunnyaulila
kuchidoni, “Sakayo, sulupuka upehi, kwa kuva, nelo ngulembelewa
nguyewelele nng'ande mwako.” 6 Sakayo nkupiyanya kusulupuka,
nkunkalibisa Yesu kukaya kwake kwa kuhangalala.

7Vanu pavalawene anelo, nkutandilika kutangodikanga uvachidoni,
“Apite unakamolela kwa nkutenda masambi.” 8 Henga Sakayo nkwimila
nkunnyaulila Yesu kuchidoni, “Nang'olo, pilikanila! Nusu ya dimali
dyangu nimbeveng'a amahuvani, na ikava ngutwete chinu changa munu
kwa ulamba, nimbemmuihija myanda ncheche.”

9 Yesu nkunnyaulila kuchidoni, “Nelo upohi univakamolela vanu va
ing'ande aino, kwa kuva, ayuno nanang'e nni n'dukuluwe Iblahimu.
10 Kwa kuva, Mwana wa Munu aidile unavataha na kuvapoha vanu
vayahike.”

Nfano wa dihela kumi
(Matayo 25:14-30)

11 Vanu pavachipilikanila malove anelo, Yesu nkuvahaulila nfano
unji kwa kuva avele pepi na imanga ya ku Yelusalemu, na anevo vanu
vatenda kuva Ufalume wa Nnungu uvele pepi na kukamola. 12 Yesu
nkuvahaulila kuchidoni, “Pdvele na munu yumo wa nnitawa lya chi-
falume anapite chilambo cha kulehu uchinga akatandolwe na nfalume
nkulu kuva nfalume wa chilambo chake, koka auye. 13 Bahi kabla
akanambiuka, nkuvachema vatumishi vake kumi, nkuvayavanyija dihela
kumidya samaniing'ulungwa namene, nkuvahaulila kuchidoni, ‘Dihela
adino tendelanga uchuusi mpaka panimbeuya.” 14 Henga laiya avake
vanammenga. Bahi anevo vanu nkuvatuma vanu vakahaule kuchidoni,
‘Ayu munu tukdntamwa aave nfalume wetu.’

15 Pamo na anelo, ayula munu d4niuya akuno atandolwejije kuva
nfalume. Pakamwele kukaya, nkuvatuma vanu vakavacheme avala
vatumishi vake vanavayavidile dihela uchinga amale kila munu apete
faida ntwani.

16 Nkuhaloka ntumishi ntandi nkuchidoni, ‘Nang'olo, hela imo yunan-
ing'ile diyenjejeke dihela dinji mpaka kuhwikila dihela kumi.’

17 Nang'olo nkunnyaulila kuchidoni, ‘Utendile sana, wako nni ntu-
mishi wambone. Bahi kwa kuva Unikulupika kwa vitukutuku vijoko,
nimbekuvika kuva nkutawala wa dimanga kumi!’

18 Nkuhaloka ntumishi wavili nkuchidoni, ‘Nang'olo, hela imo yunan-
ing'ile diyenjejeke dihela dinji mpaka kuhwikila dihela nnyano.’

19 Nang'olo nkunnyaulila kuchidoni, ‘Na wako nimbekuvika kuva
nkutawala wa dimanga nnyano.’

20 Nkuhaloka ntumishi yunji nkuchidoni, ‘Nang'olo, hela yako yunan-
ing'ile aino. Nangu fniihutika saana nchitambala na kuikondya, 2! kwa
kuva, nnikuyopa ing'anya wako nni umunu ukalipa, utwala lakdvele lako
na uflina chukapandile” 22 Nang'olo wake nkunnyaulila kuchidoni,
‘Wako ntumishi nkutenda lahakalenge, nimbekuhukumu ing'anya ya mal-
ove lako umwene! Kumbe wanimala kuva nangu nni munu ngukalipa,
ngutwala vikdvele vyangu na kufuna vinikapandile. 23 Ing'anya nt-
wani ukanaivikile hela yangu benki uchinga panimbeuya nguipate hela
yangu na injiiyenjejéke?’

24 Anepo ayula nang'olo nkuvahaulila vanu vanaimilenge apala kuchi-
doni, ‘Mpakanyolange aneyo hela, mukamwing'e ayula avéle na di-
hela kumi.’ 25 Vanang'o nkuchidoni, ‘Nang'olo, aneyo tayali avele na
dihela kumi!” 26 Aneyo nang'olo nkuvayang'ula kuchidoni, ‘Nangu
ninnyaulilanga kuva, kila munu avéle na chinu ambeyenjejwa. Henga munu
akdvele na chinu ata achila kadiki chavenacho ambepokonyolwa. 27 Na
vino avala amongo vangu vakachitamwa nangu nguuve nfalume wavo,
idanavo apano, muvawalale pameho pangu.’ ”

Yesu ainjila pa Yelusalemu kwa kuhangalala
(Matayo 21:1-11, Mako 11:1-11, Yohana 12:12-19)
28 Yesu pamalidile kutangola anelo, nkutandilika kuyomboka kuh-
na ku Besaniya, palichinga lichémwa Lichinga lya Miseituni, nkuva-
tuma vakuhundwa vake vavili, 30 nkuvahaulila kuchidoni, “Hwena

wone mwana wa punda akdnambiikalwa na munu woheyo vampam-
bilidile. Nnyungulange muide nawe apano. 31 Munu woheyo ambe-
mmija kuva ing'anya ntwani munannyungula, nnyaulile kuva, ‘Nang'olo

anannembela.’” ” . ) )
32 Avala vakuhundwa vatumwije nkuhweneng'ana, nkunakoja muchi

chavahaulidile Yesu. 33 Pavanavele nkunnyungula ayula punda, vene
nkuvauja nkuchidoni, “Ing'anya ntwani munannyungula?”

34Vanang'o nkuyang'ula kuchidoni, “Nang'olo anannembela.”

35 Vakuhundwa nkuntwala, nkumpelekeja kwanga Yesu, nkulaja
dinguwo dyavo muha mwa aneyo punda nkunnyikaja Yesu. 36 Yesu
panavele nkuhwena mwanda, vanu nkulaja dinguwo dyavo nndila.

37 Yesu panavele pepi na ku Yelusalemu, pantelemuko wa Lichinga
lya Miseituni, likuwa lyammalele lya vakuhundwa vake nkutandilika
kuhangalalila na kunnombolela Nnungu kwa kunonoha lidi, ing'anya
ya masaibu lavalawene, 38 uvachidoni, “Ubalikiwe wako Nfalume, uida
kwa lina lya Nang'olo. Amani iive kulihunde na atumbyangwe Nnungu

avéle muha kulihunde!”

39 Mafalisayo vanji vanavele nnikuwa alila lya vanu nkunnyaulila
Yesu kuchidoni, “Nkihunda, vadume vakuhundwa vako!” 40 Yesu nku-
vayang'ula kuchidoni, “Nangu ninnyaulilanga mwenu kuva, ‘Ava vanu
vakanyalala, mayanga alano lachilanonohe malidi.’ ”

Yesu avahinginikila vanu va imanga ya Yelusalemu

41 Yesu panavele pepi namene na ku Yelusalemu, na kuyona
imanga muyo aneyo mwake nkutandilika kuvahinginikila vanu va pa
Yelusalemu akuno wakuta, 42wachidoni, “Nangu nikanitamwa namene
mwenu mmamimalele liduva lya nelo mulamale mambo lambeida na
amani! Henga mambo anelo lanipihwa pameho penu. 43 Kwa kuva,
maduva lavenkwida amongo mwenu pavamben'dinguhija lingongo, na
kun'dingukanga na kum'bananga kila m'bali. 44 Vambenkadambanga
mwenu chalumo na vana venu nningongo lyenu, na wala nanga
pavambeisalija kananga ing'ande imo ikambebamolwa, ing'anya nanga
pamunamaite uhiku wanaidile Nnungu unampohanga.”

Yesu avavinganga vakusumisa, nnuwani lwa Ing'ande yanga Nnungu
(Matayo 21:12-17, Mako 11:15-19, Yohana 2:13-22)

45 Yesu nkuhwena ku Ing'ande yanga Nnungu, nkutandilika ku-
vavinganga vanu vachisumisa vitukutuku, 46 wavahaulila kuchidoni,
“Inilembwa Mmalemba Lanaswe kuva, ‘Ing'ande yangu imbekuvaing'ande
ya kunnyuwila Nnungu’ Henga mwenu muniipindikulanya nkuijuha
kuva muchi lipanga lya kulipiha vakupalaula.”

47 Kila liduva Yesu nkuva wahunda mu Ing'ande yanga Nnungu.
Henga makuhani vakulu na vakuhunda Sheliya yanga Musa pamo na
vakulu va vanu nkuva uvataha indila ya kummwalala Yesu, 48 henga
nanga pavanapete wasa wa kutenda uchocho, ing'anya vanu vammalele
vavenkumpilikaniha.

20

Mamulaka langa Yesu lahaloka kwachi?
(Matayo 21:23-27, Mako 11:27-33)

1 Liduva limo Yesu panavele nkuvahunda vanu ku Ing'ande yanga
Nnungu na kuvahubilila Malove Lambone, makuhani vakulu na
vakuhunda Sheliya ya Musa pamo na vasele va Vayahudi vdnimmwenela,
2nkummuja kuchidoni, “Tuhaulile! Wako ulatenda alano kwa mamulaka
ntwani? Na nnani akupéle mamulaka la kulatenda?”

3 Nang'e nkuvayang'ula kuchidoni, “Nanani nimbemmujanga mwenu
chinu chimo. Nguhaulile, 4 dachi, mamulaka langa Yohana Nkubatisa la

kubatisa lahaleke kulihunde au kwa vanu?” .
5 Vanang'o nkutandilika kuujana vene kwa vene uvachidoni,

“Tukayang'ula kuva lahaleke kulihunde, nang'e ambetuuja kuva, ‘Hambi
mwadachi mukdnankulupidile? 6 Na tukayang'ula kuva lahaleke kwa vanu,
vanu vammalele vdmbetuwalala kwa mayanga, ing'anya vanu vammalele
vanakulupila kuva Yohana Nkubatisa dvele nabii wa Nnungu.”

7Bahi nkunnyang'ula kuchidoni, “Tukdmaite kulahaleke.”

8 Yesu nkuvahaulila kuchidoni, “Nanani nikambennyaulila kuva
ngulatenda alano kwa mamulaka ntwani.”

Nfano wa vakulima vabaya
(Matayo 21:33-46, Mako 12:1-12)
9 Yesu nkuhweneha kuvahaulila vanu nfano unji wachidoni, “Munu
yumo dalimite welu wake wa misabibu, nkuuyadikisa kwa vakulima,
mwene nkuhwena mwanda wa kulehu, aneko nkuikala vyaka vyohe.

10 paukamwele nchela wa sabibu nkuntuma ntumishi wake ahwene
kwa avala vakulima uchinga akatwale sehemu ya vihepo vya mmwelu

wake. Henga avala vakulima nkumpanya ayula ntumishi, nkummin-
ganga chihi makono weka. 11 Mwene welu nkuntuma ntumishi yunji
wavili, aneyo nanang'e nkumpanya na kuntendela lahakalenge na kum-
minganga chihi makono weka. 12 Nkuntuma kavila ntumishi yunji
watatu, aneyo nanang'e, nkummika vilonda na kumminganga.

13 Bahi ayula mwene welu nkuchidoni, ‘Hambi ngutende
dachi? Nimbentuma mwanangu unintamwa namene, panjika
vachivamweshimu.’

14 Avala vakulima pavammwene ayula mwana, nkuhaulanila kuchi-
doni, ‘Ayu njo mwene mapala la auno welu. Bahi leka tummwalale
koka welu auno uive mapala letu.” 15 Bahi avala vakulima nkunnyahila
kunyenje welu wa misabibu, nkummwalala.”

Anepo Yesu nkuvauja kuchidoni, “Dachi, ayula mwene welu pam-
beida ambevatenda dachi avala vakulima? 16 Ambeida koka avawalale
anevo vakulima, na anewo welu avayadikise vanu van]1 Bahi vanu
pavapilikene anelo malove nkuchidoni, “Chonde inaave uchocho!”

17 Henga Yesu nkuvapalambahija meho, nkuchidoni, “Dachi,
Malemba alano Lanaswe lavele na mana ntwani?

‘Liyanga lihitwije na vakudenga,
hambi lijukile kuva liyanga likulu lya paindumba, lya muhimu kupunda

_ lammalele!” ] .
18 Kila munu ambeyangukila nniyanga anelyo ambelumukana, na munu

woheyo ulimbemmatokela, ambetingindika mwalehu.”

Yesu aujwa kuyamba kulipa kodi
(Matayo 22:15-22, Mako 12:13-17)
19Vakuhunda Sheliya yanga Musa na makuhani vakulu nkuva uvataha
namuna ya kunkamula Yesu upala, kwa kuva, vdnimala kuva aula nfano

uvamba vanang'o, henga nkuva uvavayopa vanu. 20Bahi vanang'o nkuva

uvannoleha saana na kuvatuma vanu vanalitendile kuva vambone
uchinga vankamule Yesu kwa malove lake koka vankamuje muutawala

na mamulaka la nkulu wa Chiloma. 21 Avala vanu nkunnyaulila Yesu
kuchidoni, “Nkuhunda, tunimala kuva wako Unatangola na kuhunda vi-
tukutuku vya uhiu, na wala nanga paulola kumeho kwanga munu,
henga wako Uhunda chihi kwa uhiu kuyamba indila yanga Nnungu.
22 Hambi tuhaulile, dachi Sheliya ya Musa inatuluhusu au ik&tuluhusu
hwetu kulipa kodi kwa Nfalume wa Loma?”*

23 Henga Yesu anilamala lavachikudungila, nkuvahaulila kuchidoni,
24 “Ngulangujange hela.” Anepo Yesu nkuvauja kuchidoni, “Dachi,
ing'ope aino na lina alino lilembwije apano lyanga nnani?”

Vanang'o nkunnyang'ula kuchidoni, “Vyanga Nfalume wa Loma.”

25Yesu nkuvahaulila kuchidoni, “Bahi la Nfalume wa Loma mwing'e
Nfalume wa Loma na la Nnungu mwing'e Nnungu.” 26 Bahi anevo
vanu nanga pavanahulwile kunkamula kananga kwa lilove lyake
limo pameho pavanu, henga nkukangana chihi chavayang'wile, nkun-
yalalanga.

Yesu aujwa kuyamba kufufuka
(Matayo 22:23-33, Mako 12:18-27)

27Masadukayo vanji vahatla kuva vahwile vakafufuka, nkummwenela
Yesu nkummuja kuchidoni, 28 “Nktthunda, Musa &tulembidile hwetu
uvila, ‘Nnume akahila nkunneka mmahe wake bila kummelekela vana,
nnung'une alembelewa annombe aneyo mmahe, uchinga ammelekele
nkuluwe vana.” 29 Bahi pavele na vana saba va chilume va litumbo limo.
Mwana ntandi &nnombile mmahe, henga nkuhila chihi bila kummelekela
mwana. 30 Na mwana wavili nkwenda makande, nanang'e nkuhila
bila kummelekela mwana, 3! na watatu nanang'e nkwenda makande
nanang'e nkuhila, vammalele saba nkuhilanga bila kummelekela ayula
mmahe mwana. 32Kuntululilo ayula mmahe nanang'e nkuhila. 33 Dachi,
liduva livambefufuliwa vanu vahwile ayula nkongwe ambekuva wanga
nnani? Kwa kuva, valume vammalele saba vaniikalana nawe.”

34 Yesu nkuvahaulila kuchidoni, “Vanu va mahiku alano vanalomba
na kulombwa, 35 henga vanu avala vambevalangiwa kuva vanafala ku-
fufulwa na kuva na umi mmahiku laida, anevo vakambelomba wala
kulombwa. 36 Kwa kuva, vanu anevo vakambekuhwa kavila, ing'anya
vambekuva muchi malaika. Vanu anevo vambekuva vana vanga Nnungu,
ing'anya vanifufulwa kuhaloka kwa vanu vahwile. 37 Ata Musa dnimaiha
kuva vanu vahwile vambefufuka. Na mmalemba lake latdnga kuyamba
chihole chichiyadka moto, Musa antambulanga Nang'olo kuva nni, ‘Nnungu
wa Iblahimu, Nnungu wa Isaka, na Nnungu wa Yakobo.’T 38 Nang'e
akdvele Nnungu wa vanu vahwile, henga nang'e ni Nnungu wa vanu
vumi, kwa kuva, kwanga nang'e vanu vammalele vaava vumi.”

39 Vakuhunda fulani va Sheliya yanga Musa nkuchidoni, “Anepo
nkdhunda Uniyang'ula sana.” 40 Anepo nkuva nanga munu analingile
kummuja kavila.

Kilisto ni nnani?
(Matayo 22:41-46, Mako 12:35-37)

* 20:22 Nsitali auno ulembwije Kaisali, kuyamba lina lya cheo cha Nfalume nkulu wa Loma.
T 20:37 Kuuka 3:6

41 Yesu nkuvauja vakuhundwa vake kuchidoni, “Ing'anya ntwani

vanu vahaula kuva Kilisto nni n'dukuluwe Nfalume Daudi? 42 Nfalume
Daudi mwene anitangola nchitabu cha Sabuli kuva,

‘Nang'olo Nnungu é&ninnyaulila Nang'olo wangu kuva,
“Ikala mumamulaka langu, m'bali wangu wa kunkono,
43 mpaka panimbevatenda amongo vako kuva muchi viteng'u vya ku-

vika makumbatu lako.” ’ .
44 Hambi ikava Nfalume Daudi anchema Kilisto ‘Nang'olo,” imbehululika

dachi Kilisto aave n'dukuluwe?”

Yesu avaduma vanu kuyamba vaktihunda Sheliya yanga Musa
(Matayo 23:1-36, Mako 12:38-40)

45 Vanu vammalele pavachimpilikanila Yesu, Yesu nkuvahaulila
vakuhundwa vake kuchidoni, 46 “Lyongolelange na vakuihunda Sheliya
yanga Musa, vanang'o vanatamwa namene kwonga akuno vaweéte
dinguwo dindehu na kusalimiwa kwa eshima kusakoni na kuikalanga
nafasi dya kwesimika n'ding'ande dya kunnyuwila Nnungu na
mmiteng'u vya muyo n'ding'ole. 47 Vavapakanyola dimali dyavo anannidi
na kulitenda kuva vambone kwa kuyuwa namene! Bahi ing'anya ya
anelyo, liduva lya hukumu vambepata asabu ing'ulu namene kupunda
vanu vanjil”

21

Sadaka yanga mmahe nannidi
(Mako 12:41-44)
1Yesu panavele mu Ing'ande ya Nnungu nkuvona vakupata uvataya

sadaka dyavo nnisanduku lya sadaka. 2 Uchocho nkumwona nannidi
yumo mmahuvani wataya disendi dimbili. 3 Yesu nkutangola kuchidoni,
“Nangu ninnyaulilanga uhiu kuva, ayuno nannidi mmahuvani ahumije
sadaka ing'ulu namene kupunda vanu vammalele. 4 Kwa kuva, vanu
vanji vammalele vahumije chihi avila viyenjejéke n'dimali dyavo, henga
ayu mmahe pamo na umahuvani wake, ahumije vyammalele vyave-
navyo.”

Yesu ahaula namuna chiimbekwondongwa Ing'ande yanga Nnungu
(Matayo 24:1-21,29-35, Mako 13:1-19,24-31)

5 Vakuhundwa vanji nkuva uvalonjelela habali dya Ing'ande yanga
Nnungu, namuna chiidengwije kwa mayanga lakatapéle na kuipamba
kwa dinujo dihumijwe kwa Nnungu. Henga Yesu nkuvahaulila kuchi-
doni, 6 “Maduva lachilahwike, palambematohijwa pahi mayanga anelo
lammalelelamulona, kwa kuva nanga liyanga limbeisalilamuhaliyanga
linji.”

7 Anepo vakuhundwa nkummuja Yesu kuchidoni, “Nkuhunda, vituku-
tuku anevyo vimbehumila chakani? Na chimaiho ntwani chimbelangija
kuva vitukutuku anevyo vivele pepi kuhumila?”

8 Yesu nkuvayangula kuchidoni, “Lyongolelange uchinga muna-
hochejwe. Kwa kuva, vanu vohe vambeida uvalitenda kuva vanang'o njo
nangu, uvachidoni, ‘Nangu njo Kilisto,” na kuhaula kuva, ‘Mahiku lavele
pepi’ Mwenu wala munavapapate vanu anevo. 9 Pamumbepilikana
habali dya ing'ondo na kulumbana, munayope, kwa kuva, anelo lasima
laide hoti, henga ntululilo ukambepiyanya kwida.”

10 Yesu nkuhweneha kutangola wachidoni, “Chilambo chimo
chimbepanyana na chilambo chinji, na ufalume umo umbepanyana
na ufalume unji. 11 Sehemu dyohe dya chilambo dimbekuva na
nndengendo nkulu, na indala ing'ulu na magonjo la kuwalala vanu
vohe, na aneko kumahunde kumbekwonekana vitukutuku vya kuyoha na
vimaiho vikulu. 12 Henga anelo lammalele kabla lakanambihumila,
mumbekamulwa na kubanihwa. Mumbekamujwa mmakono mwa
vakulu va ding'ande dya kunnyuwila Nnungu na kuntayanga
mmalungu. Uchocho, mumbepelekejwa unasitakiwa kwa vafalume na
kwa vakulu ing'anya yang'une, 13 na uhiku anewo Umbekuva wasa
kwenu mwenu kuva mmashahidi vangu muyo mwavo. 14 Henga
mwenu kudungilanga mmitima yenu kuva, mukambekambikambila
namuna chimumbehwena unavayang'ula, 15 kwa kuva, nangu
nguchinimwing'ange malove la kutangola na linda luvakambehulula
amongo venu kutahukana nalwo wala kuluhita. 16 Mumbetengelekwa na
atata venu na ayuvenu na akuluvenu na alangavenu na ayanjavenu, na
vanu vanji mmwenu vambewalalwa. 17 Vanu vammalele vambemmenganga
ing'anya yang'une. 18 Henga nanga ulindo kananga umo wa myuti yenu

umbeyahika. 19 Kwa kuva, kwa kupililila kwenu muchimuupohe umi
wenu.

20 Henga pamumbeyona imanga ya Yelusalemu uidingukwa na
makuwa la matiyala, bahi mumale kuva kwondongeka kwake kuvele
pepi. 21 Anepo vavéle nchilambo cha ku Yudeya vatukutile kumachinga
na avala vambeklva muimanga ya Yelusalemu vauke, na avala vam-
bekiiva kumawelu vanauye muimanga aneyo. 22 Kwa kuva, mahiku
anelo nni mahiku la Nnungu kuvahukumu asabu vanu vake Isi-
laeli uchinga vitukutuku vyammalele vilembwije Mmalemba Lanaswe
vitimiswe. 23 Ole wavo amahe vavéle na vitumbo na vayong'éja
mmahiku anelo! Kwa kuva, kimbekuva na ibaniki ing'ulu pachilambo
na asabu ing'ulu kwa vanu va chilambo achino cha Vayahudi. 24 Vanu
anevo vambewalalwa kwa upanga, na vanji vambetwaliwa litwala na
kumwadilihanywa mmilambo vyammalele, na imanga ya Yelusalemu
imbetawaliwa kwa dimongo na vanu vakavele Vayahudi, mpaka palambe-
malilika mahiku ldvapélé Nnungu kuitawala imanga aneyo.

25 Kumbekuva na vimaiho nniduva na mmwedi na n'dinondwa. Na
vanu va pachilambo vambekuva na lipamba ing'anya ya iungulumi na
nkuchukuchu wa m'bahali. 26 Vanu vambedilikanga ing'anya ya kuy-
opa namene, pavambekuva uvalolela kulona alald lambehumila pachil-
ambo, kwa kuva, vitukutuku vyammalele vya kumahunde vivéle na
dimongo, vimbetikinyika. 27 Anepo njo pavambemwona Mwana wa Munu
avele mmahunde waida, akuno avelé na dimongo na ukulu nkulu.
28 Pavimbetandilika kutendeka vitukutuku anevyo, changamukanga na
munyanyulange myuti yenu, kwa kuva, upohi wenu uvele pepi.”

29 Anepo Yesu nkuvahaulila nfano auno wachidoni, “Lola nnandi wa
ntini na milandi inji yammalele. 30 Pamulona mahamba lake ulahipuka,
munamala kuva chihuku chivele pepi. 31 Na mwenu uchocho, pamum-
belona ulahumila anelo laninnyaulidile, bahi mumale kuva Ufalume
wanga Nnungu uvele pepi.

32 Nangu ninnyaulilanga uhiu kuva, vanu va chivelekwa achino vakam-
bepita mpaka palambetimila anelo lammalele. 33 Kumahunde na chil-

ambo vimbepita, henga malove langu lakambepita mwiko.”

34 “Bahi lyongolelange uyopa mitima yenu inatemwa na maisha la
uwamba na kukalewa na kukambikambila maisha la apano pachil-
ambo, na anelyo liduva nkunnyidilanga kwa gafula muchi lutambo
chiluhatuka. 35 Kwa kuva, liduva anelyo limbevaidila kwa gafula vanu
vammalele vaikala pachilambo. 36 Bahi muive meho maduvalammalele
akuno umuyuwa, uchinga mupate dimongo dya kulinyemya na vituku-
tuku vyammalele vimbehumila, na kuimila muyo mwanga Mwana wa

Munu.”
37 Kila liduva Yesu dvahunda vanu ku Ing'ande yanga Nnungu, henga

chilo dhwena kulichinga lya Miseituni unalala. 38 Vanu vammalele
vdyumuka ulyamba na mambumbu uhwena ku Ing'ande ya Nnungu
unampilikanila Yesu.

22

Ntemelo wa kummwalala Yesu
(Matayo 26:1-5, 14-16, Mako 14:1-2, 10-11, Yohana 11:45-53)

1 Sikukuu ya Mikate Ikataijwe Hamila, ichémwa Pasaka yavele pepi.
2 Bahi makuhani vakulu na vakuihunda Sheliya yanga Musa nkuva
uvataha indila ya kummwalala Yesu, henga nkuva uvavayopa vanu.

3 Nanchindenga nkumwingila Yuda uvanchema Isikaliote, yumo wa
vakuhundwa vake kumi na mbili. 4 Anepo Yuda nkuuka, nkuhwena
unatangola na makuhani vakulu na vakulu va vakulolihija Ing'ande ya
Nnungu, namuna chambentengeleka Yesu. 5 Vanang'o nkuhangalala
namene, nkuyambukilana kuva vambemwing'a dihela. 6 Yuda nkukubali,
nkutandilika kutaha wasa wa kuntengeleka Yesu pachinu pakdvele
vanu.

Yesu na vakuhundwa vake vatayalisha chakulya cha Pasaka
(Matayo 26:17-25, Mako 14:12-21, Yohana 13:21-30)

7 Bahi liduva lya Sikukuu ya Mikate Ikdtaijwe Hamila nkukamola,
liduva lyasinjwa ungandolo wamwana wa Pasaka. 8 Yesu nkuntuma
Petulo na Yohana, nkuvahaulila kuchidoni, “Hweneng'ana mukatwan-
dalile chakulya cha Sikukuu ya Pasaka tupate kulya.”

9 Vanang'o nkummuja kuchidoni, “Dachi, ulembela tukakwandalile
kwachi?”

10 Yesu nkuvahaulila kuchidoni, “Pilikanila! Pamumbekuva umuin-
jila muimanga, muchimukojane na munu yumo anyakwile chilongo
cha medi. Mpapatange munu aneyo mpaka paing'ande yambeinjila.
11 Nnyaulile mwene ing'ande kuva, ‘Nkuhunda anauja kuva, chivele
kwachi chumba chinimbelila chakulya cha Sikukuu ya Pasaka chalumo
na vakuhundwa vangu? 12 Nanang'e achiannangujange chumba
chikulu cha muha na anecho chivele na kila chinu, na mwenu andalila
anemwo chakulya.”

13 Bahi avala vakuhundwa nkuhwena, nkunakoja kila chinu chivele
muchi chavahaulidile Yesu, na vanang'oc nkwandaa chakulya cha
Sikukuu ya Pasaka anemwo.

Chakulya cha Nang'olo
(Matayo 26:26-30, Mako 14:22-26, 1 Vakolinso 11:23-25)
14 Uhiku pauhwikile, Yesu nkuikala pachakulya chalumo na avala mi-
tume vake. 15 Yesu nkuvahaulila kuchidoni, “Kutandikila tangu nangu

nnalembela namene kulya chakulya cha Pasaka aino pamo na mwenu
kabla nikanambibanihwa. 16 Nangu ninnyaulilanga kuva, nikambekulya
kavila chakulya cha Pasaka mpaka mana ya Pasaka paimbetimiswa mu
Ufalume wa Nnungu.”

17 Yesu nkutwala chikombe, nkunshukulu Nnungu, nkuchidoni,
“Twalanga chikombe achino mulemejane mmammalele. 18 Nangu
ninnyaulilanga kuva, kutandikila hambi, nikambekumbila kavila divayi
mpaka Ufalume wanga Nnungu paumbeida.”

19 Uchocho, nkutwala nkate, nkunshukulu Nnungu, nkuumeya nku-
veng'a wachidoni, “Auno njo mmili wangu uhlimywa kuva sadaka kwa-
jili yenu mwenu. Bahi tendanga uvila kwa kunguhimukila nangu.”
20 pavamalidile kulya, Yesu nkutwala chikombe chivéle divayi nkuhaula
kuchidoni, “Chikombe achino nni lilailano lyahambi lya Nnungu, li-
malhwa kwa myadi yangu imwadilika kwajili yenu.

21 Henga nkono wa ayula ambengutengeléka uvele upano pamesa
pamo wangu. 22 Kwa kuva, Mwana wa Munu ahwena unahwa malinga
chapangile mwene Nnungu, henga ole wake munu ayula antengeléka!”

23Vakuhundwa vake nkutandilika kuujana vene kwa vene kuva alida
nnikuwa lyavo ambentengeléka.

Vakuhundwa vanatahukana kuva alida nkulu

24 Uchocho vakuhundwa nkutandilika kutahukana vene kwa vene
kuva alida nkulu nnikuwa lyavo. 25 Yesu nkuvahaulila kuchidoni,

“Vafalume va vanu vakdavele Vayahudi vavatawala vanu kwa dimongo,
na vanu vavéle na mamulaka navanang'o valichema kuva, ‘Vanu
vavayangatavanuvao.’ 26 Henga kwenu mwenu inave uchocho. Ila nku-
lungwa mmwenu alembelewa aave muchi n'joko kupunda mmammalele,
na nkutawala alembelewa aave muchi ntumishi. 27 Dachi, alida nkulu?
Ayula aikéle pamesa walya chakulya au ayula annyudumila ayula alya?
Nkulu nni ayula aikéle pamesa. Henga nangu nguvele nnikuwa lyenu
malinga ntumishi.

28 Na mwenu njo muhwenehije kuva chalumo na nangu muuhiku
ungulingwa. 29 Bahi malinga Atata chaning'ile nangu mamulaka la
kutawala, nanani uchocho nimwing'anga mwenu, 30 uchinga mupate
kulya na kukimbila chalumo na nangu mu Ufalume wangu. Uchocho,
mumbeikala mmiteng'u vya chifalume umuvahukumu vanu va matawa
kumi na mbili la Isilaeli.”

Yesu alauja namuna chambekanwa na Petulo
(Matayo 26:31-35, Mako 14:27-31, Yohana 13:36-38)

31 Yesu nkuchidoni, “Simoni, Simoni, ngupilikanile! Nanchindenga
ayuwite wasa wa kunninganga mwenu uchinga annyapulanyange
mwenu na Nnungu malinga munu chapepeta ngano na mahahi.
32 Henga nangu Nnikuyuwila wako Simoni uchinga unaleke kunkulupila
Nnungu. Na wako paumbenguuyila kavila nangu, uvahwingihe
anung'unuvako.”

33 Petulo nkuchidoni, “Nang'olo, nangu nguvele chihi tayali kuhwena
na wako kulilungu au ata kuhwa pamo na wako.”

34Yesu nkuyang'ula kuchidoni, “Petulo nangu nikuhaulila kuva, chilo

uchino cha nelo,” kabla ung'uku akanambikongovela, wako Umbekuva
ungukanile myanda mitatu kuva ukdng'ameka.”

Mpatila wa dihela

35 Yesu nkuvauja kuchidoni, “Pangunantumenge bila kunyakula di-

Vanang'o nkuyang'ula kuchidoni, “Tukanasikikidile chinu chohecho.”
36 Yesu nkuvahaulila kuchidoni, “Henga hambi, munu avéle na dihela
aditwale na munu avéle na mpatila nanang'e aunyakule, na munu
akdvele na upanga asumise lijoho lyake akasume. 37 Kwa kuva, nangu
ninnyaulilanga kuva, Malemba Lanaswe lalembwije kungwamba nangu
lasima latimiswe, nalavele pepikutimiswa. Malemba anelo lahaula kuva,
‘Avalangiwije kuva nnitunji limo chalumo na vakutenda lahakalenge.’ ”

38 Vakuhundwa nkuchidoni, “Nang'olo, lola apano tlivele na mapanga
mavili.”

Nang'e nkuchidoni, “Bahi!”

Yesu anayuwa aneko ku Lichinga lya Miseituni
(Matayo 26:36-46, Mako 14:32-42)

39 Anepo Yesu nkuuka, nkuhwena ku Lichinga lya Miseituni muchi
chiunavele nnyambo wake, na vakuhundwa vake nkupapatana
nawe. 40 Pahwikile aneko nkuvahaulila vakuhundwa vake kuchidoni,
“Yuwanga, uchinga pamumbelingwa munatende masambi.”

41 Anepo Yesu nkuvaleka, nkuhwena ulehu wa kuyela liyanga, nkutin-
divala malundi, nkuyuwa wachidoni, 42 “Atata, ukalambela ngunyemye
na ibaniki iida! Henga unatende muchi chingulembela nangu, ila ténda

muchi chulembela wako umwene.” 43 Bahi nkuhaloka malaika wa
kulihunde, nkuntaya dimongo. 44 Panavele muuchungu, nkutumbama

namene kuyuwa, nkuwiduka namene na mandondo la medi lanavele
muchi myadi nkuva ulasululila pahi.T 45 Pamalidile kuyuwa, nkuimila,
nkuhwena pavavele vakuhundwa vake, nkuvakoja valeléngé luwono
kwa kuva, vavele na nnihindambi likulu. 46 Yesu nkuvauja kuchidoni,
“Mbona mulalenge luwono? Imukanga muyuwe, uchinga pamumbel-
ingwa munatende masambi.”

Kukamulwa kwanga Yesu
(Matayo 26:47-56, Mako 14:43-50, Yohana 18:3-11)

47 Yesu panavele nkutangola, nkuida likuwa lya vanu ulilojwa na
Yuda, yumo wa vakuhundwa vake kumi na mbili. Yuda nkunnyen-
gelekela Yesu uchinga am'busu. 48 Henga Yesu nkummuja kuchidoni,
“Yuda, dachi, wako untengeleka Mwana wa Munu kwa kum'busu?”

49 Vakuhundwa vake pavalawene anelo nkuchidoni, “Nang'olo, dachi
tuvachekete mapanga?” 39 Yumo wa vakuhundwa, nkutwala upanga
nkuncheketa likutu lya kunkono ntumwa wanga Kuhani Nkulu.

51Henga Yesu nkuchidoni, “Bahi leka.” Nkuligusa likutu lyanga ayula
ntumishi, nkunnamya.

52 Anepo Yesu nkuvauja makuhani vakulu na vakulu va valinsi va
Ing'ande ya Nnungu na vasele va Vayahudi vanaidile unankamula
kuchidoni, “Mwadachi muidile unangukamula akuno munyakuléngé

* 22:34 Kwa Vayahudi, liduva lyahambi litandilika paliswa liduva. T 22:44 Malemba lanjila
kala lakavele na nsitali wa 43 na 44.

mapanga na dindonga muchi nangu nkupalaula? 53 Maduva lammalele
nangu nguvele pamo na mwenu nnuwani lwa Ing'ande ya Nnungu
unguhunda, henga nanga pamunangukamwile. Henga auno nni uhiku
wenu, uhiku wa nkutawala wa lupi.”

Petulo ankana Yesu
(Matayo 26:57-58, Mako 14:53-54,66-72, Yohana 18:12-18,25-27)

54 Bahi anevo vanu nkunkamula Yesu nkumpelekeja kuing'ande
yanga Kuhani Nkulu. Henga Petulo nkuva wannondola Yesu kwa
kulehu. 55 Valinsi nkukumbanya moto ching'ati luwani Ilwa lukumbi
Iwa kuhani nkulu, nkuva uvayota moto, Petulo nanang'e nkuhwena
unaikala upala. 56 Bahi ntumishi yumo mmahe nkumwona Petulo aikelé
pepi na aula moto, nkumpalambahija meho, nkuhaula kuchidoni, “Ayu
munu nanang'e avele pamo na Yesu.”

57 Henga Petulo nkukana wachidoni, “Wako mmahe, nangu
nikdmmaite munu aneyo!”

58 Lukoto kadiki, munu yunji nkumwona Petulo, nanang'e nkuchi-
doni, “Na wako uchocho uvele nkumbo umo na Yesu.”

Petulo nkuyang'ula kuchidoni, “Wako munu, nangu nikee nkumbo
umo nanang'e!”

59 Palipitile lisaa limo, munu yunji nkuhimya wachidoni, “Muhiu ayu
munu avele nkumbo umo na Yesu, kwa kuva, nanang'e N'galilaya.”

60 Henga Petulo nkuchidoni, “Wako munu, nangu nikalamaite anelo
lutangola!”

Upopo panavele nkutangola, ung'uku nkukongovela.

61 Nang'olo nkulauka, nkunnola Petulo. Anepo Petulo nkulahimuk-
ila malove lanahawile Nang'olo kuva, “Chilo uchino cha nelo, kabla
ung'uku akanambikongovela, wako umbekuva ungukanilé myanda mitatu.”
62 Bahi Petulo nkuhuma nnuwani, nkuhwena pawelu unatumbula chi-
tangelo kwa uchungu.

Yesu atendewa mang'wanyu na kupanywa
(Matayo 26:67-68, Mako 14:65)

63 Vanu vachinchlinga Yesu nkutandilika kumpanya na kuntendela
mang'wanyu Yesu. 64 Nkun'diva chitambala kumeho, nkummuja kuchi-
doni, “Lauja, nnani akupanyile!” 65 Vanu anevo nkuntongolela Yesu
malove lanji lohe lahakalenge.

Yesu muyo Lukumbi Lukulu lwa Chiyahudi
(Matayo 26:59-66, Mako 14:55-64, Yohana 18:19-24)

66 Uhiku pauchele, vasele va Vayahudi pamo na makuhani vakulu na
vakuhunda Sheliya yanga Musa nkukojana pamo. Nkumpelekeja Yesu
ku Lukumbi Iwao Lukulu. 7 Nkummuja kuchidoni, “Tuhaulile, dachi,
wako njo Kilisto?”

Yesu nkuvayang'ula kuchidoni, “Ata kuninnyaulilanga, mukamben-
gukulupila, 68 na nikdmmujanga mukambenguyang'ula. 69 Henga ku-
tandikila hambi, Mwana wa Munu ambekuva aikélé m'bali wa kunkono
wanga Nnungu Avéle na Dimongo.”

70 Vanu vammalele nkummuja kuchidoni, “Vino wako wamba dachi,
wako njo Mwana wa Nnungu?”

Nang'e nkuvayang'ula kuchidoni, “Mwenu munihaula kuva nangu
njo nang'e.” 7! Vanang'o nkuchidoni, “Mpaka anepo hwetu tuvene



Luka 23:1 159 Luka 23:19

tunimpilikana watangola kwa kanya yake. Dachi, tuvele na ing'anya
ntwani ya kutaha ushahidi unji?”

23

Yesu apelekejwa kwanga Pilato, nkulu wa Chiloma
(Matayo 27:1-2, 11-14, Mako 15:1-5, Yohana 18:28-38)

1Bahi vanu vammalele va Lukumbi Lukulu vanakojene apala, nkuim-
ila, nkumpelekeja Yesu kwanga Pilato. 2 Nkutandilika kunsitaki uvachi-
doni, “Ayuno munu tuninkojija wavahocheja vanu vetu, wavahaulila
vanu vanahumye kodi kwanga Nfalume nkulu wa Loma, na kulichema
kuva Kilisto, Nfalume.” 3 Pilato nkummuja Yesu kuchidoni, “Dachi,
wako nni Nfalume wa Vayahudi?”

Yesu nkuyang'ula kuchidoni, “Wako Unihaula.” 4 Anepo Pilato nkuva-
haulila makuhani vakulu pamo na likuwa lya vanu kuchidoni, “Nangu
nikdchona chinu chakosedile ayu munu.” 5 Henga vanang'o nkuhalija
kuhimya uvachidoni, “Nang'e avachonjela vanu vammalele va nchil-
ambo cha Yudeya kwa mahundo lake uchinga vautahuke utawala wa
Chiloma. Atandikidile chilambo cha ku Galilaya na hambi avele apano pa
Yelusalemu.”

Yesu apelekejwa kwanga Helode

6 Pilato papilikene anelo, nkuuja kuchidoni, “Dachi, kwani ayuno
munu N'galilaya?” 7 Pilato pakameke kuva Yesu nni munu wa chil-
ambo chatawala Helode, bahi nkumpelekeja kwanga Helode, kwa kuva,
maduva anelo Helode dvele upopo pa Yelusalemu.

8 Helode pammwene Yesu nkuhangalala namene, kwa kuva, kwa
maduva lohe Helode dlembela amwone Yesu ing'anya anipilikana habali
dyake, na dlembela amwone Yesu watenda lisaibu. 9 Helode nkummuja
Yesu malove lohe, henga Yesu nanga panayangw'ile lilove lyohelyo.
10 Makuhani vakulu pamo na vakuhunda Sheliya yanga Musa nkuimila,
nkunsitaki Yesu kwa dimongo. 11 Anepo Helode pamo na matiyala lake
nkunhebula Yesu na kuntendela mang'wanyu. Nkummwaja inguwo
ya chifalume, nkumpelekeja kavila kwanga Pilato. 12 Liduva ulyolyo,
Helode na Pilato nkupatana kuva munu na nnyanjawake, kwa kuva,
anepo patandi vdvele amongo.

Yesu ahukumiwa kuhwa
(Matayo 27:15-26, Mako 15:6-15, Yohana 18:39-19:16)

13 Bahi Pilato nkuvachema pamo makuhani vakulu na vakulu
vanji na vanu, 14 nkuvahaulila kuchidoni, “Mwenu muidile na munu
ayuno kwang'une umuhaula kuva avachonjela vanu uchinga vantahuke
ufalume wa Loma. Nangu nnimmujiha muyo mwenu kwamba mambo
anelo, henga nikdmmwene kuva avele na likosa lya kusitakiwa, 15 na ata
Helode nanang'e nanga paliwene likosa lyohelyo lyakosedile, njo mana
ammuyihe kwetuhwe. Lola, ayu munu nanga patendile likosa lyohelyo
lyalembelewa kuhukumiwa kuhwa. 16 Bahi nangu nimbeamulisa chihi
asulubulwe mijeledi, koka ninneke ahwene.” 17 Pilato dvele na nnyambo
wa kuvahungulilila vanu nfungwa yumo kila sikukuu ya Pasaka.”

18 Anepo vanu vammalele nkutaya lwasu uvachidoni, “Mmwalale
aneyo munu, utuhungulile Balaba!” 19 Balaba dhungwije nnilungu

* 23:17 Malemba lanjila kala lakavele na nsitali wa 17.

ing'anya ya kuvachonjela vanu kuutahuka utawala wa Chiloma na
ing'anya ya kuwalala.

20 Kwa kuva Pilato dlembela anneke Yesu ahwene, bahi nkutangola na
vanu kavila, 21 henga vanang'o nkutaya lwasu uvachidoni, “Mmambe
munsalaba, mmambe munsalaba!”

22 Pilato nkuvauja mwanda watatu kuchidoni, “Kwani ayu munu
atendile lilida lihakalenge? Nangu nikdlyona likosa lyohelyo lyatendile
lyalembelewa ahukumiwe kuhwa. Nimbeamulisa chihi asulubulwe mi-
jeledi, koka ninneke ahwene.”

23Henga vanang'o nkuhalija kutaya lwasu uvalembela Yesu avambwe
munsalaba. Bahi anelwo lwasu nkuntenda Pilato avayambukilile.
24 Anepo Pilato nkwamula atende muchi chivachilonga vanang'o.
25 Bahi nkunnyungulila ayula uvachinnembela, munu anahungwije
nnilungu ing'anya ya kuvachonjela vanu vautahuke utawala wa
Chiloma na ing'anya ya kuwalala. Henga nkunkamuja Yesu kwa
matiyala uchinga atendewe muchi chivalembela Vayahudi.

Yesu avambwa munsalaba
(Matayo 27:31-44, Mako 15:21-32, Yohana 19:17-27)

26 Bahi pavachimpelekeja Yesu unavambwa, nndila nkukojana na
munu yumo achihaloka kumawelu, lina lyake Simoni, mwenedi wa
imanga ya ku Kilene. Nkunkamula, nkunnyakuja nsalaba na kun-
namatija annondole Yesu pachikundu. 27 Likuwa likulungwa lya
vanu nkuva ulinnondola Yesu. Nnikuwa anelyo muvele na vamahe
vachinhinginikila Yesu na kunkutangila. 28 Yesu nkulauka nkuvalola,
nkuchidoni, “Mwenu mmamahe mma pa Yelusalemu, munangukutile
nangu, henga likutile mwenu mmene na vavana venu. 29 Kwa kuva,
mahiku lavenkwida lavambetangola vanu kuchidoni, ‘Wasa amahe mi-
tonga, vakavaleke na kuyong'eja!” 30 Mahiku anelo vanu vambelahaulila
machinga kuchidoni, ‘Tuyangukilange na kutubulikijal’ 31 Kwa kuva,
ikava vanu vautendela uvila nnandi mmihi, imbekuva dachi kwa nnandi
uyumile?”

32 Uchocho, pavele na vanu vanji vavili, vakutenda lahakalenge,
navanang'o nkupelekejwa chalumo na Yesu uchinga vakavambwe.
33 Pavahwikile pachinu pavachema, “Libadang'a,” anepo nkummamba
Yesu chalumo na avala vanu vanji vavili, yumo m'bali wa kunkono
na yunji m'bali wa kunchinda. 3% Anepo Yesu nkuchidoni, “Atata,

vasamehe kwa kuva, vakalimaite livalitenda.”f Vanu nkuyavana din-
guwo dyake kwa kuyela indingi. 35 Bahi vanu nkuva vaimilengé uval-
ola. Vakulu va Vayahudi nkuva uvantendela Yesu mang'wanyu uvachi-
doni, “Avapohije vanu vanji, hambi alipohe mwene ikava nang'e njo
Kilisto, atandolwejije na Nnungu!” 3¢ Na matiyala navanang'o nkun-
tendela Yesu mang'wanyu, vanimmwenela nkumwing'a divayi dihah&ma,
37uvachidoni, “TIkava wako njo Nfalume wa Vayahudji, lipohe umwene.”

38 Na pachanya muti wake vakomedile chibao chinalembwije kuva,
“AYUNO NJO NFALUME WA VAYAHUDI.”

39 Yumo wa avala vakutenda lahakalenge vanavambwije mmisalaba
nkuntongolela Yesu malove lahakalenge wachidoni, “Dachi, kwani
wako tenda Kilisto? Bahi lipohe umwene na utupohe na hwetu!”

T 23:34 Mmalemba lanji la kala, malove anelo ldtangwelé Yesu munsitali auno lakapali.

40 Henga ayula wavili nkunkalipila nnyake wachidoni, “Kwani wako
ukédnnyopa Nnungu kananga kadiki ikanava na wako uvenkupata asabu
malinga yanga nang'e? 41 Nangu na wako tuhukumiwa chihi kwa haki,
kwa kuva, kupapatana na matendo letu lahakalenge, hwetu inituvaikila
kuhwa. Henga ayu munu nanga likosa lyohelyo lyatendile.” 42 Ayula
munu nkuhweneha kutangola wachidoni, “Chonde Yesu, nguyuwa un-
gukumbukile paumbeinjila mu Ufalume wako.” 43 Yesu nkunnyang'ula
kuchidoni, “Nangu nikuhaulila uhiu kuva, unelo wako imbekuva pamo na
nangu ku Paladiso.”

Kuhila kwanga Yesu
(Matayo 27:45-56, Mako 15:33-41, Yohana 19:28-30)

44 Yavele malinga sasita ya muhi, chilambo chammalele nkuva na
lupi mpaka satisa, 45 ing'anya liduva linileka kuvala. Lipasiya linahung-
wije paching'ati mu Ing'ande ya Nnungu nkudaluka vipande vivili.
46 Yesu nkunonoha lidi wachidoni, “Atata, nangu nguivika isungu yangu
mmakono lako,” Pamalidile kutangola anelo, nkuhila.

47 Nkulu yumo wa matiyala la Chiloma palawene anelo lahumidile,
nkunnombolela Nnungu wachidoni, “Muhiu ayu munu akanavele na
likosa.”

48 Vanu vammalele vanapwawije apala uvalola mambo anelo,
pavalawene anelo lahumidile, nkuhweneng'ana kukaya kwavo
uvahinginika. 49 Ayanjavake vammalele chalumo na avala amahe
vanapapatene nawe kuhaloka ku Galilaya, nkuva vaimilenge kulehu
uvalola mambo anelo.

Kusikwa kwanga Yesu
(Matayo 27:57-61, Mako 15:42-47, Yohana 19:38-42)

50-31 Pavele na munu yumo uvanchema Yusufu, mwenedi wa ku Ali-
mataya, chilambo cha ku Yudeya. Munu aneyo avele wambone na atenda
alala lalalembela Nnungu, na alolela kwida kwa Ufalume wa Nnungu.
Nang'e avele n'jumbe wa Lukumbi Lukulu lwa Vayahudi, henga nanga
panakubaliene na alald lanakudungiwije na avake palukumbi. 52 Bahi
Yusufu nkuhwena kwanga Pilato, nkunnyuwa autwale mmili wanga
Yesu. 53 Na pausulupusije mmili wa Yesu munsalaba, nkuudingilija
sanda, nkunausika munsati unavedwije nniyanga likulungwa namene,
uvakanambikunsika munu. 54 Naliduva anelyo livele liduva lya kulipan-
ganiha kwajili ya Liduva lya Kuyewelela, na uhiku wa kutandilika kwa
Liduva lya Kuyewelela wavele pepi.

55 Avala amahe vanalongene na Yesu kuhaloka ku Galilaya nkuva
uvannondola Yusufu, nkuwona anewo nsati na namuna mmili wanga
Yesu chiusikwije. 36 Bahi nkuuyang'ana kukaya, nkunaandaa manukato
na malashi la kuupaka mmili wanga Yesu.

Henga Liduva lya Kuyewelela navanang'o nkuyewelela malinga chi-
ilaijije Sheliya yanga Musa.

24

Kufufuka kwa Yesu
(Matayo 28:1-10, Mako 16:1-8, Yohana 20:1-10)
1Liduva lya Jumapili, ulyamba na mambumbu, avala amahe nkuh-
wena kunsati akuno vanyakwilé manukato lavanaandee. 2 Pavahwikile

pansati, nkukoja liyanga livanavikile pannango wa nsati lihingiliwijijwe
kunyenje nnango. 3 Pavainjidile nkati nanga pavanaukojije mmili wa
Nang'olo Yesu. 4 Na pavanavele nkukangana chinu anecho, upala
nkuhumila vanu vavili vawéte dinguwo dya kung'anyima namene
nkuimilanga pepi na vanang'o. 5 Bahi ing'anya ya kuyopa, avala amahe
nkuhunama mpaka pahi. Henga avala vanu nkuchidoni, “Ing'anya
ntwani muntaha munu mumi pachinu pavanu vahwile? ¢ Yesu akapali
apano, anifufuliwa. Himukilanga malove lanannyaulidile panavele ku
Galilaya kuva, 7 ‘Mwana wa Munu alembelewa akamujwe mmakono la
vanu vavéle na masambi uchinga avambwe munsalaba, henga liduva
lya tatu lya kuhwa kwake ambefufuliwa.” *

8 Anepo avala amahe nkulahimukila alald malove lanatangwele Yesu.
9 Nkuukananga pansati, nkuhwena kukaya, nkunavahaulila mambo
anelo avala mitume kumi na moja pamo na vakuhundwa vanji vam-
malele. 10 Amahe vanahawile habali anedyo kwa mitume nni, Maliya
wa imanga ya ku Magidala na Yoana na Maliya anyokwe Yakobo pamo
na vakongwe vanji uvanapapatene navo. 11 Henga avala mitume nanga
pavanalakulupidile malove la amahe anevo, kwa kuva, valawene chihi
kuva lakee mana. 12 Henga Petulo nkuuka watukuta kuhwena ya
kunsati. Pakamwele nkutepa uchinga alole nkati, palolite nkuyona chihi
sanda. Anepo Petulo nkuuka akuno wakangana na kuliuja muntima
mwake ing'anya ya mambo lahumidile.

Yesu avahumila vakuhundwa vavili
(Mako 16:12-13)

13Liduva ulyolyo, vakuhundwa vavili va Yesu vavele nndila uvahwena
kumi na moja kuuka pa Yelusalemu. 14 Vakuhundwa anevo vdvele nku-
lonjela kuyamba mambo lammalele lahumidile pa Yelusalemu. 15 Bahi
pavanavele nkulonjela na kuujana, Yesu mwene nkuvaidila, nkulon-
dojana navo. 16 Henga Nnungu d&nivapumbaja uchinga vanammale.
17 Yesu nkuvauja kuchidoni, “Mulonjelela chani amuno nndila akuno
mmenkuhweéna?”

Vanang'o nkuimilanga, akuno vayundele. 18 Bahi nkuhundwa yumo,
uvanchema Kileopa nkuyang'ula kuchidoni, “Kwani wako unnyeni
pa Yelusalemu mpaka unalamale mambo lahumidile mmaduva alano
matatu?”

19 Nang'e nkuvauja kuchidoni, “Mambo ntwani?”

Vanang'o nkunnyaulila kuchidoni, “Mambo lankojije Yesu wa ku
Nasaleti. Nang'e &nimaihwa na Nnungu na vanu vammalele kuva
avele nabii avéle na dimongo kwa mambo lachilatenda na kulatangola.
20 Makuhani vakulu na vakulu vetu vaninnyumya uchinga ahukumiwe
kuhwa, na vanang'o nkummamba munsalaba. 21 Hwetu ttvele na lilolelo
kuva nang'e njo ambevakombola Vaisilaeli. Henga nelo nni liduva lya
tatu kutandikila mambo anelo palatendeke. 22 Pamo na anelo, amahe
fulani va nnikuwa lyetu nelo vanitusususa. Amahe anevo nelo vépite
kunsati wake ulyamba na mambumbu, 23 henga nanga pavanaukojije
mmili wake. Bahi nkuuyang'ana nkunatuhaulila hwetu kuva, malaika
vanivahumila nkuvahaulila kuva, Yesu mumi. 24 Anepo vanu vanji va
nnikuwa lyetu nkuhwena kunsati. Na vanang'o uchocho nanga pa-
vanauwene mmili wanga Yesu, malinga chivanahawile avala amahe.”

25 Bahi Yesu nkuvahaulila avala vakuhundwa vavili kuchidoni,
“Mwenu ni mmanu mukévele na lunda na mitima yenu ininonopa
kulakulupila mambo lammalele lavanatangwele manabii! 26 Dachi,
ikdchilembelewa Kilisto abanihwe namuna aneyo na kuinjila muukulu

wake?” 27 Bahi_Yesu nkuvafafanulila saana mambo_lammalele
lamwamba mwene, lalembwije Mmalemba Lanaswe, kutandikila vitabu

vya Musa mpaka vitabu vya manabii vammalele.
muchi ambehweneha na mwanda. 29 Henga vanang'o nkunnyuwa
namene uvachidoni, “Ikala chalumo na hwetu apano kwa kuva, vino nni
chinalyulo na liduva liniswa.” Bahi Yesu nkuinjila nng'ande, nkuikala
navo. 30Yesu panaikele kulya chakulya pamo na anevo vakuhundwa,
nkuutwala nkate, nkunshukulu Nnungu, nkuumeya, nkuvayavila.
31Upala, ding'ano dyavo nkuvauila, nkupata kummala Yesu, henga Yesu
nkuwalawala pameho pavo. 32 Bahi anevo vakuhundwa nkuva uva-
haulanila kuva, “Dachi, tenda mitima yetu inahangalala apala pachitan-
gola na hwetu nndila na kutufafanulila Malemba Lanaswe?” 33 Uhiku
uula anevo vakuhundwa nkuukananga, nkuhwena ku Yelusalemu.
Aneko nkuvakoja avala vakuhundwa kumi na moja vanga Yesu chalumo
na vanu vanji vanavelenge pamo na vanang'o. 34 Anevo vanu nkuva-
haulila avala vakuhundwa vavili kuchidoni, “Muhiu Nang'olo anifufuka,
na annyumidile Simoni.”

35Na avala vakuhundwa vavili navanang'o nkuvahaulila anevo vanu
mambo lammalele lanahumidile nndila na namuna chivanapete kum-
mala Yesu panaumeite nkate.

Yesu avahumila vakuhundwa vake
(Matayo 28:16-20, Mako 16:14-18, Yohana 20:19-23, Matendo 1:6-8)

36 Bahi pavachilonjelela mambo anelo, upala Yesu mwene nkuim-
ila paching'ati pavo, nkuvahaulila kuchidoni, “Amani iive pamo na
mwenu.” 37 Vammalele nkususuka na kuyopa namene kwa kuva,
vatenda kuva valiwene lihoka lyake. 38 Henga Yesu nkuvahaulila kuchi-
doni, “Ing'anya ntwani munayopa na kuva na lipamba mmitima yenu?
39Lolanga makono na madodolangu, mumale kuva nangu njo nimwene.
Ngupamepame mulole, kwa kuva, lihoka nanga paliva na mmili wala
mawangwa muchi chimungwona nangu.”

40 Patangwele malove anelo, nkuvalanguja makono na madodo lake.
41 pavanavele bado vakanambikukulupila ing'anya ya ihangaladi na ikan-
gani ivanavenayo, Yesu nkuvauja kuchidoni, “Muniva na chakulya
chohecho apano?” 42 Vanang'o nkumwing'a chipande cha uhomba
anayanikwije pamoto. 43 Yesu nkuchitwala, nkuchilya, akuno vam-
malele vavenkunnola. 44 Anepo Yesu nkuvahaulila kuchidoni, “Pan-
navele pamo na mwenu naninnyaulilanga kuva, mambo lammalele
langwamba nangu lalembwije mmitabu vya Sheliya yanga Musa na
mmitabu vya manabii na mu Sabuli, lasima latimiswe.”

45 Bahi Yesu nkudilangajija ding'ano dyavo uchinga vapate kulamala
Malemba Lanaswe. 46 Nkuvahaulila kuchidoni, “Inilembwa Mmalemba
Lanaswe kuva, Kilisto ambebanihwa mpaka kuhwa, na liduva lya tatu
lya kuhwa kwake ambefufuliwa. 47 Uchocho, inilembwa kuva, kutandikila
pa Yelusalemu, vanu va vilambo vyammalele vambehubiliwa kuyamba
kuleka masambi na kusamehewa masambi kwa mamulaka la linalyake.

48 Na mwenu njo mumbehtimya ushahidi wa mambo anelo lammalele.
49 Na nangu nimwene nguchinimpelekejije mwenu ahadi aila yaahidite
Atatangu kwenu mwenu. Henga ikalanga upano pa Yelusalemu mpaka
pamumbepwechelela dimongo dihaldka muha kulihunde.”

Kutwaliwa kwanga Yesu kuhwena muha kulihunde
(Mako 16:19-20, Matendo 1:9-11)

50 Bahi Yesu nkuvalodya vakuhundwa vake kuhwena pepi na chi-
jiji cha ku Besaniya, aneko nkunyoloja makono lake muha, nkuvaba-
liki. 51 Panavele nkuvabaliki nkuhapukana navo, Nnungu nkuntwala
Yesu kuhwena muha kulihunde. 52 Vanang'o nkumwabudu, anepo
nkuuyang'ana ku Yelusalemu akuno uvahangalala namene. 33 Bahi
anevo vakuhundwa maduva lammalele nkuva uvatimba pa Ing'ande ya
Nnungu uvannombolela Nnungu.

Malove lambone lamwamba Yesu Kilisto
lalembwije na

Yohana
Ulongoledi

Chitabu achino cha Malove Lambone lamwamba Yesu Kilisto lalem-
bwije na Yohana, nni chitabu chimo mmitabu ncheche vya Lilailano lya
Hambi vitAnga maisha langa Yesu Kilisto. Kila chitabu mmitabu anevyo
ncheche chichemwa “Injili” mana lake, “Malove Lambone lamwéamba
Yesu.” Vitabu anevyo vilembwije bada ya kuhwa kwanga Yesu. Vanalem-
bile vitabu anevyo nni Matayo na Mako na Luka na Yohana. Chitabu cha
Yohana chilembwije mmwaka fulani, pepi na mmwaka wa 90 kutandikila
mwaka wavelekwejije Yesu Kilisto. Ikanava chitabu achino chikdhaula
kuva Yohana njo achilembile, henga namuna ya ilembi yake ilandana
namene na ilembi aila ilembwije m'baluwa inandi ya Yohana na baluwa
yavili ya Yohana na baluwa yatatu ya Yohana. Vakulemba vanji va kala
vannyaula Yohana kuva, mmahiku anelo dikala muimanga ya ku Efeso.
Bahi ing'anya ya anelyo, inahululika kuva chitabu achino chilembwije
muimanga ya Efeso.

Yohana 20:31, Yohana ahaula chihi mwandu kuva, makudungilo la
chitabu achino nni kuvayangata vanu vapate kukulupila kuva, Yesu njo
Kilisto, Mwana wa Nnungu, na kwa kunkulupila vapate umi kupitila
kulundana nawe. Chitabu achino chilembwije kwajili ya vakdsoma va
Chiyahudina avala vakdvele Vayahudi. Chitabu cha Yohana chikalandana
namene na vitabu vinji vya Injili. Yohana anihimya namene kuyamba
alalad masaibu lalatendilé Yesu, na akdlembile namene kuyamba mifano
yanahumije Yesu. Na habali dinji dya muhimu, diyAmba kubatiswa
na kulingwa kwake akula kulilanga, nalanang'o nanga palalembwije
nchitabu achino chilembwije na Yohana.

Uinjipihi wa chitabu cha Yohana

1. Sula ya 1:1-18, Yohana atandiliha chitabu chake kwa kulonjelela
kuva, Yesu nni lilove lya Nnungu.

2. Sula ya 1:19-12:50, Yohana alemba kuyamba masaibu fulani lala-
tendilé Yesu.

3. Sula ya 13:1-20:31, Yohana atana kuyamba mambo lohe lanahu-
midile mmaisha langa Yesu, panavele mmwanda wa kukuhwa na
kufufuka kwake. Na Yohana 20:31, Yohana amalilila kwa kutanga
likudungilo lyake lya kulemba chitabu achino.

4. Sula ya 21, Yohana amalilila chitabu kwa kutanga kuyamba uhiku
aula Yesu wanavahumidile vanu bada ya kufufuka kwake.

Lilove nkujuka munu

1 Anepo patandi, chilambo kabla chikanambiumbwa, Lilove &vele ap-
wawiije, na Lilove dvele pamo na Nnungu. Malinga chanavele Nnungu
na Lilove dvele uchocho. 2 Kutandikila anepo patandi aneyo Lilove
dvele pamo na Nnungu. 3 Vitukutuku vyammalele viumbwije kupitila
nang'e, na wala nanga chinu chimo chinaumbwije bila nang'e. 4 Nang'e
avele chitandikilo cha umi na umi anewo uvele nng'anje kwa vanu.

5 Nng'anje anewo Ulangaja nnupi, na lupi nanga palunahulwile kuudi-
manga nng'anje.

6 Pavele na munu yumo anatumwije na Nnungu, lina lyake Yohana.
7 Nang'e aidile unavahaulila vanu kuyamba aneyo nng'anje, uchinga
kwa malove lake, vanu vammalele vapate kukulupila. 8 Yohana mwene
akdnavele aneyo nng'anje, henga didile chihi unavahaulila vanu uhiu wa
habali dya aneyo dnavele nng'anje. ¥ Ayuno njo nng'anje uhiu uida apano
pachilambo, uvalangajija vanu vammalele.

10 Aneyo nng'anje dnipwawa pachilambo, na kupitila nang'e chilambo
chiniumbwa, henga vanu va pachilambo nanga pavanammaite kuva
nang'e ni nnani. 11 Nang'e didile kwa vanu vake, henga vanu vake nanga
pavanampwecheledile. 12 Henga avala vammalele vampwecheledile na

kunkulupila, avatendile vajuke kuva vana vanga Nnungu.™ 13 Vana anevo
vakavele vana vanga Nnungu kwa kuvelekwa muchi chivavelekwa
vanu, na wala nanga pavavelekwejije malinga chutamwa mmili, na
wala akee malinga chatamwa munu, henga kwa kutamwa kwa mwene
Nnungu.

14 Lilove nkujuka munu, nkuikala pamo na hwetu, akuno aombéeéle
inema na uhiu. Na hwetu tuniwona ukulu wake, ukulu wanga Mwana
wa weka ahaléke kwa Atata Nnungu.

15 Yohana Nkubatisa pammwene Yesu, nkuvahaulila vanu habali
dyanga munu aneyo, wanonoha lidi wachidoni, “Ayuno njo
unichimwamba panichihaula kuva, ‘Aida nnyuma mwangu nni
nkulu kungupunda nangu kwa kuva, nang'e anipwawa kabla nangu

nikanambivelekwa.’ ” o .
16 Ing'anya ya ukulungwa wa chididi chake anitubaliki na kutubaliki.

17 Nnungu dhumije Sheliya yake kupitila Musa, henga Yesu Kilisto aidile
na chididi na kuuhunukula uhiu. 18 Nanga munu awahite kumwona
Nnungu. Henga Mwana wa weka wa Nnungu, nang'e njo Nnungu
muhiu, avéle pamona Atata Nnungu, aneyo njo atumaihije chavele Atata
Nnungu.

Kuyang'ula kwanga Yohana Nkuibatisa kuva nang'e akee Kilisto
(Matayo 3:1-12, Mako 1:1-8, Luka 3:1-18)

19 Auno njo ushahidi wanga Yohana Nkubatisa wakati Vakulu va
Vayahudi va ku Yelusalemu pavanavatumile makuhani na Valawi vah-
wene vakammuje Yohana kuva nang'e nni nnani. 20 Yohana akanabhitile
kuvayang'ula, nkuvahaulila chihi bila kuvapiha kuchidoni, “Nangu
nikavele Kilisto aloléwa kwida.” 21 Vanang'o nkummuja kavila kuchi-
doni, “Hambi wako nnani? Dachi, wako njo Eliya?” Yohana nku-
vayang'ula kuchidoni, “Nangu nikavele Eliya.” Nkummuja kavila kuchi-
doni, “Dachi, wako njo ayula nabii?” Yohana nkuvayang'ula kuchidoni,
“Nanga.” 22 Vanang'o nkummuja kavila kuchidoni, “Vino wako nnani?
Tuhaulile, wako umwene ulitanga dachi uchinga tukavahaulile avala
vatulaijije tukakuuje?” 23 Yohana nkuvayangula kwa malove langa
nabii Isaya wachidoni,

* 1:12 Apano Yohana alembile “vakulupila mulina lyake.” Kwa vanu va mahiku anelo aneyo
yavele itangodi ya kawaida kuhaula kuva, munu atenda chinu mulina lya nkulu fulani. Na
ivele na mana kuva anilundana na aneyo nkulu na atenda mambo kwa niaba yake na kwa
mamulaka lake. Bahi kukulupila mulina lyake ivele na mana ya kunkulupila mwene, na akee
chihi kulikulupila lina.

“Nangu njo mwene lidi lipilikanika kulilanga ulichidoni,
‘Nyoshanga indila ya Nang'olo.” »

24 Anevo vanu vanalaijijwe na Mafalisayo, 25 nkummuja kavila
Yohana kuchidoni, “Ikava wako uhaula kuva ukavele Kilisto, na ukdvele
Eliya, na wala ukavele ayula nabii, hambi mwadachi unabatisa?”
26Yohana nkuvayang'ula kuchidoni, “Lola, nangu nim'batisa mwenu kwa
medi, henga pavele munu yumo mmwenu umukammaite. 27 Nang'e
njo ayula ungunannyawile kuva, avenkwida nnyuma mwangu, na nangu
wala nikéfala kuntumikila kananga kwa kuhungula mididi ya vilatu
vyake.”

28 Vitukutuku anevyo vitendeke aneko ku Besaniyaf, kung'ambo
luhunde Iwa Yoludani, pachinu pachivabatisa vanu Yohana.

Ungandolo wamwana wa Nnungu

29 Liduva lipapéte Yohana nkumwona Yesu wahaloka, Yohana
nkuvahaulila vanu kuchidoni, “Nnole ungandolo wamwana wa
Nnungu avausija masambi vanu va pachilambo! 30 Ayu njo
unichimwamba panichihaula kuchidoni, ‘Nnyuma mwangu avenkwida
munu nkulu ungupunda nangu, kwa kuva nang'e anipwawa kabla nangu
nikanambivelekwa” 31 Nangu nimwene nikanammaite kuva nnani,
henga nguidile unabatisa vanu kwa medi uchinga amaikane kwa vanu

va Isilaeli.” o ) L
32 Anepo Yohana nkuhumya ushahidi wachidoni, “Nimmwene Umumu

Wanaswe achionekdna muchi umunda wasulupuka kuhaloka kuli-
hunde, nkutulila muha mwake. 33 Nangu nikdnammale kuva nang'e
nnani, bila ayula angutumile unabatisa vanu kwa medi unguhaulila
anepo patandi kuva, ‘Aneyo umbemwo6na Umumu Wanaswe wan-
sulupukila, na kutulila muha mwake, aneyo njo abatisa kwa Umumu
Wanaswe.” 34 Nangu nimwene nnivyona vitukutuku anevyo, na
mbenkushuhudila kuva, ayu nni Mwana wa Nnungu.”

Vakuhundwa vatandivanga Yesu

35 Liduva lipapéte, Yohana dvele pamo na vakuhundwa vake vavili.
36 Yohana pammwene Yesu wapita, nkuhaula kuchidoni, “Nnolange
ungandolo wa mwana wa Nnungu.” 37 Avala vakuhundwa vavili
vanga Yohana pavapilikene malove anelo, nkumpapata Yesu. 38 Yesu
nkulauka, nkuvona vakuhundwa uvammpapata, Yesu nkuvauja kuchi-
doni, “Mutaha chamani?” Vanang'o nkuyang'ula kuchidoni, “Labi uikala
kwachi?” Labi mana lake Nkuhunda. 39 Yesu nkuvayang'ula kuchidoni,
“Idang'ana mupone.” Bahi avala vakuhundwa nkumpapata, nkupona
pachinu paikala, nkuikala nawe liduva alila lyammalele. Na uhiku
anewo wdvele malinga sakumi chinalyulo.

40 Anduleya nnungune Simoni Petulo &vele yumo wa avala
vakuhundwa vavili vanampilikene Yohana pachitangola malove alala,
nkunnondola Yesu. 41 Chinu chitandi chatendile Anduleya, ni kuntaha
Simoni nkuluwe nahoti, nkunnyaulila kuchidoni, “Tunimwona Masiya,”

yani Kilisto.f 42 Anepo Anduleya nkumpelekeja Simoni kwanga Yesu.

vanga Lasalo na Maliya. fim Vayahudi vélolela kumpwechela mpohi kuhaloka kwa
Nnungu. Mpohi aneyo kwa Chieblaniya vanchema “Masiya,” na kwa Chigiliki vanchema “Kilisto,”
mana lake, atandolwejije na Nnungu.



Yohana 1:43 168 Yohana 2:10

Yesu nkunnola Simoni, nkuchidoni, “Wako nni Simoni mwana wanga
Yohana, henga hambi umbechemwa Kefa.” Kefa nni lina linji lyanga
Petulo, Petulo mana lake, “liyanga.”

Yesu anchema Filipo na Nasanieli

43Liduva lipapéte, Yesu dkudungidile kuhwena ku Galilaya. Bahi nkum-
wona Filipo, nkunnyaulila kuchidoni, “Ngupapate.” 44 Filipo &haleke
ku Betisaida, imanga yachiikala Anduleya na Petulo. 45 Filipo nanang'e
nkukojana na Nasanieli, nkunnyaulila kuchidoni, “Tunimwona ayula
uvannembile mmitabu vya Sheliya yanga Musa na mmitabu vya man-
abii, Yesu wa ku Nasaleti, mwana wanga Yusufu.” 46 Nasanieli nkum-
muja Filipo kuchidoni, “Imbehululika dachi chinu chambone chihaloke
ku Nasaleti?” Filipo nkunnyaulila kuchidoni, “Ida ulilolee umwene.”
47Yesu pammwene Nasanieli wahaloka, nkuhaula kuchidoni, “Lolanga!
Ayu nni Mwisilaeli muhiu, wala kulambila kukapali nkati mwake.”
48 Nasanieli nkummuja Yesu kuchidoni, “Wako Ungumaite dachi nangu?”
Yesu nkunnyaulila kuchidoni, “Apala punavele pahi nnandi wa vihepo
vya tini, Filipo akanakuchema, nangu nanikwona.” 49 Anepo Nasanieli
nkuchidoni, “Nkuhunda, wako nni Mwana wanga Nnungu, wako njo
Nfalume wa Isilaeli.” 50 Yesu nkunnyaulila Filipo kuchidoni, “Dachi,
wako Uningukulupila ing'anya nikuhaulidile kuva nanikwona uikelé pan-
nandi? Nikuhaulila kuva, uchiuvyone vitukutuku vikulu kupunda avi.”
51Yesu nkunnyaulila kavila Nasanieli kuchidoni, “Nangu ninnyaulilanga
uhiu kuva, muchimukwone kulihunde ukuhunukuka na malaika uvak-
wela na kusulupuka muha mwanga Mwana wa Munu.”

2

Yesu kuing'ole ya ulombi aneko Kana

1Bada ya maduva mavili, nkuva na ing'ole ya ulombi aneko kuimanga
ya Kana, chilambo cha ku Galilaya, na anyokwe Yesu dvele ukoko.
2Yesu pamo na vakuhundwa vake navanang'o vanikumbulwa kuing'ole
aneyo. 3 Padimalilike divayi divanaandee paing'ole, anyokwe Yesu
nkunnyaulila Yesu kuchidoni, “Divayi dinivahilila.” 4 Yesu nkunnyang'ula
kuchidoni, “Mama, yetuhwe ilida? Uhiku wangu bado ukanambikamola.”
5 Anyokwe Yesu nkuvahaulila vatumishi kuchidoni, “Lyohelyo lyamben-
nyaulila mukole, mwenu likole.”

6 Na pachinu anepo pavele na vilongo vikulu sita vikatapajijwe kwa
mayanga, kila chilongo chénda milengelo mivili au mitatu ya medi.
Vilongo anevyo vivele apala kupapatana na nnyambo wa Vayahudi wa
kulihahula. 7 Yesu nkuvahaulila avala vatumishi kuchidoni, “Umba-
janga medi vilongo vyammalele.” Vanang'o nkwombajanga, toopu.
8 Anepo Yesu nkuvahaulila kuchidoni, “Hambi tekanga mukamwing'e
nkwimilila ing'ole.” Vanang'o nkuteka, nkumpelekejija. 9 Nkwimilila
ing'ole nkuyeja adila divayi dinavele medi anepo patandi. Nang'e nanga
panamaite kudihaleke adila divayi, henga avala vatumishi vanatekile
medi vdnimala. Nkwimilila ing'ole nkunchema nnombi, 10 nkunnyaulila
kuchidoni, “Vanu vammalele vatandilika kuveng'a vakumbuliwije divayi
dinowa nahoti, na vakakalewa nkwida na divayi dikdnowa. Henga wako
mpaka vino uvechinkukondya divayi din6wa namene kupunda dyam-
malele.”

11 Achino nni chimaiho chitandi cha lisaibu, chanatendile Yesu
kuimanga ya Kana, chilambo cha ku Galilaya. Bahi Yesu nkulanguja
ukulu wake na vakuhundwa vake nkunkulupila.

12 pavaukile apala, Yesu na anyokwe na anung'unuvake pamo na
vakuhundwa vake nkuhelela kuhweneng'ana ku Kapelinaumu, aneko
nkuikala maduva kadiki.

Yesu pa Ing'ande ya Nnungu
(Matayo 21:12-13, Mako 11:15-17, Luka 19:45-46)

13 Sjkukuu ya Vayahudi ichémwa Pasaka™ painavele pepi, Yesu
nkuyamboka kuhwena ku Yelusalemu. 14 Painjidile nnuwani Iwa
Ing'ande ya Nnungu, nkuvakoja vanu vohe uvasumisa ding'ombe, na
vanji uvasumisa dingandolo na vanji uvasumisa dimunda. Na vanu
vanji vachibadilana dihela navanang'o vavele umwomwo vaikalenge
n'dimesa dyavo. 15 Bahi Yesu nkupota n'didi, nkujuha isimbo nkuvavin-
gangila pawelu vanu vammalele pamo na dingandolo na ang'ombe vao.
Anepo nkudibinula dimesa dya akubadili dihela na dihela dyavo dya
nnyoyo nkumwadilikana. 16 Nkuvahaulila avala vachisumisa dimunda
kuchidoni, “Usang'anya vitukutuku vyenu apano. Ing'ande ya Atatangu
munaijuhe kuva ing'ande ya kusumisija vitukutuku!” 17 Vakuhundwa
vake nkulahimukila malove lalembwije Mmalemba Lanaswe lahaula
kuva, “Itamwi iniitamwa ing'ande yako imbengutenda nguwalalwe.”

18 Bahi vakulu va Vayahudi nkummuja Yesu kuchidoni, “Umbetenda

chimaiho ntwani cha lisaibu kumaiha kuva unilembelewa utenda
vitukutuku avino?” 19 Yesu nkuvayang'ula kuchidoni, “Iyondongange

Ing'ande aino ya Nnungu, nanani nguchiniidenge mmaduva matatu.”
20 Vayahudi nkunnyaulila kuchidoni, “Ing'ande aino ya Nnungu
idengwile kwa vyaka alubaini na sita. Wako umbehulula dachi kuidenga

mmaduva matatu?” g ’ .
21 Henga Ing'ande ya Nnungu yachiiyamba Yesu uvele mmili wake.

22 Bahi Yesu pafufuliwije, vakuhundwa vake nkuhimukila kuva
anitangola anelo. Nkulakulupila Malemba Lanaswe na malove alala
lanatangwele Yesu.

Yesu animala chiivele mitima ya vanu vammalele

23 Uhiku aula Yesu panavele ku Yelusalemu kusikukuu ya Pasaka,t vanu
vohe vdanivyona vimaiho vya masaibu vyatendile, bahi nkunkulupila.
24Henga Yesu nanga panalilekeledile kwa vanu anevo ing'anya dniimala
mitima yavo. 25 Nang'e nanga panalembedile vanu vannyaulile chinu
chohecho chimwé&mba munu yunji, kwa kuva mwene &nimala lavéle
mmitima ya vanu vammalele.

3
Yesu nawi Nikodemo ) .
1Pavele na munu yumo lina lyake Nikodemo, wa nnikuwa lya vakulu

va lukumbi lwa Vayahudi, &dnavele nnikuwa lya chidini lya chiyahudi
lichichémwa Mafalisayo. 2 Aneyo munu nkummwenela Yesu nachilo,

* 2:13 Pasaka yavele Sikukuu ya Chiyahudi kukumbukila uhiku aula Nnungu pavapohije
Vaisilaeli kuhaloka muutumwa nchilambo cha Misili, mmahiku alald langa Musa. Nnungu
dntumile Malaika Nkuwalala uchinga akahukuumu n'ding'ande dyammalele dya ku Misili, na
kila ing'ande inapakwijwe myadi ya ungandolo munnango, vanipohwa kuhaloka muhukumu ya

Nnungu. T 2:23 Maeleso layamba Pasaka, lola Yohana 2:13.

nkunnyaulila kuchidoni, “Nkuhunda, hwetu tinimala kuva wako ulaijijwe
na Nnungu, kwa kuva nanga munu ahulila kutenda chimaiho cha
lisaibu malinga chutenda wako, ikanave chihi Nnungu avele pamo na
wako.”

3Yesu nkunnyang'ula kuchidoni, “Nangu nikuhaulila uhiu kuva, nanga

munu ambehulla kuinjila mu Ufalume wa Nnungu akanavelekwe
mwanda wavili.” 4 Nikodemo nkummuja Yesu kuchidoni, “Imbehululika
dachi munu nkulungwa avelekwe mwanda wavili? Ambehulula dachi
kwenda nnitumbo lya anyokwe nkuvelekwa mwanda wavili?” 5 Yesu
nkunnyang'ula kuchidoni, “Nangu nikuhaulila uhiu kuva, munu
akanavelekwe kwa medi na kwa Umumu Wanaswe, akambeinjila
mu Ufalume wa Nnungu. 6 Munu avelekwa chimmili kuhaloka kwa
atatake na anyokwe, henga imumu ivelekwa kuhaloka kwa Umumu
Wanaswe. 7 Bahi unakangane ing'anya inguhawile kuva mulembelewa
muvelekwe mwanda wavili. 8 Mpapa Unapunga kuhwena kuulembela,
na unaupilikana lidi lyake, henga ukdmala kuuhaloka wala kuuhwena.
Uvila nni chiikamajanga kuhauliha namuna chavelekwa munu kwa

Umumu Wanaswe.” L ' .
9 Nikodemo nkummuja Yesu kuchidoni, “Vitukutuku avino vihululika

dachi?” 10 Yesu nkunnyang'ula kuchidoni, “Wako nni nkuhunda wa
Vaisilaeli, ivadachi unalamale alano? 11 Nangu nikuhaulila uhiu kuva,
hwetu tuhaula malove latulamaite na kushuhudila alald latulawene,
henga mwenu nkatamwanga kupwechelela ushahidi wetu. 12 Nangu
ninnyaulidile vitukutuku vya pachilambo, henga nkangukulupidile,
mumbengukulupila dachi panimbennyaulila vitukutuku vya kulihunde?
13Nanga munu woheyo apite kulihunde, ikanave chihi Mwana wa Munu
ahaléke kulihunde.

14 Malinga Musa chanannyanywile nnyongo anakatapajijwe kwa
shaba, nkumpatika muha luhichi akula kulilanga, nni uchocho
chalembelewa Mwana wa Munu kunyanyuliwa muha, 15 uchinga
munu woheyo ambenkulupila aave na umi ukee na ntululilo. 16 Kwa
kuva, Nnungu dnivatamwa namene vanu va pachilambo, nkunnyumya
Mwanawe wa weka uchinga kila munu ambenkulupila anahwe, henga
aave na umi ukee na ntululilo. 17 Nnungu akanantumile Mwanawe
pachilambo uchinga avahukumu vanu, henga d&nintuma uchinga
avapohe.

18 Munu woheyo ankulupila Mwana wa Nnungu akambehukumiwa,
henga ayula akankulupila, tayali anihukumiwa, ing'anya akankulupidile
Mwana wa weka wa Nnungu.” 19 Na hukumu aneyo ihalokana na alano,
nng'anje uniida pachilambo, henga vanu nkulutamwa namene lupi
kupunda nng'anje, kwa kuva, lavatendanga lanihakalanga. 20 Kila munu
aténda lakankatapalila Nnungu anauchima nng'anje, na akadtamwa kwida
kunng'anje, wayopa lanapihuliwa alald lakdnkatapalila Nnungu laténda.
21Na munu aténda lalalembela Nnungu, nang'e aida kunng'anje, uchinga
alala laténda lamaike kuva Nnungu nni antendile alatende anelo.”

Malove langa Yohana NKktibatisa lamwamba Yesu
22 Bada ya anelo, Yesu pamo na vakuhundwa vake nkuhwena
chilambo cha ku Yudeya. Nkuikala aneko akuno wavabatisa vanu.

* 3:18 Maeleso layamba lina lola Yohana 1:12.

23 Yohana nanang'e 4vele aneko ku Ainoni pepi na ku Salemu, wa-
batisa vanu, ing'anya aneko kuvele medi lohe, na vanu nkummwenela,
nanang'e nkuvabatisa. 24 Na maduva anelo Yohana 4vele bado
akanambitaywa nnilungu.

25 Bahi vakuhundwa vanga Yohana na Nnyahudi yumo vanatahukana
kuyamba mihambo yavo ya kulihahula. 26 Bahi avala vakuhundwa
nkummwenela Yohana nkunnyaulila kuchidoni, “Nkuhunda, ayula
munu Unavenawe pamo kung'ambo luhunde lwa Yoludani na kutanga
habali dyake, hambi nanang'e avenkubatisa, na vanu vohe namene
vanammwenela.” 27 Yohana nkuvahaulila kuchidoni, “Munu akahulula
kuva na chinu chohecho ikanave chihi achila chahumije Nnungu

kuhaloka muha kulihunde. 28 Mwenu mmene munahulula chihi
kushuhudila kuva naninnyaulila kuva, ‘Nangu nikee Kilisto, henga

nnilaijwa uchinga ninnongolelee!” 29 Nang'e nni malinga nnombi na
nangu nni malinga nnyanjawake nnombi. Nnyanjawake nnombi
anaimila wanninda nnombi akamole, nang'e dnahangalala akapilikana lidi
lya nnombi pakamola. Uchocho nni nangu chinguhangalala namene
kupilikana anelo lamunguhaulidile. 30 Ilembelewa nang'e dave nkulu, na
nangu ngulembelewa nguuve nin'joko.

31 Aneyo ahal6ka kulihunde nni nkulu kupunda vitukutuku vyam-
malele, na munu wa pachilambo asili yake nni pachilambo na atangola
chihi vitukutuku vya pachilambo. Henga aneyo ahal6ka kulihunde nni
nkulu kupunda vitukutuku vyammalele. 32 Na atangola alala lalawene
na kulapilikana, henga nanga munu alakulupila malove lake. 33 Na
kila munu apwecheléla malove lake, nang'e dnamaiha kuva Nnungu
nni uhiu. 34 Ayula atumwijwe na Nnungu, atangola malove la Nnungu,
ing'anya Nnungu amwing'ile Umumu wake bila chipimo. 35 Atata Nnungu
anantamwa Mwanawe, bahi avikile vitukutuku vyammalele mmakono
lake. 36 Munu woheyo ankulupila Mwanawe, nang'e aava na umi ukee
na ntululilo. Na ayula akénkulupila Mwanawe, akambekuva na umi ukee
na ntululilo, na gasabu ya Nnungu imbemwikalila.”

4

Yesu na mmahe wa Chisamaliya

1 Mafalisayo nkupilikana kuva Yesu avatenda vanu vohe namene
kuva vakuhundwa na kuvabatisa, kumpunda Yohana Nkubatisa. 2 Yesu
mwene nanga panam'batisije munu, henga vakuhundwa vake nni
vachibatisa. 3 Bahi Yesu pamaite anelo, nkuuka chilambo cha ku
Yudeya nkuhwena kavila chilambo cha ku Galilaya, 4na mwanda anewo
alembelewa apitiile chilambo cha ku Samaliya.

5 Anepo Yesu nkuhwika imanga imo ya chilambo cha ku Samaliya
ichémwa Sikali, imanga inavele pepina welu wanga Yusufu wanauhumije
atatake uvanchema Yakobo anepo kala. 6 Pachinu apala pdvele na
chihima cha Yakobo. Yavele malinga uhiku wa sasita ya muhi. Kwa kuva,
Yesu &nihopela na mwanda, nkuikala nnyenje chihima.

7 Anepo nkuida mmahe yumo Nsamaliya unateka medi. Yesu nkun-
nyaulila kuchidoni, “Mbayele medi la kukumbila.” & Uhiku anewo
vakuhundwa vake vapite kumanga unasuma chakulya.

9 Henga ayula mmahe nkunnyaulila Yesu kuchidoni, “Wako
Unnyahudi na nangu Nsamaliya! Umbenguyuwa dachi medi na

nangu nguvele Nsamaliya?” Atangwele uchocho ing'anya Vasamaliya
na Vayahudi vakdachikundanika. 10 Yesu nkunnyang'ula kuchidoni,
“Kuikavele umala inujo yahumya Nnungu, na nnani akuhaulila kuva
mbayele medi la kukumbila, wako ukaninnyuwa nang'e, nanang'e
akanikwing'a medi lahimya umi.” 11 Ayula mmahe nkuchidoni,
“Nang'olo, wako ukee na mpowola, na chihima chinilepa, dachi
umbepata kwachi medi lahGimya umi? 12 Anakulwetu Yakobo nni
atwing'ile hwetu chihima achino, ata mwene Yakobo pamo na vana
vake na vannyama vake vammalele vdkumbila medi la chihima uchino.
Dachi, wako ulilambilila kuva nkulu kumpunda anakulwetu Yakobo?”
13 Yesu nkunnyang'ula kuchidoni, “Kila munu akumbila medi la
chihima achino, ambekuva na inyota kavila. 14 Henga munu woheyo
ambekumbila medi lanimbemwing'a nangu, akambekuva na inyota
kavila. Medi lanimbemwing'a nangu lambekuva muchi chimbwimbwi
chikultla medi lahQimya umi ukee na ntululilo nkati mwake.” 15 Ayula
mmahe nkunnyaulila Yesu kuchidoni, “Nang'olo, mbayele nangu anelo
medi uchinga nnave na inyota kavila na wala nnaide kavila apano
unateka medi.” 16 Yesu nkunnyaulila kuchidoni, “Hwena ukancheme
ntwalo koka uide nawe apano.”

17 Ayula mmahe nkunnyang'ula Yesu kuchidoni, “Nangu nikee na
ntwangu.” Yesu nkunnyaulila kuchidoni, “Uyangw'ile saana, kuva ukee
na ntwalo. 18 Kwa kuva, ulombwije na valume nnyano na aneyo uikalana
nawe vino akee ntwalo halali, anepo utangwele uhiu.” 19 Ayula mmahe
nkunnyaulila Yesu kuchidoni, “Nang'olo, nangu ngwona wako nni nabii.
20 Anakuluvetu Vachisamaliya vAnnyuwa Nnungu nnichinga alino, henga
mwenu Mmayahudi muhaula kuva, pa Yelusalemu nni pachinu pakun-
nyuwila Nnungu.”

21Yesu nkunnyang'ula kuchidoni, “Mama, ngukulupile, kumbekuva na
mahiku lamukambennyuwa Atata nnichinga alino wala kananga aneko
ku Yelusalemu. 22 Mwenu Mmasamaliya, mukdmmaite umunnyuwa,
henga hwetu tuvayahudi tunnyuwa utummaite, kwa kuva upohi wa
Nnungu umbekwida kupitila kwa Vayahudi. 23 Henga mahiku lavenkwida,
na hambi lanikamola, avala vamwabldu Nnungu kwa uhiu, pavambe-
mwabudu Atata kwa kulojwa na Umumu Wanaswe na uhiu. Kwa
kuva, Atata avalembela vanu vamwablidu namuna aneyo. 24 Nnungu nni
imumu, na avala vamwab(idu valembelewa vamwabuudu kwa kulojwa
na Umumu Wanaswe na uhiu.” 25 Ayula mmahe nkunnyaulila Yesu
kuchidoni, “Nangu nnimala kuva, avenkwida Masiya, yani Kilisto.* Na
pambekwida ambetuhaulila kila chinu.” 26 Yesu nkunnyaulila kuchidoni,
“Nangu ngulonjéla na wako, ‘Nangu nni Unene.’”

27 Anepo vakuhundwa vake nkuuyananga, pavammwene Yesu walon-
jela na ayula mmahe nkukangana namene. Henga nanga munu
anammujije kuva, “Ulembela chamani kwanga aneyo mmahe?” au,
“Mwadachi ulonjela na ayu mmahe?”

28Bahi ayula mmahe nkuleka nnengelo wake wa medi, nkuhwena ku-
manga na kuvahaulila vanu kuchidoni, 29 “Tuhweneng'ane mukannole

%

4:25 Maeleso laydmba Masiya na Kilisto lola Yohana 1:41. T 4:26 Kwa kutangola
malove alano “Nangu nni Unene,” Yesu analitambulanga kwa kutumila lina lyanatumidile Nnungu
kulitambulanga nchitabu cha Kuuka 3:14.

munu anguhaulidile nangu lammalele langutendile! Dachi, inahululika
kuva nang'e njo Kilisto?” 30 Bahi vanu va imanga aila nkuukananga,
nkummwenela Yesu.

31 Uhiku uwowo vakuhundwa vake nkuva uvannyuwa Yesu uvachi-
doni, “Chonde Nkuhunda, ilya chakulya.” 32 Henga Yesu nkuvayang'ula
kuchidoni, “Nangu nguvele na chakulya chimukamaite mwenu.” 33 Bahi
vakuhundwa vake nkuva uvaujana kuchidoni, “Dachi, pavele munu
ampelekejije chakulya?” 34 Yesu nkuvahaulila kuchidoni, “Chakulya
changu nni kulatenda alald lalalembela ayula angutumile na kulamalila
madengo lake. 35 Mwenu munijevelela kuhaula kuchidoni, isalidile
chihi myedi ncheche ukamole nchela” Henga nangu ninnyaulila kuva,
valolange ava vanu, vavele muchi vilyo mmwelu, vilyo vilembeléwa
vifunwe hambi. 36 Nkuifuna apwechelela nshahala wake, na vilyo vyafuna
nni vanu vaidanavo muumi ukee na ntululilo, uchinga ayula apanda na
ayula afina vammalele vahangalale pamo. 37 Kwa kuva, itangodi aino
nni ihiu kuva, ‘Munu yumo anapanda na munu yunji anafuna.” 38 Nangu
nintumile mwenu mukafune vilyo vimukatendedile madengo la kulima,
vanji nni vatendile madengo la kukamajanga, henga mwenu mupita
chihi mmadengo lavatendile avenu.”

39 Vasamaliya vohe va imanga aila nkunkulupila Yesu ing'anya ya
malove lanatongwele ayula mmahe kuva, “Aninguhaulila lammalele
langutendenge.” 40 Vasamaliya vanimmwenela Yesu nkunnyuwa aikale
navo, nkwikala aneko kumanga maduva mavili. 4! Na vanu vohe
namene vaninkulupila Yesu ing'anya ya malove lake mwene. 42 Vanang'o
nkunnyaulila ayula mmahe kuchidoni, “Hambi tunikulupila akee chihi
ing'anya ya malove lako, henga hwetu tuvene tunipilikana na kumala
kuva muhiu ayu nni Mpohi wa vanu va pachilambo.”

Yesu annamya mwana wanga nkulu yumo

43 Bada ya maduva mavili, Yesu nkuuka anepo nkuhwena chilambo
cha ku Galilaya, chilambo chavelekwejije. 44 Yesu mwene &hawile
kuchidoni, “Nabii nanga paesimika nkaya yake.” 45 Henga pakamwele
ku Galilaya, vanu vohe va aneko, nkumpwechelela, ing'anya vanang'o
vanilona lammalele lanatendile Yesu chipindi cha sikukuu ya Vayahudi
ichémwa Pasaka aneko ku Yelusalemu, kwa kuva na vanang'o vavelenge
ukokwo.

46 Bahi Yesu pachipita nchilambo cha Galilaya, nkuhwika kavila
muimanga ya Kana, pachinu panapindikulanyije medi kuva divayi.
Na aneko ku Kapelinaumu kuvele na nkulu yumo wa ufalume wa
Loma dnavele na mwana achiuula. 47 Ayula nkulu papilikene kuva Yesu
anikamola aneko ku Galilaya kuhaloka ya kuchilambo cha ku Yudeya,
nkummwenela nkunnyuwa ahwene ku Kapelinaumu akannamye
mwanawe achiuula namene, kwa kuva dvele pepi na kuhwa. 48 Yesu
nkunnyaulila ayula nkulu kuchidoni, “Mwenu mmanu mukanavyone
vimaiho vya masaibu na lakukanganya, mwiko nkambehulula
kukulupila!” 49 Ayula nkulu nkunnyaulila Yesu kuchidoni, “Nang'olo,
nakuyuwa, tuhwene kukaya kabla mwanangu akanambikuhwa.” 50 Yesu
nkunnyaulila ayula nkulu kuchidoni, “Wako hwena chihi mwanalo
mumi.” Ayula munu nkukulupila malove lavannyaulidile na Yesu,
nkupindikuka uhwena ya kwavo. 5! Pdnavele nndila wahwena ya

kwavo, nkukojana na vatumishi vake, nkunnyaulila kuva, mwanawe
mumi. 52 Anepo ayula nkulu nkuvauja disaa dyalamile mwanawe.
Vanang'o nkunnyaulila kuchidoni, “Nang'e alamile lido sasaba ya muhi.”
53 Ayula nkulu nkuhimukila kuva, divele disaa udila dyanannyaulidile
Yesu kuva, “Mwanalo mumi.” Bahi nang'e pamo na vanu vammalele va
nng'ande mwake nkunkulupila Yesu. 5% Auno wavele mwanda wavili,
Yesu kuhaloka ku Yudeya nkuhwena ku Galilaya, na kutenda chimaiho
cha lisaibu.

5

Yesu annamya munu palitanda lya medi

1 Bada ya anelo, Yesu nkuhwena ku Yelusalemu kusikukuu ya
Vayahudi. 2 Aneko ku Yelusalemu, pepi na nnango wa imanga uchémwa,
“Nnango wa Angandolo,” pavele na litanda lijoko lya medi lichémwa
kwa Chieblaniya “Betisata,” na litanda anelyo livele na dimenu nnyano.
3-4 N'dimenu anedyo muvele na vagonjo vohe vachilalanga, vaputéle
meho na vanji vikwava na vanji vadidiménge.” 5 Pachinu anepo
pavele munu yumo achihuvanga kwa chipindi cha myaka salasini na
nane. 6 Yesu pammwene ayula munu aléle apala na kumala kuva
alele apala kwa mahiku lohe, nkummuja kuchidoni, “Dachi, Unalembela
kulama?” 7 Ayula munu nkunnyang'ula Yesu kuchidoni, “Nang'olo,
nangu nikee na munu wa kunguinjija nnitanda palatibuliwa medi. Na
kila pangulinga kwenda mmedi, munu yunji anangulongolelela.” 8 Yesu
nkunnyaulila ayula munu kuchidoni, “Imila, utwale chinanda chako,
uhwene.” 9 Upala ayula munu nkulama, nkutwala chinanda chake,
nkutandilika kuhwena. Na liduva anelyo livele Liduva lya Kuyewelela.
10 Bahi Vayahudi nkunnyaulila ayula munu alamijwe kuchidoni, “Nelo
nni Liduva lya Kuyewelela, wako ukaluhusiwa kunyakula nkeka wako.”

11 Nang'e nkuvayang'ula kuchidoni, “Ayula munu angulamije nni
anguhaulidile kuva, ‘Twala nkeka wako uhwene.” ” 12 Vanang'o nkum-
muja kuchidoni, “Aneyo munu akuhaulidile kuva, ‘Twala nkeka wako
uhwene,” nnani?” 13 Ayula munu nanga pannammaite munu annamdje,
kwa kuva, Yesu avele atividiile nnikuwa likulu lya vanu. 14 Anepo Yesu
nkunkoja ayula munu alamijwe avélé nnuwanilwa Ing'ande ya Nnungu,
nkunnyaulila kuchidoni, “Lola, wako vino Unilama. Bahi unauyile
kavila kutenda masambi, uchinga lanakukoje la kuhakalanga namene
kupunda alano.” 15 Ayula munu nkuhwena kwa vakulu va Vayahudi,
nkuvahaulila kuva, Yesu nni annamije.

16 Kwa kuva, Yesu dnnamije ayula munu Liduva lya Kuyewelela, bahi
Vayahudi nkulindamuka kunkambyakambya Yesu. 17 Henga Yesu nku-
vahaulila kuchidoni, “Atatangu avele chihi nkukola madengo mpaka
nelo, nanani uchocho mbenkukola madengo.”

18 Malove anelo lanatangwele Yesu lavatendile Vayahudi kukudungila
namene kummwalala Yesu, akee chihi ing'anya ya kutenda lakaluhusiwa

* 5:3-4 Mmalemba matandi-matandi, malove la ntululilo la nsitali wa 3 na malove lammalele
la nsitali wa 4, lakapali. Henga mmalemba lanji lakdvele matandi-matandi lalembwije malove la-
hatla kuva, “Vanu anevo valindilila medi latibuliwe. Kwa kuva, myanda yohe malaika dnakamola
nnitanda anelyo watibulanya medi. Na n'gonjo woheyo &chiva ntandi kwenda nnitanda anelyo,
medi palatibuliwa dnalama ugonjo wake.”

Nniduva lya Kuyewelela, ila na kwa kunchema Nnungu kuva Atatake,
nang'e alilinganyanga na Nnungu.

Mamulaka langa Yesu, Mwana wa Nnungu

19 Bahi Yesu nkuhweneha kuvahaulila Vayahudi kuchidoni, “Nangu
ninnyaulilanga uhiu kuva, Mwana wa Nnungu akahulula kutenda chituku-
tuku chohecho kwa ding'ano dyake mwene, henga atenda chihi achila
chamwona Atatake watenda. Ing'anya, achila chachitenda Atatake
nanang'e achitenda uchila. 20 Kwa kuva, Atata anantamwa Mwanawe, na
aninnanguja kila chinu chachiténda mwene. Na achiannanguje mambo
makulu kupunda alano uchinga mwenu mukangane. 21 Kwa kuva,
malinga Atata chavafufula vanu vahwile na kuveng'a umi, nni uchocho
Mwanawe chaveng'a umiavala vdvalembéla. 22 Atata akdnnyukumu munu
woheyo, henga hukumu yammalele ankamujije Mwanawe, 23 uchinga
vanu vammalele vamwesiimu Mwanawe, malinga chivamweshimu
Atate}. Na munu akdmweshimu Mwanawe, akdmweshimu na Atata an-
tumile.

24 Nangu ninnyaulilanga uhiu kuva, ayula apilikana lilove lyangu na
kunkulupila ayula angutumile, anipata umi ukee na ntululilo. Nang'e
akambehukumiwa asabu, kwa kuva, imbekuva anihama mukuhwa,
nkwenda muumi. 25 Nangu ninnyaulilanga uhiu kuva, pambekuva na
uhiku, na uhiku anewo unikamola, vanu vahwile uvambelipilikana lidi
lya Mwana wa Nnungu, na vanu vambelipilikdna, vambekuva vumi.
26 Malinga Atata chavele na umi nkati mwake, nni uchocho chantendile
Mwanawe kuva chitandikilo cha umi. 27 Na ampele mamulaka la
kuhukumu, ing'anya nang'e nni Mwana wanga Munu. 28 Mwenu mu-
nakangane malove anelo, ing'anya pambekuva na liduva, vanu vam-
malele vahwile livambelipilikana lidi lyake, 29 na vanang'o vambehuma
mmisati yavo. Avala vatendile lambone vambefufuka na kupata umi,
henga avala vatendile lahakalenge vambefufuka uchinga vahukumiwe
asabu.”

Ushahidi unnydmba Yesu

30 “Nangu nikahulula kutenda chinu chohecho kwa ding'ano dyangu
nimwene. Nangu nguhukumu chihi malinga chingupilikana kuhaloka
kwa Atata, na hukumu yangu ni ya haki, kwa kuva nangu nikdkudungila
chihi kutenda chingulembela nangu nimwene, henga kutenda chalem-
bela ayula angutumile. 31 Nangu nikalishuhudila nimwene, ushahidi
anewo ukambekubaliwa kuva wa uhiu. 32 Henga pavele na munu
yunji angushuhudila nangu, na aneyo nni Yohana, na nangu nnimala
kuva ushahidi wake kwamba nangu ni wauhiu. 33 Mwenu mwava-
tumile vanu kwa Yohana Nkubatisa, nang'e nkuushuhudila chihi uhiu
kungwamba nangu. 34 Nangu nikdlisingila ushahidi wa vanu, henga
ngltangola malove alano uchinga mupate kupohwa. 35 Yohana avele
muchi chibatali chichiyaka na kulangaja, na mwenu munitandola ku-
uhangalalila nng'anje wake kwa chipindi. 36 Henga nangu nguvele
na ushahidi nkulu namene kupunda aula wahumije Yohana Nkubatisa.
Kwa kuva, mambo languténdd vino njo languhaulidilé Atata nila-
tende, nalanang'o nni langushuhudila na kulanguja kuva nang'e
aningutuma. 37 Atata angutumile nanang'e uchocho anangushuhudila.
Mwenu mukanawahi kupilikana lidi lyake wala kumwona chavele.

38 Na malove lake lakdikala mmitima mwenu, kwa kuva nanga pa-
mungukulupila nangu wangutumile. 39 Mwenu muloleha Malemba
Lanaswe umutenda kuva nkati mwake mumbepata umi ukee na ntu-
lulilo. Malemba anelo njo ldngushuhudilda nangu, 40 henga mwenu
nkéatamwanga kwida kwang'une uchinga mupate umi.

41 Nangu nikdkudungidile kupata imbili kuhaloka kwa vanu. 42 Nangu
nnimmala kuva mwenu nanga pamuntamwa Nnungu. 43 Lola!
Nangu nniida kwa mamulaka la Atatangu, henga nkdngupwecheledile,
ila munu yunji akaida kwa mamulaka lake mwene, mwenu
muchimumpwechele.t 44 Bahi ikdva mwenu mutaha kupwechela imbili
kuhaloka kwenu mmene na akee kuhaloka kwanga Nnungu wa weka,
hambi mumbehulula dachi kukulupila? 45 Mwenu munatende kuva
nangu nimbensitaki kwa Atatangu. Ambensitdki mwenu nni Musa
umunnolela kuva ambekuva m'bali wenu. 46 Mukachinkulupila Musa,
nkaningukulupila na nangu mwalehu, kwa kuva Musa anilemba habali
dinguyamba nangu. 47 Henga ikava nanga pamulakulupila alald lalémbile
Musa, mumbehulula dachi kukulupila malove langutangola?”

6

Yesu aveng'a chakulya vanu alufu nnyano
(Matayo 14:13-21, Mako 6:30-44, Luka 9:10-17)
1Bada ya anelo, Yesu nkuyamboka Litanda lya Galilaya, yani Litanda
lya Tibeliya. 2 Likuwa likulu lya vanu nkumpapata Yesu, ing'anya
vanu anevo vdaviwene vimaiho vya masaibu vyachivitenda kwa ku-
valamya vagonjo. 3 Yesu nkukwela nnichinga, nkuikala aneko pamo na

vakuhundwa vake. 4Na Sikukuu ya Vayahudiichémwa Pasaka™ ivele pepi
kukamola. > Bahi Yesu palolite na kulyona likuwa likulu lya vanu uli-
haloka, nkummuja Filipo kuchidoni, “Tukasume kwachi mikate uchinga
ava vanu valye?” 6 Yesu atangwele uchocho wanninga chihi Filipo,
kwa kuva mwene dnimala lyambelitenda. 7 Filipo nkunnyang'ula Yesu
kuchidoni, “Ata kututumila dihela malinga dya nshahala wa malipo
la maduva myambili kusuma mikate, ikambeoneleja kananga kumupa
kila munu chipande chijoko!” 8 Nkithundwa yumo wa Yesu uvannchema
Anduleya, nnung'une Simoni uvanchema Petulo, nkunnyaulila Yesu
kuchidoni, ° “Apano pavele kijana yumo avéle na mikate nnyano ya
shayilif na dihomba dimbili. Dachi, vitukutuku avino vimbetoleja chani
kwa vanu vohe malinga ava?”

10 Yesu nkuvahaulila kuchidoni, “Vahaulile vanu vaikalange pahi.”
Pachinu anepo pdavele na wahi wohe, bahi vanu nkuikalanga, naisabuya
valume weka vanavele anepo yavele malinga alufu nnyano. 11 Yesu nkuit-
wala aila mikate, nkunshukulu Nnungu na kuvayavanyija vanu vam-
malele vanaikalenge apala, na dihomba na dinang'o nkutenda uchocho.
Na kila munu nkupata malinga chanalembedile. 12 Vammalele pava-
sibile, Yesu nkuvahaulila vakuhundwa vake kuchidoni, “Lokotanga
vibeduli vyammalele viisalidile vya mikate, uchinga vitumike kavila.”
13 Bahi vakuhundwa nkulokotanya maisalilo la vibeduli vya mikate,
nkwombaja makalala kumi na mbili.

T 5:43 Maeleso layamba lina, lola Yohana 1:12. * 6:4 Maeleso layamba Pasaka, lola Yohana

2:13. i 6:9 Shayili ni dimbeyu dilandana na utani, na nkate ukatapajijwe na shayili nanga
pauchigalika.

14 Vanu pavachiwene achila chimaiho cha lisaibu chatendile Yesu,
nkuchidoni, “Muhiu ayu munu nni ayula nabii utuchinnolela kwida
pachilambo.” 13 Yesu pamaite kuva vadmbeida unantwala kwa dimongo
uchinga vankan'juhe kuva nfalume, nang'e nkuuka nkuhwena kavila
kulichinga weka.

Yesu donga muha medi
(Matayo 14:22-33, Mako 6:45-52)

16 Pachikamwele chinalyulo, vakuhundwa va Yesu nkuhelelekela
ya kulitanda. 17 Nkukwelanga muingalava, nkutandilika kuyomboka
litanda kuhwena kuimanga ya Kapelinaumu. Chipindi anecho lupi
lavele lwendile, na Yesu avele bado akanambivakoja. 18 Lipungo likulu
nkutandilika kupunga namene na litanda nkutibuka mawimbi. 19 Bahi
pavapite mwanda wa kilomita malinga nnyano au sita, nkumwona
Yesu avelé pepi na ingalava, waonga muha medi, vakuhundwa vake
nkuyopa namene. 20 Henga Yesu nkuvahaulila vakuhundwa vake
kuchidoni, “Ni nangu, munayope!” 21 Bahi vakuhundwa vake kwa
kuhangalala, nkumpwechelela Yesu muingalava, upala ingalava nkuh-
wika kunnyangi, pachinu pavachihwena.

Vanu vantaha Yesu

22 Ulyamba wake, likuwa lya vanu vanaisalidile m'bali wavili wa
litanda, vanikameka kuva pachinu anepo ipwawije chihi ingalava imo
bahi. Na vénimala kuva Yesu akanainjidile muingalava aila pamo na
vakuhundwa vake, ila vakuhundwa vake vdpite chihi vanang'o weka.
23Na dingalava dinji nkukamola kuhaloka kuimanga ya Tibeliya, nkuh-
wika pachinu apala pavanalile vanu aila mikate, bada ya Nang'olo
Yesu kunshukulu Nnungu. 24 Bahi avala vanu pavamaite kuva Yesu na
vakuhundwa vake vakapali pachinu apala, nkukwelanga n'dingalava
dyavo nkuhwena kuimanga ya Kapelinaumu unantaha Yesu.

Yesu njo nkate tvaténda vanu vadave na umi

25 Avala vanu pavankojije Yesu ng'ambo ya vili ya litanda, nkum-
muja kuchidoni, “Nkuhunda, wako Ukamwele chakani apano?” 26 Yesu
nkuvayang'ula kuchidoni, “Nangu ninnyaulilanga uhiu kuva, mwenu
mungutaha nangu ing'anya ya aila mikate imunalile na kusiba, henga
akee ing'anya ya kwelewa mana ya avila vimaiho vya masaibu vin-
gunatendile. 27 Munatumbamile kupata chakulya chondongeka, ila
tumbamila kupata chakulya chikdndongeka na chiida na umi ukee na
ntululilo. Na Mwana wa Munu njo ambemwing'a mwenu chakulya
nkummuja kuchidoni, “Hwetu tutende dachi uchinga tukole madengo
lalalembela Nnungu?” 29 Yesu nkuvayang'ula kuchidoni, “Madengo
lalalembela Nnungu mulatende nni alano, munkulupile chihi ayula
wantumile.”

30 Avala vanu nkummuja Yesu kuchidoni, “Dachi, wako umbelanguja
chimaiho ntwani cha lisaibu, uchinga tuchone na tupate kukukulupila?
Dachi, Umbetenda chinu ntwani? 31 Aneko kulilanga akuluvetu valile
chakulya chichémwa ‘Mana,’ chakulya chilandéne na nkate, malinga chi-

ilembwije Mmalemba Lanaswe kuva, ‘Avalisije nkate uhaléke kulihunde.’

32 Yesu nkuvahaulila kuchidoni, “Nangu ninnyaulilanga uhiu kuva,
Musa nanga panampele mwenu nkate uhalbka kulihunde, henga
Atatangu nni amwing'a mwenu nkate uhiu uhaldka kulihunde. 33 Kwa
kuva, nkate wauhumya Nnungu nni ayula asuluplka kuhaloka kuli-
hunde, na nni avéng'a vanu va pachilambo umi.” 34 Avala vanu
nkunnyaulila Yesu kuchidoni, “Nang'olo, hwetu tunakuyuwa utwing'e
nkate anewo maduva lammalele.” 35 Yesu nkuvahaulila kuchidoni,
“Nangu njo nkate wene uvaténda vanu vaave na umi. Aida kwang'une
akambekuva na indala mwiko, na angukulupila nangu akambekuva
na inyota mwiko. 36 Henga nangu naninnyaulilanga mwenu kuva,
ikdnava muningwona, wala nanga pamungukulupila. 37 Vanu vammalele
vaning'a Atata vambeida kwang'une, na ayula ailda kwang'une mwiko
nikambemminganga. 38 Kwa kuva, nangu nnisulupuka kuhaloka kuli-
hunde uchinga ngutende alala lalalembela ayula angutumile, akee una-
tenda langulembela nangu nimwene. 39 Lalalembela ngulatende ayula
angutumile nni alano, avala vanu vangupélé nnannyahe kananga yumo,
henga nivafufule vammalele nniduva lya ntululilo wa chilambo. 40 Kwa
kuva, chalembela Atatangu nni achino, kila munu ambemwoéna Mwana
wa Nnungu na kunkulupila aave na umi ukee na ntululilo, na nangu
nguchininfufule munu aneyo nniduva lya ntululilo wa chilambo.”

41 Bahi Vayahudi pavapilikene uchocho nkutandilika kuhinginika
ing'anya Yesu &hawile kuva, “Nangu njo nkate usulupwike kuhaloka
kulihunde.” 42Vanang'o nkuva uvatangola kuchidoni, “Kwani ayu tenda
Yesu mwana wa Yusufu? Atatake na anyokwe hwetu tinivamala! Vino
nang'e ahulula dachi kuhaula kuva, ‘Nnisulupuka kuhaloka kulihunde?’
» 43 Yesu nkuvahaulila kuchidoni, “Lekanga kuhinginikilanila mmene
kwa mmene. 44 Nanga munu ahulula kwida kwang'une akanachemwe
na Atatangu angutumile, na nangu nguchininfufule munu aneyo liduva
lya ntululilo wa chilambo. 45 Mmalemba la manabii ilembwije kuva,
‘Vanu vammalele vambehundwa na Nnungu.’ Kila munu ampilikdna
Atatangu na kulihunda kuhaloka kwanga nang'e, aneyo aidakwang'une.
46 Aino ikee na mana kuva anipwawa munu awahite kumwona Atata,
ikanave chihi nangu nguhaléke kwa Nnungu, nangu njo nimmweéne
Atata. 47 Nangu ninnyaulilanga uhiu kuva, munu woheyo akulupila apata
umi ukee na ntululilo. 48 Nangu njo nkate uvaténda vanu vaave na

umi. 49 Aneko kulilanga anakuluvenu vanilya nkatef uhaléke kulihunde,
henga vanihwa. 50 Henga nangu njo nkate usuluptka kuhaloka kuli-
hunde, uchinga munu woheyo ambeilya anahwe. 51 Nangu njo nkate
uvaténda vanu vaave na umi, nkate usulupwike kuhaloka kulihunde.
Munu woheyo akaulya nkate auno, ambekuva na umi ukee na ntululilo.
Na nkate auno ni mmili wangu, unimbeuhumya kwajili ya vanu va
pachilambo uchinga vapate umi.”

52 Bahi Vayahudi pavapilikene uchocho nkutandilika kutahukana
vene kwa vene uvachidoni, “Munu ayu ambehulula dachi kutwing'a
mmili wake tuulye?” 53 Yesu nkuvahaulila kuchidoni, “Nangu
ninnyaulilanga uhiu kuva, mwenu nkanaulye mmili wanga Mwana wa
Munu na kukumbila myadi yake, bahi nkambekuva na umi nkati

i 6:49 Apano Yohana alembile Mana, na aneyo mana yalandene na nkate, njo mana Yesu
alilonjeledile mwene kuva nang'e nni nkate usulupwike kuhaloka kulihunde.

mwenu. 54 Na munu woheyo atilya mmili wangu na kukumbila myadi
yangu, aava na umi ukee na ntululilo, na nangu nguchininfufule munu
aneyo nniduva lya ntululilo wa chilambo. 55 Kwa kuva, mmili wangu
nni chakulya cha uhiu, na myadi yangu nni chikumbilo cha uhiu.
56 Munu woheyo atilya mmili wangu na kukumbila myadi yangu, aneyo
anakumilana na nangu na nangu nakumilana na aneyo munu. 37 Malinga
Atata angutumile chavele na umi, na nangu ngluuva na umi ing'anya
yanga nang'e, uchocho munu woheyo angiilya nangu ambekuva na umi
ing'anya yang'une. 58 Bahi auno nni nkate usulupwike kuhaloka kuli-
hunde, henga ukee muchi chakulya chichémwa ‘Mana’ inasulupwike
kuhaloka kulihunde, ivachilya anakuluvenu akula kulilanga. Pamo na
kulya Mana aneyo, vammalele vanihwanga, henga munu ambeftlya nkate
auno ambekuva na umi ukee na ntululilo.” 59 Yesu &tangwele malove
anelo panavele nkithunda muing'ande ya kunnyuwila Nnungu, aneko ku
Kapelinaumu.

Malove lavéle na umi ukee na ntululilo .
60 Bahi vanu vohe muavala vakuhundwa vake pavapilikene ucho-

cho, nkuhaula kuchidoni, “Malove ala lanikamajanga! Munu ntwani
ambehuldla kulapwechela?” 61 Yesu nkumala kuva vakuhundwa
vake vanahinginika ing'anya ya malove anelo, nkuvauja kuchidoni,
“Dachi, malove alano lananchima? 62 Bahi imbekuva dachi pamumbem-
wona Mwana wa Munu wakwela kavila kulihunde, pachinu panavele
mwanda ntandi? %3 Umumu Wanaswe nni avéng'a vanu umi, vanu
nanga pavahulula kutenda uchocho. Na malove laninnyaulidile mwenu
nni la Umumu Wanaswe, na lavele na umi. 64 Henga pavele vanu
vanji mmwenu vakakulupila.” Na Yesu atangwele uchocho kwa kuva
anivamala chitandilike vanu avala vakambenkulupila na ayula amben-
tengeléka. 65 Yesu nkuhweneha kuvahaulila kuchidoni, “Njo mana
nangu ninnyaulidile kuva, nanga munu ahulula kwida kwang'une bhila
kuhululihwa na Atatangu.”

66 Ing'anya ya malove anelo, vanu vohe vachinkulupila nkunnekanga,
na nanga pavanannondwele kavila Yesu. 67 Anepo Yesu nkuvauja avala
vakuhundwa kumi na mbili kuchidoni, “Dachi, na mwenu uchocho
nnembeukananga?” 68 Petulo nkunnyang'ula Yesu kuchidoni, “Nang'olo,
hwetu tumbehwena kwakinani? Wako nni uvéle na malove lavéng'a
vanu umi ukee na ntululilo. 69 Hwetu tunimala na kukulupila kuva
wako nni ayula Wanaswe ahaléke kwa Nnungu.” 70 Yesu nkuvayang'ula
kuchidoni, “Dachi, nangu nikee nintandwéle mwenu kumi na mbili?
Henga yumo mmwenu alojwa na Ibilisi!” 71 Yesu atangwele malove anelo
wamwamba Yuda mwana wanga Simoni Isikaliote, kwa kuva nang'e nni
ambentengeléka ikanava dvele yumo wa avala kumi na mbili.

7

Yesu na anung'unuvake
1 Bada ya anelo, Yesu nkupita waonga nchilambo cha ku Galilaya.
Akanatamwije kwonga chilambo cha ku Yudeya, ing'anya vakulu va
Vayahudi védkudungidile kummwalala. 2 Bahi Sikukuu ya Vayahudi
ichémwa, Sikukuu ya Migongwe, ydavele pepi kukamola, 3 bahi
anung'unuvake Yesu nkunnyaulila Yesu kuchidoni, “Uka apano uhwene
ya ku Yudeya, uchinga vakuhundwa vako vakalone lutenda. 4 Munu

alembéla amaikane, akatenda vitukutuku vyake kwa sili. Bahi ikava
utenda vitukutuku avi, bahi lilanguje kwa vanu va pachilambo.” 5 Ata
anung'unuvake Yesu navanang'o nanga pavanankulupidile. 6 Yesu
nkuvahaulila kuchidoni, “Uhiku wangu ulembeléwa, ukdnambikamola.
Henga kwenu mwenu kila uhiku unafala. 7 Vanu va pachilambo
vakahulula kummenga mwenu, henga vanguvenga nangu ing'anya nangu
nashuhudila kuva, lavatendanga lanihakalanga. 8 Mwenu hweneng'ana
kusikukuu aneyo. Henga nangu nikambekwida kusikukuu aneyo, kwa
kuva uhiku ukatapéle kwangune ukdnambikamola.” 9 Yesu patangwele
malove anelo, nkuisalila chihi nchilambo uchila cha ku Galilaya.

Yesu ahwena ku Yelusalemu ku Sikukuu ya Migongwe

10 Anung'unuvake pavaukile uhwena ya kusikukuu, Yesu nanang'e
nkuhwena, henga dpite chihi kwa sili bila kulilanguja kwa vanu.
11 Aneko kusikukuu, vakulu va Vayahudi nkuva uvantaha Yesu akuno
uvaujana kuchidoni, “Kwani ayu munu avele kwachi?”

12 Mmakuwa alald la vanu muvele na manyinyi lachinnyamba Yesu.
Vanu vanji vahaula kuchidoni, “Yesu nni munu wambone.” Na vanu
vanji vdhaula kuva, “Yesu akavele munu wambone! Nang'e avalambila
chihi vanu.” 13 Henga nanga munu analingile kutangola habali dyanga
Yesu palangele, kwa kuva vavayopa vakulu va Vayahudi.

14 Bahi paihwikile ching'ati sikukuu, Yesu nkuinjila nnuwani lwa
Ing'ande yanga Nnungu nkutandilika kuhunda. 15 Anepo Vayahudi
pavapilikene mahundo lake, nkukangana namene uvachidoni, “Munu
ayu aipete dachi elimu malinga ayi akuno akasomile?” 16 Yesu nku-
vayang'ula kuchidoni, “Mahundo languhinda nangu lakévele langu, ila ni
la ayula angutumile. 17 Munu woheyo akalembela kutenda lalalembela
Nnungu, achiamale kuva mahundo langu lahaleke kwanga Nnungu, au
ngutangola chihi kwa ding'ano dyangu nimwene. 18 Munu atangdla
chihi kwa ding'ano dyake mwene, aneyo ataha chihi imbili yake mwene.
Henga munu ayula atiha imbili ya ayula antumile, aneyo nni wa
kukulupika, na wala nanga palambila. 19 Dachi, Musa akanampele
mwenu Sheliya? Henga wala nanga munu yumo mmwenu aikamila
Sheliya aneyo. Ing'anya ntwani mulembela munguwalale?” 20 Bahi avala
vanu nkunnyang'ula kuchidoni, “Wako Uvele na nanndenga! Nnani
akudungidile ukuwalala?”

21Yesu nkuvayang'ula kuchidoni, “Nangu ngutendile lisaibu limo, na
mwenu mmammalele mmenkuhemwa. 22 Mwenu muvayalula vanu
ata Liduva lya Kuyewelela ing'anya Musa dmpele mwenu amuli ya
kuyalula. Nangu ninnyaulilanga uhiu kuva, amuli aneyo ikanahaleke
kwanga Musa, ila fhaleke kwa anakuluvenu. 23 Bahi ikava munahulula
kunnyalula munu Liduva lya Kuyewelela uchinga Sheliya yanga Musa
inalumulwe, mwadachi munguvisija nangu ing'anya ya kunnamya munu
Liduva lya Kuyewelela? 24 Lekanga kuhukumu kwa kupamipamila,
henga ilembelewa muhukumu kwa haki.”

Dachi, Yesu njo Kilisto?™
25Bahi vanu vanji va ku Yelusalemu nkuhaula kuchidoni, “Dachi, ayu
munu akee uvantaha uchinga vammwalale? 26 Hambi lola, atangola

*
7:24 Maeleso layamba Kilisto, lola Yohana 1:41.

chihi palikuwalya vanu na wala nanga munu annyaulilalilove lyohelyo!
Dachi, inahululika kuva vakulu navanang'o vanimala kuva, muhiu ayuno
njo Kilisto? 27 Henga kwahaloka ayu munu hwetu tunikumala. Na Kilisto
pambeida nanga munu ambemala pachinu pdhaleke!”

28 Bahi Yesu pdnavele nnuwani lwa Ing'ande yanga Nnungu wahunda,
nkunonoha lidi nkuhaula kuchidoni, “Mwenu muningumala, na kun-
guhaleke munikumala! Nangu nikaidile kwa mamulaka langu nimwene,
henga ayula angutumile nni wauhiu, na mwenu nanga pamummaite.
29 Henga nangu nnimmala, kwa kuva nguhaleke kwanga nang'e, nanang'e
nni angutumile nangu.”

30 Anepo vanu nkulembela vankamule Yesu, henga nanga munu
analingile kunkamula, kwa kuva uhiku wake wa kukamulwa wavele
ukanambikamola. 31 Vanu vohe nnikuwa lya vanu vénavele apala,
nkunkulupila Yesu, nkuva uvahaula kuchidoni, “Pambeida Kilisto tu-
chitummale, kwa kuva ambetenda masaibu lohe. Na ayu munu atenda
masaibu lohe, bahi inahululika kuva ayu njo Kilisto.”

32 Mafalisayo nkupilikana malove lavachitangola vanu kumwamba
Yesu. Bahi makuhani vakulu na Mafalisayo nkuvatuma valinsi vakanka-
mule Yesu. 33 Yesu nkuhaula kuchidoni, “Nangu nimbekuva pamo na
mwenu kwa mahiku kadiki, koka nguhwene kwanga ayula angutumile.
34 Mumbengutaha, henga nkambengwona, kwa kuva pachinu panim-
bekuva mwenu nkambehulula kuhwika.” 35 Vakulu va Vayahudi nku-
tandilika kuujana vene kwa vene, uvachidoni, “Ayu munu ambehwena
kwachi kutukambehulula kumwona? Dachi, ambehwena kwa Vayahudi
vamwadilikéne mmilambo vya vanu vakdvele Vayahudi, akavahunde
vanu vakévele Vayahudi? 36 Avele na mana ntwani pahaula kuva,
‘Mumbengutaha, henga nanga pamumbengwona, na pachinu panim-
bekuva nangu, mwenu nanga pamumbehulula kuhwika?’ »

37 Liduva lya ntululilo lya sikukuu aneyo, liduva liva likulu namene
musikukuu aneyo, Yesu nkuimila nkunonoha lidi wachidoni, “Munu
woheyo avéle na inyota aide kwang'une akumbile. 38 Malinga Malemba
Lanaswe chilahaula kuva, munu woheyo angukulupila nangu, dihunde
dya medi lavéng'a vanu umi dimbekulula kuhaloka muntima mwake!”
39 Yesu atangwele malove anelo wamwamba Umumu Wanaswe
kuva, avala vankulupidile nang'e vachivampwechelele. = Mahiku
anelo, Umumu Wanaswe dvele akanambikamola, kwa kuva Yesu avele
akanambikwinjila muukulu wake.

40 Vanu vanji nnikuwa alila pavapilikene malove anelo nkuhaula
kuchidoni, “Muhiu, ayuno munu nni nabii achiloléwa kwida!” 41 Vanu
vanji nkuhaula kuchidoni, “Ayuno nni Kilisto!” Henga vanu vanji
nkuhaula kuchidoni, “Nanga, Ilmbehululika dachi Kilisto ahaloke
ku Galilaya? 42 Dachi, Malemba Lanaswe lakdhawile kuva, Kilisto
ambevelekwa muudukulu wa Nfalume Daudi, muimanga ya Betelehemu,
imanga yavelekwejije Daudi?” 43 Bahi vanu vanavele apala palikuwa
nkutandilika kuyavanyika ing'anya ya Yesu. 44 Vanu vanji nkulembela
vankamule Yesu, henga nanga analingile kunkamula.

Vakulu va Vayahudi vakdnkulupila Yesu
45 Bahi avala valinsi pavauyang'ene, makuhani vakulu na Mafal-
isayo, nkuvauja kuchidoni, “Ing'anya ntwani mukdidinawe?” 46 Valinsi

nkuyang'ula kuchidoni, “Hwetu tukdnambimwona munu atang6la muchi
chatangola ayula munu!” 47 Bahi Mafalisayo nkuvauja kuchidoni,
“Dachi, na mwenu uchocho munikumbika? 48 Dachi, alida muvakulu vetu
au Mmafalisayo ankulupidile nang'e? 49 Henga likuwa alino lya vanu
vakaimaite Sheliya ya Musa vanilaniwa na Nnungu!”

50 Nfalisayo yumo uvanchema Nikodemo, anammwenedile Yesu
nachilo, nkuvahaulila kuchidoni, 51 “Dachi, Sheliya yetu inatuluhusu kun-
nyukumu munu kabla tukdnambimpilikanila hoti na kumala chatendile?”
52Vanang'o nkunnyang'ula kuchidoni, “Dachi, na wako uchocho uhaleke
ku Galilaya? Bahi hwena ukatahe Mmalemba Lanaswe, uchiulole kuva
nabii akambehaloka ku Galilaya!”

53Bahi nkuukananga, kila munu nkuhwena kukaya kwake.

8

Mmahe uvankamwile ugoni™

1Yesu nkuhwena ku Lichinga lya Miseituni. 2 Bahi liduva lipapete,
ulyamba na mambumbu Yesu nkuhwena kavila nnuwani lwa Ing'ande
yanga Nnungu. Vanu vammalele nkummwenela, nang'e nkuikala, nku-
tandilika kuvahunda. 3 Vakthunda Sheliya yanga Musa na Mafalisayo,
nkumpelekejija Yesu mmahe yumo uvankamwile ugoni, nkumwimija
muyo mwa vanu vammalele. 4 Bahi nkunnyaulila Yesu kuchidoni,
“Nkuhunda, ayuno mmahe vankamwile ugoni. 5 Mu Sheliya yetu, Musa
anituamulisa kuva, nkongwe malinga ayu apanywe mayanga, mpaka
ahwe. Hambi wako wamba dachi?” 6 Avala vanu vatangwele mal-
ove anelo uvanninga chihi Yesu, uchinga vapate ing'anya ya kunsi-
taki. Henga Yesu nkutepa na kulemba muulongo kwa chala chake.
7 Pavahalijije kummuja, Yesu nkuhinamuka, nkuvahaulila kuchidoni,
“Munu woheyo akavele na sambi nnikuwa lyenu, bahi aave ntandi
kunnyelangila mmahe ayuliyanga.” 8 Anepo Yesu nkutepa kavila nkuva
walemba muulongo. 9 Pavapilikene malove anelo, vanu vammalele
nkutandilika kuukananga yumo-yumo, na vasele nni vanavele vatandi
kuukananga. Vammalele nkuukananga nkuisalila chihi Yesu na ayula
mmahe anaimidile muyo mwake. 10 Yesu painamwike nkummuja
ayula mmahe kuchidoni, “Vanu vanaimilenge apa vavelenge kwachi?
Dachi, nanga munu ahawile kuva ulembelewa uhwe?” 11 Ayula mmahe
nkuyang'ula kuchidoni, “Wala nanga munu, Nang'olo!” Bahi Yesu nkun-
nyaulila ayula mmahe kuchidoni, “Na nangu uchocho nikdkuhukumu.
Wako hwena chihi, henga unauyile kavila kutenda sambi.”

Yesu njo nng'anje wa chilambo

12 Yesu nkuvahaulila kavila vanu kuchidoni, “Nangu nni Unenef
nguhlimya nng'anje kwa vanu va pachilambo. Ambengupapéata nangu
akambekwonga nnupi, ila ambekuva na nng'anje uhimya umi.”

13 Bahi Mafalisayo nkunnyaulila Yesu kuchidoni, “Ushahidi wako
ukdkulupilwa kuva wa uhiu, kwa kuva wako ulishuhudila chihi
umwene.” 14 Yesu nkuvayang'ula kuchidoni, “Ata kungulishuhudila
nimwene, henga ushahidi wangu nni wauhiu, kwa kuva, nangu
Nnipamala pachinu panguhaleke na panguhwena. Henga mwenu

* 8: Mmalemba la kala namene, misitali ya 7:53-8:11 ikapali. T 8:12 Maelesolayamba Nangu
nni Unene, lola Yohana 4:26.

mukdmaite pachinu panguhaleke wala panguhwena. 15 Mwenu
muhukumu chihi kwa ding'ano dya chimunu, henga nangu nanga
paninnyukumu munu. 18 Ata nikahukumu, hukumu yangu ni ya uhiu,
kwa kuva, nangu nikdhukumu weka, ila Atata angutumile avele pamo
na nangu. 17 Na mu Sheliya yenu inilembwa kuva, ushahidi wa vanu
vavili unakulupilwa kuva nni wa uhiu. 18 Nangu ngulishuhudila nimwene,
na Atata angutumile nanang'e uchocho anangushuhudila.” 19 Bahi
vanang'o nkummuja kuchidoni, “Atatako wako avele kwachi?” Yesu
nkuvayang'ula kuchidoni, “Mwenu nanga pamungumaite nangu, na
wala nanga pamummaite Atatangu. Henga kuikavele umungumala
nangu, bahi mukanimmala na Atatangu.”

20 Yesu atangwele malove anelo pachihunda nnuwani lwa Ing'ande ya
Nnungu pepi na pachinu palavele masanduku la sadaka. Na wala nanga
munu anahulwile kunkamula, ing'anya uhiku wake wa kukamulwa
wavele bado ukanambikamola.

Kunguhwena nangu mwenu nkdhulula kuhwika

21 Bahi Yesu nkuvahaulila kavila kuchidoni, “Nangu mbeénkuhwena,
na mwenu mumbengutaha, henga mwenu mumbekuhwa ing'anya ya
masambi lenu. Na kunguhwena nangu, mwenu mukahulula kuhwika.”
22 Bahi vakulu va Vayahudi pavapilikene malove anelo nkuchidoni,
“Patangola kuva, ‘Kunguhwena nangu mwenu mukdahulula kuhwika.’
Dachi, alembela aliwalale mwene?” 23 Bahi Yesu nkuvahaulila kuchi-
doni, “Mwenu muhaleke upano pahi, henga nangu nguhaleke muha.
Mwenu ni mmanu mmapachilambo achino, henga nangu nikdvele
wa pachilambo achino. 24 Njo mana ninnyaulidile kuva, mumbekuhwa
ing'anya ya masambi lenu. Na ikava nanga pamumbekulupila kuva,
‘Nangu nni Unene,’ muhiu mumbekuhwa ing'anya ya masambi lenu.”
25 Bahi vanang'o nkummuja kuchidoni, “Kwani wako nnani?” Yesu
nkuvayang'ula kuchidoni, “Nangu njo ayula uninannyaulidile kutandiki
patandi. 26 Nangu nguvele na malove lohe la kutangola kumwamba
mwenu na la kunnyukumu mwenu. Henga ayula angutumile nangu nni
wauhiu, na nangu nivahaulila vanu va pachilambo alald langupilikene
kuhaloka kwanga nang'e.”

27Henga avala vanu wala nanga pavanaelewije kuva Yesu atangonavo
kumwamba Atatake wa kulihunde. 28 Bahi Yesu nkuvahaulila kuchi-
doni, “Pamumbennyanyula Mwana wa Munu muha munsalaba, anepo
njo pamumbemala kuva, ‘Nangu nni Unene,’§ na nni pamumbemala
kuva, nanga chinu chinguténda kwa ding'ano dyangu nimwene, ila
ngltangola chihi alald languhundile Atata. 29 Na ayula angutumile avele
pamo na nangu, wala akangulekile weka, ing'anya maduva lammalele
ngutenda lankatapalila.” 30 Bahi pachitangola malove anelo, vanu vohe
vaninkulupila.

Vana vanga Nanchindenga
31 Bahi Yesu nkuvahaulila avala Vayahudi vankulupidile kuchidoni,
“Mwenu mukalakamula mahundo langu, muhiu mumbekuva
mmakuhundwa vangu. 32 Anepo njo pamumbeumala uhiu, na anewo

¥ 8:24 kwa kutangola malove alano “Nangu nni Unene,” Yesu analitambulanga kwa kutumila lina

lyanatumidile Nnungu kulitambulanga nchitabu cha Kuuka 3:14. § 8:28 Maeleso layamba
Nangu nni Unene, lola Yohana 4:26.

uhiu umbentenda mukombolewe.” 33 Bahi avala vanu nkunnyang'ula
Yesu kuchidoni, “Hwetu nni tuvanu tuvd lukolo lwanga Iblahimu,
na tukdnambikuva tuvatumwa tuvd munu woheyo. Hambi wako
uvele na mana ntwani pauhaula kuva, tuchitukombolewe?” 34 Yesu
nkuvayang'ula kuchidoni, “Nangu ninnyaulilanga uhiu kuva, kila munu
aténda sambi ni ntumwa wa sambi. 35 Ntumwa nanga pavalangiwa
kuva mwanafamiliya maduva lammalele, henga mwana anavalangiwa
kuva mwanafamiliya maduva lammalele. 3¢ Mwana wa Nnungu
akankombola mwenu, bahi muchimukombolewe mwalehu. 37 Nangu
nnimala kuva, mwenu ni mmanu mma lukolo lwa Iblahimu. Henga
mukudungila munguwalale ing'anya mwenu nkalatamwanga mahundo
langu laikale mmitima yenu. 3% Nangu ngulatangola chihi alala
lanilawene kwa Atatangu, henga mwenu mulatenda alald lamulapilikene
kwa atatawenu.”

39 Bahi avala vanu nkunnyang'ula Yesu kuchidoni, “Hwetu nni tu-
vanu tuva lukolo Ilwanga Iblahimu.” Yesu nkuvayang'ula kuchidoni,
“Mwenu mukachiva mmanu mma lukolo lwanga Iblahimu, mukani-
latenda alald lachilatenda Iblahimu. 40 Hambi nangu ninnyaulidile
uhiu unguupilikene kwa Nnungu, pamo na anelo mwenu mukudungila
mumbwalale. Henga Iblahimu nanga panatendile uchocho! 41 Mwenu
mulatenda alald lalatenda atatawenu.” Vanang'o nkunnyang'ula Yesu
kuchidoni, “Hwetu tukee tuvana tuva halamu! Hwetu tuvele chihi na
atata yumo bahi, yani Nnungu.” 42 Bahi Yesu nkuvahaulila kuchi-
doni, “Kwikavele Nnungu wava Atatawenu, mukaningutamwa nangu,
kwa kuva, nangu nguhaleke kwa Nnungu, na hambi nguvele apano.
Nangu nanga panguidile kwa mamulaka langu nimwene, ila kwa ma-
mulaka la ayula angutumile. 43 Mwadachi mwenu makélaelewa malove
langutang6la? Mwenu mukdlaelewa malove langu ing'anya mukdhulula
kulapwechela mahundo langu. 44 Mwenu njo mmana mma atata

wenu Ibilisi na mulembela chihi kutenda alala lalalembela atatawenu.
Nang'e nni nktuwalala maduva lammalele kutandikila patandi, nang'e

nanga paenddana na uhiu, kwa kuva uhiu ukapali nkati mwake. Palam-
bila, atangola chihi itangodi yavelekwejije nayo, kwa kuva, nang'e ni
nkulambila na nni atata wa aneko kulambila. 45 Henga nangu ngutangola
chihi uhiu, na njo mana mwenu nkangukulupila! 46 Alida mmwenu
ahullla kumaiha kuva nangu nguvele na sambi? Na ikava ngutangola
uhiu, mwadachi nkdngukulupila? 47 Munu wanga Nnungu analapilikanila
malove langa Nnungu. Henga mwenu nanga pamupilikanila ing'anya
mwenu mukee mmanu mma Nnungu.”

Iblahimu kabla akanambivelekwa Yesu anipwawa

48 Vayahudi nkunnyang'ula Yesu kuchidoni, “Dachi, hwetu tukdhawile
uhiu kuva wako ni Nsamaliya na kuva wako Uvele na nanndenga?”
49 Bahi Yesu nkuvayang'ula kuchidoni, “Nangu nikdvele na nan-
ndenga, ila nimweshimu Atatangu, henga mwenu nnanguvenga. 50 Nangu
nikdlitahija ukulu wangu nimwene, ila anipwawa yumo autiha ukulu
anewo kwajili yangu, nanang'e nni nkihukumu. 31 Nangu ninnyaulilanga
uhiu kuva, munu woheyo akalakamulila malove langu, aneyo munu
akdmbekuhwa.” 52 Bahi Vayahudi nkuhaula kuchidoni, “Hambi hwetu
tunimala kuva wako Uvele na anamindenga! Iblahimu &anihwa, na
manabii na vanang'o vdnihwa, na wako uhaula kuva, ‘Munu woheyo

akalakamulila malove langu, aneyo akdmbekuhwa mwiko!” 53 Dachi,
wako ni nkulu kumpunda anakulwetu Iblahimu? Nang'e na man-
abii vanihwa. Dachi, wako ulitenda kuva nnani?” 54 Bahi Yesu nku-
vayang'ula kuchidoni, “Nangu nikalitumbyanga nimwene, ukulu wangu
ukee na mana. Henga Atatangu umumwamba mwenu kuva Nnungu
wenu, aneyo nni angutumbyanga nangu. 55 Mwenu nanga pamum-
maite, henga nangu hnimmala. Na nikahaula kuva, nanga pangum-
maite, nimbelambila muchi mwenu. Henga nangu nnimmala na nalaka-
mula malove lake. 56 Anakulwenu Iblahimu anilulutila namene, akuno
walolela kulyona liduva linimbekwida nangu, na paliwene liduva ane-
lyo, &nihangalala.” 57 Bahi Vayahudi nkunnyaulila Yesu kuchidoni, “Wako
wala ukdnambikuva na vyaka amsini, hambi uhaudachi kuva unimwona
Iblahimu?” 58 Yesu nkuvahaulila kuchidoni, “Nangu ninnyaulilanga uhiu
kuva, Iblahimu kabla akanambivelekwa nangu nanipwawa, kwa kuva,

‘Nangu nni Unene’** ” 59 Bahi Vayahudi nkulokotanga mayanga
uchinga vammwalale Yesu kwa kunnyalangila mayanga, henga Yesu

nkupihwa, nkuhuma nnuwani lwa Ing'ande ya Nnungu.tt

9

Yesu annamya munu aputéle meho

1 Bahi Yesu pachipita, nkumwona munu yumo aputéle meho ku-
tandikila pavelekwejije. 2 Vakuhundwa vake nkummuja kuchidoni,
“Nkuhunda, alida atendile sambi, nni ayuno aputéle meho au vammaléke,
mpaka avelekwe aputele meho?” 3 Bahi Yesu nkuvayang'ula kuchidoni,
“Ayu munu akdvelekwejije aputélé meho ing'anya ya sambi yake au
sambi ya vammaléke. Henga avele uchocho uchinga matenda Nnungu
laonekane kupitila nang'e. 4 Kwa kuva, muhi uvechinkuhweneha, bahi
tulembelewa tulakole madengo la ayula angutumile, kwa kuva, chilo
chivenkwida, uhiku wakahulula munu kukola madengo. 3 Pangupwawije
pachilambo, nangu nni nng'anje wa pachilambo.” ¢ Bahi Yesu pama-
lidile kutangola malove anelo, nkusuna mata pahi, nkulamunyanga
na ulongo kuva litope, nkumpakala ayula munu aputéle, mmeho.
7 Pamalidile kumpakala, nkunnyaulila kuchidoni, “Hwena ukakalave
medi nnitanda lya Siloamu,” mana ya lina alino ni “Atumwije.” Bahi
ayula munu aputéle, nkuhwena kulitanda unakalava medi, nkuuya

aneko akuno walola. ) . )
8 Bahi avandikani mwave na avala vachimwoéna anepo patandi

wayuwayuwa, nkuva uvatangola kuchidoni, “Kwani ayu munu akee
ayula achiikala pahi wayuwayuwa?” 9 Vanji nkuchidoni, “Nni nang'e.”
Na vanji nkuchidoni, “Valandene chihi akee nang'e.” Henga mwene
nkuchidoni, “Nni nangu!” 10 Bahi vanu nkummuja kuchidoni, “Hambi
upete dachi kulola?” 11 Nang'e nkuvayang'ula kuchidoni, “Ayula
munu uvanchema Yesu, dmunyenge litope, nkungupaka mmeho, nkun-
guhaulila kuchidoni, ‘Hwena ukakalave medi kulitanda lya Siloamu.’
Nangu nkuhwena unakalava, na pangukaleve alald medi, nkupata ku-
lola.” 12 Bahi avala vanu nkummuja kavila kuchidoni, “Munu wene avele
kwachi?” Nang'e nkuvayang'ula kuchidoni, “Nangu nikdmaite kwavele!”

*

*

8:58 Maeleso laydmba Nangu nni Unene, lola Yohana 4:26. T 8:59 Vayahudi
vambénnyalangila Yesu mayanga ing'anya ya kulitambulanga nang'e kuva Nnungu, apala patang-
wele kuva, “Nangu nni Unene.” Lola nchitabu cha Kuuka 3:14.

Mafalisayo vauja namuna chalamile ayula munu anaputele meho

13 Bahi vanang'o nkumpelekeja kwa Mafalisayo ayula munu ana-
putele meho. 14 Na anelyo liduva lyanamunyenge Yesu litope nkun-
namya ayula munu anaputele meho, livele Liduva lya Kuyewelela.
15 Mafalisayo navanang'o nkutandilika kummuja ayula munu ana-
putele meho namuna chapete kulola. Nang'e nkuvayang'ula kuchi-
doni, “Angupakele litope mmeho, nangu nkunakalava medi, na hambi
mbenkulola.” 16 Bahi Mafalisayo vanji nkuhaula kuchidoni, “Aneyo
munu nanga pahaléké kwa Nnungu, kwa kuva, nanga paikamula sheliya
ya Liduva lya Kuyewelela.” Na vanji nkuva uvachidoni, “Thululika dachi
munu avéle na masambi kutenda vimaiho vya masaibu malinga ala?”
Nkutandilika uyavanyika. 17 Bahi Mafalisayo nkummuja kavila ayula
munu kuchidoni, “Kwa kuva nang'e nni akutendile ulole, hambi wako
uchidachi kwamba aneyo munu?” Nang'e nkuvahaulila kuchidoni,
“Nang'e ni nabiil”

18 Henga vakulu va Vayahudi vanang'o nanga pavanakulupidile kuva
munu aneyo dputele meho na hambi analola, bahi nkubidi vavacheme
vammaléke ayula munu apéte kulola. 19 Pavakamwele, nkuvauja kuchi-
doni, “Dachi, ayuno nni mwanawenu umunnyaula kuva avelekwejije
akuno aputelé meho? Hambi, apete dachi kulola?” 20 Bahi avala
vammaléke nkuyang'ula kuchidoni, “Hwetu tUnimala kuva ayuno nni
mwanawetu anavelekwejije aputéle meho. 21 Henga hwetu nanga
patumaite namuna chapete kulola, na wala nanga patummaite aneyo
munu antendile alole. Na kwa kuva nang'e nkulungwa, bahi mmu-
jange achiayang'ule mwene.” 22 Avala vammaléke, vatangwele ucho-
cho ing'anya ya kuvayopa vakulu va Vayahudi, kwa kuva, vakulu va
Vayahudi vanipatana kuva, munu woheyo ambennyambukila Yesu kuva
njo Kilisto™, ambevingangwa muing'ande ya kunnyuwila Nnungu. 23 Njo
mana avala vammaléke, vahawile kuva, “Nang'e nni munu nkulungwa,
mmujange mwene.”

24 Bahi vanang'o nkunchema kavila ayula munu anaputele meho,
nkunnyaulila kuchidoni, “Hambi tangola uhiu kwa kunnyopa Nnungu.
Hwetu tunimala kuva ayuno munu avele na masambi.” 25 Nang'e
nkuvayang'ula kuchidoni, “Nangu nikdkameke kuva nang'e nni munu
avéle na masambi. Henga nangu ngumaite chihi chinu chimo, kuva
nguputele meho, na hambi mbenkulola.” 26 Bahi vanang'o nkummuja

kavila kuchidoni, “Akutendeledile chamani? Akulamije dachi meho lako?”
27Nang'e nkuvayang'ula kuchidoni, “Nangu tayali nninnyaulilanga, henga
mwenu nkanatamwije kungupilikanila. Hambi mwadachi mulembela
ninnyaulile kavila? Dachi, na mwenu mulembela muitive mmakuhundwa
vake?” 28 Bahi vanang'o nkuntangolela malove lahakalenge na nkuchi-
doni, “Wako nni nkuhundwa wake, henga hwetu nni tuvakuhundwa
vanga Musa! 29 Hwetu tunimala kuva Nnungu atangwele na Musa, henga
ayuno munu tukdmaite kwahaleke!” 30 Nang'e nkuvayang'ula kuchidoni,
“Achino nni chinu cha kukanganya! Mwenu muhaula kuva mukamaite
kwahaleke, henga nang'e nni angutendile nangu ngulole! 31 Hwetu
tunimala kuva Nnungu akdvapilikanila vanu vavéle na masambi, henga

* 9:22 Maeleso layamba Kilisto, lola Yohana 1:41.

avapilikanila vanu vammalele vamweshimu Nnungu na kutenda lalalem-
bela. 32 Kutandikila pachiumbwije chilambo tukdnambipilikana kuva,
anipwawa munu awahite kuntenda munu avelekwejije aputéele meho,
alole. 33 Kwikavele ayuno munu akahaloka kwanga Nnungu, akanahul-
ule kutenda chinu chohecho!” 34 Bahi vanang'o nkunnyang'ula kuchi-
doni, “Wako nni umunu wa masambi kutandikila kuvelekwa kwako,
hambi umbetuhunda dachi hwetu?” Bahi nkumminganga muing'ande ya
kunnyuwila Nnungu.

Munu anaputéle meho ankulupila Yesu

35 Yesu nkupilikana kuva ayula munu anaputele meho anivingangwa
muing'ande ya kunnyuwila Nnungu. Bahi Yesu pakojene nawe
nkummuja kuchidoni, “Dachi, wako unankulupila Mwana wanga
Munu?” 36 Ayula munu nkunnyang'ula Yesu kuchidoni, “Nang'olo,
wako nguhaulile chihi, nang'e ni nnani uchinga ngupate kunkulupila.”
37 Yesu nkunnyaulila kuchidoni, “Wako Unimwona, na aneyo alonjéla na
wako vino nni nang'e.” 38 Ayula munu nkuchidoni, “Nang'olo, nangu
nakulupila!” Bahi ayula munu nkunnyunamila Yesu, nkumwabudu.

39 Bahi Yesu nkuchidoni, “Nangu nguidile apano pachilambo un-
ahukumu, uchinga vanu vaputéle meho valole, na valdla vaputale
meho.” 40 Mafalisayo vanji vdnavele pamo na nang'e vanipilikana mal-
ove anelo, nkummuja Yesu kuchidoni, “Mwadachi wako uhaula kuva
hwetu tuputele meho?” 41 Bahi Yesu nkuvayang'ula kuchidoni, “Mwenu
mukachiva mmanu muputéle meho, mukanave na hatiya. Henga kwa
kuva mulyona kuva munalola, bahi masambi lenu lavechinkupwawa.”

10

Yesu ahumya nfano wa nchunga wambone

1Yesu nkuhaula kuchidoni, “Nangu ninnyaulilanga uhiu kuva, munu
woheyo akainjila nchitundu cha dingandolo kwa kupitila pannango,
ila achitikila chihi kwa kukwela nchitundu, nang'e nni nkwiva na
nkupalaula. 2Henga ayula ainjila kwa kupitila pannango wa chitundu,
aneyo nni nchunga wa angandolo. 3 Nlinsi wa chitundu ananchimulila
nnango nchunga, na angandolo vanapilikana lidi lya nchunga. Nchunga
anavachema angandolo vake kila ungandolo kwa lina lyake, na kuvalodya
pawelu. 4Pavahumya pawelu, anavalongolelela, na angandolo vanampapata
ing'anya vanilimalalidi lyake. 5 Anevo angandolo mwiko vakambempap-
ata nnyeni, ila vanantukuta kwa kuva nanga pavalimaite lidi lya nnyeni.”
6 Yesu &vahaulidile nfano anewo, henga vanang'o nanga pavanamaite
mana lake.

Yesu njo nnango wa kuinjilila na nni nchunga wambone

7 Bahi Yesu nkuhweneha kavila kutangola wachidoni, “Nangu
ninnyaulilanga uhiu kuva, nangu nguvele muchi nnango wa chitundu cha
angandolo. 8 Vammalele vangulongoledile nni vakwiva na vakupalaula,
henga angandolo nanga pavanavapilikanidile. 9 Nangu nni nnango wa
angandolo. Munu woheyo ainjila kwa kupitila kwang'une, ambepohwa.
Ambeinjila nchitundu na kuhuma, na ambepata vilyo. 10 Nkwiva paida,
aida chihi unaiva na kuwalala na kwondonganga. Henga nangu nniida
uchinga vanu vapate umi, umi wa uhiu mwalehu.

11 Nangu nguvele muchi nchunga wambone. Nchunga wambone aava
tayali kuhwa ing'anya ya angandolo vake. 12 Munu wa chibaluwa,
nang'e akee nchunga na wala akee mwene angandolo. Bahi palyona
lihoha ulihaloka, anavaleka angandolo, mwene nkutukuta. Anepo lihoha
anavabwilangila angandolo na kuvatenda vanji vahangalavane. 13 Aneyo
munu anatukuta kwa kuva, nang'e nni munu chihi wa chibaluwa na wala
nanga pavajali angandolo. 14 Nangu njo nchunga wambone. Nnivamala
angandolo vangu, na vanang'o vaningumala, 15 malinga Atata changum-
maite nangu, na nangu chingummaite Atatangu. Uchocho nangu
nguvele tayali kuhwa ing'anya ya angandolo vangu. 16 Nangu nguvele na
angandolo vanji vakavele va chitundu achino, na ngulembelewa nguide-
navo, na vanang'o vambepilikana lidi lyangu, na kumbekuva na likuwa
limo lya angandolo na nchunga yumo.

17 Atatangu anangutamwa, kwa kuva nguvele tayali kuhwa uchinga ngu-
utwale umi wangu kavila. 18 Nanga munu ahulula ungupakanyola umi
wangu, nangu nguuhumya umi wangu kwa kulembela chihi nimwene.
Na nguvele na mamulaka la kuuhumya umi wangu na kuutwala kavila.
Uvila nni changulaijije Atatangu ngutende.”

19 Bahi ing'anya ya malove anelo, Vayahudi nkuyavanyika kavila.
20 Vanu vohe muanevo nkuchidoni, “Muhiu ayu munu avele na nan-
ndenga na nni n'ding'apedi! Mwadachi mmenkupilikanila?” 21 Henga
vanu vanji nkuchidoni, “Malove latang6la ayu munu lakavele la munu
aveéle na nanndenga. Dachi, nanndenga anahulula kulakusumbula meho
la vanu vaputéle meho?”

Vayahudi vannyita Yesu

22 Bahi aneko ku Yelusalemu kuvele na Sikukuu ya Kuhimukila
Kulimbuliwa kwa Ing'ande ya Nnungu. Na maduva anelo lavele
maduva la chipwepwe. 23 Bahi Yesu nkuva waonga nnupenu lwa
Ing'ande ya Nnungu, luvachema Lupenu lwa Selemani. 24 Bahi
Vayahudi nkun'dinguka Yesu, nkummuja kuchidoni, “Dachi, hwetu
tumbekuva utukwaliha mpaka chakani? Ikava wako njo Kilisto, bahi
tuhaulile unatupihe.” 25 Bahi Yesu nkuvayang'ula kuchidoni, “Nangu
naninnyaulilanga mwenu, henga nkdkulupila. Vitendo vya masaibu
vinguiténda nangu kwa mamulaka la Atatangu nni uvyovyo vin-

guhumija nangu ushahidi.* 26 Henga mwenu nanga pamungukulupila
ing'anya nanga pamuvele mmangandolo vangu. 27 Angandolo vangu
vanalipilikanalidi lyangu, na nangu nnivamala, na vanang'o vanangupapata.
28 Nangu niveng'a angandolo anevo umi ukee na ntululilo, na vanang'o
mwiko vakambeyahika maduva lammalele, na nanga munu ambe-
huldla ungupakanyola mmakono mwangu. 29 Atatangu angupéle anevo
angandolo nni nkulu kupunda vammalele, na nanga munu ahulila
kuvapakanyola mmakono mwa Atatangu. 30 Nangu na Atata nni chinu

chimo.”
31 Bahi Vayahudi pavapilikene malove anelo nkulokotanga kavila

mayanga uchinga vammwalale Yesu kwa kumpanya mayanga. 32 Yesu
nkuvahaulila kuchidoni, “Nangu ninnangujije mwenu masaibu lohe
lambone kuhaloka kwa Atatangu. Bahi nguhaulile, lisaibu ntwani
limumbengupanyila nangu mayanga?” 33 Vayahudi nkunnyang'ula

* 10:25 Maeleso layadmba lina, lola Yohana 1:12.

kuchidoni, “Hwetu tukdkupanya mayanga ing'anya ya masaibu lambone
lutendile, ila ing'anya ya kunkufulu Nnungu! Wako nni munu chihi,
henga ulitenda kuva Nnungu.” 34 Bahi Yesu nkuvayang'ula kuchidoni,
“Inilembwa Mmalemba lenu kuva, Nnungu 4hawile kuva, ‘Mwenu ni
milungu.’ 35 Bahi Malemba Lanaswe lakdhululika kupukutangwa. Ikava
Nnungu avachemile milungu vanu avala vanapete lilove lyake, 36 hambi
mwadachi muhaula kuva nangu ninkufulu Nnungu panguhaula kuva
nangu nni Mwana wa Nnungu? Atata aningutandola nangu kuva ni-
wake na kungutuma pachilambo. 37 Bahi ikava nangu nanga pan-
gukola madengo la Atatangu, bahi nnangukulupile. 38 Henga ikava
ngukola madengo la Nnungu, na mukatamwanga kungukulupila, bahi
lakulupilange anelo masaibu uchinga mupate kumala na muhwenehe
kumala kuva, Atata avele nkati mwangu na nangu nguvele nkati mwake.”
39 Bahi Vayahudi nkulinga kavila kunkamula Yesu, henga Yesu nku-
vapolonyoka mmakono lavo.

40 Bahi Yesu nkuhwena kavila kung'ambo luhunde lwa Yoludani,
pachinu pachivabatisija vanu Yohana Nkubatisa, nkuikala aneko.
41Vanu vohe nkummwenela Yesu, nkuva uvahaula kuchidoni, “Yohana
Nkubatisa nanga panatendile lisaibu lyohelyo, henga malove lammalele
ldnatangwele Yohana kumwamba ayu munu nni muhiu.” 42 Na vanu
vohe vanavele pachinu apala, nkunkulupila Yesu.

11

Kuhwa kwanga Lasalo

1Bahi pavele na munu yumo achiuila, lina lyake Lasalo. Munu aneyo
alumbuvake Lasalo. 2 Maliya ayuno njo anampakele Nang'olo Yesu
mahuta na kumpukutanga mmadodo kwa ulindo wake. Na Lasalo
nkuluwe Maliya nni dnavele n'gonjo. 3 Bahi alumbuvake Lasalo nkutuma
ujumbe kwanga Yesu kunnyaulila kuchidoni, “Nang'olo, nnyanja wako
ayula untamwa namene, anauula!”

4 Bahi Yesu papilikene uchocho, nkuhaula kuchidoni, “Ntululilo wa
ugonjo anewo ikambekuva chihi kuhwa, henga anewo ugonjo inimpata
uchinga wonekane ukulu wanga Nnungu na kwa kupitila ugonjo anewo,
Mwana wa Nnungu atumbyangwe.”

5 Yesu anintamwa namene Masa na Maliya na Lasalo. 6 Henga
Yesu papilikene kuva Lasalo anauula, nkuhweneha kwikala maduva
lanji mavili pachinu anepo. 7 Yesu nkuvahaulila vakuhundwa
vake kuchidoni, “Tuhweneng'ane kavila chilambo cha ku Yudeya!”
8 Vakuhundwa vake nkunnyaulila kuchidoni, “Nkthunda, hambihambi
Vayahudi vdkudungidile vakupanye mayanga, vino mwadachi uhaula
tuhwene kavila ukwokwo?” 9 Yesu nkuvayang'ula kuchidoni, “Dachi,
liduva limo tenda livele na masaa kumi na mbili? Bahi munu akaonga
muhi akambelikuvala. Munu aneyo ambelolaing'anya pavele nanng'anje
wa chilambo achino. 10 Henga munu akaonga chilo ambelikuvala k